
ᐃᓄᓕᒫᑦ ᐱᔪᓐᓇᐅᑎᓖᓐᓇᐅᒻᒪᑕ.

ᓱᕈᓰᑦ ᐱᔪᓐᓇᐅᑎᖏᑦ ᐱᒋᒋᐊᖃᖅᑕᑎᑦ, ᓲᕐᓗᒃ ᐊᑦᑕᓇᙱᑦᑐᒥᒃ 
ᐊᖏᕐᕋᖃᕐᓗᑎᑦ, ᐅᕝᕙᓘᓐᓃᑦ ᖃᓄᐃᓕᐅᕈᑎᖃᕈᓐᓇᕐᓗᑎᑦ,  
ᓲᕐᓗᒃ ᐃᓕᓐᓂᐊᕆᐊᕐᓗᑎᑦ, ᐃᕝᕕᑦ ᐃᓚᑎᓪᓗ ᐱᖃᕋᔭᕋᔅᓯ 

ᓂᕈᐊᕈᓐᓇᕐᓗᓯ ᐱᐅᔪᓂᒃ ᐃᓅᓯᕐᓄᑦ.

ᐃᑲᔪᖅᑐᖅᑐᒋᑦ ᐱᔪᓐᓇᐅᑎᓯ, ᒐᕙᒪᒃᑯᑦ 
ᖃᐅᔨᒪᑦᑎᐊᕆᐊᓖᑦ ᐃᕝᕕᑦ ᐊᒻᒪᓗ ᐃᓚᑎᑦ 

ᐊᑐᕈᓐᓇᕆᐊᖃᕐᒪᑕ ᑕᒪᒃᑯᓂᖓ.

ᑭᓲᒻᒪᑕ ᓄᑕᖅᑲᑦ ᐱᔪᓐᓇᐅᑎᖏᑦ?



ᖁᕕᐊᓱᑉᐳᖓ 
ᓴᖅᑭᖅᑎᑦᑎᔭᕆᐊᒃᓴᖅ 
ᓄᑕᖅᑲᓄᑦ ᒪᒃᑯᒃᑐᓄᓪᓗ 
ᑭᒡᒐᖅᑐᐃᔨᑉ 2018-
2019 ᐊᕐᕌᒍᑕᒫᑦ 
ᐅᓂᒃᑳᖏᓐᓂᒃ ᐊᒻᒪᓗ 
ᐅᖃᐅᓯᖃᕐᕕᒋᓗᓯ ᐊᒥᓱᓂᒃ 
ᖃᓄᐃᓕᐅᕈᑎᒋᓗᐊᓚᐅᖅᑕᖏᑦ 
ᐊᓪᓚᕕᑦᑎᓐᓂ ᐊᕐᕌᒎᓚᐅᖅᑐᒥ. 
ᓯᕗᓪᓕᖅᐹᒥᒃ, ᑭᓯᐊᓂᓕ, 
ᐃᓕᓴᖅᓯᔪᒪᕗᖓ 
ᐃᓅᒍᓐᓃᓚᐅᕐᓂᖓᓂᒃ 
ᐊᓪᓚᕕᑦᑕ ᐱᓐᓇᕆᓚᐅᖅᑕᖓ 
ᐃᓐᓇᑐᖃᖅ ᐅᖃᐅᔾᔨᒋᐊᖅᑎ, 
ᕕᐊᓯ ᓯᑕᑕᒃ. 
ᐃᖅᑲᓇᐃᔭᖃᑎᒋᓪᓗᒍ 
ᕕᐊᓯ, ᓇᓗᓇᕈᓐᓃᑎᑦᑎᓂᖃᓚᐅᕐᒪᑦ ᐱᓕᕆᐊᖃᕈᒪᑦᑎᐊᕐᓂᖓᓂᒃ 
ᐊᔭᐅᕆᓗᓂ ᑭᒡᒐᖅᑐᐃᓗᓂ ᒪᒃᑯᒃᑐᓂᒃ ᐃᓄᖕᓂᒃ ᐊᒻᒪᓗ 
ᐃᓚᖏᓐᓂᒃ ᐊᒻᒪᓗ ᐱᒻᒪᕆᐊᓗᒻᒥᒃ ᖃᐅᔨᒪᓂᖓᓂᒃ 
ᑲᑐᔾᔨᑦᑎᐊᕈᓐᓇᖃᑦᑕᓚᐅᖅᑐᓂ ᐊᒻᒪᓗ ᐅᖃᐅᔾᔨᒋᐊᖃᑦᑕᖅᑐᓂ 
ᐊᓪᓚᕕᑦᑎᓐᓂ. ᐃᓕᓴᕆᓪᓗᒍ ᕕᐊᓯ, ᑖᓐᓇ ᐊᕐᕌᒍᑕᒫᑦ ᐅᓂᒃᑳᖅ 
ᑐᕌᖅᑎᑉᐸᕗᑦ ᕕᐊᓯᒧᑦ ᐃᖅᑲᐅᒪᒋᓪᓗᒍ. ᐅᖓᓕᖅᑕᒻᒪᕆᐊᓘᕗᖅ 
ᐃᖅᑲᓇᐃᔭᖅᑎᓕᒫᑦᑎᓐᓄᑦ.

2018-2019−ᓕᒫᖑᑎᓪᓗᒍ, ᑕᑯᐃᓐᓇᓚᐅᖅᑐᒍᑦ 
ᖃᓄᐃᓕᐅᕈᑎᖃᐃᓐᓇᕈᑕᐅᓪᓗᑎᑦ ᐱᓕᕆᐊᕆᓗᐊᓲᕗᑦ, ᐊᒻᒪᓗᑦᑕᐅᖅ 
ᐱᕈᖅᐸᓪᓕᐊᒐᓚᒃᑐᑎᑦ. ᐊᒥᓲᓂᖏᑦ ᐃᓄᐃᑦ ᐊᓪᓚᕕᑦᑎᓐᓄᑦ 
ᖃᐅᔨᒃᑲᐃᔪᑦ ᑐᑭᓯᒋᐊᕋᓱᐊᖅᑐᑎᑦ ᐊᒻᒪᓗ ᐃᑲᔪᖅᑕᐅᔪᒪᓪᓗᑎᑦ 
ᓄᓇᕗᑦ ᒐᕙᒪᖏᑕ ᐊᐅᓚᔾᔪᓯᖏᓐᓂᒃ ᓱᑯᑦᑎᐊᒎᖃᑦᑕᕆᐊᖃᕐᒪᖔᑦ 
ᖃᐅᔨᒐᓱᐊᖅᑐᑦ ᐊᒥᓱᕈᖅᐸᓪᓕᐊᔪᒻᒪᕆᐅᓚᐅᖅᑐᑦ, ᑕᐃᒪᐃᓚᐅᕆᕗᓪᓗ 
ᐊᒥᓱᑦ ᑐᒃᓯᕌᕆᔭᐅᔪᑦ ᐅᓂᒃᑳᕆᐊᖅᑐᖁᔨᔪᑦ ᐊᒻᒪᓗ 
ᑐᑭᓯᒋᐊᖅᑎᑦᑎᒋᐊᖅᑐᖁᔨᔪᑦ ᐃᖅᑲᓇᐃᔮᕆᓲᖏᑦ ᐊᓪᓚᕕᑦᑎᓐᓂ 
ᒥᒃᓵᓄᑦ. ᐊᒥᓱᑦ ᐃᓄᐃᑦ ᐊᑦᑐᖅᑕᐅᑲᒻᒪᓗᐊᖃᑦᑕᕐᓂᖏᓐᓄᒃ 
ᐃᖅᑲᓇᐃᔭᖅᑎᖁᑎᕗᑦ ᕿᒥᕐᕈᓇᓐᓂᖃᓗᐊᖃᑦᑕᓚᐅᕋᓗᐊᖅᑎᓪᓗᒋᑦ 
ᕿᒥᕐᕈᓇᒃᑐᑎᑦ ᓄᑕᖅᑲᓄᑦ ᒪᒃᑯᒃᑐᓄᓪᓗ ᐃᓱᒪᒃᑯᑦ 
ᐋᓐᓂᐊᖅᑕᐃᓕᒪᔪᓕᕆᓂᕐᒧᑦ ᐱᔨᑦᑎᕋᕈᑎᓂᒃ, ᐊᒥᓲᓂᖏᑦ 
ᐃᓄᐃᑦ ᐊᒥᓱᑦ ᐊᑦᑐᖅᑕᐅᑲᒻᒪᓗᐊᖅᑐᑦ ᐱᔾᔪᑎᖏᑦ 
ᐅᓐᓂᕐᓘᑕᐅᔪᑦ ᐅᕙᑦᑎᓐᓄᑦ ᐊᒥᓱᕈᕆᐊᖃᑦᑕᓚᐅᖅᑐᑦ. 
ᑕᐃᒫᒃᓴᐃᓐᓇᐸᓗᒃ ᐊᕐᕌᒎᓚᐅᖅᑐᓂᒃ, ᐊᓪᓚᕝᕕᒃ ᓄᓇᓕᖕᓄᑦ 
ᓂᐅᕐᕈᖃᑦᑕᕆᐊᖅᑐᖅᐸᓚᐅᖅᑐᑦ ᐊᐅᓪᓚᕐᕕᒋᓂᐊᓚᐅᖅᓯᒪᔭᖏᓐᓄᒃ 
ᐸᕐᓇᐅᑎᖏᓐᓂᒃ ᐊᑐᖅᑐᑎᑦ; ᓂᐅᕐᕈᓪᓗᑎᑦ ᑕᒪᐃᓐᓂ 12−
ᖑᔪᓂᒃ ᓄᓇᓕᓐᓄᑦ ᑕᒪᒃᑯᐊ ᐸᕐᓇᑕᐅᓚᐅᖅᓯᒪᔪᑦ ᐊᕐᕌᒍᒧᑦ 
ᓂᐅᕐᕈᕕᐅᓛᖅᑐᑎᑦ. ᓄᓇᓕᓐᓃᑦᑎᓪᓗᒋᑦ, ᐃᖅᑲᓇᐃᔭᖅᑎᖁᑎᕗᑦ 
ᐱᓕᕆᖃᑎᖃᕆᐊᙵᖅᐸᓚᐅᖅᑐᑦ ᓴᙵᑦᑎᑦᑎᓪᓗᑎᓪᓗ 
ᐃᖅᑲᓇᐃᔭᖃᑎᒋᓲᖏᓐᓂᒃ ᐊᑦᑐᖅᑕᐅᓗᐊᖅᓯᒪᔪᓂᒃ ᑲᑐᔾᔨᔨᓂᒃ, 
ᓄᑕᖅᑲᓂᒃ ᐊᒻᒪᓗ ᒪᒃᑯᒃᑐᓂᑦ. 2018-2019-ᖑᑎᓪᓗᒍ, 
ᐃᖅᑲᓇᐃᔭᖅᑎᕗᑦ ᐳᓛᕆᐊᓚᐅᖅᓯᒪᔪᑦ 14-ᓄᑦ ᐃᓕᓐᓂᐊᕐᕕᓄᑦ 
ᐊᒻᒪᓗ ᓂᐱᖅᑯᖅᑐᒋᐊᕐᓗᑎᑦ: ᓇᒻᒥᓂᖅ ᑭᒡᒐᖅᑐᐃᓂᖅ 
ᐃᓕᓐᓂᐊᑎᑦᑎᓪᓗᑎᑦ 610-ᓄᑦ ᐃᓕᓐᓂᐊᖅᑎᓄᑦ. ᐅᓪᓗᒥᒧᑦ, 
ᐃᓕᓐᓂᐊᖅᑎᑕᐅᓯᒪᓕᖅᑐᑦ 1,113 ᒪᒃᑯᒃᑐᑦ ᓄᓇᕗᒻᒥᐅᑦ ᓄᓇᕗᓕᒫᒥ!

ᓇᒻᒥᓂᖅ ᑭᒡᒐᖅᑐᐃᓗᓂ ᐊᔭᐅᕆᒋᐊᕐᓂᕐᒧᑦ ᐃᓕᓐᓂᐊᑎᑦᑎᓂᕗᑦ, 
ᐊᒻᒪᓗᑦᑕᐅᖅ ᐊᓯᖏᑦ ᐱᓕᕆᐊᓕᒫᕗᑦ, ᑐᙵᕕᖃᕐᒪᑕ ᓄᑕᖅᑲᑦ 
ᐊᒻᒪᓗ ᒪᒃᑯᒃᑐᑦ ᐱᔪᓐᓇᐅᑎᖏᓐᓂᒃ ᐱᔪᓐᓇᐅᑎᖃᖅᑎᑕᐅᓪᓗᑎᑦ 
ᑕᐃᑲᓂ ᓄᓇᕐᔪᐊᒥ ᓄᓇᓕᕐᔪᐊᑦ ᑲᑎᒪᓂᖏᑦ ᓱᕈᓰᑦ 
ᐱᔪᓐᓇᐅᑎᖏᓐᓄᑦ. ᐱᓕᕆᐊᖃᖅᑎᓪᓗᑕ, ᑐᓵᓂᐅᓴᑐᐃᓐᓇᓲᖑᕗᒍᑦ 
ᑐᑭᓯᓂᕐᓗᒃᑕᐅᑲᒻᒪᖃᑦᑕᖅᓯᒪᔪᓂᒃ ᓄᑕᖅᑲᑦ ᒪᒃᑯᒃᑐᓪᓗ 
ᐱᔪᓐᓇᐅᑎᖏᓐᓂᒃ. ᑎᑎᕋᕐᕕᐊᓂ ᓄᑕᖅᑲᓄᑦ ᒪᒃᑯᒃᑐᓄᓪᓗ 
ᑭᒡᒐᖅᑐᐃᔨᑉ, ᐱᕕᖃᕐᓂᑕᒫᑦ ᐅᖃᐅᓯᖃᕈᒪᓲᖑᕗᒍᑦ ᒪᒃᑯᒃᑐᑦ 
ᐱᔪᓐᓇᐅᑎᖏᑕ ᒥᒃᓵᓄᑦ, ᐊᒻᒪᓗᑦᑕᐅᖅ ᐃᓐᓇᐃᑦ. ᑕᐃᒪᓐᓇ 
ᒪᑐᐃᖓᔪᒃᑯᑦ ᐅᖃᖃᑎᒌᑦᑐᑕ ᐃᖅᑲᓇᐃᔭᖃᑎᒌᒍᓐᓇᓕᓲᖑᔪᒍᑦ 
ᑐᑭᓯᓂᕐᓗᒃᑕᐅᓂᐊᙱᒻᒪᑕ ᑭᓱᑐᐃᓐᓇᐃᑦ ᑐᑭᓯᑲᒻᒪᒍᑎᒋᔭᐅᓲᑦ ᐊᒻᒪᓗ 
ᐃᓚᒌᑦ ᓄᓇᓖᓪᓗ ᑐᑭᓯᒋᐊᖅᑎᓪᓗᒋᑦ ᐱᔪᓐᓇᐅᑎᖏᓐᓂᒃ ᓇᒻᒥᓂᖅ 
ᐱᓕᕆᐊᖃᕈᒪᓕᕐᓂᐊᕐᒪᑕ ᐃᑲᔪᖅᑕᐅᓗᑎᓪᓗ ᐃᑲᔪᖅᑐᐃᓂᐊᕐᒪᑕ 
ᒪᒃᑯᒃᑐᓂᒃ ᐃᓅᖃᑎᒋᔭᖏᓐᓃᑦᑐᓂᒃ. 

ᑕᒪᐃᓐᓂᓕᒫᖅ ᐃᓄᐃᑦ ᐱᔪᓐᓇᐅᑎᖃᕐᒪᑕ. ᑭᓯᐊᓂᓕ, ᓄᑕᖅᑲᖅ 
ᐅᕝᕙᓘᓐᓃᒃ ᒪᒃᑯᒃᑐᖅ ᐊᑦᑕᓇᖅᑐᒨᖅᓴᕋᐃᒍᓐᓇᕐᓂᖏᓐᓄᑦ 
ᑕᑎᖃᕐᓂᖏᓐᓄᓪᓗ ᐃᓐᓇᕐᓂᒃ, ᓇᓗᓇᐃᖅᓯᒪᐅᖅᑐᑦ 
ᐱᔪᓐᓇᐅᑏᑦ ᐋᖅᑭᓱᖅᑕᐅᓯᒪᕗᑦ ᑖᒃᑯᓄᖓ ᒪᒃᑯᒃᑐᓄᑦ. ᑕᒪᒃᑯᐊ 
ᐱᔪᓐᓇᐅᑏᑦ ᐋᖅᑭᒃᑕᐅᓯᒪᕗᑦ ᓄᓇᕐᔪᐊᕐᒥ ᓄᓇᓕᕐᔪᐊᖑᔪᓄᑦ 
ᐊᒻᒪᓗ ᓇᓗᓇᐃᔭᖅᑕᐅᓯᒪᓪᓗᑎᑦ ᑲᑎᒪᔨᖏᓐᓄᑦ ᓱᕈᓰᑦ 
ᐱᔪᓐᓇᐅᑎᖏᓐᓄᑦ. ᖄᖓᒍᒃᑲᓐᓂᖅ ᓇᓗᓇᐃᔭᐃᓪᓗᑕ ᑕᒪᐃᓐᓂ 
ᒪᒃᑯᒃᑐᑉ ᐱᔪᓐᓇᐅᑎᕆᓲᖏᑦ ᓄᓇᕐᔪᐊᒥ, ᓄᓇᕐᔪᐊᕐᒥ ᓄᓇᓕᕐᔪᐊᑦ 
ᑲᑎᒪᔨᖏᑦ ᓄᑕᖅᑲᑦ ᐱᔪᓐᓇᐅᑎᖏᓐᓄᑦ ᓇᓗᓇᐃᔭᐃᓯᒪᒋᕗᑦ 
ᐱᖁᔭᖅᑎᒍᑦ ᒪᓕᒋᐊᓕᖏᑦ ᒐᕙᒪᐅᔪᑦ ᑕᒪᒃᑯᐊ ᐱᔪᓐᓇᐅᑎᒋᔭᐅᔪᑦ 
ᑲᒪᒋᔭᐅᖁᓪᓗᒋᑦ ᓴᐳᔾᔭᐅᓂᐊᕐᒪᑕ ᒪᒃᑯᒃᑐᑦ ᐊᒻᒪᓗ ᑭᙴᒪᒋᔭᖏᑦ 
ᐊᑐᐃᓐᓇᐅᒪᓕᖅᑎᑕᐅᓯᒪᓂᐊᕐᒪᑕ. ᑎᑭᑕᐅᓗᐊᙳᐊᕋᓱᐊᖅᑐᕐᓕ 
ᖃᐅᔨᒪᑦᑎᐊᕐᓗᑕ ᑕᒪᐃᓐᓂ ᒪᒃᑯᒃᑐᖅ ᐱᕈᕈᓐᓇᓂᐊᕐᒪᑦ, 
ᐱᓕᕆᐊᖃᕈᓐᓇᖅᓯᑦᑎᐊᕐᓗᓂ, ᐊᒻᒪᓗ ᐃᓅᓯᖃᑦᑎᐊᕈᓐᓇᕐᓗᓂ 
ᐃᓅᓯᖃᑦᑎᐊᕈᓐᓇᕐᓂᓕᒫᖓᓂ ᐊᑐᕐᓗᓂ. ᓄᓇᕐᔪᐊᕐᒥ 
ᓄᓇᓕᕐᔪᐊᑦ ᑲᑎᒪᔨᖏᑦ ᓄᑕᖅᑲᑦ ᐱᔪᓐᓇᐅᑎᖏᓐᓄᑦ ᐊᒥᓲᓛᓄᑦ 
ᐊᖏᖅᑕᐅᓯᒪᕗᑦ ᑕᐃᒪᐃᒋᐅᖅᓯᒪᓪᓗᑎᓪᓗ ᐃᓄᐃᑦ ᑭᒃᑯᑐᐃᓐᓇᐃᑦ 
ᐱᔪᓐᓇᐅᑎᖏᑦ ᐊᖏᕈᑎᒋᔭᐅᓯᒪᓪᓗᑎᑦ ᐊᒻᒪᓗ ᐱᓕᕆᐊᓕᒻᒪᕆᐅᕗᑦ 
ᐊᓯᔾᔩᑦᑎᐊᓂᖅᓴᐅᓕᖅᑎᑎᓪᓗᑎᑦ ᒪᒃᑯᒃᑐᑦ ᐃᓅᓯᖏᓐᓄᑦ. 

ᑐᑭᓯᓂᕐᓗᒃᑕᐅᓗᐊᕈᑎᒋᔭᐅᓲᖅ ᑐᓴᓲᕗᑦ ᐃᓐᓇᕐᓂᒃ ᓄᑕᖅᑲᑦ 
ᐊᒻᒪᓗ ᒪᒃᑯᒃᑐᑦ ᐱᔪᓐᓇᐅᑎᖏᑦ ᑲᔪᖏᖅᓴᐃᓂᖃᕐᒪᑕᒎᖅ 
ᒪᒃᑯᒃᑐᓂᑦ ᐃᒻᒥᓂᖅᓱᓗᐊᓕᖅᑎᑎᓪᓗᑎᑦ ᐊᒻᒪᓗ ᐃᓐᓇᕐᓂᒃ 
ᓈᓚᑦᑎᐊᙱᓐᓂᖅᓴᐅᓕᓲᖑᓪᓗᑎᑦ ᐃᓅᓯᖏᓐᓂᒃ. 
ᑭᓯᐊᓂᓕ, ᑕᐃᒪᐃᒋᖔᖅᑐᖅ. ᐊᔾᔨᐸᓗᒋᓪᓗᓂᐅᒃ ᐃᓄᐃᑦ 
ᐃᓕᖅᑯᓯᑦᑎᐊᕚᓗᖏᑦ ᐱᒻᒪᕆᒋᔭᖏᑦ ᐃᓅᖃᑎᒌᑦᓯᐊᕐᓂᖅ, 
ᓄᓇᕐᔪᐊᕐᒥ ᓄᓇᓕᕐᔪᐊᑦ ᑲᑎᒪᔨᖏᑦ ᓄᑕᖅᑲᑦ ᐱᔪᓐᓇᐅᑎᖏᓐᓄᑦ 
ᑲᔪᖏᖅᓴᐃᓂᓕᒃ ᑲᔪᖏᖅᓴᐃᓂᖃᖅᑐᖅ ᐃᑉᐱᒍᓱᖃᑎᒌᑦᑎᐊᓂᒃᑯᑦ 
ᐃᓅᖃᑎᒌᓕᖅᑎᑦᑎᔾᔪᑕᐅᓲᖑᓪᓗᓂ ᐊᒻᒪᓗ ᐱᒻᒪᕆᐅᓂᖓᓂᒃ 
ᐅᖃᐅᓯᖃᓗᐊᙳᐊᖅᑐᖅ ᐃᓚᒌᑦ ᒪᒃᑯᒃᑐᑉ ᐃᓅᓯᖓᓂᒃ 
ᐊᑦᑐᐃᓂᖃᓲᖑᒻᒪᑦ. ᓇᓗᓇᐃᔭᐃᓯᒪᒋᕗᖅ ᐱᔪᓐᓇᐅᑎᖏᑦ 
ᓴᐳᔾᔭᐅᔭᕆᐊᖃᕐᓂᖏᓐᓂᒃ ᐃᓚᒌᑦ ᐊᒻᒪᓗ ᒐᕙᒪᒃᑯᑦ ᓱᓕᔪᒃᑯᑦ 
ᐱᓕᕆᐊᖃᕆᐊᖃᕐᓂᖏᓐᓂᒃ, “ᐃᓚᒌᑦ, ᑲᑐᔾᔨᔨᐅᓪᓗᑎᑦ ᐱᓕᕆᐊᖃᓲᑦ 
ᐃᓅᖃᑎᒌᓂ ᐊᒻᒪᓗ ᐊᕙᑎᕆᔭᐅᓪᓗᓂ ᐱᕈᖅᐸᓪᓕᐊᖁᓪᓗᒋᑦ 
ᐊᒻᒪᓗ ᖃᓄᐃᑦᑕᐃᓕᖁᓪᓗᒋᑦ ᑕᒪᐃᓐᓂ ᐃᓅᖃᑎᒋᔭᐅᔪᑦ 
ᐊᒻᒪᓗ ᐱᓗᐊᖅᑐᒥᒃ ᓄᑕᖅᑲᓄᑦ, ᓴᐳᔾᔭᐅᔾᔪᑎᖃᕆᐊᓖᑦ ᐊᒻᒪᓗ 

ᐅᖃᐅᓯᒃᓴᖏᑦ ᓄᑕᖅᑲᓄᑦ ᒪᒃᑯᑦᑐᓄᓪᓗ ᑭᒡᒐᖅᑐᐃᔨᑉ

ᐃᑲᔪᖅᑕᐅᓗᑎᑦ ᑲᒪᒋᔭᖃᕆᐊᓯᒍᓐᓇᓂᐊᕐᒪᑕ ᐱᓕᕆᐊᕆᒋᐊᓕᖕᒥᓂᒃ 
ᓄᓇᓕᒻᒥ.1 ᐊᓪᓚᕕᑦᑎᒍᑦ ᓇᒻᒥᓂᖅ ᑭᒡᒐᑐᕐᓗᓂ ᐊᔭᐅᕆᒋᐊᕐᓂᕐᒧᑦ 
ᐃᓕᓐᓂᐊᑎᑦᑎᖃᑦᑕᓂᑦᑎᓐᓂ ᐊᒻᒪᓗ ᐊᓯᖏᑦ ᐱᔪᓐᓇᐅᑎᓕᓐᓂᒃ 
ᑐᙵᕕᖃᖅᑐᑦ ᐅᖃᖃᑎᒌᒍᑎᒋᔭᐅᓲᑦ ᒪᒃᑯᒃᑐᑦ ᓄᓇᕗᒻᒥᐅᓄᑦ, 
ᐅᖃᐅᓯᖃᓲᖑᕗᒍᑦ ᐃᑉᐱᒍᓱᖃᑎᒌᑦᑎᐊᕆᐊᖃᕐᓂᖏᓐᓂᒃ ᑭᒃᑯᓕᒫᑦ 
ᐱᔪᓐᓇᐅᑎᖏᓐᓂᒃ, ᐱᖃᓯᐅᔾᔭᐅᓗᑎᑦ ᐱᖃᑎᖏᑦ, ᓄᓇᓕᒻᒥᐅᑕᐅᔪᑦ 
ᐊᒻᒪᓗ ᐃᓚᒌᑦ.

ᐊᓯᖏᑦ ᑐᑭᓯᓂᕐᓗᒃᑕᐅᓲᑦ ᐃᓐᓇᕐᓄᑦ ᓄᑕᖅᑲᑦ ᐱᔪᓐᓇᐅᑎᖏᓐᓄᑦ 
ᒪᒃᑯᒃᑐᑉ ᐃᓄᑉ ᐱᔪᓐᓇᐅᑎᖓ ᑐᓴᖅᑕᐅᔭᕆᐊᖃᓲᖑᓪᓗᓂ 
ᓈᓚᒃᑕᓗᓂ. ᐅᑦᑲᓕᒫᕐᕕᒃ 12 ᓄᓇᕐᔪᐊᕐᒥ ᓄᓇᓕᕐᔪᐊᑦ 
ᑲᑎᒪᔨᖏᑦ ᓄᑕᖅᑲᑦ ᐱᔪᓐᓇᐅᑎᖏᓐᓄᑦ, ᓇᓗᓇᐃᔭᓯᒪᕗᖅ 
ᒪᒃᑯᒃᑐᑦ ᐱᔪᓐᓇᐅᑎᖃᕐᒪᑕ ᑐᓴᖅᑕᐅᖃᑦᑕᕐᓗᓂ ᓈᓚᒃᑕᐅᓗᑎᑦ 
ᐊᒻᒪᓗ ᑕᐅᑦᑐᖏᑦ ᐱᒻᒪᕆᐅᔪᒃᑯᑦ ᐃᓱᒪᒋᔭᐅᒋᐊᕐᔫᒥᖃᑦᑕᕐᓗᑎᑦ 
ᐊᑦᑐᐃᓂᖃᕋᐃᑉᐸᑕ ᐃᓅᓯᖏᓐᓂᒃ, ᒪᓕᒃᑐᒋᑦ ᐅᑭᐅᖏᑦ ᐊᒻᒪᓗ 
ᐱᕈᖅᐹᓪᓕᖅᓯᒪᑦᑎᐊᓕᕐᓂᖏᑦ. ᐊᑐᖅᓯᒪᔭᑦᑎᒍᓪᓕ, ᒪᓕᒃᑎᓪᓗᑕ 
ᑕᒪᔅᓱᒧᖓ ᐱᔪᓐᓇᐅᑎᖏᓐᓄᑦ ᐊᒃᓱᕈᕐᓇᓲᖑᖕᒪᑦ ᐃᓐᓇᕐᓄᑦ, 
ᓄᓇᕗᑐᐃᓐᓇᕐᒥᐅᙱᑦᑐᖅ, ᑭᓯᐊᓂᓕ ᑲᓇᑕᓕᒫᕐᒥ ᐊᒻᒪᓗ 
ᓄᓇᕐᔪᐊᕐᒥ.

ᐅᑉᐱᕆᔭᐅᔪᑦ ᐊᒻᒪᓗ ᐃᑉᐱᒋᔭᐅᓲᑦ ᒪᒃᑯᒃᑐᓄᑦ ᐊᔾᔨᒌᙱᒍᓐᓇᕐᒪᑕ 
ᐃᓕᖅᑯᓰᑦ ᐊᔾᔨᒌᙱᑦᑐᓂᒃ, ᐱᔾᔪᑎᒋᔭᐅᕗᑦ ᐱᖃᓯᐅᔾᔭᐅᕙᙱᓐᓂᖏᑦ 
ᐃᓱᒪᒋᔭᖏᑦ ᐊᒻᒪᓗ ᐃᑉᐱᓐᓂᐊᒋᔭᖏᑦ ᒪᒃᑯᒃᑐᑦ ᐊᔾᔨᒌᑦᑐᐃᓐᓇᐸᓘᓲᑦ 
ᓂᕆᐅᓇᕋᓂᓗ ᑕᒪᓐᓇ: ᒪᒃᑯᒃᑐᑦ ᖃᐅᔨᒪᙱᓗᐊᕐᒪᑕ ᐅᕝᕙᓘᓐᓃᑦ 
ᓈᒻᒪᑦᑐᓂᑦ ᑐᑭᓯᒋᐊᕈᑎᖃᐅᙱᓗᐊᓲᑦ; ᐊᖓᔪᖅᑳᕆᔭᐅᔪᑦ 
ᖃᐅᔨᒪᓂᖅᓴᐅᓲᑦ ᒪᒃᑭᒃᑑᑉ ᐱᔭᕆᐊᓕᖏᓐᓂᒃ ᐱᐅᓛᓂᒃ; 
ᐃᓚᐅᑎᑦᑎᓗᓂ ᒪᒃᑯᒃᑐᓂ ᐅᖁᒪᐃᓪᓕᕈᑎᓕᐅᑐᐃᓐᓇᓲᑦ 
ᐊᒻᒪᓗ ᐋᓐᓂᕐᓂᖃᕈᓐᓇᓂᖅᓴᐅᓕᓲᖑᓪᓗᑎᑦ; ᐊᒻᒪᓗ ᒪᒃᑯᒃᑐᓂᑦ 
ᓂᐱᑖᖅᑎᑦᑎᒍᑦᑕ ᐱᔪᒪᔭᒥᓂᒃ ᐅᖃᐅᔾᔨᖔᑐᐃᓐᓇᖃᑦᑕᕋᔭᖅᑐᑦ, 
ᐃᓕᖅᑯᓯᖃᑲᒻᒪᓂᖅᓴᐅᓕᕐᓗᑎᑦ, ᐊᒻᒪᓗ ᐊᓯᒥᓂᒃ 
ᐃᑉᐱᒍᓱᑦᑎᐊᙱᓗᐊᕐᓂᖅᓴᐅᓕᕋᔭᖅᑐᑎᑦ.2 

ᐱᔪᓐᓇᐅᑎᖃᕐᓂᖏᑦ ᒪᒃᑯᒃᑐᑦ ᑕᐅᑦᑐᖏᑦ ᓈᓚᑦᑕᐅᔭᕆᐊᖃᕐᓗᑎᑦ 
ᐊᒻᒪᓗ ᐃᓱᒪᒋᔭᐅᕗᖅ ᐱᔪᓐᓇᐅᑎᓪᓚᕆᒋᔭᐅᓂᖓᓂᒃ. 
ᓇᓗᓇᐃᔭᖅᑕᐅᓯᒪᔪᖅ ᑕᐃᒃᑯᓄᖓ ᑕᒪᓐᓇ UNICEFᒃᑯᓐᓄᑦ, 
“ᖃᐅᔨᓇᕈᑎᐅᕗᖅ ᐃᓅᓪᓗᑕ ᐃᑉᐱᒋᔭᐅᑦᑎᐊᕆᐊᖃᕐᓂᑦᑎᓐᓂᑦ 
ᐃᓚᐅᖃᑕᐅᔪᓐᓇᕆᐊᖃᖅᐳᒍᑦ ᐃᓱᒪᓕᐅᕈᔾᔭᐅᓂᐊᖅᑎᓪᓗᑕ 
ᐊᑦᑐᐃᓂᓕᖕᓂᒃ ᐅᕙᑦᑎᓐᓂᒃ, ᐊᔾᔨᖃᕐᓗᑎᑦ ᑕᐃᒫᒃᓴᐃᓐᓇᖅ ᒪᓕᓪᓗᑎᑦ 
ᖃᐅᔨᒪᓂᕆᔭᑦᑎᓐᓂ. ᐊᖅᑯᑕᐅᓲᖑᒋᕗᖅ ᑕᒪᓐᓇ ᐱᔪᓐᓇᐅᑎᖃᕐᓂᕗᑦ 
ᐊᓯᖏᑦ ᐱᔪᓐᓇᐅᑎᒋᔭᐅᔪᑦ ᐃᑉᐱᒋᔭᐅᑦᑎᐊᕐᓗᑎᑦ ᒪᓕᑦᑕᐅᓕᕋᔭᕐᒪᑕ. 
ᐱᔪᓐᓇᑎᖃᕐᓂᕋᕈᓐᓇᓇᙱᒻᒪᑦ ᓂᐱᖃᖅᑎᑕᐅᓂᐊᙱᒃᑯᑦᑕ. 
ᓱᕈᓰᑦ ᓂᓪᓕᕈᓐᓇᐃᓪᓕᑎᑕᐅᓯᒪᔪᑦ ᓄᖅᑲᑎᑦᑎᒐᓱᐊᕈᓐᓇᕋᔭᙱᑦᑐᑦ 
ᐋᓐᓂᖅᑕᐅᒍᓐᓇᕐᓂᖏᓐᓂᒃ ᐊᒻᒪᓗ ᐋᓐᓂᑎᖅᑕᐅᓗᑎᑦ. 

ᐃᓕᑉᐹᓪᓕᕈᓐᓇᕐᓂᖏᓪᓗ ᑭᒡᓕᖃᖅᑎᑕᐅᕗᑦ ᐊᐱᖅᓱᕈᓐᓇᙱᓪᓗᑎᑦ, 
ᓄᖅᑲᑎᑦᑎᒐᓱᐊᕐᓗᑎᑦ, ᐊᒻᒪᓗ ᐊᐃᕙᐅᑎᔾᔪᑎᖃᙱᒃᑯᑎᑦ. 
ᐊᑐᐊᒐᓕᐅᖅᑏᑦ ᓇᓗᓇᐃᖅᓯᒍᓐᓇᕋᔭᙱᑦᑐᑦ ᐊᕝᕕᐊᕈᑎᓂᑦ 
ᓱᕈᓰᑦ ᐱᔪᓐᓇᐅᑎᖏᑦ ᐊᑐᖅᑕᐅᒍᓐᓇᖁᓪᓗᒋᑦ ᓈᓚᑉᐸᙱᒃᑯᑎᑦ 
ᓱᕈᓯᕐᓂᒃ ᐃᓅᓂᖏᓐᓂᒃ ᐊᒻᒪᓗ ᖃᓄᐃᑦᑑᓂᖏᓐᓂᒃ ᑕᒪᒃᑯᐊ 
ᐊᕝᕕᐊᕈᑎᐅᔪᓂᒃ. ᐊᒻᒪᓗ, ᐱᔪᓐᓇᐅᑎᖏᑦ ᓈᓚᒃᑕᐅᒍᓐᓇᕐᓗᑎᑦ 
ᑕᐃᒪᐃᑕᐅᔭᕆᐊᖃᖅᐳᑦ ᑕᒪᐃᓐᓄᓕᒫᑦᑎᐊᖅ ᓱᕈᓯᑉ 
ᐃᓅᓯᖓᓄᑦ − ᓲᕐᓗᒃ ᐊᖏᕐᕋᒥ, ᐃᓕᓐᓂᐊᕐᕕᒻᒥ, ᐋᓐᓂᐊᕕᓂ, 
ᐱᙳᐊᖅᑎᓪᓗᒋᑦ ᐊᒻᒪᓗ ᑭᐱᙳᐃᔭᖅᑎᓪᓗᒋᑦ, ᐱᕙᓪᓕᐊᔪᓕᕆᓂᒃᑯᑦ, 
ᐃᖅᑲᖅᑐᐃᕕᒃᑯᑎᒍᑦ, ᓄᓇᓕᖏᓐᓂ, ᐊᒻᒪᓗ ᓄᓇᓕᓐᓄᑦ 
ᓄᓇᓕᕐᔪᐊᖓᓄᓪᓗ ᐊᑐᐊᒐᓕᐅᖅᑐᖃᖅᑎᓪᓗᒍ, ᐊᒻᒪᓗᑦᑕᐅᖅ 
ᓄᓇᕐᔪᐊᓕᒫᕐᒥ.”3 

ᑲᓇᑕ ᐊᑎᓕᐅᕋᒥ ᓄᓇᕐᔪᐊᕐᒥ ᑲᑎᒪᕕᖓ ᓱᕈᓰᑦ ᐱᔪᓐᓇᐅᑎᖏᓐᓄᑦ 
1991−ᖑᑎᓪᓗᒍ, ᑲᓇᑕᒥ ᒐᕙᒪᖏᑦ, ᑲᓇᑕᑉ ᕕᑦᑐᖅᓯᒪᓂᖏᑕ 
ᒐᕙᒪᖏᑦ, ᑲᓇᑕᑉ ᐅᑭᐅᖅᑕᖅᑐᖓᓂ ᐊᕕᑦᑐᖅᓯᒪᔪᑦ ᒐᕙᒪᖏᑦ 
ᐱᓕᕆᐊᖃᕐᓂᐊᕐᓂᕋᖅᓯᒪᕗᑦ ᐃᑲᔪᖅᑐᐃᓗᑎᑦ ᐱᔪᓐᓇᐅᑎᖏᓐᓂᒃ 
ᑕᒪᐃᓐᓂᓕᒫᒃ ᒪᒃᑯᒃᑐᓂᑦ ᑲᓇᑕᒥ. ᑕᐃᒪᐃᓐᓂᖓᓄᑦ ᑲᒪᒋᔭᕆᐊᖃᖅᐹ 
ᒐᕙᒪᒃᑯᑦ ᑕᒪᒃᑯᐊ ᐱᔪᓐᓇᐅᑎᒋᔭᐅᔪᑦ ᑲᒪᒋᔭᐅᖃᑦᑕᕐᓗᑎᑦ. 
ᐃᓕᓴᖅᓯᒐᓗᐊᖅᑎᓪᓗᑕ ᐱᓕᕆᐊᒃᓴᖅᑕᓕᒻᒪᕆᐅᓂᖓᓂᒃ 
ᓄᓇᕗᒻᒥ ᐊᒻᒪᓗ ᑲᓇᑕᒥ ᖃᐅᔨᒪᓇᑦᑎᐊᖁᓪᓗᒋᑦ ᒪᒃᑯᒃᑐᓕᒫᑦ 
ᐱᔪᓐᓇᐅᑎᖏᑦ ᐃᑲᔪᖅᑐᖅᑕᐅᒐᓗᐊᕐᒪᖔᕐᒥᒃ, ᐊᓪᓚᕝᕕᕗᑦ 
ᐱᓕᕆᐊᖃᓪᓚᕆᓐᓂᐊᕐᓂᕋᖅᓯᒪᕗᖅ ᐅᖃᐅᓯᖃᐃᓐᓇᕐᓗᑎᑦ 
ᑕᒪᔅᓱᒥᖓ ᐱᒻᒪᕆᐅᔪᒥᒃ ᐊᒻᒪᓗ ᑲᒪᒋᔭᐅᖃᑦᑕᕐᓗᑎᑦ 
ᑐᑭᓯᓂᕐᓗᒃᑕᐅᓯᒪᔪᑦ ᐃᓱᒪᒋᔭᐅᓲᑦ ᓱᕈᓰᑦ ᐱᔪᓐᓇᐅᑎᖏᑕ ᒥᒃᓵᓄᑦ.

ᑕᐃᒪᐃᖏᓐᓇᕋᑦᑕᓗ, ᐱᓇᓱᐊᒐᖃᕐᓂᑦᑎᓐᓂ ᑲᒪᒋᔭᖃᐃᓐᓇᓂᐊᖅᐳᒍᑦ 
ᐊᓯᔾᔩᓗᑕ ᓱᕈᓰᑦ ᐱᔪᓐᓇᐅᑎᖃᕐᓂᕆᔪᓐᓇᖅᑕᖏᓐᓂᒃ 
ᓄᓇᕗᒻᒥ, ᑕᐃᒪᐃᑦᑎᓪᓗᑕ ᖃᐅᔨᒪᑦᑎᐊᑎᑦᑎᓂᐊᖅᑐᒍᑦ 
ᐱᔪᓐᓇᐅᑎᕆᔭᐅᔪᑦ ᐊᒻᒪᓗ ᐱᔭᕆᐊᓕᖏᑦ ᒪᒃᑯᒃᑐᑦ ᓄᓇᕗᒻᒥᐅᑦ 
ᐃᑲᔪᖅᑐᖅᑕᐅᒐᓗᐊᕐᒪᖔᕐᒥᒃ. ᑕᒪᓐᓇ ᐱᔾᔪᑎᒋᓗᐊᙳᐊᖅᐸᕗᑦ 
ᐊᓪᓚᕝᕕᖃᕐᓂᑦᑎᓐᓂ.

ᑎᑎᕋᖅᑐᖅ,

 

ᓯᐅᕆ ᒪᒃᓂᐅᓪ−ᒧᓚᒃ 
ᓄᓇᖅᑕᓄᑦ ᒪᒃᑯᑦᑐᓄᓪᓗ ᑭᒡᒐᖅᑐᐃᔨ

1 	ᐊᓪᓚᕝᕕᐊ ᖁᑦᑎᓂᖅᐹᖅ ᑲᒥᓯᓇ ᐃᓄᐃᑦ ᑭᒃᑯᑐᐃᓐᓇᐃᑦ ᐱᔪᓐᓇᐅᑎᖏᓐᓄᑦ.	
	 (2017). ᑲᑎᒪᕕᖓ ᓱᕈᓰᑦ ᐱᔪᓐᓇᐅᑎᖏᓐᓄᑦ. ᐱᔭᒥᓂᖅ ᐅᕙᙵᑦ  
	 https://www.unicef-irc.org/portfolios/crc.html. para. 6 
2-3 	Unicef. (2011). ᓱᕈᓯᓕᒫᑦ ᐱᔪᓐᓇᐅᑎᖏᑦ ᓈᓚᒃᑕᐅᓗᑎᑦ ᑐᓴᖅᑕᐅᓗᑎᑦ. 	
	 ᐱᔭᐅᔪᖅ ᐅᕙᙵᑦ https://www.unicef.org/adolescence/ 
	 files/Every_Childs_Right_to_be_Heard.pdf

ᑕᒪᓐᓂ ᒪᒃᑯᒃᑐᑦ ᐱᔪᓐᓇᐅᑎᖃᕐᒪᑕ ᖃᐅᔨᒪᓗᑎᑦ ᐱᔪᓐᓇᐅᑎᒥᓂᒃ. 

ᓄᑕᖅᑲᓄᑦ ᒪᒃᑯᑦᑐᓄᓪᓗ ᑭᒡᒐᖅᑐᐃᔨ ᐊᓪᓚᕝᕕᐊ ᐃᓛᒃᑰᖓᓪᓗᓂ 
ᐊᓪᓚᕝᕕᐅᕗᖅ ᐱᓕᕆᐊᖃᖃᑦᑕᓲᑦ ᖃᐅᔨᒪᑦᑎᐊᑎᑦᑎᓪᓗᓂ ᒪᒃᑯᒃᑐᑦ 
ᓄᓇᕗᒻᒥᐅᑦ ᐱᔪᓐᓇᐅᑎᖏᑦ ᐃᑲᔪᖅᓱᖅᑕᐅᒐᓗᐊᕐᒪᖔᕐᒥᒃ. 
ᐱᖁᔭᖅᑎᒍᑦ ᐱᓇᓱᐊᒐᖃᖅᑎᑕᐅᓯᒪᕗᒍᑦ ᑭᒡᒐᑐᕐᓗᒋᑦ ᒪᒃᑯᒃᑐᑦ 
ᐱᔭᕆᐊᓕᖏᑦ ᒪᓕᓪᓗᒋᑦ ᐊᒻᒪᓗ ᐱᔪᓐᓇᐅᑎᖏᑦ ᐊᒻᒪᓗ ᐃᑲᔪᕐᓗᒋᑦ 
ᓄᓇᕗᑦ ᒪᓕᒐᓕᐅᕐᕕᐊ (ᒪᓕᒐᓕᐅᕐᕕᒃ) ᖃᐅᔨᒪᑦᑎᐊᑎᑦᑎᓗᑕ 
ᐱᔭᕆᐊᓕᖏᖕᓂᒃ ᐊᑐᓐᓇᐅᒪᑎᑦᑎᔪᖃᐃᓐᓇᕋᓗᐊᕐᒪᖔᕐᒥᒃ. 
ᐱᓕᕆᐊᕗᑦ ᑐᑭᒧᐊᑦᑎᑕᐅᓲᖑᕗᖅ ᓄᑕᖅᑲᓄᑦ ᒪᒃᑯᒃᑐᓄᓪᓗ 
ᑭᒡᒐᖅᑐᐃᔨᑉ ᐱᖁᔭᖓᓄᑦ, ᓄᓇᕐᔪᐊᒥ ᓄᓇᓕᕐᔪᐊᑦ ᑲᑎᒪᔨᖏᑦ ᓱᕈᓯᑉ 
ᐱᔪᓐᓇᐅᑎᖏᓐᓄᑦ, ᐃᓄᐃᑦ ᐃᓕᖅᑯᓯᑦᑎᐊᕚᓗᖏᑦ ᐱᒻᒪᕆᒋᔭᖏᑦ, 
ᓱᕈᓯᑉ ᓂᐱᐊᑕ, ᐊᒻᒪᓗ ᑲᓇᑕᒥ ᑭᒡᒐᖅᑐᐃᓂᕐᒧᑦ ᒪᓕᑦᑕᐅᔭᕆᐊᖃᓲᑦ 
ᐋᖅᑭᓱᖅᑕᐅᓯᒪᓪᓕᓗᑎᑦ ᑲᓇᑕᒥ ᑲᑎᒪᔨᖏᑦ ᓄᑕᖅᑲᓄᑦ ᒪᒃᑯᒃᑐᓄᓪᓗ 
ᑭᒡᒐᖅᑐᐃᔨᐅᔪᑦ. ᑕᐃᒪᐃᓗᐊᓲᖑᕗᒍᑦ, ᐃᖅᑲᓇᐃᔮᖃᖅᑐᑕ 
ᑭᒡᒐᑐᖅᑐᒋᑦ ᓱᕈᓰᑦ ᒪᒃᑯᒃᑐᓪᓗ 18ᓂᒃ ᐅᑭᐅᓖᑦ ᑐᖔᓂᓗ. ᑭᓯᐊᓂᓕ 
ᓄᑕᖅᑲᓄᑦ ᒪᒃᑯᒃᑐᓄᓪᓗ ᑭᒡᒐᖅᑐᐃᔨᑉ ᐊᓪᓚᕝᕕᐊ ᐱᖁᔭᖓ 
ᐃᖅᑲᓇᐃᔭᕈᓐᓇᖅᑎᑦᑎᓲᖑᕗᖅ ᐅᕙᑦᑎᓐᓂᒃ ᐱᓕᕆᖃᑎᖃᕐᓗᑕ 
ᒪᒃᑯᒃᑐᓂᑦ ᐅᑭᐅᓖᑦ ᑎᑭᓪᓗᒋᑦ 25ᓄᑦ ᐊᔾᔨᐅᙱᑦᑐᓂᒃ 
ᐊᑐᖅᑐᖃᖅᑎᓪᓗᒍ.

ᐱᓇᓱᐊᒐᕗᑦ
ᐱᓇᓱᐊᒐᕗᑦ ᐱᖃᓯᐅᔾᔨᕗᖅ ᐅᑯᓂᖓ ᐅᖃᖅᓯᒪᓪᓚᑦᑖᖅᑐᑎᑦ 
ᐱᓕᕆᐊᒃᓴᕗᑦ ᑎᑎᕋᖅᓯᒪᔪᑦ ᓄᑕᖅᑲᓄᑦ ᒪᒃᑯᒃᑐᓄᓪᓗ ᐊᓪᓚᕝᕕᐊ 
ᐱᖁᔭᖓᒍᑦ:

T	 ᖃᐅᔨᒪᑦᑎᐊᕐᓗᑕ ᓱᕈᓰᑦ ᒪᒃᑯᒃᑐᓪᓗ ᐱᔪᓐᓇᐅᑎᖏᑦ 			 
	 ᐱᔭᕆᐊᓕᖏᓪᓗ (ᐊᑐᓂ ᑕᒪᐃᓐᓂᓗ) ᓴᐳᔾᔭᐅᒐᓗᐊᕐᒪᖔᑕ 		
	 ᐊᒻᒪᓗ ᓯᕗᒧᐊᑦᑎᑕᐅᖃᑦᑕᕐᓗᑎᑦ ᐊᒻᒪᓗ ᒐᕙᒪᒃᑯᑦ ᐱᓕᕆᕝᕕᖏᑦ  
	 ᐊᒻᒪᓗ ᑎᓕᔭᐅᓯᒪᔪᑦ ᑎᒥᐅᔪᑦ4 ᓈᓚᖃᑦᑕᕋᓗᐊᕐᒪᖔᕐᒥᒃ ᐊᒻᒪᓗ 		
	 ᐃᓱᒪᒃᓴᖅᓯᐅᕈᑎᖃᖃᑦᑕᕐᓗᑎᑦ ᓱᕈᓰᑦ ᒪᒃᑯᑐᓪᓗ ᑕᐅᑐᑦᑕᖏᓐᓂᑦ 		
	 ᐃᓅᖏᓯᓐᓄᑦ ᐊᑦᑐᐃᓂᖃᖅᑎᓪᓗᒋᑦ. 
T	 ᖃᐅᔨᒪᑦᑎᐊᕐᓗᑎᑦ ᓱᕈᓰᑦ ᒪᒃᑯᑦᑐᓪᓗ ᐊᑐᕈᓐᓇᕋᓗᐊᕐᒪᖔᑕ  
	 ᒐᕙᒪᒃᑯᑦ ᐱᔨᑦᑎᕋᕈᑎᖏᓐᓂᑦ ᐊᒻᒪᓗ ᒐᕙᒪᒃᑯᑦ 	  
	 ᐃᓱᒪᒃᓴᖅᓯᐅᕈᑎᖃᕋᓗᐊᕐᒪᖔᕐᒥᒃ ᐃᓱᒫᓘᑎᖏᓐᓂᒃ ᑕᒪᒃᑯᐊ  
	 ᐱᔨᑦᑎᕋᕈᑎᐅᔪᓂᑦ;
T	 ᐃᑲᔪᕐᓗᒋᑦ ᓱᕈᓰᑦ, ᒪᒃᑯᑦᑐᓪᓗ ᐊᒻᒪᓗ ᐃᓚᖏᑦ  
	 ᑐᓴᖅᑎᑕᐅᒃᑲᕐᓗᒋᑦ ᐱᔭᕆᐊᓕᖏᑦ ᒐᕙᒪᒃᑯᓐᓂ  
	 ᐱᔨᑦᑎᕋᖅᑎᐅᔪᓄᑦ ᑐᑭᓯᔭᐅᑦᑎᐊᕐᓂᐊᕐᒪᑕ;
T	 ᑐᓴᖅᑎᖃᑦᑕᕐᓗᒋᑦ ᐃᓄᐃᑦ ᑭᒃᑯᑐᐃᓐᓇᐃᑦ ᐱᔪᓐᓇᐅᑎᖏᓐᓂᑦ  
	 ᐱᔭᕆᐊᓕᖏᓐᓂᓪᓗ ᓱᕈᓰᑦ ᒪᒃᑯᑦᑐᓪᓗ ᐊᒻᒪᓗ ᐊᓪᓚᕕᑦᑕ  
	 ᐱᓕᕆᐊᕆᓲᖏᓐᓂᑦ;
T	 ᐅᖃᐅᔾᔨᒋᐊᖃᑦᑕᕐᓗᑕ ᐊᒻᒪᓗ ᐊᑐᓕᖁᔨᖃᑦᑕᕐᓗᑕ ᒐᕙᒪᒃᑯᓐᓄᑦ  
	 ᖃᓄᖅ ᐱᓕᕆᐊᓕᐅᕈᓐᓇᕐᒪᖔᑕ, ᐱᔨᑦᑎᕋᕈᑎᓕᐅᕐᓗᑎᑦ,  
	 ᐱᖁᔭᓕᐅᕐᓗᑎᑦ ᐊᒻᒪᓗ ᐊᑐᐊᒐᓕᐅᕐᓗᑎᑦ ᐱᐅᓂᖅᓴᓂᑦ  
	 ᓱᕈᓯᕐᓄᑦ ᒪᒃᑯᑦᑐᓄᓪᓗ.

ᐊᓪᓚᕕᑦᑕ ᒥᒃᓵᓄᑦ

4 	 ᐱᔪᓐᓇᐅᑎᓕᒃ ᑎᒃᑯᐊᖅᑕᐅᓯᒪᔪᖅ ᑎᑎᕋᖅᑕᐅᓯᒪᓪᓗᑎᑦ ᐋᖅᑭᓱᖅᓯᒪᓂᖏᑦ  
	 ᐃ ᑕᐃᑲᓂ ᓄᑕᖅᑲᓄᑦ ᒪᒃᑯᒃᑐᓄᓪᓗ ᑭᒡᒐᖅᑐᐃᔨᑉ ᐱᖁᔭᖓᓂᒃ.

ᐱᓕᕆᔨᕗᑦ
ᓄᑕᖅᑲᓄᑦ ᒪᒃᑯᑦᑐᓄᓪᓗ ᑭᒡᒐᖅᑐᐃᔨ ᓯᕗᓕᖅᑎᐅᕗᖅ ᓄᑕᖅᑲᓄᑦ 
ᒪᒃᑯᑦᑐᓄᓪᓗ ᑭᒡᒐᖅᑐᐃᔨᑉ ᐊᓪᓚᕝᕕᐊᓂ, ᑐᑭᒧᐊᑦᑎᑎᓪᓗᓂ 
ᑎᓴᒪᐅᔪᖅᑐᓂᑦ ᐃᖅᑲᓇᐃᔭᖅᑎᓂᑦ ᐃᖅᑲᓇᐃᔮᖃᖅᑎᓪᓗᒋᑦ, ᐱᖃᓯᐅᔾᔨᕗᑦ 
ᐊᑕᐅᓯᖅ ᐃᓕᓐᓂᐊᓯᓐᓈᑦ ᐃᖅᑲᓇᐃᔭᖅᑐᖅ ᑕᐃᑲᙶᖅᓯᒪᓪᓗᓂ 
ᓯᕗᓕᖅᑎᒃᓴᑦ ᐃᓕᓐᓂᐊᓯᓐᓈᑦ ᐃᖅᑲᓇᐃᔭᖅᑐᑦ ᐱᓕᕆᐊᖓᒍᑦ. 
2018-2019ᖑᑎᓪᓗᒍ, ᓄᑕᖅᑲᓄᑦ ᒪᒃᑯᒃᑐᓄᓪᓗ ᑭᒡᒐᖅᑐᐃᔨᑉ ᐊᓪᓚᕝᕕᐊ 
ᐃᖅᑲᓇᐃᔮᒃᓴᖁᑎᖏᑦ ᐃᓐᓄᒃᑕᐅᓯᒪᔪᐃᓐᓇᐅᔪᕗᑦ, ᐊᒻᒪᓗ ᐊᐅᔭᒃᑯᑦ 
ᐃᓕᓐᓂᐊᖅᑎᐅᔪᖅ ᐃᖅᑲᓇᐃᔮᖄᖅᑎᑕᐅᓪᓗᓂ ᐱᓕᕆᖃᑕᐅᓕᖅᑐᓂ 
ᐊᐅᔭᒃᑯᑦ ᐃᓕᓐᓂᐊᖅᑏᑦ ᐃᖅᑲᓇᐃᔭᕆᐅᖅᓴᓂᖏᓐᓄᑦ ᐱᓕᕆᐊᖅᑎᒍᑦ. 
ᐊᑐᓂ ᐃᖅᑲᓇᐃᔭᖅᑎᕗᑦ ᐊᔾᔨᐅᙱᑦᑐᓂᑦ ᐃᓅᓯᖏᓐᓂᑦ 
ᐊᑐᖅᓯᒪᔭᖏᓐᓂᑦ ᐊᒻᒪᓗ ᐃᖅᑲᓇᐃᔮᕆᖃᑦᑕᕐᓂᑯᖏᓐᓂᒃ ᐊᓪᓚᕕᑦᑎᓐᓄᑦ 
ᐃᑲᔪᕐᓂᖃᓲᑦ ᓄᑕᖅᑲᓄᑦ ᒪᒃᑯᒃᑐᓄᓪᓗ ᑭᒡᒐᖅᑐᐃᔨᑉ ᐊᓪᓚᕝᕕᖓᓄᑦ, 
ᑲᑐᔾᔨᓪᓗᑎᑦ ᐱᓕᕆᐊᖃᕈᒪᓂᖃᕐᓂᖏᓐᓄᑦ ᓱᕈᓰᑦ ᐱᔪᓐᓇᐅᑎᖏᓐᓂᑦ 
ᐊᔭᐅᕆᔨᐅᒍᒪᓲᖑᓪᓗᑎᓪᓗ. ᐊᔾᔨᙳᐊᖅ 1 ᑕᑯᒃᓴᐅᑎᑦᑎᕗᖅ 
ᐃᖅᑲᓇᐃᔮᒃᓴᑦ ᐋᖅᑭᓱᖅᓯᒪᓂᖏᓐᓂᒃ ᓄᑕᖅᑲᓄᑦ ᒪᒃᑯᒃᑐᓄᓪᓗ 
ᑭᒡᒐᖅᑐᐃᔨᑉ ᐊᓪᓚᕝᕕᐊᓂ. 

ᐱᓇᓱᐊᒐᕗᑦ
ᐃᓛᒃᑰᖓᓪᓗᑕ ᓱᕈᓯᕐᓂᑦ ᒪᒃᑯᑦᑐᓂᓪᓗ ᑭᒡᒐᖅᑐᐃᓪᓗᑕ 
ᐊᔭᐅᕆᕙᑉᐳᑦ ᐊᓪᓚᕝᕕᕗᑦ ᖃᐅᔨᒪᓇᑦᑎᐊᑎᑦᑎᓪᓗᑕ 
ᓄᓇᕗᑦ ᒐᕙᒪᖏᑦ ᐃᑲᔪᖅᑐᐃᒐᓗᐊᕐᒪᖔᑕ 
ᓴᐳᔾᔨᓪᓗᑎᓪᓗ ᐱᔪᓐᓇᐅᑎᖏᓂᑦ ᐱᔭᕆᐊᓕᖏᓐᓂᓪᓗ 
ᒪᒃᑯᑦᑐᑦ ᓄᓇᕗᒻᒥᐅᑦ.

ᑕᐅᑐᙳᐊᖅᑕᕗᑦ 

ᑕᒪᐃᓐᓂ ᓱᕈᓰᑦ ᒪᒃᑯᑐᓪᓗ ᓄᓇᕗᒻᒥ ᖃᐅᔨᒪᓗᑎᑦ 
ᐱᓕᕆᔪᓐᓇᕐᓂᖏᓐᓂᒃ, ᐱᒻᒪᕆᒋᔭᖃᕐᓗᑎᑦ 
ᑭᓇᐅᓂᕐᒥᓂᒃ ᐊᒻᒪᓗ ᐃᑲᔪᖅᑐᖅᑕᐅᓇᓱᒋᓗᑎᑦ 
ᐱᓕᕆᐊᖃᕆᐊᙵᕈᒪᓂᖃᓕᕐᓗᑎᓪᓗ ᑕᐅᑦᑐᖏᑦ 
ᐃᓱᒪᒋᔭᖏᓪᓗ ᐅᖃᐅᓯᖃᕐᓗᑎᑦ ᑭᓱᑐᐃᓐᓇᕐᓄᑦ 
ᐱᔾᔪᑎᓄᑦ ᐊᑦᑐᐃᓂᖃᖅᑎᓪᓗᒋᑦ ᐃᓅᓯᖏᓐᓄᑦ.

ᒪᑐᐃᓚᐅᖅᓯᒪᖕᒪᓂᑦ, ᐊᓪᓚᕝᕕᒃ ᐱᕈᖅᐸᓪᓕᐊᓂᖃᓚᐅᖅᓯᒪᙱᑦᑐᖅ 
ᐱᓕᕆᔩᑦ ᐃᖅᑲᓇᐃᔮᒃᓴᑦ ᐋᖅᑭᓱᖅᓯᒪᓂᖏᓐᓂᒃ, ᑭᓯᐊᓂᓕ 
ᖃᐅᔨᒐᒃᓴᐅᔪᒃᑯᑦ ᐊᒥᓱᕈᕆᐊᖅᓯᒪᓕᖅᑐᑦ ᐱᔨᑦᑎᕋᕈᑎᕗᑦ 
ᐊᑐᖅᑕᐅᔪᒪᓂᖅᓴᐅᕙᓕᖅᑐᑎᑦ. ᐊᓪᓚᕝᕕᒃ ᒪᑐᐃᖓᓯᒪᓕᕐᓂᖓᓄᑦ 
ᐱᖓᓱᑦ ᐊᒻᒪᓗ ᐊᕝᕙᖓᓂ ᐊᑕᐅᓯᑉ ᐊᕐᕌᒍᓂᑦ, 
ᐋᖅᑭᒃᓯᒪᑦᑎᐊᓕᖅᑐᒍᑦ ᖃᐅᔨᓴᕐᓗᒋᑦ ᐊᑐᖅᑕᐅᖃᑦᑕᕈᒪᓲᑦ ᑕᐃᒃᑯᓄᖓ 
ᓈᒻᒪᒃᑲᓗᐊᕐᒪᖔᑦ ᐃᑲᔫᑎᒃᓴᓄᑦ ᑮᓇᐅᔭᓄᓪᓗ ᐊᓪᓚᕕᑦᑎᓐᓄᑦ 
ᐊᑐᐃᓐᓇᐅᒪᑎᑕᐅᓯᒪᔪᓄᑦ. ᑕᐃᒪᐃᒍᓐᓇᖅᑎᑕᐅᓯᒪᕗᒍᑦ 
ᐊᓯᔾᔩᕙᓪᓕᐊᓕᕐᓗᑕ ᐊᒻᒪᓗ ᑮᓇᐅᔭᓂᒃ ᑐᒃᓯᕋᕈᓐᓇᖅᑐᑕ 
ᐱᔨᑦᑎᕋᑦᑎᐊᕐᓂᐊᕋᑦᑎᒍᑦ ᒪᒃᑯᒃᑐᖁᑎᕗᑦ ᓄᓇᕗᒻᒥᐅᑦ. 2018-2019ᒥ, 
ᐊᓪᓚᕝᕕᒃ ᐊᓯᔾᔩᓚᐅᖅᑐᖅ ᐃᖅᑲᓇᐃᔮᒃᓴᐅᖏᓐᓇᕐᓂᐊᓕᖅᑐᑎᑦ 
ᕿᒥᕐᕈᓇᒃᑏᑦ ᐋᓐᓂᕐᔪᐊᖅᓯᒪᔪᓄᑦ ᐊᒻᒪᓗ ᐃᓅᒍᓐᓃᖅᓯᒪᔪᓄᑦ 
ᐱᓕᕆᐊᖓ ᑭᖑᓪᓕᐅᓕᖅᑐᓂ ᐊᖓᔪᖅᑳᖅ ᐊᒥᓱᑦ ᐃᓄᐃᑦ 

ᐊᑦᑐᖅᑕᐅᑲᒻᒪᖃᑦᑕᕐᓂᖏᓐᓄᑦ/ᖃᐅᔨᓴᖅᑎᐅᓕᖅᑐᓂ 
ᐃᑲᔪᖅᑕᐅᑦᑎᐊᖁᓪᓗᒋᑦ ᐊᑐᖅᑕᐅᓂᖅᓴᐅᔪᒪᖃᑦᑕᓕᖅᑐᑦ ᐊᒥᓱᑦ 
ᐃᓄᐃᑦ ᐊᑦᑐᖅᑕᐅᑲᒻᒪᖃᑦᑕᓗᐊᓕᕐᓂᖏᓐᓄᑦ ᑭᒡᒐᖅᑐᐃᓂᕐᒧᑦ 
ᐱᓕᕆᐊᖓ. ᑕᐃᒪᐃᑦᑎᓪᓗᑕ, ᐊᓪᓚᕝᕕᕗᑦ ᖃᐅᔨᒃᑲᐃᓚᐅᖅᓯᒪᔪᖅ 
ᐊᐅᓚᑦᑎᔩᑦ ᐊᒻᒪᓗ ᐱᔨᑦᑎᕋᖅᑏᑦ ᑲᑎᒪᔨᖏᓐᓂᒃ 
ᑮᓇᐅᔭᖃᒃᑲᓐᓂᕆᐊᖃᕋᔭᕋᑦᑕ ᓴᖅᑭᖅᑎᑕᐅᑦᑎᐊᓂᖅᓴᐅᓕᕐᓗᓂ 
ᐋᓐᓂᕐᔪᐊᖅᓯᒪᔪᓄᑦ ᐊᒻᒪᓗ ᐃᓄᒍᓐᒻᓃᖅᓯᒪᔪᑦ ᕿᒥᕐᕈᓇᒃᑎᖏᑕ 
ᐱᓕᕆᐊᖓᓂᒃ 2020-2021ᒧᑦ ᐊᒻᒪᓗ ᐃᑲᔪᖅᑕᐅᖁᓪᓗᑕ 
ᐱᐅᓂᖅᓴᒃᑯᑦ ᐊᐅᓚᑦᑎᒐᔭᕋᑦᑕ ᐊᓯᖏᓐᓂᒃ ᐱᓕᕆᐊᑦᑎᓐᓂᒃ. 
ᒪᑐᐃᓚᐅᖅᓯᒪᒐᑦᑕᓂᑦ, ᐊᓪᓚᕝᕕᕗᑦ ᒪᕐᕉᖕᓂᒃ ᑐᒃᓯᕋᖅᓯᒪᔪᑦ 
ᑮᓇᐅᔭᖅᑖᕈᑎᒃᓴᑲᓐᓂᕐᓂᒃ (ᐋᒡᒌᓯ 2017 ᐊᒻᒪᓗ ᐋᒡᒌᓯ 2018). 
ᐊᓪᓚᕝᕕᕗᓪᓕ ᑭᓯᐊᓂ ᑮᓇᐅᔭᖅᑖᒃᑲᓐᓂᓚᐅᖅᓯᒪᙱᑦᑐᖅ 
ᑐᒃᓯᕋᖅᓯᒪᒐᓗᐊᖅᑎᓪᓗᑕ.

ᓄᑕᖅᑲᓄᑦ ᒪᒃᑯᒃᑐᓄᓪᓗ 
ᑭᒡᒐᖅᑐᐃᔨ

ᐊᐅᓚᑦᑎᔨ 
ᑐᓴᐅᒪᖃᑎᒌᒃᑐᓕᕆᓂᕐᒧᑦ 

ᑭᒃᑯᑐᐃᓐᓇᕐᓄᓪᓗ 
ᐅᔾᔨᕈᓱᓕᖅᑎᑦᑎᓂᖅ

ᑐᑭᒧᐊᖅᑎᑦᑎᔨ 
ᓄᑕᖅᑲᓄᑦ ᒪᒃᑯᒃᑐᓄᓪᓗ 

ᑭᒡᒐᖅᑐᖅᑎᐅᔪᓄᑦ 
ᐱᔨᑦᑎᕋᖅᑎᓄᑦ

ᑲᒪᔨᒻᒪᕆᒃ
ᓄᑕᖅᑲᓄᑦ 
ᒪᒃᑯᒃᑐᓄᓪᓗ 

ᑭᒡᒐᖅᑐᖅᑎᐅᔪᒻᒪᕆᒃ

ᓄᑕᖅᑲᓄᑦ 
ᒪᒃᑯᒃᑐᓄᓪᓗ 

ᑭᒡᒐᖅᑐᖅᑎᐅᓂᕐᒧᑦ 
ᐱᓕᕆᔨᒻᒪᕆᒃ 

ᐃᖅᑲᓇᐃᔭᖅᓯᒻᒫᑦ 
ᐃᓕᓐᓂᐊᖅᑐᖅ5

ᓄᑕᖅᑲᓄᑦ 
ᒪᒃᑯᒃᑐᓄᓪᓗ 

ᑭᒡᒐᖅᑐᖅᑎᐅᔪᒻᒪᕆᒃ

ᓄᑕᖅᑲᓄᑦ 
ᒪᒃᑯᒃᑐᓄᓪᓗ 

ᑭᒡᒐᖅᑐᖅᑎᐅᔪᒻᒪᕆᒃ

ᖃᕋᓴᐅᔭᑎᒎᖓᔪᓂᒃ 
ᖃᐅᔨᓴᖅᑎᒻᒪᕆᒃ

ᖃᕋᓴᐅᔭᑎᒎᖓᔪᓂᒃ 
ᖃᐅᔨᓴᖅᑎᒻᒪᕆᒃ

5 	 ᒪᕐᕉᓐᓄᒃ ᐊᕐᕌᒎᓐᓄᒃ ᐃᖅᑲᓇᐃᔮᒃᓴᖅ ᑖᒃᑯᑎᒎᓇ ᓯᕗᓕᖅᑎᒃᓴᑦ ᐃᓕᓐᓂᐊᓯᓐᓈᑦ  
	 ᐃᖅᑲᓇᐃᔭᖅᑐᑦ ᐱᓕᕆᐊᖓ ᐃᓱᓕᑦᑎᓛᖅᑐᖅ ᓄᕖᕝᕙ 2018-ᒥ.

ᐊᔾᔨᙳᐊᖅ 1: ᐱᓕᕆᕝᕕᒻᒥ ᐃᖅᑲᓇᐃᔭᖅᑏᑦ ᑭᒃᑯᓐᓂᒃ ᐊᖓᔪᖅᑳᖃᕐᒪᖔᑕ ᑎᑎᖅᑐᒐᐅᔭᖅᓯᒪᓂᖏᑦ

ᑕᒪᐃᓐᓂ ᒪᒃᑯᒃᑐᑦ ᐱᔪᓐᓇᐅᑎᓖᑦ ᐱᔪᓐᓇᐅᑎᖏᑦ ᐃᑲᔪᖅᑐᖅᑕᐅᓗᑎᑦ ᒐᕙᒪᒃᑯᓐᓄᑦ. 

ᐅᑦᑲᓕᒫᕐᕕᒃ 4: ᓄᓇᕐᔪᐊᕐᒥ ᓄᓇᓕᕐᔪᐊᑦ ᑲᑎᒪᓂᖏᑦ ᓱᕈᓰᑦ ᐱᔪᓐᓇᐅᑎᖏᓐᓄᑦ

ᐃᓕᓐᓂᐊᖏᓐᓇᕐᓂᖅ
ᐅᑭᐊᒃᓵᖓᓂ 2018-ᖑᑎᓪᓗᒍ, ᑯᕆᔅᑕ ᑯᓄᒃ, ᓄᑕᖅᑲᓄᑦ ᒪᒃᑯᒃᑐᓄᓪᓗ ᑭᒡᒐᖅᑐᐃᔨᑉ ᐊᓪᓚᕝᕕᐊᓂ 
ᑭᒡᒐᖅᓱᑐᐃᔨᒻᒪᕆᒃ, ᕕᑦᑐᐊᕆᔭ ᓯᓚᑦᑐᓴᕐᕕᕐᔪᐊᖓᓄᑦ ᐃᓕᓐᓂᐊᕆᐊᕐᓗᓂ ᐊᖏᖅᑕᐅᓚᐅᖅᓯᒪᕗᖅ 
ᐃᓕᓐᓂᐊᕐᓂᐊᖅᑐᓂ ᓯᓚᑦᑐᓴᕐᕕᒻᒥ ᓇᓗᓇᐃᒃᑯᑕᖅᑖᕋᓱᐊᕐᓗᓂ ᓄᑕᖅᑲᓂᒃ ᒪᒃᑯᒃᑐᓂᓗ ᐸᖅᑭᓂᕐᒥᒃ, 
ᐱᓕᕆᐊᖃᓗᐊᕐᓗᓂ ᓱᕈᓯᕐᓂᒃ ᓴᐳᔾᔨᓂᕐᒥᒃ. ᐱᓕᕆᐊᖅ ᐃᓕᓐᓂᐊᑎᑦᑎᓂᖃᓗᐊᖅᑐᖅ ᐱᒻᒪᕆᐅᓂᖓᓂᒃ 
ᐃᓕᖅᑯᓯᕐᒥᒃ ᖃᐅᔨᒪᒋᐊᖃᕐᓂᕐᒥᒃ ᐊᒻᒪᓗ ᐱᓕᕆᐊᖃᐃᓐᓇᕐᓗᓂ ᐃᓅᖃᑎᒌᑦ ᓇᓕᒧᒌᑦᑐᒃᑯᑦ 
ᑲᒪᒋᔭᐅᑦᑎᐊᕆᐊᖃᕐᓂᖏᓐᓂᒃ ᐃᑲᔪᖅᑐᐃᓂᖃᖅᑐᒃᑯᑦ ᐱᓕᕆᖃᑎᖃᖃᑦᑕᖁᓪᓗᒋᑦ ᓱᕈᓯᕐᓂᒃ, ᒪᒃᑯᒃᑐᓂᒃ, 
ᐊᒻᒪᓗ ᐃᓚᖏᓐᓂᒃ.

ᑯᕆᔅᑕ ᓂᕆᐅᑉᐳᖅ ᐃᓕᑉᐹᓪᓕᖅᓯᒪᓂᖓ ᑖᔅᓱᒥᖓ ᐃᓕᓐᓂᐊᒐᒃᓴᒥᒃ ᐃᑲᔪᕐᓂᐊᕐᒪᒍ 
ᐱᓕᕆᐊᖃᑦᑎᐊᕈᓐᓇᓂᖅᓴᒻᒪᕆᐅᓛᕐᒪᑦ ᐃᑲᔪᖅᑐᐃᑎᓪᓗᒍ ᓱᕈᓯᕐᓂᒃ, ᒪᒃᑯᒃᑐᓂᒃ, ᐊᒻᒪᓗ ᐃᓚᒌᓂᒃ 
ᓄᓇᕗᒻᒥ. ᓯᓚᑦᑐᓴᕐᕕᕐᔪᐊᕐᒥ ᓇᓗᓇᐃᒃᑯᑕᖅᑖᕋᓱᐊᖅᑎᓪᓗᒍ ᓇᓕᒧᓐᓂᖃᖅᐳᖅ ᑯᕆᔅᑕᑉ 
ᐃᖅᑲᓇᐃᔮᖅᑖᕆᔪᒪᓛᖅᑕᖓᑕ ᑎᑭᓐᓇᓱᐊᕐᓂᖓᓂᒃ ᓯᕗᓕᖅᑎᐅᓂᖅᓴᒻᒪᕆᐅᓛᕐᓗᓂ ᑲᒪᒋᔭᒃᓴᖏᓐᓂᒃ 
ᐃᖅᑲᓇᐃᔮᕐᒥᓄᑦ. ᑯᕆᔅᑕ ᓂᕆᐅᑉᐳᖅ ᓇᓗᓇᐃᒃᑯᑕᖓᓂᒃ ᐱᔭᕇᓛᕋᒥᒃ ᐅᑭᐊᒃᓵᖑᓕᖅᐸᑦ 2020-ᒥ.

ᓯᕗᓕᖅᑎᒃᓴᑦ ᐃᓕᓐᓂᐊᓯᓐᓈᑦ ᐃᖅᑲᓇᐃᔭᖅᑐᑦ ᐱᓕᕆᐊᖅ
ᓄᕖᕝᕙ 2018−ᖑᑎᓪᓗᒍ, ᑕᐃᕕᑎ ᖁᐊᕋᖅ ᐱᔭᕇᑦᑎᐊᓚᐅᖅᐳᖅ ᓯᕗᓕᖅᑎᒃᓴᑦ ᐃᓕᓐᓂᐊᓯᓐᓈᑦ 
ᐃᖅᑲᓇᐃᔮᒃᓴᖅ ᐱᓕᕆᐊᕐᒥᒃ. ᐅᐱᕐᖔᖑᑎᓪᓗᒍ 2018−ᒥ, ᐃᑲᔪᖅᑕᐅᓪᓗᑕ ᐃᓕᓐᓂᐊᓯᓐᓈᑦ 
ᐃᖅᑲᓇᐃᔮᒃᓴᖃᖅᑎᑦᑎᔨᒃᑯᓐᓄᑦ, ᑕᐃᕕᑎ ᐱᔭᕇᓚᐅᖅᐳᖅ ᓄᓇᕗᑦ ᐃᓕᓴᐃᔨᒃᓴᐅᓂᕐᒧᑦ ᐱᓕᕆᐊᕐᒥᒃ 
ᓄᓇᕗᑦ ᓯᓚᑦᑐᓴᕐᕕᖓᓂ ᑲᑎᒻᒪᔭᒥᓂᒃ ᑭᒡᒐᖅᑐᐃᓪᓗᓂ ᓂᓪᓕᐊᓚᐅᖅᓯᒪᔪᖅ ᐱᔭᕇᕋᒥᒃ.

ᑕᐃᕕᑎ ᐃᖅᑲᓇᐃᔭᖅᑎᒋᔭᐅᖏᓐᓇᕐᓂᐊᓕᖅᑐᖅ ᓄᑕᖅᑲᓄᑦ ᒪᒃᑯᒃᑐᓄᓪᓗ ᑭᒡᒐᖅᑐᐃᔨᑉ ᐊᓪᓚᕝᕕᐊᓂ, 
ᐃᑲᔪᖅᑐᐃᔪᖅ ᒪᒃᑯᒃᑐᓂ ᐃᓚᖏᓐᓂᓪᓗ ᐃᖅᑲᓇᐃᔭᖅᑎᒋᓕᖅᑐᑎᒍᑦ ᓄᑕᖅᑲᓄᑦ ᒪᒃᑯᒃᑐᓄᓪᓗ 
ᑭᒡᒐᖅᑐᐃᔨᒻᒪᕆᐅᓪᓗᓂ (ᐊᔭᐅᕆᔨ ᑭᒡᒐᖅᑐᐃᔨᒻᒪᕆᒃ). ᐅᐱᒋᕙᑦᑎᒋᑦ, ᑕᐃᕕᑏ!

ᒪᒃᑯᒃᑐᑦ ᐃᖅᑲᓇᐃᔭᖅᑎᒋᔭᐅᓂᖏᑦ
ᐃᓚᒋᒥᒻᒪᒍ ᐊᓪᓚᕝᕕᕗᑦ ᐃᓚᐅᑎᑦᑎᖃᑦᑕᓲᖑᓂᖓᓂᒃ ᒪᒃᑯᒃᑐᓂᑦ ᐃᖅᑲᓇᐃᔮᑦᑎᓐᓄᑦ 
ᒪᒃᑯᒃᑐᑦ ᐃᖅᑲᓇᐃᔭᖃᑦᑕᖁᓪᓗᒋᑦ ᑕᕝᕘᓇ ᐊᐅᔭᒃᑯᑦ ᐃᓕᓐᓂᐊᖅᑏᑦ ᐃᓕᓐᓂᐊᖅᑎᑕᐅᓪᓗᑎᑦ 
ᐃᖅᑲᓇᐃᔭᖅᑎᑕᐅᓂᖏᑦ ᐱᓕᕆᐊᖅᑎᒍᑦ. ᐊᐅᔭᖅ 2018−ᖑᑎᓪᓗᒍ, ᓄᑕᖅᑲᓄᑦ ᒪᒃᑯᒃᑐᓄᓪᓗ 
ᑭᒡᒐᖅᑐᐃᔨᑉ ᐊᓪᓚᕝᕕᐊ ᐃᖅᑲᓇᐃᔭᖅᑎᑖᓚᐅᖅᓯᒪᔪᖅ ᑐᓴᐅᒪᖃᑎᒌᑦᑎᑦᑎᓂᕐᒧᑦ ᑲᒪᔨᒥᒃ 
ᐱᓕᕆᐊᒃᓴᓪᓗᐊᑐᐊᕆᒐᔭᖅᑐᓂᐅᒃ ᐃᑲᔪᕐᓗᓂ ᐊᓪᓚᕕᑦᑎᓐᓂ ᐅᖃᐅᓯᕆᓗᐊᕐᓗᓂᒋᑦ ᒪᒃᑯᒃᑐᑦ ᓂᐱᖏᑦ 
ᓯᕗᓪᓕᖅᐹᒥ ᐃᓄᐃᑦ ᐊᒥᓱᑦ ᐊᑦᑐᖅᑕᐅᑲᒻᒪᓗᐊᖃᑦᑕᕐᓂᖏᓐᓄᑦ ᕿᒥᕐᕈᓇᒃᑎᓪᓗᑕ. ᕆᐊ ᒪᓐᑎᐅᕈᑉ 
ᓴᓇᐅᒐᖏᑦ ᓴᖅᑭᔮᖅᑎᑕᐅᓛᖅᑐᑦ ᐅᓂᒃᑳᕐᒥ, ᐊᑐᐃᓐᓇᐅᒪᔪᒥᓂᐅᓪᓗᑎᑦ ᐅᐱᕐᖔᒥ 2019-ᖑᑎᓪᓗᒍ. 
ᐃᖅᑲᓇᐃᔭᕐᓂᖓᓂᒃ ᐊᓪᓚᕕᑦᑎᓐᓂ, ᕆᐊ ᐃᑲᔪᓚᐅᖅᓯᒪᒻᒥᔪᖅ ᐃᓅᖃᑎᒌᑦᑐᓄᑦ ᓴᖅᑭᔮᖅᑎᑦᑎᓂᕐᒧᑦ 
ᖃᓄᖅᑑᑏᕈᑎᖓᓂᒃ, ᐋᖅᑭᒃᓱᐃᓪᓗᓂ ᓄᓇᓕᒻᒥᐅᑕᐅᔪᑦ ᑎᑭᑕᐅᔫᒥᖃᑦᑕᓂᐊᕐᒪᑕ ᑐᓴᐅᒪᖃᑎᒋᔭᐅᓗᑎᑦ 
ᐃᖃᓗᒻᒥᐅᑦ, ᐊᒻᒪᓗ ᐃᓚᐅᖃᑕᐅᓚᐅᖅᓯᒪᔪᑦ ᑲᓇᑕᒥ ᒪᒃᑯᑦᒃᑐᑦ ᐊᑐᐊᒐᓕᐅᕈᑕᐅᓂᖏᓐᓄᑦ 
ᑲᑎᒪᕐᔪᐊᕐᓂᖏᓐᓂᒃ. ᓄᑕᖅᑲᓄᑦ ᒪᒃᑯᒃᑐᓄᓪᓗ ᑭᒡᒐᖅᑐᐃᔨᑉ ᐊᓪᓚᕝᕕᐊ ᖁᔭᓕᔪᒻᒪᕆᐅᕗᖅ ᐊᐅᔭᒃᑯᑦ 
ᐃᓕᓐᓂᐊᖅᑏᑦ ᐃᖅᑲᓇᐃᔭᓲᖑᒻᒪᑕ ᐊᓪᓚᕕᑦᑎᓐᓄᑦ.



ᐃᖅᑲᓇᐃᔭᖅᑎᑎᓐᓄᑦ ᐃᑲᔫᑎᒃᓴᖏᓐᓂᒃ 
ᐊᑐᖅᐸᑦᑐᒍᑦ 
ᓄᑕᖅᑲᓄᑦ ᒪᒃᑯᒃᑐᓄᓪᓗ ᑭᒡᒐᖅᑐᐃᔨᑉ ᐊᓪᓚᕝᕕᐊ 
ᑲᑐᔾᔨᖃᑎᒌᑑᕗᖅ ᓄᓇᕗᒻᒥ ᐱᖁᔭᖅᑎᒍᑦ ᐱᓇᓱᐊᒐᓖᑦ 
ᑭᒡᒐᖅᑐᐃᓗᑎᑦ ᓱᕈᓰᑦ ᒪᒃᑯᒃᑐᐃᓪᓗ ᐱᔪᓐᓇᐅᑎᖏᓐᓂᒃ 
ᐊᔭᐅᕆᕙᒃᑐᑎᑦ ᐊᒻᒪᓗ ᓱᕈᓰᑦ ᒪᒃᑯᒃᑐᐃᓪᓗ ᐱᔭᕆᐊᓕᖏᓐᓂᒃ 
ᐊᔭᐅᕆᕙᒃᑐᑎᑦ ᓄᓇᕗᑦ ᒐᔭᒪᖏᓐᓄᑦ. ᑐᓂᔭᐅᓯᒪᓪᓗᑕ ᑕᒪᔅᓱᒥᖓ 
ᑲᒪᒋᔭᖃᕐᓂᕐᒥᒃ, ᓴᙵᑦᑏᓐᓇᕋᓱᐊᓲᕗᑦ ᐱᓕᕆᕝᕕᑉ ᐃᓗᐊᓂ 

ᑎᑎᖅᑐᒐᐅᔭᖅᓯᒪᓂᖓ 1: ᐃᖅᑲᓇᐃᔭᖅᑏᑦ ᐱᕙᓪᓕᐊᑎᑕᐅᓂᖏᑦ ᐃᓕᓐᓂᐊᖅᑐᑎᑦ

ᐱᓕᕆᐊᖃᕐᓗᑎᑦ ᑎᑎᖅᑭᕆᓂᕐᒧᑦ ᐱᓕᒻᒪᓴᕐᓂᖅ			   ᑎᓰᕝᕙ 2018

ᑲᓇᑕᒥ ᑲᑎᒪᔨᖏᑦ ᓱᕈᓯᕐᓄᑦ ᒪᒃᑯᑦᑐᓄᓪᓗ ᑭᒡᒐᖅᑐᐃᔩᑦ ᐊᔭᐅᕆᔩᑦ ᑭᒡᒐᖅᑐᐃᓂᕐᒧᑦ ᐃᓕᓐᓂᐊᕋᒃᓴᑦ 
ᑲᓇᒥ ᐊᕕᑦᑐᖅᓯᒪᔪᑦ/ᑲᓇᑕᑉ ᐅᑭᐅᖅᑕᖅᑐᖓᓂ ᐊᕕᑦᑐᖅᓯᒪᔪᑦ, ᑲᓇᑕᒥ ᑲᑎᒪᔨᖏᑦ ᓱᕈᓯᕐᓄᑦ ᒪᒃᑯᑦᑐᓄᓪᓗ ᑭᒡᒐᖅᑐᐃᔩᑦ ᐊᔭᐅᕆᔩᑦ, ᐱᓕᕆᔪᑦ, 
ᐱᓕᕆᔨᒻᒪᕆᐅᖃᑎᒌᑦᑐᑎᑦ ᐃᑲᔪᖅᑐᐃᖃᑎᒌᖏᓐᓇᓲᑦ. ᐅᓪᓗᒥᒧᑦ ᖃᓄᐃᓕᐅᖅᓯᒪᓂᖏᓐᓂᒃ ᐅᖃᐅᔾᔨᒋᐊᖅᐸᑦᑐᑎᑦ ᐱᔾᔪᑎᓂᒃ, ᐃᑲᔫᑎᒃᓴᓂᒃ, ᐊᒻᒪᓗ 
ᐱᐅᓛᒃᑯᑦ ᐊᐅᓚᓂᖃᕈᑎᖏᓐᓂᒃ ᑲᓇᑕᒥ, ᑲᓇᑕᒥ ᑲᑎᒪᔨᖏᑦ ᓱᕈᓯᕐᓄᑦ ᒪᒃᑯᑦᑐᓄᓪᓗ ᑭᒡᒐᖅᑐᐃᔩᑦ ᐊᔭᐅᕆᔩᑦ ᑐᑭᓯᒋᐊᖃᑎᒌᓐᓂᕐᒧᑦ ᑲᑎᒪᖃᑎᒌᖏᓐᓇᓲᑦ 
ᖃᕋᓴᐅᔭᒃᑯᑦ. 	

   ᐊᐱᖅᑯᑏᑦ ᑭᐅᔾᔪᑏᓪᓗ ᐋᓐᓂᕐᔪᐊᖅᓯᒪᔪᓄᑦ 
   ᐊᒻᒪᓗ ᐃᓅᒍᓐᓃᖅᑐᒥᓂᕐᓄᑦ ᖃᐅᔨᓴᕐᓂᖅ 			   ᒪᐃ 2018
   ᓴᔅᑳᑦᓱᕙᓐ: ᒪᒃᑯᒃᑐᑦ ᓂᐱᖏᑦ ᐅᓂᒃᑳᓕᐊᖅ			   ᓯᑏᕝᕙ 2018
   ᓄᓇᕗᑦ: ᓂᐱᖅᑯᖅᑐᕆᐊᕆᑦ: ᓇᒻᒥᓂᖅ ᑭᒡᒐᖅᑐᐃᓗᓂ ᐃᓕᓐᓂᐊᑎᑦᑎᓂᖅ	 ᕖᕝᕗᐊᕆ 2019

ᐃᖅᑲᓇᐃᔭᖅᑏᑦ ᐱᕙᓪᓕᐊᑎᑕᐅᓂᖏᑦ ᐃᓕᓐᓂᐊᖅᑐᑎᑦ			   ᐅᓪᓗᖅ ᐱᔭᕇᕐᓂᖓ ᐃᓕᓐᓂᐊᖅᑕᒥᓂᒃ

ᓄᓇᖃᖅᑳᖅᓯᒪᔪᑦ ᐃᓕᖅᑯᓯᖏᓐᓂᒃ ᖃᓄᐃᓕᐅᕈᑎᖃᕆᐊᕐᓂᕐᒧᑦ 		  ᔫᓂ 2018 
ᐃᓱᒪᒋᔭᐅᓯᒪᔪᑦ ᖃᕋᓴᐅᔭᒃᑯᑦ ᑲᑎᒪᓂᖅ

ᓄᓇᖃᖅᑳᖅᓯᒪᔪᑦ ᐃᓕᖅᑯᓯᖏᓐᓂᒃ ᐃᓕᓐᓂᐊᕐᓂᖅ			   ᐄᐳᕈᓪ, ᓯᑏᕝᕙ, ᑎᓰᕝᕙ 2018,  
										          ᐊᒻᒪᓗ ᔮᓐᓄᐊᕆ 2019

ᕆᐊᑉ ᐅᖃᐅᓯᖏᑎᒍᑦ
ᐃᖃᓗᓐᓅᓚᐅᖅᓯᒪᕗᖓ ᒧᒻᕙᐃ, ᐃᓐᑎᐊᒥ, ᒪᐃ 2017−ᖑᑎᓪᓗᒍ. 
ᐅᑭᐅᖅᑕᖅᑐᒧᑦ ᓅᒃᑲᒪ ᐊᓯᔾᔨᑐᒻᒪᕆᐅᓚᐅᖅᓯᒪᕗᖅ ᐃᓅᓯᕋ 
ᐅᖅᑰᓇᖅᑐᒥᒃ ᓄᓇᓕᐸᐅᔮᓗᒻᒦᙶᖅᑐᖓ ᐊᒥᓱᓂᒃ ᐃᓄᓕᒻᒥᒃ. 
ᐃᙱᕈᒻᒪᐅᓂᓐᓄᑦ, ᐃᓚᐅᖃᑕᐅᓚᐅᖅᓯᒪᓪᓗᖓ ᐃᓄᒃᓱᒃ 
ᕿᓚᐅᔾᔭᖅᑏᑦ ᐱᐅᔪᒻᒪᕆᐅᓯᒪᕗᖅ ᐅᕙᓐᓄᑦ ᐃᑲᔪᖅᑕᐅᓯᒪᒐᒪ 
ᐃᓕᓐᓂᐊᕐᓗᖓ ᐃᓄᒃᑎᑐᑦ ᐊᒻᒪᓗ ᐃᓄᐃᑦ ᐃᓕᖅᑯᓯᖓᓂᒃ 
ᒥᑭᔫᒐᓗᐊᕈᓂ.

ᐃᖅᑲᓇᐃᔭᖅᑐᖓ ᓄᑕᖅᑲᓄᑦ ᒪᒃᑯᒃᑐᓄᓪᓗ ᑭᒡᒐᖅᑐᐃᔨᑉ 
ᐊᓪᓚᕝᕕᐊᓄᑦ ᐊᐅᔭᒃᑯᑦ ᓯᕗᓪᓕᖅᐹᕆᓚᐅᖅᓯᒪᕙᕋ 
ᐃᖅᑲᓇᐃᔭᕆᐅᖅᑐᖓ ᐊᒻᒪᓗ ᐱᐅᔪᒻᒪᕆᐅᓯᒪᓪᓗᓂ.

ᑐᓴᐅᒪᖃᑎᒌᑦᑐᓕᕆᓂᕐᒧᑦ ᐋᖅᑭᒃᓱᐃᔨᐅᑎᓪᓗᖓ 
ᑲᒪᒋᐊᖃᖅᐸᓚᐅᖅᓯᒪᔪᖓ ᖃᐅᑕᒫᑦ ᐱᕙᓪᓕᐊᔪᑦ ᑕᑯᓂᐊᖃᑦᑕᖅᑐᒋᑦ 
ᐊᒻᒪᓗ ᐋᖅᑭᒃᓱᐃᓪᓗᖓ ᐃᓄᖕᓂᒃ ᐅᖃᖃᑎᖃᕆᐊᖃᑦᑕᕋᓱᐊᖅᑐᖓ 
ᐃᖃᓗᓐᓂ ᓲᕐᓗᒃ ᓄᓇᓕᓐᓂ ᓂᐅᕕᕐᕕᓂ ᐊᒻᒪᓗ ᐊᐅᔭᒃᑯᑦ 
ᖃᓄᐃᓕᐅᕈᓘᔭᖅᑎᑕᐅᓲᑦ ᓱᕈᓰᑦ ᐱᓕᕆᖃᑎᒋᕙᒃᑐᒋᑦ.

ᐃᓕᓐᓂᐊᓚᐅᖅᓯᒪᒋᕗᖓ ᓄᓇᕐᔪᐊᕐᒥ ᓄᓇᓕᕐᔪᐊᑦ ᑲᑎᒪᔨᖏᑦ 
ᓱᕈᓯᑉ ᐱᔪᓐᓇᐅᑎᖏᓐᓄᑦ ᐊᒻᒪᓗ ᐃᑲᔪᓚᐅᖅᓯᒪᓪᓗᖓ 
ᐱᓕᕆᐊᕆᔭᐅᓗᐊᕋᔭᖅᑐᒥᒃ 2018−ᒥ ᐅᓂᒃᑳᓯ, ᓂᐱᓯ 
ᓵᓚᒃᓴᕋᓲᑕᐅᔪᑦ. ᐱᕕᖃᓚᐅᕆᕗᖓ ᐊᑐᕐᓗᖓ ᖃᓄᖅᑑᕈᓐᓇᓂᓐᓂᒃ 
ᑎᑎᖅᑐᒐᐅᔭᖅᑐᖓ ᒪᒃᑯᒃᑐᑦ ᓂᐱᖏᓐᓂᒃ ᑕᑯᒃᓴᐅᑎᑦᑎᒐᔭᖅᑐᑦ 
ᐊᓪᓚᕝᕕᒻᒥ ᕿᒥᕐᕈᓇᒃᑕᐅᑎᓪᓗᒋᑦ ᐃᓱᒪᒃᑯᑦ ᐋᓐᓂᐊᖅᑕᐃᓕᒪᓂᕐᒧᑦ 
ᐱᔨᑦᑎᕋᕈᑎᖏᓐᓂᒃ.

ᐃᖅᑲᓇᐃᔭᖅᑐᖓ ᓄᑕᖅᑲᓄᑦ ᒪᒃᑯᒃᑐᓄᓪᓗ ᑭᒡᒐᖅᑐᐃᔨᑉ 
ᐊᓪᓚᕝᕕᐊᓄᑦ ᑐᑭᓯᐅᒪᑎᑕᐅᑐᐃᓐᓇᓚᐅᙱᓚᖓ ᖃᓄᖅ 
ᐱᒻᒪᕆᐅᑎᒋᒻᒪᖔᑕ ᓱᕈᓰᑦ ᐱᔪᓐᓇᐅᑎᖏᑦ, ᑭᓯᐊᓂᓗ 
ᐃᑲᔪᖅᑕᐅᓚᐅᕆᕗᖓ ᑲᒪᒋᔭᖃᖃᑦᑕᑦᑎᐊᕆᐊᒃᓴᖅ ᐊᒻᒪᓗ 
ᐊᑲᐅᒋᔭᓐᓃᑐᐃᓐᓇᙱᓪᓗᖓ, ᑲᑐᔾᔨᓗᖓ ᐃᓱᒪᒋᔭᓐᓂᒃ 
ᐊᒻᒪᓗ ᑐᑭᓯᒋᐊᕈᑎᓂᑦ ᐃᖅᑲᓇᐃᔭᖅᑎᓄᑦ. ᖁᔭᓕᔪᒻᒪᕆᐅᕗᖓ 
ᐃᖅᑲᓇᐃᔭᖃᑎᖃᕈᓐᓇᓚᐅᕋᒪ ᑲᒪᓇᒻᒪᕆᑦᑐᓂᒃ ᐃᖅᑲᓇᐃᔭᖅᑎᓂᒃ 
ᐅᑉᐱᕈᓱᑦᑐᑦ ᓱᕈᓰᑦ ᒪᒃᑯᒃᑐᓪᓗ ᓂᐱᖏᑦ ᐱᒻᒪᕆᐅᒻᒪᑕ. 

ᑕᒪᐃᓐᓂ ᒪᒃᑯᒃᑐᑦ ᐱᔪᓐᓇᐅᑎᖏᑦ ᐃᑲᔪᖅᑕᐅᓗᑎᑦ ᐋᓐᓂᖅᑐᒥᓂᐅᒍᑎᑦ, ᐃᒃᓯᖕᓇᔭᐅᒍᑎᑦ, ᐅᕝᕙᓘᓐᓃᑦ 
ᑲᒪᒋᔭᐅᑲᒻᒪᑐᒻᒪᕆᐅᒍᑎᑦ.

ᐅᑦᑲᓕᒫᕐᕕᒃ 39: ᓄᓇᕐᔪᐊᕐᒥ ᓄᓇᓕᕐᔪᐊᑦ ᑲᑎᒪᓂᖏᑦ ᓱᕈᓰᑦ ᐱᔪᓐᓇᐅᑎᖏᓐᓄᑦ

ᒪᑭᒪᔪᓐᓇᕐᓂᕗᑦ ᐊᒻᒪᓗ ᐊᔪᙱᓐᓂᕆᔭᕗᑦ ᐃᖅᑲᓇᐃᔭᖅᑎᕗᑦ 
ᐱᕙᓪᓕᐊᑏᓐᓇᕋᓱᐊᖃᑦᑕᓲᕆᓪᓗᒋᑦ ᑕᐃᒪᐃᒍᓐᓇᕋᐃᒐᑦᑕ.

ᐅᑯᐊ ᑎᑎᖅᑐᒐᐅᔭᖅᓯᒪᔪᑦ ᓇᐃᓈᖅᓯᒪᓪᓗᑎᑦ ᑐᑭᓯᒋᐊᕈᑎᖏᑦ 
ᐱᓇᓱᐊᒐᕆᓚᐅᖅᑕᖏᑦ ᓄᑕᖅᑲᓄᑦ ᒪᒃᑯᒃᑐᓄᓪᓗ ᑭᒡᒐᖅᑐᐃᔨᑉ 
ᐊᓪᓚᕝᕕᐊᓂ ᐃᖅᑲᓇᐃᔭᖅᑎᑦᑕ ᐃᓚᐅᖃᑕᐅᓂᕆᓚᐅᖅᑕᖏᑦ 2018-
2019-ᒧᑦ ᑮᓇᐅᔭᓕᕆᓐᓇᑉ ᐊᕐᕌᒍᐊᓄᑦ. ᐃᖅᑲᓇᐃᔭᖅᑏᑦ ᐊᑐᓂ 
ᐃᓕᓐᓂᐊᖅᑎᑕᐅᕙᓚᐅᕐᒥᔪᑦ ᒪᓕᑦᑐᒋᑦ ᐃᓕᓐᓂᐊᕆᐊᓕᖏᑦ ᐊᒻᒪᓗ 
ᐱᓕᕆᐊᒃᓴᖏᑦ ᒪᓕᒃᑐᒋᑦ.



ᐃᓄᐃᑦ ᐊᑐᖃᑦᑕᕐᓂᑯᖏᑦ ᐊᒻᒪᓗ ᐃᓕᖅᑯᓯᖏᑦ		  ᑎᓰᕝᕙ 2018

ᓄᓇᖃᖅᑳᖅᓯᒪᔪᑦ ᐊᐅᔭᒃᑯᑦ ᐃᓕᓐᓂᐊᕐᓂᖏᑦ		  ᔫᓂ 2018 
ᓱᕈᓰᑦ ᐱᔪᓐᓇᐅᑎᖏᓐᓂᒃ

ᑖᓐᓇ ᐊᕐᕌᒍᑕᒫᑦ ᐃᓕᓐᓂᐊᕋᒃᓴᐅᓲᖅ ᓄᓇᕐᔪᐊᕐᒥ ᑕᐅᑦᑐᖏᓐᓂᒃ ᐊᔾᔨᒌᙱᑦᑐᑦ ᐱᔪᓐᓇᐅᑎᓂᑦ 
ᐃᓕᓐᓂᐊᑎᑦᑎᒍᑕᐅᓲᖑᕗᖅ, ᐊᕐᕌᒍᑕᒫᑦ ᐱᓕᕆᐊᖃᓗᐊᓲᑦ ᐊᔾᔨᐅᙱᑦᑐᑦ ᐃᓄᐃᑦ ᐱᔪᓐᓇᐅᑎᖏᓐᓂᒃ. 
2018-ᒥ, ᐃᓕᓐᓂᐊᕈᑕᐅᓗᐊᓚᐅᖅᑐᖅ ᐃᓕᓐᓂᐊᓕᓵᖅᑐᓕᕆᓂᖅ ᐊᒻᒪᓗ ᐱᔪᓐᓇᐅᑎᖃᕐᓂᖅ 
ᐃᓕᓐᓂᐊᕈᓐᓇᕐᓗᓂ − ᐅᑦᑲᓕᒫᕐᕕᒃ 28 ᐊᒻᒪᓗ 29 ᓄᓇᕐᔪᐊᒥ ᓄᓇᓕᕐᔪᐊᑦ ᑲᑎᒪᔨᖏᑦ ᓱᕈᓯᑉ 
ᐱᔪᓐᓇᐅᑎᖏᓐᓄᑦ.

ᐱᕙᓪᓕᐊᔪᓕᕆᓂᕐᒧᑦ ᐱᓕᒻᒪᓴᕐᓂᖅ		  ᐋᒡᒌᓯ 2018

ᐱᐅᔪᒃᑯᑦ ᐃᓂᒃᓴᖃᖅᑎᑦᑎᓂᖅ ᐱᓕᒻᒪᓴᕐᓂᖅ 		  ᐊᒃᑑᕝᕙ 2018

ᓄᑕᖅᑲᓄᑦ ᒪᒃᑯᒃᑐᓄᓪᓗ ᑭᒡᒐᖅᑐᐃᔨᑉ ᐊᓪᓚᕝᕕᐊ ᐱᓕᕆᐊᖃᕐᓂᐊᕐᓂᕋᖅᓯᒪᔪᖅ ᐊᑦᑕᓇᙱᑦᑐᒥᒃ, ᐃᑲᔪᖅᑐᐃᓇᖅᑐᒥᒃ, 
ᐊᒻᒪᓗ ᑐᙵᓇᖅᑐᒥᒃ ᐊᓪᓚᕝᕕᖃᕐᓗᓂ ᑕᒪᐃᓐᓂ ᐃᓄᐃᑦ ᐃᑉᐱᒋᔭᐅᑦᑎᐊᕐᓗᑎᑦ ᐊᒻᒪᓗ ᐅᖃᕈᒪᔭᒥᓂᒃ 
ᐅᖃᐅᓯᖃᕈᓐᓇᑦᑎᐊᕐᓗᑎᑦ ᐃᒻᒥᓂᒃ ᒥᒃᓵᓄᑦ ᐃᖅᑲᑐᖅᑕᐅᓂᐊᖅᑐᒋᙱᓪᓗᑎᑦ ᐅᕝᕙᓘᓐᓃᑦ ᑕᒻᒪᕐᓂᖏᓐᓄᑦ 
ᐅᖃᐅᔾᔭᐅᓂᐊᖅᑐᒋᙱᓪᓗᑎᑦ. ᑕᒪᓐᓇ ᑐᓴᖅᑕᐅᖁᓪᓗᒍ ᐊᑦᑐᖅᑕᐅᓲᖁᑎᑦᑎᓐᓄᑦ, ᐊᕐᕌᓂ ᓄᑕᖅᑲᓄᑦ 
ᒪᒃᑯᒃᑐᓄᓪᓗ ᑭᒡᒐᖅᑐᐃᔨᑉ ᐊᓪᓚᕝᕕᐊ ᐃᓚᓯᓚᐅᕐᒥᔪᖅ ᓴᐃᒻᒪᑎᒥᒃ ᐊᒥᐊᓕᒻᒥᒃ ᐃᑭᐊᖅᑭᕕᑦᑎᓐᓄᑦ ᐊᒻᒪᓗ 
ᐱᐅᔪᒥᒃ ᐃᓂᒃᓴᖃᖅᑎᑦᑎᓲᖑᓂᑦᑎᓐᓄᑦ ᓂᐱᑎᒐᕐᓂᒃ ᓂᐱᑎᑦᑎᓯᒪᓪᓗᑕ ᐊᓪᓚᕕᑦᑕ ᒪᑐᖏᓐᓄᑦ. ᑕᒫᓂ ᐊᕐᕌᒍᒥ 
ᐃᑲᔪᖅᑐᐃᓚᐅᖅᑐᒍᑦ ᓄᓇᕗᒻᒥ ᓯᓚᑦᑐᓴᕐᕕᒃᑯᓐᓂᒃ ᐃᓕᓐᓂᐊᑎᑦᑎᓪᓗᑕ ᐊᖑᑏᑦ ᐊᖑᑕᐅᖃᑎᒥᓂᒃ ᐊᕐᓇᐃᑦ 
ᐊᕐᓇᐅᖃᑎᒥᓂᓪᓗ ᐊᐃᑉᐸᖃᕈᓐᓇᖅᑐᑦ ᐱᐅᔪᒃᑯᑦ ᐃᓂᒃᓴᖃᖅᑎᑦᑎᓂᕐᒧᑦ ᐃᓕᓐᓂᐊᑎᑦᑎᓪᓗᑕ. ᑕᒪᐃᓐᓂ ᓄᑕᖅᑲᓄᑦ 
ᒪᒃᑯᒃᑐᓄᓪᓗ ᑭᒡᒐᖅᑐᐃᔨᑉ ᐊᓪᓚᕝᕕᐊᓂ ᐃᖅᑲᓇᐃᔭᖅᑏᑦ ᐃᓚᐅᖃᑕᐅᓚᐅᖅᑐᑦ.

ᐃᖅᑲᓇᐃᔭᖅᑏᑦ ᑲᑎᒪᑎᑕᐅᒋᐊᖅᑐᕐᓂᖏᑦ		  ᒪᐃ 2018

ᓄᑕᖅᑲᓄᑦ ᒪᒃᑯᒃᑐᓄᓪᓗ ᑭᒡᒐᖅᑐᐃᔨᑉ ᐊᓪᓚᕝᕕᐊ 
ᐃᖅᑲᓇᐃᔭᖅᑎᖏᑦ ᕙᓐᑎ ᑕᕆᐅᖓᓂ ᑎᓂᙵᑎᓪᓗᒍ.

ᐃᖅᑲᓇᐃᔭᖅᑏᑦ ᐱᕙᓪᓕᐊᑎᑕᐅᓂᖏᑦ ᐃᓕᓐᓂᐊᖅᑐᑎᑦ		  ᐅᓪᓗᖅ ᐱᔭᕇᕐᓂᖓ ᐃᓕᓐᓂᐊᖅᑕᒥᓂᒃ

ᐃᓄᒃᑎᑑᕆᐅᖅᓴᓂᖅ 		  ᔪᓚᐃ ᐊᒻᒪᓗ ᓄᕖᕝᕙ 2018, ᕖᕝᕗᐊᕆ ᐊᒻᒪᓗ ᒫᑦᓯ 2019

ᐋᓐᓂᕐᔪᐊᖅᓯᒪᔪᑦ ᑐᑭᓯᐅᒪᒋᓗᒋᑦ ᐃᖅᑲᓇᐃᔭᕐᕕᒻᒥ 		  ᔫᓂ ᐊᒻᒪᓗ ᐊᒃᑑᕝᕙ 2018 
ᐱᓕᕆᖃᑎᖃᕈᓐᓇᕐᓂᖅ

ᓄᑕᖅᑲᓄᑦ ᒪᒃᑯᑦᑐᓄᓪᓗ ᑭᒡᒐᖅᑐᐃᔨ 2018-2019 ᐊᕐᕌᒍᑕᒫᑦ ᐅᓂᒃᑳᓕᐊᖅ 9

THISIS APOSITIVESPACE THAT
WELCOMES AND

ᐅᓇ
ᐃᓂᑦᑎᐊᕙᒃᑭᒃᑯᑐᐃᓐᓇᕐᓂᑦ ᑐᙵᓱᒃᑎᑦᑎᔪᖅ ᐃᑲᔪᖅᓱᐃᓪᓗᓂᓗ.



ᐃᓄᐃᑦ ᐃᓕᖅᑯᓯᑦᑎᐊᕚᓗᖏᑦ ᐱᒻᒪᕆᒋᔭᖏᑦ ᐃᖅᑲᓇᐃᔮᑦᑎᓐᓂ ᐊᑐᓲᕗᑦ

ᓄᑕᖅᑲᓄᑦ ᒪᒃᑯᒃᑐᓄᓪᓗ ᑭᒡᒐᖅᑐᐃᔨᑉ ᐊᓪᓚᕝᕕᐊᓂ, 
ᐃᓄᐃᑦ ᐃᓕᖅᑯᓯᑦᑎᐊᕚᓗᖏᑦ ᐱᒻᒪᕆᒋᔭᖏᓐᓂᒃ 
ᑐᙵᕕᖃᖅᑎᑦᑎᒐᓱᐊᖏᓐᓇᓲᖑᕗᒍᑦ ᖃᓄᐃᓕᐅᕐᓂᓕᒫᑦᑎᓂ 
ᐊᒻᒪᓗ ᑲᒪᒋᔭᖃᕐᓂᐊᕐᓂᕋᖅᓯᒪᕗᒍᑦ ᖃᐅᔨᒪᑦᑎᐊᕐᓗᑕ ᑕᒪᒃᑯᐊ 
ᐱᒻᒪᕆᒋᔭᐅᔪᑦ ᑐᑭᒧᐊᑦᑎᑦᑎᒐᓗᐊᕐᒪᖔᕐᒥᒃ ᐃᖅᑲᓇᐃᔮᑦᑎᓐᓂᒃ, 
ᐅᖃᖅᓯᒪᓪᓗᑕ ᐊᔾᔨᙳᐊᖅ 2-ᒥ. ᓄᑕᖅᑲᓄᑦ ᒪᒃᑯᒃᑐᓄᓪᓗ 
ᑭᒡᒐᖅᑐᐃᔨᑉ ᐱᖁᔭᖓ ᓇᒻᒥᓂᖅ ᐱᖃᓯᐅᔾᔨᓯᒪᕗᖅ 
ᐅᖃᐅᓯᖃᐃᓐᓇᖅᑐᓂ ᐃᓕᓴᖅᓯᔭᕆᐊᖃᕋᔭᑦᑕ ᐊᒻᒪᓗ 
ᐊᑐᓕᖅᑎᑦᑎᓗᑕ ᑕᒪᒃᑮᓐᓂᒃ ᐃᓄᐃᑦ ᐃᓕᖅᑯᓯᖏᓐᓂᒃ ᐊᒻᒪᓗ ᐃᓄᐃᑦ 
ᐃᓕᖅᑯᓯᑦᑎᐊᕚᓗᖏᑕ ᐱᒻᒪᕆᒋᔭᖏᓐᓂᒃ ᐃᖅᑲᓇᐃᔮᖃᖅᑎᓪᓗᑕ. 
ᑕᒪᒃᑯᐊ ᐅᖃᐅᑕᐅᓯᒪᓂᖏᑦ ᐊᓪᓚᕕᑦᑎᓐᓂ ᓵᑕᐅᓯᒪᑎᑦᑎᔪᑦ 
ᑐᙵᕕᓕᐅᖅᓯᒪᓂᐊᕐᓂᑦᑎᓐᓂᑦ ᐃᓄᐃᑦ ᐃᓕᖅᑯᓯᑦᑎᐊᕚᓗᖏᑕ 
ᐱᒻᒪᕆᒋᔭᖏᑦ ᐃᖅᑲᓇᐃᔭᕐᓂᑎᓐᓂ ᑐᑭᓯᖃᑦᑎᐊᑐᒃᑯᑦ 
ᐊᑐᖅᑕᐅᖃᑦᑕᕐᓂᐊᕋᒥᒃ. ᐱᓕᕆᐊᖃᐃᓐᓇᕐᓂᐊᕐᓂᕋᖅᓯᒪᕗᒍᑦ 
ᐃᓕᓐᓂᐊᖏᓐᓇᕐᓗᑕ ᐊᒻᒪᓗ ᐅᖃᐅᓯᖃᐃᓐᓇᖃᑦᑕᕐᓗᑕ 
ᐃᓄᖕᓂᒃ ᐱᓕᕆᖃᑎᒋᓲᑦᑎᓐᓂᒃ ᑐᑭᓯᐅᒪᑦᑎᐊᖁᓪᓗᑕ ᖃᓄᖅ 

ᖃᐅᔨᒪᑦᑎᐊᑎᑦᑎᒍᓐᓇᕐᓂᐊᕋᓗᐊᕐᒪᖔᑦᑕ ᐱᒻᒪᕆᐅᔪᓂᒃ ᑕᒪᒃᑯᓂᖓ 
ᑐᑭᒧᐊᑦᑎᑦᑏᓐᓇᕐᓂᐊᕐᓗᑎᑦ ᐃᖅᑲᓇᐃᔮᑦᑎᓐᓂ ᐅᓪᓗᒥᐅᔪᖅ ᐊᒻᒪᓗ 
ᓯᕗᓂᒃᓴᒥ.

ᓄᑕᖅᑲᓄᑦ ᒪᒃᑯᒃᑐᓄᓪᓗ ᑭᒡᒐᖅᑐᐃᔨᑉ ᐊᓪᓚᕝᕕᐊ 
ᐃᓕᓐᓂᐊᑎᑦᑎᓂᖃᐃᓐᓇᓲᖅ ᑐᕌᖓᔪᓂᒃ ᐃᓄᐃᑦ 
ᐃᓕᖅᑯᓯᑦᑎᐊᕚᓗᖏᓐᓂᒃ ᐱᒻᒪᕆᒋᔭᖏᑦ ᐊᒻᒪᓗ ᐃᓄᐃᑦ 
ᐃᓕᖅᑯᓯᖏᑦ ᑕᒪᐃᓐᓄᑦ ᐃᖅᑲᓇᐃᔭᖅᑎᖏᓐᓄᑦ. ᐊᕐᕌᓂᐅᓚᐅᖅᑐᖅ, 
ᐊᔾᔨᒌᙱᑦᑐᑦ ᐃᖅᑲᓇᐃᔭᖅᑏᑦ ᐃᓚᐅᖃᑕᐅᔪᓐᓇᓚᐅᖅᑐᑦ ᐅᑯᓂᖓ 
ᐃᓕᓐᓂᐊᕋᒃᓴᓂᒃ:

	 T	 ᓄᓇᖃᖅᑳᖅᓯᒪᔪᑦ ᐃᓕᖅᑯᓯᖏᓐᓂᒃ ᖃᐅᔨᒪᓂᖅ  

	 T	 ᐃᓄᐃᑦ ᐊᑐᖃᑦᑕᖅᓯᒪᔭᖏᑦ ᐊᒻᒪᓗ ᐃᓕᖅᑯᓯᖏᑦ

	 T	 ᐃᓄᒃᑎᑑᕆᐅᖅᓴᓂᖅ 
		  (ᐱᒋᐊᕐᕕᒃ, ᐊᓪᓗᕐᕕᒃ, ᐊᒻᒪᓗ ᐊᑕᖐᕕ)

ᐱᓕᕆᐊᖃᕐᓂᐊᕐᓂᕋᖅᓯᒪᕗᒍᑦ ᐊᕙᑎᖃᖅᑎᑦᑎᓗᑕ 
ᓄᑕᖅᑲᑦ, ᒪᒃᑯᒃᑐᑦ, ᐊᒻᒪᓗ ᐃᓚᒌᑦ ᐊᑲᐅᔪᒦᓐᓂᐊᕐᒪᑕ 
ᐃᑲᔪᖅᑕᐅᔪᒪᑎᓪᓗᒋᑦ. ᑭᒡᒐᑐᖅᑕᐅᔪᒪᔪᑦ 
ᑲᒪᒋᔭᐅᒋᐊᙵᕐᓂᖓ ᐱᕕᖃᖅᑎᑦᑎᒍᑕᐅᒐᒥ, 
ᓯᕗᓪᓕᖅᐸᐅᓪᓗᓂ ᐊᓪᓚᕕᑦᑎᓐᓅᖅᑐᖃᕐᓗᓂ, 
ᐊᑐᖅᑐᖃᖃᑦᑕᕐᓗᓂ ᑐᙵᓇᕐᓂᕐᒥᒃ − ᐱᐅᔪᒥᒃ 
ᐱᓕᕆᖃᑎᖃᕆᐊᙵᕐᓂᕐᒥᒃ ᒪᑐᐃᖓᓂᒃᑯᑦ, ᑐᙵᓇᕐᓂᒃᑯᑦ, 
ᐊᒻᒪᓗ ᑭᒃᑯᓕᒫᓂᒃ ᐃᓚᐅᑎᑦᑎᓂᒃᑯᑦ.

ᐃᓄᐃᑦ ᐊᑐᓂ ᑭᒡᒐᑐᖅᑕᐅᓗᑎᑦ ᐊᔭᐅᕆᒋᐊᕐᓂᖅ 
ᐱᓕᕆᐊᖏᑦ ᑐᑭᒧᐊᑦᑎᑕᐅᓲᖑᕗᑦ ᐋᔩᖃᑎᒌᖕᓂᕐᒥᒃ − 
ᐃᓱᒪᓕᐅᕐᓂᖅ ᐅᖃᖃᑎᒌᖕᓂᒃᑯᑦ ᐊᒻᒪᓗ ᐊᖏᖃᑎᒌᖕᓂᒃᑯᑦ. 
ᐃᓄᐃᑦ ᐊᑐᓂ ᑭᒡᒐᑐᕐᓗᑎᑦ ᐃᑲᔪᖅᑐᐃᑎᓪᓗᑕ, 
ᑲᔪᖏᖅᓴᓲᕗᑦ ᒪᒃᑯᒃᑐᑦ ᐃᓚᐅᖃᑕᐅᖁᓪᓗᒋᑦ 
ᐊᑦᑐᐃᓂᖃᑦᑎᐊᓇᖅᑐᒃᑯᑦ ᐃᓱᒪᓕᐅᖅᑐᖃᖅᑎᓪᓗᒍ 
ᐃᓅᓯᖏᓐᓄᑦ ᐊᒻᒪᓗ ᖃᓄᐃᑦᑕᐃᓕᓂᖏᓐᓄᑦ. 
ᑲᔪᖏᖅᓴᓲᕆᒻᒥᔭᕗᑦ ᑲᑐᔾᔨᓗᑎᑦ ᐃᓱᒪᒋᔭᒥᓂᒃ ᖃᓄᖅ 
ᐱᐅᓛᒃᑯᑦ ᓯᕗᒧᐊᑦᑎᐊᕈᓐᓇᕋᔭᕐᒪᖔᑕ ᐋᖅᑮᓗᑎᓪᓘᓐᓃᑦ 
ᐱᔾᔪᑎᓂᒃ ᒐᕙᒪᒃᑯᓐᓄᑦ. ᐃᖅᑲᓇᐃᔭᖃᑎᖃᖅᑎᓪᓗᑕ 
ᒐᕙᒪᒃᑯᑦ ᐱᓕᕆᕝᑯᖏᓐᓂᒃ ᑕᐃᒪᐃᒐᓱᐊᓲᖑᕗᒍᑦ 
ᐃᑉᐱᒍᓱᑦᑎᐊᓇᖅᑐᒃᑯᑦ ᐅᖃᖃᑎᒌᑦᑐᑕ ᐊᒻᒪᓗ 
ᐊᖏᖃᑎᒌᑦᑐᑕ, ᐊᒻᒪᓗ ᐱᓕᕆᖃᑎᒌᓐᓂᒃᑯᑦ 
ᐃᖅᑲᓇᐃᔭᖃᑎᒌᑦᑎᐊᓲᖒᕗᒍᑦ. 

ᑎᑭᓐᓇᓱᐊᕐᒪᒍᓕ ᐊᒥᓱᑦ ᐃᓄᐃᑦ 
ᐊᑦᑐᖅᑕᐅᑲᒻᒪᖃᑦᑕᕐᓂᖏᓐᓄᑦ ᑭᒡᒐᖅᑐᐃᓂᖅ 
ᐊᔭᐅᕆᒋᐊᕐᔫᒥᓇᓱᓪᓗᓂ ᑲᒪᒋᔭᖃᕋᓱᐊᓲᑦ  ᑐᙵᕕᐅᔪᑦ 
ᐱᔾᔪᑎᖏᓐᓂᒃ. ᐊᐅᓚᓂᖓ ᓄᐊᑦᑎᓗᓂ ᑐᑭᓯᒋᐊᕈᑎᓂᑦ 
ᐊᒻᒪᓗ ᐱᓕᕆᖃᑎᖃᕐᓂᕐᒥᒃ ᐊᑦᑐᖅᑕᐅᓲᓂᑦ 
ᑐᑭᓯᐅᒪᓕᖅᑕᐅᖁᓪᓗᒍ ᐱᔾᔪᑎ, ᐱᕕᖃᖅᑎᑦᑎᒍᑕᐅᓲᖑᒋᕗᖅ 
ᐊᑐᖅᑕᐅᓗᓂ ᐱᓕᕆᖃᑎᒌᖕᓂᖅ/ᐃᑲᔪᖃᑎᒌᖕᓂᖅ − 
ᐃᖅᑲᓇᐃᔭᖃᑎᒌᑦᑐᑦ ᐊᑕᐅᓯᕐᒥᒃ ᐱᓇᓱᐊᒐᖃᖃᑎᒌᑦᑐᑎᑦ. 
ᐊᑐᓕᖁᔭᓕᐅᓕᕋᐃᒐᑦᑕ, ᐃᖅᑲᐅᒪᓇᓱᐊᓲᖒᔪᒍᑦ 
ᖃᓄᖅᑑᕐᓂᕐᒥᒃ − ᖃᓄᖅᑑᕈᓐᓇᕐᓂᖅ ᐊᒻᒪᓗ 
ᐊᑑᑎᖃᕈᓐᓇᕐᓂᖅ. 

ᐊᔾᔨᙳᐊᖅ 2: ᐃᓄᐃᑦ ᐃᓕᖅᑯᓯᑦᑎᐊᕚᓗᖏᑦ ᐱᒻᒪᕆᒋᔭᖏᑦ ᑐᙵᕕᒋᓪᓗᑎᒋᑦ ᐃᖅᑲᓇᐃᔮᑦᑎᓐᓄᑦ

ᑐᓴᐅᒪᖃᑎᒌᑦᑐᓕᕆᔨᕗᑦ ᐊᒻᒪᓗ ᐃᓄᖕᓂᒃ 
ᑭᒃᑯᑐᐃᓐᓇᕐᓂᒃ ᐅᔾᔨᕈᓱᓕᖅᑎᑦᑎᓂᕆᓇᓱᐊᕐᓂᖃᓲᖒᕗᒍᑦ 
ᑐᑭᓯᐅᒪᕚᓪᓕᕐᓂᖅᓴᐅᑎᓐᓇᓱᐊᖅᑐᒋᑦ ᓱᕈᓰᑦ 
ᐱᔪᓐᓇᐅᑎᖏᓐᓂᒃ, ᐅᔾᔨᕆᔭᐅᓕᕐᓗᑎᑦ ᐃᑲᔪᖅᑐᖅᑕᐅᓗᑎᓪᓗ 
ᐃᖅᑲᓇᐃᔮᕆᓲᕗᑦ, ᐊᒻᒪᓗ ᐱᕕᖃᖅᑐᑕ ᓈᓚᓪᓗᒋᑦ 
ᐃᓄᐃᑦ ᑭᒃᑯᑐᐃᓐᓇᐃᑦ ᐃᓱᒫᓘᑎᖏᑦ ᐊᑦᑐᐃᓂᓖᑦ ᓱᕈᓰᑦ 
ᐊᒻᒪᓗ ᒪᒃᑯᒃᑐᑦ ᐱᓪᓗᒋᑦ. ᐅᖃᖃᑎᖃᐃᓐᓇᐅᔭᖅᑐᒍᑦ 
ᐃᑉᐱᒋᑦᑎᐊᖅᑐᒋᓪᓗ ᑎᒍᒥᐊᖅᑎᖁᑎᕗᑦ ᓴᙱᔪᒃᑯᑦ 
ᐱᓕᕆᖃᑎᒌᒍᓐᓇᖃᑦᑕᕐᓂᐊᕋᑦᑕ − ᐃᓅᖃᑎᒌᑦᓯᐊᕐᓂᖅ. 

ᐅᑦᑲᓕᒫᕐᕕᒃ 27: ᓄᓇᕐᔪᐊᕐᒥ ᓄᓇᓕᕐᔪᐊᑦ ᑲᑎᒪᓂᖏᑦ ᓱᕈᓰᑦ ᐱᔪᓐᓇᐅᑎᖏᓐᓄᑦ

ᑕᒪᐃᓐᓂ ᒪᒃᑯᒃᑐᑦ ᐱᔪᓐᓇᐅᑎᓖᑦ ᓂᕆᔪᓐᓇᕐᓗᑎᑦ, ᐊᓐᓄᕌᖃᕐᓗᑎᑦ, ᐊᒻᒪᓗ ᐊᑦᑕᓇᙱᑦᑐᒥᒃ ᐊᖏᕐᕋᖃᕐᓗᑎᑦ. 



ᕖᕝᕗᐊᕆᐅᑎᓪᓗᒍ, ᓄᑕᖅᑲᓄᑦ ᒪᒃᑯᒃᑐᓄᓪᓗ ᑭᒡᒐᖅᑐᐃᔨᑉ ᐊᓪᓚᕝᕕᐊ 
ᐃᓚᐅᖃᑕᐅᒃᑲᓐᓂᓚᐅᕐᒥᔪᑦ ᐅᖃᐅᓯᕐᒧᑦ ᖁᕕᐊᓲᑎᖃᕐᓂᕐᒧᑦ, 
ᑐᑭᓯᓕᒃ “ᓇᓪᓕᐅᓂᖅᓯᐅᕈᑎᖃᕐᓂᖅ ᐅᖃᐅᓯᑦᑎᓐᓂᒃ.” ᑖᓐᓇ 
ᐊᕐᕌᒍᑕᒫᑦ ᓇᓪᓕᐅᓂᖅᓯᐅᕐᓇᖅ ᐱᓕᕆᔨᑦᑎᓐᓂ ᐱᕕᖃᖅᑎᑦᑎᔪᖅ 
ᐊᑐᕐᔫᒥᑎᑕᐅᓇᓱᐊᖃᑦᑕᕐᓗᓂ ᐃᓄᒃᑐᑦ ᐊᒻᒪᓗ ᐃᓕᖅᑯᓯᕐᒥᒃ 
ᐅᔾᔨᕈᓱᓕᖅᑎᑦᑎᓂᖅᓴᐅᒍᑎᒋᓲᕆᓪᓗᑎᒍᑦ ᐃᖅᑲᓇᐃᔭᕐᕕᑦᑎᓐᓂ. 
ᑕᒫᓂ ᐱᓕᕆᐊᖃᕈᑕᐅᓚᐅᖅᑐᖅ 2019-ᒧᑦ ᐱᖅᑯᓯᑐᖃᐃᑦ 
ᐱᓰᑦ ᐊᒻᒪᓗ ᐃᙱᒐᐃᑦ. ᓄᑕᖅᑲᓄᑦ ᒪᒃᑯᒃᑐᓄᓪᓗ ᑭᒡᒐᖅᑐᐃᔨᑉ 
ᐊᓪᓚᕝᕕᐊᓂ ᐃᖅᑲᓇᐃᔭᖅᑎᖏᑦ ᐃᖅᑲᓇᐃᔭᖃᑎᒌᓚᐅᖅᑐᑦ 
ᐃᓕᓐᓂᐊᖅᑐᑎᑦ ᐱᖓᓱᓂᒃ ᐃᓄᒃᑎᑐᑦ ᓱᕈᓰᑦ ᐃᙱᐅᓯᖏᓐᓂᒃ, 
ᑕᐃᒎᓯᖏᓐᓂᒃ ᐃᓕᑉᐹᓪᓕᖅᑐᑎᑦ ᐊᒻᒪᓗ ᐅᖃᖅᑕᐅᓲᖏᓐᓂᒃ, ᐊᒻᒪᓗ 
ᐊᓕᐊᓇᐃᒍᓱᔅᓯᓐᓈᖅᑐᑕ!

ᐃᓄᐃᑦ ᐃᓕᖅᑯᓯᑦᑎᐊᕚᓗᖏᑦ ᐱᒻᒪᕆᒋᔭᖏᑦ ᓯᕗᓪᓕᐅᑏᓐᓇᐅᔭᓲᕗᑦ 
ᓱᓕ ᑕᖅᑭᑕᒫᑦ ᑲᑎᒪᔾᔪᑎᒃᓴᑦᑎᓐᓂ ᓄᑕᖅᑲᓄᑦ ᒪᒃᑯᒃᑐᓄᓪᓗ 
ᑭᒡᒐᖅᑐᐃᔨᑉ ᐊᓪᓚᕝᕕᐊᓂ ᐃᖅᑲᓇᐃᔭᖅᑏᑦ ᑲᑎᒪᓂᖃᓕᕋᐃᒻᒪᑕ. 
ᐆᑦᑑᑏᑦ ᐅᖃᐅᑕᐅᖃᑦᑕᖅᓯᒪᓕᖅᑐᑦ ᐊᕐᕌᒎᒥ ᐱᖃᓯᐅᔾᔨᕗᑦ: 
ᐱᒻᒪᕆᐅᓂᖏᑦ ᐊᒻᒪᓗ ᖃᓄᒃᑲᓐᓂᖅ ᐃᓚᐅᖃᑕᐅᑎᑦᑐᓐᓇᕐᒪᖔᑦᑎᒍᑦ 
ᐃᓐᓇᑐᖃᐃᑦ ᐅᖃᐅᔾᔨᒋᐊᖅᑏᑦ ᐃᖅᑲᓇᐃᔮᑦᑎᓐᓄᑦ; ᑲᑐᔾᔨᓗᑕ 
ᐆᑦᑑᑎᓂᒃ ᐃᓄᐃᑦ ᐃᓕᖅᑯᓯᑦᑎᐊᕚᓗᖏᑕ ᐱᒻᒪᕆᒋᔭᖏᑦ 
ᐃᖅᑲᓇᐃᔮᑦᑎᓐᓃᑎᓲᕆᒻᒪᖔᑦᑎᒍᑦ, ᓲᕐᓗᒃ ᐃᓱᒪᓕᐅᕈᑎᖃᕐᓂᖅ 
ᒪᑐᐃᖓᓂᒃᑯᑦ ᓱᓕᔪᒃᑯᓪᓗ ᐅᖃᖃᑎᒌᑦᑐᑕ; ᓴᐃᒻᒪᖃᑎᒌᖕᓂᖅ 
ᐊᒻᒪᓗ ᐃᓕᖅᑯᓯᕆᔭᐅᔪᖅ ᑕᓱᖅᑕᐅᓗᓂ; ᐊᒻᒪᓗ ᓯᕗᓂᒃᓴᒥ 
ᐃᓄᐃᑦ ᐃᓕᖅᑯᓯᑦᑎᐊᕚᓗᖏᑦ ᐱᒻᒪᕆᒋᔭᖏᓐᓂᒃ 
ᐃᓕᓐᓂᐊᖅᑐᖃᒃᑲᓐᓂᓛᕐᓗᓂ.

ᑕᒪᒃᑯᐊ ᐅᖃᐅᑕᐅᖏᓐᓇᖃᑦᑕᑎᓪᓗᒋᑦ ᓄᑕᖅᑲᓄᑦ ᒪᒃᑯᒃᑐᓄᓪᓗ 
ᑭᒡᒐᖅᑐᐃᔨᑉ ᐊᓪᓚᕝᕕᐊᓂ ᐃᖅᑲᓇᐃᔭᖅᑎᓂ ᐊᑐᓂ ᑕᒪᐃᓐᓂᓗ 
ᖃᓄᖅᑑᕈᑎᖃᖅᑎᑦᑎᓲᑦ ᐃᓄᐃᑦ ᐃᓕᖅᑯᓯᑦᑎᐊᕚᓗᖏᑦ 
ᐱᒻᒪᕆᒋᔭᖏᑦ ᑐᙵᕕᒋᔭᐅᓕᖁᓪᓗᒋᑦ ᐃᖅᑲᓇᐃᔮᑦᑎᓐᓂ, 
ᐅᖃᐅᑕᐅᓯᒪᓪᓗᑎᑦ ᐊᔾᔨᙳᐊᖅ 2-ᒥ.

ᒪᒃᑯᒃᑐᑦ ᐊᓯᔾᔩᓲᑦ
      

ᓈᒻᒪᙱᑦᑐᓂᒃ ᐃᒡᓗᖃᕐᓂᖅ 
ᓄᓇᕗᒻᒥ

ᒪᐃᒐᓐ ᑕᔅᓯᐅᒃ, ᖁᑦᑎᓂᖅᐹᒥ ᐃᓕᓐᓂᐊᕐᕕᒻᒥ 
ᐃᓕᓐᓂᐊᖅᑎᐅᔪᖅ ᐊᕐᕕᐊᕐᒥ, ᑎᑎᕋᓚᐅᖅᓯᒪᔪᖅ 

ᐃᓕᓐᓂᐊᖅᑎᐅᓪᓗᓂ ᑎᑎᖅᑲᖏᓐᓂᒃ ᑕᐃᓯᒪᓪᓗᓂᐅᒃ 
ᐃᓄᖃᓗᐊᖅᑐᑦ ᐃᒡᓗᒥ ᐊᒻᒪᓗ ᐃᒡᓗᑭᔅᓴᕐᓂᖅ ᓄᓇᕗᒻᒥ. 

ᑎᑎᕋᖅᑕᖓᑎᒍᑦ ᓇᓗᓇᐃᔭᐃᓯᒪᔪᖅ ᖃᓄᖅ 
ᐊᑦᑕᓇᙱᑦᑐᒥᒃ ᐃᒡᓗᖃᐃᓐᓇᖃᑦᑕᕈᓐᓇᓂᕐᓗ 
ᑐᕌᖓᓂᖃᓪᓚᕆᒻᒪᑦ ᐃᓅᑉ ᑎᒥᒃᑯᑦ ᐃᓱᒪᒃᑯᓪᓗ 
ᐋᓐᓂᐊᖅᑕᐃᓕᓂᖓᓄᑦ, ᐅᖃᖅᑐᓂ “ᓈᒻᒪᑦᑐᒥᒃ 

ᐃᒡᓗᖃᕐᓗᓂ ᐃᓄᐃᑦ ᑭᒃᑯᑐᐃᓐᓇᐃᑦ ᐱᔪᓐᓇᐅᑎᒋᕙᐅᒃ 
ᑕᒪᐃᓐᓂᓕᒫᑦᑎᐊᖅ ᑲᒪᒋᔭᐅᖏᓐᓇᕆᐊᖃᖅᑐᓂ.” 

ᐅᖃᐅᓯᖃᖅᑐᖅ ᐱᐅᙱᑐᒻᒪᕆᐊᓗᖕᓂᒃ 
ᓇᔪᒐᖃᐅᕐᓂᖏᑦ, ᓲᕐᓗᒃ ᐅᖁᒃ ᐊᒻᒪᓗ ᐳᔪᕐᒧᑦ ᓱᕋᒃᓯᒪᔪᑦ; 

ᐃᖅᑲᓇᐃᔭᙱᓗᐊᖅᑐᑦ ᐊᒥᓱᑦ; ᐊᒻᒪᓗ ᐃᓄᐃᑦ 
ᐊᒥᓱᕈᖅᐸᓪᓕᐊᑐᐃᓐᓇᕐᓂᖏᑦ, ᐊᒃᓱᕉᑎᖃᑐᐃᓐᓇᓕᕐᒪᑦ 

ᐃᒡᓗᑭᒃᓴᕈᑎᒋᔭᐅᕙᒃᑐᓂ ᓄᓇᕗᒻᒥ.

“ᐃᖅᑲᓇᐃᔭᖃᑎᒌᒋᐊᖃᖅᑐᒍᑦ ᐊᒻᒪᓗ ᖃᐅᔨᓗᑕ 
ᓄᓇᕗᒻᒥᐅᑦ ᐃᓅᖃᑦᑕᕐᓂᖏᑦ ᐊᑦᑕᓇᙱᓂᖅᓴᒦᓕᕐᓗᑎᑦ 
ᐊᒻᒪᓗ ᐋᓐᓂᐊᕐᓇᙱᓂᖅᓴᐅᓕᕐᓗᑎᑦ”, ᐅᖃᖅᑐᓂ ᒪᐃᒐᓐ.

ᑎᑎᕋᖅᓯᒪᔭᒥᓂᒃ, ᐃᓕᓴᕆᔭᐅᓚᐅᖅᑐᓂ 
ᒪᓕᒐᓕᐅᕐᕕᒻᒥ ᒫᑦᓯ 12, 2019−ᖑᑎᓪᓗᒍ, ᑭᒃᑯᓕᒫᓂᒃ 
ᐃᓕᓐᓂᐊᑎᑦᑎᖁᔨᕗᖅ ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ 
ᑯᐊᐳᕇᓴᙵᒍᑦ ᐊᐅᓚᓂᖓᓂᒃ ᒥᒃᓵᓄᑦ, ᐅᖃᖅᑐᓂ 

“ᖃᐅᔨᒪᓂᖅᓴᐅᒍᑦᑕ, ᐊᔭᐅᕆᔪᓐᓇᑦᑎᐊᓂᖅᓴᐅᒐᔭᖅᑐᒍᑦ 
ᑭᙴᒪᒋᔭᖏᓐᓂᒃ ᓄᓇᕗᒻᒥᐅᑕᐅᔪᑦ.”

ᐊᕕᑦᑐᖅᓯᒪᓂᖓ 12 ᓄᓇᕐᔪᐊᕐᒥ ᓄᓇᓕᕐᔪᐊᑦ 
ᑲᑎᒪᔨᖏᑦ ᓱᕈᓰᑦ ᐱᔪᓐᓇᐅᑎᖏᓐᓄᑦ ᐅᖃᖅᓯᒪᕗᑦ 
ᑕᒪᐃᓐᓂᓕᒫᑦᑎᐊᖅ ᒪᒃᑯᒃᑐᑦ ᐱᔪᓐᓇᐅᑎᖃᕐᒪᑕ 

ᐃᓱᒪᒋᔭᒥᓂᒃ ᐅᖃᐅᓯᖃᖃᑦᑕᕈᓐᓇᕐᓗᑎᑦ ᐊᒻᒪᓗ ᐃᓐᓇᐃᑦ 
ᓈᓚᖃᑦᑕᕐᓗᑎᑦ ᐊᒻᒪᓗ ᑕᒪᒃᑯᐊ ᐱᕐᔪᐊᕌᓘᓂᖏᓐᓄᑦ 
ᑲᒪᒋᔭᐅᔭᕆᐊᖃᖅᑐᑎᑦ. ᓄᑕᖅᑲᓄᑦ ᒪᒃᑯᒃᑐᓄᓪᓗ 
ᑭᒡᒐᖅᑐᐃᔨᑉ ᐊᓪᓚᕝᕕᐊ ᐅᐱᒍᓱᑉᐳᖅ ᒪᐃᒐᓐᒥᒃ 
ᐅᖃᐅᓯᖃᕐᓂᖓᓄᑦ ᑕᒪᔅᓱᒥᖓ ᐱᕐᔪᐊᕌᓗᒻᒥᒃ 
ᐱᔾᔪᑎᒥ ᐊᒻᒪᓗ ᐊᓯᖏᓐᓂᒃ ᑲᔪᖏᖅᓴᐃᓪᓗᓂ 

ᐃᒻᒥᓂᒃ ᐃᓕᓐᓂᐊᖅᑎᔾᔫᒥᖁᓗᒋᑦ ᐊᒻᒪᓗ 
ᐅᖃᐅᓯᖃᕆᐊᕐᔫᒥᖃᑦᑕᕐᓗᑎᓪᓗ.

ᒪᐃᒐᓐ ᑎᑎᕋᖅᓯᒪᔭᖓ ᓇᓂᔭᐅᔪᓐᓇᖅᑐᖅ ᓄᓇᕗᒻᒥ 
ᐃᒡᓗᓕᕆᔨᕐᔪᐊᒃᑯᑦ ᑯᐊᐳᕇᓴᙵᑕ ᐃᑭᐊᖅᑭᕕᖓᓂ 

ᐅᕙᓂ www.nunavuthousing.ca.

ᓄᑕᖅᑲᓄᑦ ᒪᒃᑯᒃᑐᓄᓪᓗ ᑭᒡᒐᖅᑐᐃᔨᑉ ᐊᓪᓚᕝᕕᐊᓂ  
ᑭᒡᒐᖅᑐᐃᔨᒻᒪᕆᒃ ᓴᕋᓐ ᕆᓱᐊᕐ ᐊᐃᑉᐸᖃᖅᑐᓂ ᐃᓐᓇᑐᖃᕐᒥᒃ 

ᐅᖃᐅᔾᔨᒋᐊᖅᑎᒥ ᕋᐃᒡᒋᓕ ᐆᑦᑐᒃ ᒥᑦᑎᒪᑕᓕᒻᒥ.



ᐃᖅᑲᓇᐃᔭᖃᑎᖃᕐᓂᖅ ᐃᓐᓇᑐᖃᕐᓂᒃ 
ᐅᖃᐅᔾᔨᒋᐊᖅᑎᖏᓐᓂᒃ
2018-2019−ᖑᑎᓪᓗᒍ, ᐊᓪᓚᕝᕕᕗᑦ ᓱᓕ 
ᐃᖅᑲᓇᐃᔭᖃᑎᖃᐃᓐᓇᓚᐅᖅᑐᑦ ᐃᓐᓇᑐᖃᕐᓂᒃ 
ᐅᖃᐅᔾᔨᒋᐊᖅᑎᖁᑎᑦᑎᓐᓂᒃ; ᒦᑲ ᐊᕐᓇᒃᑲᖅ ᐸᖕᓂᖅᑑᕐᒥᐅᖅ, ᕼᐃᐊᓚᓐ 
ᐃᒍᑉᑕᖅ ᑲᖏᖅᖠᓂᕐᒥᐅᖅ, ᓘᓯ ᒥᑭᒐᖅ ᑲᖏᖅᖠᓂᕐᒥᐅᖅ, ᕋᐃᒡᒋᓕ 
ᐆᑦᑐᒃ ᒥᑦᑎᒪᑕᓕᒻᒥᐅᖅ, ᐊᒻᒪᓗ ᕕᐊᓯ ᓯᑕᑕᒃ ᐃᓅᒍᓐᓃᖅᓯᒪᓕᖅᑐᖅ 
ᖁᕐᓗᖅᑐᕐᒥᐅᑕᐅᕙᓚᐅᖅᓯᒪᔪᖅ. ᒪᓕᑦᑐᒍ ᓄᑕᖅᑲᓄᑦ ᒪᒃᑯᒃᑐᓄᓪᓗ 
ᑭᒡᒐᖅᑐᐃᔨᑉ ᐱᖁᔭᖓ, ᐊᓪᓚᕝᕕᕗᑦ ᐅᖃᐅᔾᔭᐅᒋᐊᕈᒪᒍᓐᓇᕐᒪᑦ 
ᐃᓐᓇᑐᖃᕐᓄᑦ ᐱᔾᔪᑎᓖᑦ ᐊᐃᕙᐅᑎᓖᑦ ᐋᖅᑮᑎᑕᐅᓇᓱᐊᕐᓂᖏᓐᓂᒃ, 
ᐃᓄᐃᑦ ᐃᓕᖅᑯᓯᖏᓐᓂᒃ, ᐊᒻᒪᓗ ᐃᓄᐃᑦ ᐃᓕᖅᑯᓯᑦᑎᐊᕚᓗᖏᓐᓂᒃ 
ᐱᒻᒪᕆᒋᔭᖏᓐᓂᒃ. ᐃᓐᓇᑐᖃᐃᑦ ᐅᖃᐅᔾᔨᒋᐊᖅᑎᖏᑦ ᐱᒻᒪᕆᐅᔪᓂᒃ 
ᓯᓚᑐᓂᖏᓐᓂᒃ ᐅᖃᐅᔾᔨᒋᐊᓲᖑᖕᒪᑕ ᐊᒻᒪᓗ ᐃᓕᖅᑯᓯᕐᒥᓂᒃ 
ᖃᐅᔨᒪᔭᒥᓂᒃ ᐃᓕᓐᓂᐊᖅᑎᑦᑎᓲᖑᓪᓗᑎᑦ. ᐃᑉᐱᒋᔭᐅᑦᑎᐊᓲᑦ 
ᓄᓇᓕᖏᓐᓂ ᐊᒻᒪᓗ ᖃᐅᔨᒪᔨᐅᓂᕋᖅᑕᐅᓪᓗᑎᑦ ᐃᓄᐃᑦ 
ᐃᓕᖅᑯᓯᖏᓐᓂᒃ ᐊᒻᒪᓗ ᐃᓄᐃᑦ ᐃᓕᖅᑯᓯᑦᑎᐊᕚᓗᖏᓐᓂᒃ 
ᐱᒻᒪᕆᒋᔭᖏᓐᓂᒃ. ᖃᐅᔨᒪᓂᖏᑦ ᐊᔭᐅᕆᔪᓐᓇᕐᒪᑕ ᑐᑭᒧᐊᑦᑎᑎᓪᓗᑎᑦ 
ᒪᒃᑯᒃᑐᓂᑦ, ᓂᐱᖏᑦ ᐱᒻᒪᕆᐅᓲᖑᕗᑦ ᐊᑐᓕᖅᑎᑦᑐᒋᑦ 
ᐃᖅᑲᓇᐃᔮᑦᑎᓐᓄᑦ.

ᒪᐃ 2018−ᖑᑎᓪᓗᒍ, ᒪᕐᕉᒃ ᐃᓐᓇᑐᖄᒃ ᐅᖃᐅᔾᔨᒋᐊᖅᑏᒃ 
ᐃᖃᓗᓐᓅᓚᐅᖅᓯᒪᔫᒃ ᐃᓚᐅᖃᑕᐅᔭᖅᑐᖅᑐᑎᑦ ᓄᑕᖅᑲᓄᑦ 
ᒪᒃᑯᒃᑐᓄᓪᓗ ᑭᒡᒐᖅᑐᐃᔨᑉ ᐊᓪᓚᕝᕕᐊᓂ ᐱᖓᓱᓄᑦ ᐅᓪᓗᓄᑦ 
ᐃᖅᑲᓇᐃᔭᖅᑏᑦ ᑲᑎᒪᔭᖅᑐᖅᑐᑎᑦ. ᑕᒪᐃᑕ ᐱᓕᕆᐊᖃᖃᑎᒌᓚᐅᖅᑐᒍᑦ 
ᐱᓕᕆᔩᑦ ᐱᕙᓪᓕᐊᓂᖃᑎᒌᑦᑐᓂᓕᕆᓂᕐᒧᑦ, ᕿᒥᕐᕈᓇᒃᑕᐅᓪᓗᓂ 
ᓄᑕᖅᑲᓄᑦ ᒪᒃᑯᒃᑐᓄᓪᓗ ᑭᒡᒐᖅᑐᐃᔨᑉ ᐊᓪᓚᕝᕕᐊᑕ ᐱᓕᕆᕝᕕᑉ 
ᐸᕐᓇᐅᑎᒃᓴᖏᓐᓂᒃ ᓯᕗᓪᓕᐅᑎᖁᔭᖏᓐᓂᒃ, ᐊᒻᒪᓗ ᑕᒪᐃᓐᓂ 
ᐅᖃᖃᑎᒌᑉᐸᒃᑐᑎᑦ ᐊᕕᑦᑐᖅᓯᒪᐅᖅᑐᑎᑦ ᐅᑯᓂᖓ:

	 T	 ᖃᓄᖅ ᐃᓕᖅᑯᓯᕆᔭᐅᔪᖅ ᐃᖅᑲᓇᐃᔭᕐᕕᒻᒨᖓᑎᑕᐅᒍᓂ  
		  ᑕᐅᑦᑐᖃᕋᔭᕐᒪᖔᖅ; 

	 T	 ᖃᓄᖅ ᐃᑲᔪᕈᓐᓇᖅᐱᑕ ᓴᐃᒻᒪᖃᑎᒌᖕᓂᕐᒧᑦ

	 T	 ᖃᓄᖅ ᐊᑐᓕᖅᑎᑦᑎᐊᕈᓐᓇᖅᐱᑎᒍᑦ ᐃᓐᓇᑐᖃᐃᑦ  
		  ᐅᖃᔾᔨᒋᐊᖅᑏᑦ ᐃᓄᐃᑦ ᐊᑐᓂ ᑭᒡᒐᑐᕐᓗᒋᑦ  
		  ᐊᔭᐅᕆᒋᐊᕆᓂᑦᑎᓐᓂ

ᑭᒡᒐᖅᑐᐃᔨᑉ  

ᖁᕕᐊᓲᑎᖃᕐᓂᖓ

      

ᐅᒥᖕᒪᒃ ᓴᐳᓐᓂᐊᕐᕕᖓ
ᓱᕈᓰᑦ ᐋᓐᓂᑎᖅᑕᐅᖃᑦᑕᓂᖅᓴᐅᓪᓗᑎᑦ 
ᐊᒻᒪᓗ ᑲᒪᒋᔭᐅᑲᒻᒪᖃᑦᑕᓂᖅᓴᐅᓪᓗᑎᑦ 

ᖁᓖᕋᖅᑎᐅᓗᐊᖅᑐᖅ ᑲᓇᑕᒥ ᑕᐃᒪᐃᑦᑐᖃᖃᑦᑕᖅᑐᑦ 
ᐊᒥᓲᓂᖏᓐᓂᒃ6 ᐊᒻᒪᓗ ᑕᑯᒃᓴᐅᔪᒃᑯᑦ ᐱᐅᓂᖅᓴᒥᒃ 

ᐱᔨᑦᑎᕋᖅᑎᑦᑎᔪᖃᖃᑦᑕᕆᐊᖃᖅᑐᓂ ᓄᓇᕗᒻᒥ, ᐅᒥᖕᒪᒃ 
ᓴᐳᓐᓂᐊᕐᕕᒃ ᐃᑲᔪᖅᑐᖅᑕᐅᔭᕆᐊᖃᓪᓚᕆᑦᑎᓪᓗᒋᑦ 

ᐃᑲᔪᖅᑐᐃᖃᑦᑕᓂᐊᖅᑐᖅ ᓱᕈᓯᕐᓂᒃ ᑲᒪᒋᔭᖃᕆᐊᓯᓗᑎᑦ 
ᓱᕈᓰᑦ ᐋᓐᓂᑎᖅᑕᐅᕙᑦᑐᓂᒃ ᐊᒻᒪᓗ ᐃᒃᓯᖕᓇᒃᑕᐅᕙᒃᑐᓂᒃ.

ᐅᑭᐅᖅᑕᖅᑐᒥ ᓱᕈᓯᕐᓄᑦ ᒪᒃᑯᒃᑐᓄᓪᓗ ᑎᒥᖓ 
ᐱᕙᓪᓕᐊᑎᑦᑎᓂᖃᖅᓯᒪᔪᖅ ᓴᐳᓐᓂᐊᕐᑯᒻᒥ ᐃᓂᒃᓴᕆᔭᐅᔪᖅ 

ᒪᒃᑯᒃᑐᓄᑦ ᓄᓇᕗᒻᒥᐅᓄᑦ, ᐋᓐᓂᑎᖅᑕᐅᓯᒪᔪᑦ 
ᐃᒃᓯᖕᓇᒃᑕᐅᕙᑦᑐᓘᓐᓃᑦ, ᐊᑐᖃᑦᑕᕈᓐᓇᓂᐊᕐᒪᑕ 
ᐃᑲᔪᖅᑐᐃᔾᔪᑎᒥᒃ ᐊᒥᓱᓂᒃ ᐱᔨᑦᑎᕋᖅᑎᓂᒃ 

ᐊᑕᐅᓯᕐᒦᑎᑕᐅᓗᑎᑦ ᐃᑲᔪᖅᑕᐅᔾᔪᑎᒃᓴᑦ. ᓴᐳᓐᓂᐊᕐᕕᓪᓗ 
ᐱᔨᑦᑎᕋᖅᑎᓂᒃ ᐃᖅᑲᓇᐃᔭᖃᑎᒌᒍᓐᓇᖅᑎᑕᐅᓂᐊᖅᑐᑦ 
ᐋᖅᑭᒃᓱᖅᑕᐅᓯᒪᔪᒥᒃ ᑲᒪᓗᑎᑦ ᐊᒻᒪᓗ ᖃᐅᔨᓴᖅᑎᓪᓗᒋᑦ 
ᐋᓐᓂᓗᐊᕐᔭᐃᑎᑦᑎᒃᑲᓐᓂᕐᓗᑎᑦ ᐊᒥᓱᐊᖅᑎᐅᓗᐊᖅᑐᖅ 

ᐊᐱᖅᓱᖅᑕᐅᓂᐊᙱᒻᒪᑕ ᖃᐅᔨᓴᖅᑕᐅᓗᑎᓪᓗ  
ᒪᒃᑯᒃᑐᑦ ᐊᑐᖅᓯᒪᔭᒥᓂᒃ. 

ᐱᓕᕆᖃᑎᒋᔭᐅᓪᓗᑎᑦ ᒪᓕᒐᓕᕆᔨᒃᑯᑦ, 
ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ, ᐃᓕᓐᓂᐊᕐᓂᓕᕆᔨᒃᑯᑦ, ᐊᒻᒪᓗ 

ᐃᓚᒌᓄᑦ ᐱᔨᑦᑎᕋᖅᑎᖏᑦ, ᐊᒻᒪᓗᑦᑕᐅᖅ ᐳᑭᖅᑕᓕᒃᑯᑦ, 
ᓄᓇᕗᑦ ᑐᙵᕕᒃ ᑎᒥᖓᓗ, ᑖᒃᑯᐊ ᐅᑭᐅᖅᑕᖅᑐᒥ 
ᓱᕈᓯᕐᓄᑦ ᒪᒃᑯᒃᑐᓄᓪᓗ ᑎᒥᖓ ᐃᖅᑲᓇᐃᔮᖃᖅᓯᒪᔪᑦ 

ᓴᐳᓐᓂᐊᕐᕕᓕᐅᖅᑐᑎᑦ ᓱᕈᓰᑦ ᐃᓚᖏᓪᓗ 
ᐊᑦᑕᓇᖅᑐᒦᖅᑐᕐᔫᔮᖃᑦᑕᓂᐊᙱᒻᒪᑕ ᐊᑲᐅᔪᒦᑎᑕᐅᓪᓗᑎᓪᓗ 

ᐊᒃᓱᕈᕐᓇᒃᑰᖅᑎᓪᓗᒋᑦ. ᓱᕈᓯᕐᓄᑦ ᑲᒪᒋᔭᐅᕝᕕᖃᕐᓗᓂ 
ᐱᔨᑦᑎᕋᕈᑎᓂᑦ ᐋᓐᓂᖅᓯᒪᓗᐊᖅᑐᒡᒍᑕᐅᓂᖏᓐᓂᒃ 
ᑐᑭᓯᐅᒪᔪᓂᒃ, ᐃᓕᖅᑯᓯᖏᓐᓅᖓᓂᖃᐅᕐᓗᑎᑦ, 

ᐊᒻᒪᓗ ᐋᖅᑭᓱᖅᑕᐅᑦᑎᐊᖅᓯᒪᓪᓗᑎᑦ, ᓴᐳᓐᓂᐊᕐᕕᒃ 
ᑲᒪᒋᔭᖃᕋᓱᐊᖅᑐᖅ ᐱᔨᑦᑎᕋᕈᑎᑕᖃᐅᙱᑦᑐᒥᒃ 

ᑲᒪᒋᐊᓯᓗᑎᑦ ᐊᒻᒪᓗ ᐃᑲᔪᕐᓂᖃᕐᓗᑎᑦ ᐊᑯᓂᐅᔪᒧᑦ ᓱᕈᓰᑦ 
ᖃᓄᐃᑦᑕᐃᓕᒪᓂᖃᕐᓂᐊᕐᒪᑕ ᒪᒃᑯᑐᓪᓗ ᓄᓇᕗᒻᒥ.

ᐅᒥᖕᒪᒃ ᓴᐳᓐᓂᐊᕐᕕᖓ ᐱᐅᔪᒻᒪᕆᐅᕗᖅ  
ᐅᑦᑑᑎᐅᓪᓗᓂ ᑭᓱᓂᒃ ᐱᕚᓪᓕᕈᑎᖃᕈᓐᓇᕐᒪᖔᑦᑕ 

ᐃᖅᑲᓇᐃᔭᖃᑎᒌᖕᓂᒃᑯᑦ. ᓂᕆᐅᑉᐳᒍᑦ ᓴᐳᓐᓂᐊᕐᕕᒃ 
ᒪᑐᐃᖅᑕᐅᓛᕐᓂᖓᓂᒃ 2019-ᖑᓕᖅᐸᑦ.

6 	ᐅᑭᐅᖅᑕᖅᑐᒥ ᓱᕈᓰᑦ ᐊᒻᒪᓗ ᒪᒃᑯᒃᑐᑦ ᑎᒥᖓ. ᐱᔭᐅᔪᑦ 		   
	 ᐅᕙᙵᑦ http://www.acyf.ca/ucysc/

ᑕᒪᐃᓐᓂ ᒪᒃᑯᒃᑐᑦ ᐱᔪᓐᓇᐅᑎᓖᑦ ᖁᓄᔪᕐᓂᐊᖅᑕᐅᓂᐅᓴᙱᓪᓗᑎᑦ. 

ᐅᑦᑲᓕᒫᕐᕕᒃ 34: ᓄᓇᕐᔪᐊᕐᒥ ᓄᓇᓕᕐᔪᐊᑦ ᑲᑎᒪᓂᖏᑦ ᓱᕈᓰᑦ ᐱᔪᓐᓇᐅᑎᖏᓐᓄᑦ

ᓄᑕᖅᑲᓄᑦ ᒪᒃᑯᒃᑐᓄᓪᓗ ᑭᒡᒐᖅᑐᐃᔨᑉ ᐊᓪᓚᕝᕕᐊᓂ  
ᐃᖅᑲᓇᐃᔭᖅᑎᖓ ᐊᐃᑉᐸᖃᖅᑐᓂ ᐃᓐᓇᑐᖄᓐᓂᒃ  

ᐅᖃᐅᔾᔨᒋᐊᖅᑏᓐᓂᒃ ᒦᑲ ᐊᕐᓇᒃᑲᖅ ᐊᒻᒪᓗ ᕋᐃᒡᒋᓕ ᐆᑦᑐᒃ.



	 T	 ᖃᐅᔨᓴᕐᓂᖅ ᐅᐊᑦᑎᐊᕈ ᐊᑐᖅᑕᐅᖃᑦᑕᖅᑐᒥᓂᕐᓂᒃ ᐊᒻᒪᓗ  
		  ᐅᓪᓗᒥᐅᔪᖅ ᖃᓄᐃᑦᑑᓂᖏᓐᓂᒃ ᐊᒻᒪᓗ  
		  ᐊᑦᑐᐃᓂᖃᕐᓂᖏᓐᓂᒃ ᓄᑕᖅᑲᓄᑦ ᒪᒃᑯᒃᑐᓄᓪᓗ, ᐊᒻᒪᓗ  
		  ᐃᓚᒌᓄᑦ. 

ᐃᓐᓇᑐᖃᖁᑎᕗᑦ ᓇᒻᒥᓂᖅ ᑲᑎᒪᓂᖃᓚᐅᕐᒥᔪᑦ, ᑲᑐᔾᔨᓪᓗᑎᑦ 
ᐃᓅᓯᕆᕙᓚᐅᖅᓯᒪᔭᒥᓂᒃ ᓱᕈᓯᐅᑎᓪᓗᒋᑦ ᐊᒻᒪᓗ ᑕᒪᑉᑕ 
ᐅᖃᖃᑎᒌᑦᑐᑕ ᖃᓄᖅ ᐃᓅᓯᖅ ᐊᓯᔾᔨᖅᓯᒪᓕᕐᒪᖔᖅ ᐊᕐᕌᒎᓕᖅᑐᓂᑦ.

ᐃᖅᑲᓇᐃᔭᖅᑏᑦ ᑲᑎᒪᓂᖃᖅᑎᓪᓗᒋᑦ, ᓄᑕᖅᑲᓄᑦ ᒪᒃᑯᒃᑐᓄᓪᓗ 
ᑭᒡᒐᖅᑐᐃᔨᑉ ᐊᓪᓚᕝᕕᐊᑕ ᐃᖅᑲᓇᐃᔭᖅᑎᖏᑦ ᐊᒻᒪᓗ ᐃᓐᓇᑐᖃᐃᑦ 
ᕿᒥᕐᕈᑲᓐᓂᓚᐅᕐᒥᔪᑦ ᐊᓪᓚᕝᕕᑉ ᑐᑭᓯᐅᒪᔭᖏᓐᓂᒃ ᖃᓄᖅ ᐃᓄᐃᑦ 
ᐃᓕᖅᑯᓯᑦᑎᐊᕚᓗᖏᑦ ᐱᒻᒪᕆᒋᔭᖏᑦ ᐊᑐᓕᖅᑎᒐᒃᓴᐅᒻᑯᒪᖔᑕ 
ᐃᖅᑲᓇᐃᔮᑦᑎᓐᓄᑦ. ᐊᑐᓂ ᐱᒻᒪᕆᒋᔭᐅᔪᖅ ᖃᐅᔨᓴᖅᑕᐅᓚᐅᖅᑐᖅ 
ᐊᒻᒪᓗ ᐅᖃᐅᑕᐅᕈᓘᔭᖅᑐᓂ ᑐᑭᓯᕚᓪᓕᑦᑎᐊᓂᖅᓴᐅᒍᒪᓪᓗᑕ ᖃᓄᖅ 
ᐱᒻᒪᕆᒋᔭᐅᔪᖅ ᐱᐅᓛᒃᑯᑦ ᑐᑭᒧᐊᑦᑎᑦᑎᓂᐊᕐᒪᖔᕐᒥᒃ ᐊᔾᔨᒌᙱᑦᑐᓂᒃ 
ᐱᓕᕆᐊᕆᖃᑦᑕᓂᐊᖅᑕᑎᓐᓂᒃ. ᓄᑕᖅᑲᓄᑦ ᒪᒃᑯᒃᑐᓄᓪᓗ ᑭᒡᒐᖅᑐᐃᔨᑉ 
ᐊᓪᓚᕝᕕᐊ ᑕᒪᒃᑯᓂᖓ ᑐᑭᓯᒋᐊᕈᑎᓂᑦ ᐃᓱᒪᒃᓴᖅᓯᐅᕈᑕᐅᓚᐅᖅᑐᓂᑦ 
ᐊᑐᓚᐅᕐᒥᔪᑦ ᐃᑲᔫᑕᐅᓪᓗᑎᑦ ᑐᑭᓯᐅᒪᓂᖃᑦᑎᐊᖅᑕᐅᓕᖅᑎᓪᓗᒋᑦ 
ᕿᒥᕐᕈᔭᐅᓂᖓᓄᑦ ᐊᓯᔾᔨᖅᑕᐅᓂᖏᓐᓄᓪᓗ ᐊᓪᓚᕕᒻᒥ ᐊᑐᐊᒐᖏᑦ 
ᐊᒻᒪᓗ ᐊᐅᓚᑎᑦᑎᒍᑏᑦ ᒪᓕᒐᕋᓛᖏᑦ. ᓯᕗᒧᐊᑦᑐᑕ, ᓄᑕᖅᑲᓄᑦ 
ᒪᒃᑯᒃᑐᓄᓪᓗ ᑭᒡᒐᖅᑐᐃᔨᑉ ᐊᓪᓚᕝᕕᐊ ᐱᓕᕆᐊᖃᕐᓂᐊᕐᓂᕋᖅᓯᒪᕗᖅ 
ᑕᑯᓂᐊᒃᑲᓐᓂᓛᕐᓗᓂᒋᑦ ᑕᒪᒃᑯᐊ ᐱᒻᒪᕆᐅᔪᑦ ᐃᖅᑲᓇᐃᔭᖅᑎᐅᔪᓄᑦ 
ᕿᒥᕿᕈᔭᐅᓗᑎᑦ, ᐊᒻᒪᓗᑦᑕᐅᖅ ᐃᓄᐃᑦ ᐊᑦᑐᖅᑕᐅᓂᖃᖅᐸᑦᑐᓄᑦ. 
2019-2020-ᐅᑎᓪᓗᒍ, ᓄᑕᖅᑲᓄᑦ ᒪᒃᑯᒃᑐᓄᓪᓗ ᑭᒡᒐᖅᑐᐃᔨᑉ 
ᐊᓪᓚᕝᕕᐊ ᐸᕐᓇᒃᓯᒪᕗᑦ ᐱᓕᕆᐊᖃᓛᕐᓗᑎᑦ ᐊᔾᔨᐸᓗᐊᓂᒃ 
ᐃᖅᑲᓇᐃᔭᕈᑎᒋᓚᐅᖅᑕᑎᓐᓂᒃ ᐃᓄᐃᑦ ᐃᓕᖅᑯᓯᑦᑎᐊᕚᓗᖏᑦ 
ᐸᒻᒪᕆᒋᔭᖏᑦ ᐆᑦᑐᕋᐅᑕᐅᕙᓚᐅᖅᑐᓂᒃ ᑐᑦᑕᕐᕖᑦ 
ᑲᑎᒪᖃᑎᒋᔭᐅᓕᕐᒥᒍᑎᑦ, ᑐᓴᕆᐊᕐᕕᖃᕐᓗᑕ ᑐᑭᓯᐅᒪᓂᖏᓐᓂᒃ 
ᐊᒻᒪᓗ ᐊᑐᓕᖅᑎᑕᐅᓂᖏᓐᓂᒃ ᐃᓄᐃᑦ ᐃᓕᖅᑯᓯᑦᑎᐊᕚᓗᖏᑦ 
ᐱᒻᒪᕆᒋᔭᖏᓐᓂᒃ ᐃᖅᑲᓇᐃᔮᑦᑎᓐᓄᑦ. 

ᖄᖓᒍᒃᑲᓐᓂᖅ ᐃᖅᑲᓇᐃᔭᖅᑏᑦ ᑲᑎᒪᑎᑕᐅᓪᓗᑎᑦ, ᓄᑕᖅᑲᓄᑦ 
ᒪᒃᑯᒃᑐᓄᓪᓗ ᑭᒡᒐᖅᑐᐃᔨᑉ ᐊᓪᓚᕝᕕᐊᓂ ᐱᓕᕆᔩᑦ ᐅᖄᓚᐅᑎᒃᑯᑎᒍᑦ 
ᐃᓐᓇᑐᖃᕐᓂᒃ ᑲᑎᒪᖃᑎᖃᓚᐅᖅᓯᒪᒻᒥᔪᑦ ᔮᓐᓄᐊᕆ 2019-ᖑᑎᓪᓗᒍ. 
ᐅᖄᓚᐅᑎᒃᑯᑎᒍᑦ ᑲᑎᒪᓂᖃᖅᑎᓪᓗᑕ ᖃᐅᔾᔨᐊᓪᓚᓚᐅᖅᑐᒍ 
ᖃᓄᐃᖅᐸᓚᐅᖅᓯᒪᒻᒪᖔᕐᒥᒃ ᐃᓐᓇᑐᖃᐃᑦ ᓱᕈᓯᐅᑎᓪᓗᒋᑦ; 
ᐅᖃᐅᓯᖃᖅᑐᑕ ᖃᓄᖅ ᑭᓱᑐᐃᓐᓇᐃᑦ ᐊᓯᔾᔨᖅᓯᒪᓕᕐᒪᖔᑕ, 
ᐱᖃᓯᐅᑎᓪᓗᒋᑦ ᖃᓄᖅ ᒪᒃᑯᒃᑐᑦ ᐅᖃᐅᓯᖃᖅᐸᓚᐅᖅᓯᒪᒻᒪᖔᑕ 
ᐃᓱᒪᒋᔭᒥᓂᒃ ᐅᕝᕙᓘᓐᓃᑦ ᐃᓱᒫᓘᑎᒋᔭᒥᓂᒃ ᐃᓐᓇᕐᓄᑦ 
ᐃᓅᓯᖏᓐᓂ; ᑐᓴᕆᐊᖅᑎᑎᓪᓗᑕ ᓯᕗᓂᐊᒍᑦ ᖃᐅᔨᓯᒪᔭᖏᑦ 
ᐊᒥᓱᑦ ᐃᓄᐃᑦ ᐊᑦᑐᖅᑕᐅᑲᒻᒪᖃᑦᑕᕐᓂᖏᓐᓄᑦ 
ᕿᒥᕐᕈᓇᒃᑕᐅᓚᐅᕐᓂᖓ ᐅᖃᐅᓯᕆᔭᐅᓚᐅᕆᕗᖅ ᐃᓐᓇᑐᖃᑦᑎᓐᓄᑦ 
ᐊᒻᒪᓗ ᐊᐱᕆᔭᐅᓚᐅᖅᑐᑎᑦ ᐃᓱᒪᒋᔭᒥᓂᒃ ᑭᖑᓪᓕᕐᒥ 
ᖃᓄᐃᓕᐅᓕᕋᔭᕐᒪᖔᑦᑕ ᕿᒥᕐᕈᓇᖕᓂᑉ ᐊᐅᓚᓂᖓᓂᒃ; ᐊᒻᒪᓗ 
ᑭᖑᓪᓕᖅᐹᒥᒃ ᐃᓐᓇᑐᖃᑦ ᐅᖃᐅᔾᔨᒋᐊᖅᑎᕗᑦ ᐅᖃᐅᓯᒃᓴᒥᓂᒃ 
ᐅᖃᓪᓚᓚᐅᕐᒥᔪᑦ ᑐᕌᖓᔪᓂᒃ ᓇᒻᒥᓂᖅ ᑭᒡᒐᑐᕐᓗᓂ 
ᐊᔭᐅᕆᒋᐊᕐᓂᕐᒥᒃ.

ᐃᓄᐃᑦ ᐃᓕᖅᑯᓯᖓᓂᒃ ᑲᑐᔾᔨᔪᑦ 
ᑲᓇᑕᒥ ᑲᑎᒪᔨᖏᑦ ᓄᑕᖅᑲᓄᑦ 
ᒪᒃᑯᒃᑐᓄᓪᓗ ᑭᒡᒐᖅᑐᐃᔨᖏᓐᓂᒃ
ᔫᓂ 2018−ᖑᑎᓪᓗᒍ, ᓄᑕᖅᑲᓄᑦ ᒪᒃᑯᒃᑐᓄᓪᓗ ᑭᒡᒐᖅᑐᐃᔨᑉ 
ᐊᓪᓚᕝᕕᐊ ᑲᑎᒪᑎᑦᑎᓚᐅᖅᓯᒪᔪᑦ ᐅᐱᕐᖔᖑᑎᓪᓗᒍ CCCYA 
ᑲᑎᒪᓂᖏᓐᓂᒃ ᐃᖃᓗᓐᓂ. ᒪᕐᕉᒃ ᐅᓪᓘᒃ ᑲᑎᒪᖃᑎᒋᔭᐅᑎᓪᓗᒋᑦ 
CCCYA−ᒃᑯᑦ ᖄᖓᒍᒃᑲᓐᓂᖅ, ᓄᑕᖅᑲᓄᑦ ᒪᒃᑯᒃᑐᓄᓪᓗ 
ᑭᒡᒐᖅᑐᐃᔨᑉ ᐊᓪᓚᕝᕕᐊ ᐸᕐᓇᓯᒪᓚᐅᖅᑐᑦ ᐱᖓᔪᐊᓐᓂ ᐅᓪᓗᖅ 
ᐱᓕᕆᐊᖃᕐᓂᐊᕋᒥᒃ ᐃᓄᐃᑦ ᐃᓕᖅᑯᓯᖏᓐᓂᒃ ᐃᓕᓐᓂᐊᖅᑎᑦᑎᓗᑎᑦ 
CCCYA ᐊᒻᒪᓗ ᓄᑕᖅᑲᓄᑦ ᒪᒃᑯᒃᑐᓄᓪᓗ ᑭᒡᒐᖅᑐᐃᔨᑉ ᐊᓪᓚᕝᕕᐊᓂ 
ᐃᖅᑲᓇᐃᔭᖅᑎᖏᓐᓄᑦ.

ᑲᑎᒪᖃᑕᐅᓚᐅᖅᑐᑦ ᐱᒋᐊᕈᑎᖃᓚᐅᖅᑐᑦ ᐅᓪᓗᖓᓂ 
ᑲᑎᒪᖃᑎᖃᖅᑐᑎᑦ ᐊᐅᓚᑦᑎᔩᑦ ᐊᒻᒪᓗ ᒐᕙᒪᓕᕆᔩᑦ 
ᐃᖅᑲᓇᐃᔭᖅᑎᖏᓐᓂᒃ ᐅᓂᒃᑳᓚᐅᖅᑐᑎᑦ ᓇᓗᓇᐃᔭᖅᑕᐅᓯᒪᓂᖓ 
ᓄᓇᕗᑦ: ᐃᓄᐃᑦ, ᐊᑐᖃᑦᑕᕐᓂᑯᒥᓂᖏᑦ ᐊᒻᒪᓗ ᒐᕙᒪᓕᕆᔾᔪᓯᖏᑦ. 
ᐅᓂᒃᑳᓚᐅᖅᑎᓪᓗᒋᑦ, ᑲᑎᒪᖃᑕᐅᓚᐅᖅᑐᑦ ᑕᑯᔭᖅᑐᓚᐅᕐᒥᔪᑦ 
ᐃᖃᓗᐃᑦ ᑰᖓᓄᑦ ᐊᒻᒪᓗ ᐃᓕᓐᓂᐊᖅᑐᑎᑦ ᑲᑕᔾᔭᕐᓂᕐᒥᒃ 
ᐊᒻᒪᓗ ᐱᖅᑯᓯᑐᖃᖅᑎᒍᑦ ᐃᓄᐃᑦ ᐱᙳᐊᕈᓯᖏᓐᓂᒃ. ᓇᑦᑎᕐᒥᒃ 
ᐱᓚᒃᑐᐃᔪᖃᓚᐅᖅᑐᓂ ᐊᒻᒪᓗ ᖃᐅᔨᒪᑯᔭᐅᔪᑦ ᑲᑐᔾᔭᐅᓚᐅᖅᑐᑎᑦ 
ᐱᒻᒪᕆᐅᓂᖓᓂᒃ ᓇᑦᑎᑉ ᐃᓄᐃᑦ ᐃᓕᖅᑯᓯᖓᓄᑦ ᐊᒻᒪᓗ 
ᐊᓐᓇᐅᒪᓂᖓᓄᑦ. CCCYA ᐊᒻᒪᓗ ᓄᑕᖅᑲᓄᑦ ᒪᒃᑯᒃᑐᓄᓪᓗ 
ᑭᒡᒐᖅᑐᐃᔨᑉ ᐊᓪᓚᕝᕕᐊᑕ ᐃᖅᑲᓇᐃᔭᖅᑎᖏᑦ ᐃᓕᓐᓂᐊᓚᐅᕐᒥᔪᖅ 
ᐸᓚᐅᒐᔾᔨᐅᕐᓂᕐᒥᒃ ᐊᒻᒪᓗ ᐃᓄᐃᑦ ᓂᕿᖏᓐᓂᒃ ᐆᒃᓯᖃᑦᑕᓚᐅᖅᑐᑎᑦ 
ᓄᓇᓕᒻᒥᐅᑦ ᓂᕆᖃᑎᒋᔭᐅᓪᓗᑎᑦ.

ᐱᒻᒪᕆᐅᖕᒪᑦ ᓄᑕᖅᑲᓄᑦ ᒪᒃᑯᒃᑐᓄᓪᓗ ᑭᒡᒐᖅᑐᐃᔨᑉ 
ᐊᓪᓚᕝᕕᐊ ᐅᔾᔨᕈᓱᔾᔫᒥᓕᖅᑎᑦᑎᓇᓱᐊᖃᑦᑕᕐᓗᑎᑦ ᐃᓄᐃᑦ 
ᐊᑐᖃᑦᑕᕐᓂᑯᒥᓂᖏᓐᓂᒃ ᐊᒻᒪᓗ ᐃᓕᖅᑯᓯᖏᓐᓂᒃ 
ᑲᓇᑕᒥᐅᓂᑕᐅᖃᑎᒥᓄᑦ, ᐃᓚᖏᑦ ᐊᔭᐅᕆᓂᕐᒧᑦ ᐃᑲᔪᖅᑐᐃᓲᑦ 
ᒪᒃᑯᒃᑐᓄᑦ ᐃᓄᖕᓄᑦ ᒐᕙᒪᖃᕐᕕᖏᓐᓂᒃ.

CCCYA ᐃᓚᒋᔭᐅᖃᑕᐅᔪᑦ ᐊᒻᒪᓗ ᓄᑕᖅᑲᓄᑦ ᒪᒃᑯᒃᑐᓄᓪᓗ ᑭᒡᒐᖅᑐᐃᔨᑉ 
ᐊᓪᓚᕝᕕᐊᑕ ᐃᖅᑲᓇᐃᔭᖅᑎᖏᑦ ᐃᓕᓐᓂᐊᖅᑐᑦ ᑲᑕᔾᔭᕐᓂᕐᒥᒃ.

ᐊᔭᐅᕆᓗᓂ ᐃᑲᔪᖅᑐᐃᓂᖅ
ᐊᓪᓚᕕᑦᑎᓐᓅᖅᐸᑦᑐᑦ ᐊᒥᓲᓂᖏᑦ ᐊᔭᐅᕆᓂᕐᒧᑦ 
ᐃᑲᔪᖅᑐᖅᑕᐅᔪᒪᓗᐊᓲᑦ.  ᑕᐃᒪᐃᑦᑐᖃᖅᑎᓪᓗᒍ ᐃᓚᖓ 
ᑭᒡᒐᖅᑐᐃᔪᓕᕆᔨᒻᒪᕆᐅᔪᖅ ᐃᖅᑲᓇᐃᔭᖃᑎᖃᓲᖅ ᒪᒃᑯᒃᑐᒥᒃ, 
ᐅᕝᕙᓘᓐᓃᑦ ᑭᒡᒐᖅᑐᐃᓪᓗᓂ ᒪᒃᑯᒃᑐᓂᑦ, ᐊᒻᒪᓗ ᒐᕙᒪᒃᑯᓐᓂᒃ 
ᐱᔨᑦᑎᕋᖅᑎᒥᒃ(ᓂᑦ) ᐋᖅᑮᖁᓪᓗᒋᑦ ᐱᔾᔪᑕᐅᔪᒥᒃ. ᒐᕙᒪᒃᑯᑦ 
ᐱᔨᑦᑎᕋᖅᑎᖓ ᓇᓕᐊᑐᐃᓐᓇᐅᕗᖅ ᐃᓄᒃ ᐃᖅᑲᓇᐃᔭᖅᑐᖅ 
ᓄᓇᕗᑦ ᒐᔭᒪᖏᓐᓄᑦ ᐊᒻᒪᓗ ᒐᕙᒪᒃᑯᓐᓂᒃ ᐱᔨᑦᑎᕋᓲᖅ 
ᐱᓕᕆᐊᕐᒥᓘᓐᓃᑦ ᑲᒪᔪᑦ ᓱᕈᓯᕐᓄᑦ ᒪᒃᑯᒃᑐᓄᓪᓗ ᓲᕐᓗᒃ 
ᐃᓕᓴᐃᔨ, ᐋᓐᓂᐊᓯᐅᖅᑎ, ᐃᓱᒪᓕᕆᔨ, ᓄᓇᓕᓐᓂ ᐃᓄᓕᕆᔨ, 
ᐅᕝᕙᓘᓐᓃᑦ ᐃᖅᑲᖅᑐᐃᔨᒧᑦ ᒪᓕᒐᒃᓴᖃᖅᑎᑕᐅᔪᓂᑦ ᑲᒪᔨ. 

ᑭᒡᒐᖅᑐᖅᑐᑦ ᓇᒻᒥᓂᖅ ᐊᔭᐅᕆᔾᔪᑎᖃᕈᓐᓇᓲᑦ 
ᐱᔭᕆᐊᑭᑦᑐᓂᑦ ᐅᕝᕙᓘᓐᓃᑦ ᐊᒥᓱᓂᑦ ᐱᓕᕆᖃᑎᖃᕆᐊᖃᓲᑦ, 
ᒪᓕᑦᑐᒋᑦ ᐃᔭᕿᐊᑐᓂᖓ ᐱᔾᔪᑎᐅᔪᖅ ᐊᒻᒪᓗ ᖃᓄᑎᒋ 
ᓄᑕᖅᑲᓄᑦ ᒪᒃᑯᒃᑐᓄᓪᓗ ᑭᒡᒐᖅᑐᐃᔨᑉ ᐊᓪᓚᕝᕕᖓ 
ᐃᓚᐅᖃᑕᐅᔭᕆᐊᖃᕋᔭᕐᒪᖔᖅ ᐋᖅᑮᔪᓐᓇᖁᓪᓗᒋᑦ ᐱᔾᔪᑎᒥᒃ. 
ᑕᐃᒪᐃᓗᐊᓲᖑᔪᑦ, ᐊᔭᐅᕆᔾᔪᑎᖃᖅᑐᑕ ᐃᖅᑲᓇᐃᔭᖃᑎᖃᓗᐊᓲᑦ 
ᐱᔨᑦᑎᕋᖅᑎᓂᒃ, ᑲᑎᒪᖃᑎᒋᔭᐅᓗᑎᑦ ᓱᕈᓯᖅ ᐅᕝᕙᓘᓐᓃᑦ 
ᒪᒃᑯᒃᑐᖅ ᐊᒻᒪᓗ ᐊᖓᔪᖅᑳᖓ(ᖏᒃ) ᐅᕝᕙᓘᓐᓃᑦ 
ᒥᐊᓂᖅᓯᔨᖓ(ᖏᒃ), ᐊᒻᒪᓗ ᖃᓄᐃᓕᐅᕈᑕᐅᓂᒃᓴᖏᑦ ᒪᓕᓪᓗᒋᑦ 
ᐊᐅᓚᑕᐅᓂᒃᓴᖓᓄᑦ ᑲᑎᒪᔾᔪᑎᒋᔭᐅᓪᓗᓂ. ᑕᐃᒪᐃᒍᓐᓇᕋᐃᒐᑦᑕ, 
ᒪᒃᑯᒃᑐᑉ ᓂᐱᖓ ᒪᓕᑦᑐᒍ ᐊᔭᐅᕆᔾᔪᑎᒋᔭᐅᔪᑦ ᑲᒪᒋᔭᐅᓕᓲᑦ.

ᓇᒻᒥᓂᖅ ᑭᒡᒐᑐᕐᓗᓂ ᑲᔪᖏᖅᓴᐃᓂᕗ
ᐱᔭᕆᐊᑭᑉᐸᙱᒻᒥᒻᒪᑦ ᒪᒃᑯᓐᓂᖅᓴᖅ ᐅᕝᕙᓘᓐᓃᑦ 
ᐃᓱᒫᓘᑎᓕᒃ ᐊᖓᔪᖅᑳᕆᔭᐅᔪᖅ ᒥᐊᓂᖅᓯᔨᓘᓐᓃᑦ 
ᐅᖃᐅᓯᖃᕐᓗᑎᑦ ᑕᐅᑦᑐᒋᔭᒥᓂᒃ ᒐᕙᒪᒃᑯᑦ ᐱᔨᑦᑎᕋᖅᑎᖏᓐᓄᑦ.  
ᖃᖓᑐᐃᓐᓇᒃᑯᑦ ᐊᔭᐅᕆᑎᓪᓗᑕ ᑭᒡᒐᖅᑐᐃᓪᓗᑕ, 
ᐃᖅᑲᓇᐃᔭᖅᑎᕗᑦ ᐃᑲᔪᕈᓐᓇᓲᖅ ᐃᓄᒻᒥᒃ ᐃᓕᓐᓂᐊᕐᓗᓂ 
ᐊᔪᕈᓐᓃᕈᑎᓂᑦ ᓇᒻᒥᓂᖅ ᑭᒡᒐᖅᑐᐃᔪᓐᓇᖁᓪᓗᒍ ᓇᒻᒥᓂᖅ 
ᐱᓕᕆᔪᒪᓂᖃᕈᓐᓇᖅᓯᓂᐊᕐᒪᑕ ᐅᖃᐅᓯᖃᕐᓗᑎᑦ ᑕᐅᑦᑐᒋᔭᒥᓂᒃ.

ᑐᑭᓯᒋᐊᖅᑎᑦᑎᓂᖅ
ᓄᓇᕗᒻᒥᐅᑦ ᖃᐅᔨᒃᑲᐃᔪᓐᓇᖅᑐᑦ ᐊᓪᓚᕕᑦᑎᓐᓂᑦ ᑐᑭᓯᒋᐊᕐᓗᑎᑦ 
ᓱᕈᓰᑦ ᐱᔪᓐᓇᐅᑎᖏᓐᓂᑦ ᐊᒻᒪᓗ/ᐅᕝᕙᓘᓐᓃᑦ ᒐᕙᒪᒃᑯᑦ 
ᐱᔨᑦᑎᕋᕈᑎᖏᓐᓂᑦ ᐊᒻᒪᓗ ᐱᓕᕆᐊᖏᓐᓂᑦ ᐃᑲᔪᖅᑐᐃᓂᖃᖅᑐᑦ 
ᓄᑕᖅᑲᓂᑦ ᒪᒃᑯᒃᑐᓂᓪᓗ.  ᑐᒃᓯᕋᕐᕕᐅᔭᕋᐃᒐᑦᑕ ᑕᒪᒃᑯᓂᖓ 
ᐱᓇᓱᐊᒐᑦᑕ ᓯᓚᑖᓃᑦᑐᓂᑦ, ᐃᑲᔪᐃᓐᓇᕋᓱᓲᕗᑦ ᑲᓱᖅᑎᑦᑐᒍ 
ᐱᔨᑦᑎᖅᑕᕗᑦ ᐃᓄᖕᒧᑦ ᐅᕝᕙᓘᓐᓃᑦ ᐃᑲᔫᑎᒃᓴᖃᖅᑐᓄᑦ 
ᑐᑭᓯᒋᐊᖅᑎᑦᑎᔪᓐᓇᕋᔭᕐᒪᑕ ᐊᒻᒪᓗ ᐃᑲᔪᖅᑐᖅᑕᐅᔪᓐᓇᕋᔭᕐᒪᑕ.

ᐅᓂᒃᑲᐅᓯᖃᕐᓂᖅ ᖃᓄᐃᓕᐅᕈᑎᒋᓚᐅᖅᑕᑎᓐᓂᒃ

ᑕᒪᐃᓐᓂ ᒪᒃᑯᒃᑐᑦ ᐱᔪᓐᓇᐅᑎᓖᑦ ᐱᐅᓛᕐᒧᑦ ᐋᓐᓂᐊᖅᑕᐃᓕᒪᔭᐅᓗᑎᑦ.

ᐅᑦᑲᓕᒫᕐᕕᒃ 24: ᓄᓇᕐᔪᐊᕐᒥ ᓄᓇᓕᕐᔪᐊᑦ ᑲᑎᒪᓂᖏᑦ ᓱᕈᓰᑦ ᐱᔪᓐᓇᐅᑎᖏᓐᓄᑦ

ᐱᐅᔪᒥᒃ ᐱᐅᓯᕚᓪᓖᓐᓇᖃᑦᑕᕈᒪᓪᓗᑕ ᓄᑕᖅᑲᓄᑦ ᒪᒃᑯᒃᑐᓄᓪᓗ 
ᑭᒡᒐᖅᑐᐃᔨᑉ ᐊᓪᓚᕝᕕᐊ ᕿᒥᕐᕈᓇᓚᐅᖅᑐᑦ ᐊᑐᐊᒐᖏᓐᓂᒃ 
ᐊᒻᒪᓗ ᐊᐅᓚᑦᑎᔾᔪᓯᖏᑕ ᒪᓕᒐᖏᓐᓂᒃ. ᒪᓕᒐᐅᔪᖅ 
ᐋᖅᑭᓱᖅᑕᐅᒋᐊᙵᓚᐅᖅᓯᒪᔪᑦ ᐊᑐᖅᑕᐅᓪᓗᑎᑦ ᑐᑭᓯᒋᐊᕈᑏᑦ 
ᐊᓯᖏᓐᓃᙶᖅᑐᑦ ᓄᑕᖅᑲᓂᑦ ᑭᒡᒐᖅᑐᐃᔩᑦ ᐊᓪᓚᕝᕕᖏᓐᓂᒃ 
ᐃᓱᒪᒋᔭᖃᖅᓯᓐᓈᖅᑐᑎᑦ ᓄᓇᕗᑦ ᐃᓕᖅᑯᓯᖏᓐᓂᒃ, ᓄᓇᖓᓂᒃ, 
ᐊᒻᒪᓗ ᐱᔨᑦᑎᕋᕈᓐᓇᕐᓂᖏᓐᓂᒃ. ᒪᓕᒐᖅ ᑎᑎᕋᖅᑕᐅᓚᐅᖅᓯᒪᒻᒪᓂᑦ 
ᐅᐸᓗᖓᐃᔭᖅᑕᐅᓪᓗᓂ ᐊᓪᓚᕝᕕᑦᑕ ᒪᑐᐃᓛᕐᓂᖓᓂᒃ, ᐱᒻᒪᕆᐅᓚᐅᖅᐳᖅ 
ᐊᓪᓚᕝᕕᑦᑎᓐᓂ ᐃᖅᑲᓇᐃᔭᖅᑏᑦ ᕿᒥᕐᕈᓗᑎᑦ ᐃᓗᓕᖏᓐᓂᒃ ᐊᒥᓱᑦ ᐊᕐᕌᒍᑦ 
ᒪᑐᐃᖓᓂᕆᓕᖅᑕᑎᓐᓂᒃ ᐱᓕᕆᐊᖃᕐᓂᑰᓯᒪᓕᖅᑎᓪᓗᒋᑦ ᑭᒡᒐᖅᑐᐃᓂᕐᒥᒃ 
ᐃᑲᔪᖅᑐᐃᓗᑎᑦ ᓄᓇᕗᒻᒥ. ᖄᖓᒍᒃᑲᓐᓂᖅ ᑐᓴᕆᐊᓚᐅᖅᑎᓪᓗᑕ 
ᐃᖅᑲᓇᐃᔭᖅᑎᖁᑎᑦᑎᓐᓂᒃ ᐊᒻᒪᓗ ᐃᓐᓇᑐᖃᑦᑎᓐᓂᒃ ᐅᖃᐅᔾᔨᒋᐊᖅᑎᓂᒃ, 
ᐃᓱᒪᒃᓴᖅᓯᐅᕈᑎᖃᓚᐅᕐᒥᔪᒍᑦ ᐱᖃᓯᐅᑎᓪᓗᒋᑦ ᐃᓱᒪᒋᔭᖏᑕ 
ᐅᖃᐅᓯᒃᓴᖏᑦ ᒪᒃᑯᒃᑐᑦ, ᐃᓚᖏᑦ, ᐊᒻᒪᓗ ᐱᔨᑦᑎᕋᖅᑎᐅᔪᑦ ᑐᙵᕕᒋᓪᓗᒋᑦ 
ᑕᐃᒃᑯᐊ ᐱᔨᑦᑎᐸᑦᑕᑦᑕ ᓈᒻᒪᒃᓴᕐᓂᖏᑕ ᖃᐅᔨᓵᕐᓂᒃ.

ᒪᓕᒐᖅ ᐱᖃᐅᓯᔾᔨᓯᒪᖕᒪᑦ ᑎᑎᕋᖅᓯᒪᓂᖃᐅᖅᑐᓂ ᓈᒻᒪᑦᑑᓂᖏᑦ 
ᐃᓚᖏᑦ ᓄᑕᖅᑲᓄᑦ ᒪᒃᑯᒃᑐᓄᓪᓗ ᑭᒡᒐᖅᑐᐃᔨᑉ ᐱᖁᔭᖓᓂᒃ, 
ᓇᓗᓇᐃᔭᖅᓯᒪᐅᖅᑐᑎᑦ ᖃᓄᖅ ᐊᐅᓚᓂᕆᔭᐅᔭᕆᐊᓖᑦ 
ᐃᓚᖏᑦ ᓇᓕᒧᓐᓂᖃᕆᐊᖃᕐᒪᑕ ᐊᒻᒪᓗ ᐃᑲᔪᖅᑐᐃᓗᑎᑦ 
ᐃᓄᐃᑦ ᐃᓕᖅᑯᓯᑦᑎᐊᕚᓗᖏᓐᓂᒃ ᐱᒻᒪᕆᒋᔭᖏᓐᓂᒃ ᐊᒻᒪᓗ 
ᑲᓇᑕᒥ ᑭᒡᒐᖅᑐᐃᓂᕐᒧᑦ ᒪᓕᑦᑕᐅᓲᑦ, ᐊᒻᒪᓗᑦᑕᐅᖅ ᐱᐅᔪᓂᒃ 
ᑲᖐᓇᖅᑐᖃᕈᓐᓃᑎᑦᑎᒍᑎᓂᒃ ᖃᓄᖅᑑᖅᓯᒪᐅᕐᓂᖃᕆᐊᓖᑦ 
ᐱᓕᕆᑦᑎᐊᕐᓂᖃᕐᓂᐊᕋᓗᐊᕐᒪᖔᑦᑕ.

ᐃᓄᐃᑦ ᐊᑐᓂ ᑭᒡᒐᑐᖅᑕᐅᓂᖏᑦ 
ᐊᔭᐅᕆᔪᖃᕐᓗᓂ
ᓄᓇᕗᑦ ᒐᕙᒪᖏᑦ ᐊᒥᓱᓂᑦ ᐱᓕᕆᐊᖃᓲᑦ ᐊᒻᒪᓗ ᐱᔨᑦᑎᕋᕈᑎᓂᒃ 
ᐃᑲᔪᖅᑐᐃᖁᓪᓗᒋᑦ ᓱᕈᓯᕐᓂᒃ ᒪᒃᑯᒃᑐᓂᓪᓗ. ᐱᐅᓛᒃᓇᑦ 
ᐱᓇᓱᐊᒐᖃᕋᓗᐊᖅᑎᓪᓗᒋᑦ, ᐊᑲᐅᙱᓕᐅᕈᑏᑦ ᓴᖅᑭᓲᖑᖕᒪᑕ. ᓱᕈᓯᖅ, 
ᒪᒃᑯᒃᑐᖅ, ᐅᕝᕙᓘᓐᓃᑦ ᐃᓚᒋᔭᐅᔪᖅ ᖃᐅᔨᒪᙱᑐᐃᓐᓇᕆᐊᓕᒃ 
ᑭᒃᑯᓐᓂᒃ ᐅᖃᕐᕕᖃᕆᐊᖃᕐᒪᖔᖅ ᐱᓕᕆᐊᑉ ᒥᒃᓵᓄᑦ ᐅᕝᕙᓘᓐᓃᑦ 
ᐊᑲᐅᒃᓴᙱᑦᑑᔪᓐᓇᖅᑐᖅ ᐊᐱᖅᓱᕐᓗᓂ ᐱᔨᑦᑎᕋᖅᑎᓄᑦ. ᓲᕐᓗᖃᐃ 
ᐱᔨᑦᑎᕋᖅᑎᐅᔪᖅ ᐅᖄᓚᕕᖃᓚᐅᙱᑦᑐᖅ ᐊᖓᔪᖅᑳᕆᔭᐅᔫᑉ 
ᐅᖄᓚᓂᕆᒐᓱᐊᖃᑦᑕᖅᑕᕋᓗᐊᖏᓐᓄᑦ ᐅᕝᕙᓘᓐᓃᑦ ᖃᓄᐃᓕᖓᓕᕐᒪᖔᑕ 
ᖃᐅᔨᒋᐊᓚᐅᕋᓂ, ᑕᐃᒪᐃᓐᓂᐊᕐᓂᕋᖅᑐᒥᓂᐅᒐᓕᐊᖅᑎᓪᓗᒍ. 
ᓲᕐᓗᓗᑭᐊᖅ ᒪᒃᑯᒃᑐᖅ ᒐᕙᒪᒃᑯᓐᓄᑦ ᐱᓯᒪᔭᐅᔪᖅ ᑐᑭᓯᐅᒪᙱᑦᑐᖅ ᓱᒻᒪᑦ 
ᐳᓛᕆᐊᕈᓐᓇᙱᒻᒪᖔᕐᒥᒃ ᐃᓚᒥᓂᒃ. ᑕᐃᒪᐃᑦᑐᖃᖅᑎᓪᓗᒍᓕ, ᐊᓪᓚᕝᕕᕗᑦ 
ᐃᑲᔪᕈᓐᓇᖅᑐᑦ ᑐᑭᓯᒋᐊᖅᑎᑦᑎᓗᓂ, ᑲᔪᖏᖅᓴᐃᓗᓂ ᓇᒻᒥᓂᖅ 
ᑭᒡᒐᑐᕐᓗᓂ ᐊᔭᐅᕆᓂᕐᒥᒃ, ᐅᕝᕙᓘᓐᓃᑦ ᑭᒡᒐᖅᑐᐃᔩᑦ ᐊᔭᐅᕆᔪᖃᖅᑎᓪᓗᒍ 
ᐃᑲᒧᖅᑐᐃᔪᓐᓇᖅᑐᑦ ᐃᓄᖕᒥᒃ ᐅᕝᕙᓘᓐᓃᑦ ᐃᓄᖕᓂᒃ.



ᑕᒪᐃᓐᓂ ᐅᖃᐅᓯᕆᔭᐅᔪᖅ ᓄᑕᖅᑲᓄᑦ ᒪᒃᑯᒃᑐᓄᓪᓗ 
ᑭᒡᒐᖅᑐᐃᔨᑉ ᐊᓪᓚᕝᕕᐊᓄᑦ ᐊᔾᔨᐅᖃᑦᑕᙱᑦᑐᖅ ᐊᒻᒪᓗ 
ᑭᐅᔾᔪᑎᕗᑦ ᖃᓄᐃᓕᖓᑎᑦᑎᐊᕋᓱᐊᓲᕗᑦ ᐊᑐᓂ ᖃᓄᐃᑦᑑᓂᖏᑦ 
ᒪᓕᑦᑐᒋᑦ. ᑕᒪᐃᓐᓂᓕ, ᐃᓄᐃᑦ ᐊᑐᓂ ᑭᒡᒐᑐᖅᑕᐅᓂᖏᓐᓄᑦ 
ᐊᔭᐅᕆᔾᔪᑎᖃᕆᐊᕐᓂᖏᑕ ᐊᐅᓚᓂᖓ ᐱᖓᓱᓕᖅᑲᖓᓲᖅ: 
ᖃᐃᕋᑖᖅᑐᒥᓂᐅᑎᓪᓗᒍ ᖃᐅᔨᓴᖅᑕᐅᓚᐅᕐᓗᓂ ᐊᒻᒪᓗ 
ᐃᖅᑲᓇᐃᔭᖅᑎᒥᒃ ᑎᒃᑯᐊᖅᓯᔪᖃᕐᓗᓂ ᑲᒪᒋᔭᐅᓂᒃᓴᖏᓐᓂᒃ, 
ᖃᐅᔨᓴᕐᓂᖅ ᐊᒻᒪᓗ ᐊᑲᐅᙱᓕᐅᕈᑎᐅᔪᒥᒃ ᐋᖅᑮᓂᖅ, ᐊᒻᒪᓗ 
ᐋᖅᑮᖃᑎᖃᕐᓂᖅ ᐊᒻᒪᓗ ᖃᓄᐃᓕᖓᓕᕐᒪᖔᕐᒥᒃ ᖃᐅᔨᖏᐊᕐᓂᖅ, 
ᐅᖃᐅᑕᐅᓯᒪᓪᓗᑎᑦ ᑕᐃᑲᓂ ᐊᔾᔨᙳᐊᖅ 3-ᒥ.

ᐊᑐᓂ ᐃᓄᐃᑦ ᑭᒡᒐᑐᖅᑕᐅᕙᓚᐅᖅᑐᑦ 
ᖃᓄᐃᓕᐅᕈᑕᐅᓯᒪᓂᖏᑦ 2018-
2019−ᒧᑦ
ᐊᓪᓚᕝᕕᕗᑦ ᒪᑐᐃᖅᓯᓚᐅᖅᑐᑦ 76-ᓂᒃ ᐊᑐᓂ ᐃᓄᐃᑦ 
ᑭᒡᒐᑐᖅᑕᐅᓂᒃᓴᒍᑎᖏᓐᓂᒃ ᐄᐳᕈᓪ 1, 2018-ᖑᑎᓪᓗᒍ ᐊᒻᒪᓗ ᒫᑦᓯ 
31, 2019−ᕈᕋᓱᐊᕐᓂᖓᓂᒃ. ᐱᓕᕆᔨᕗᑦ ᐃᖅᑲᓇᐃᔮᖃᐃᓐᓇᓚᐅᕐᒥᔪᑦ 
49−ᓂᒃ ᑲᒪᒋᔭᐅᓯᒪᔪᓂᒃ ᓯᕗᒧᐊᒍᑎᒋᔭᐅᓯᒪᔪᑦ ᑮᓇᐅᔭᓕᕆᓐᓇᑉ 
ᐊᕐᕌᒍᕆᓚᐅᖅᑕᖏᓐᓂᒃ. ᐃᓱᓕᓐᓇᒥᓕ 2018-2019, 78−ᖑᔪᑦ ᐊᑐᓂ 
ᐃᓄᐃᑦ ᑭᒡᒐᑐᖅᑕᐅᔾᔪᑎᒃᓴᑦ ᒪᑐᐅᔭᐅᓚᐅᖅᑐᑦ ᐋᖅᑭᒍᑎᒋᔭᐅᓪᓗᑎᑦ. 
ᐊᒻᒪᓗᒃᑲᓐᓂᖅ ᐄᐳᕈᓪ 1,2 2018−ᖑᑎᓪᓗᒍ ᐊᒻᒪᓗ ᒫᑦᓯ 31, 
2019−ᒧᑦ, ᒪᑐᐃᖅᓯᓚᐅᕐᒥᔪᒍᑦ 61-ᓂᒃ ᑐᑭᓯᒋᐊᕋᓱᐊᖅᓯᒪᔪᓂᒃ 
ᐱᓕᕆᐊᒃᓴᓂᒃ, ᐊᓪᓚᕝᕕᕗᑦ ᖃᐅᔨᒋᐊᕐᕕᐅᑐᐃᓐᓇᖅᑐᓂ 
ᑐᑭᓯᒋᐊᕐᕕᐅᓇᓱᑐᐃᓐᓇᖅᑐᑎᑦ.

ᐊᔾᔨᙳᐊᖅ 3: ᐊᑐᓂ ᐃᓄᐃᑦ ᑭᒡᒐᖅᑐᖅᑕᐅᔾᔪᑎᖏᑕ ᐊᐅᓚᓂᖓ

ᐊᓪᓚᕕᒻᒨᖅᑐᑦ 
ᐃᑲᔪᖅᑕᐅᔾᔪᑎᒃᓴᖏᑦ 
ᓇᓗᓇᐃᔭᖅᑕᐅᔪᑦ ᐊᒻᒪᓗ 
ᑲᒪᒋᔭᐅᔾᔪᑎᒃᓴᖏᑦ
T ᐃᓄᒃ ᖃᐃᔭᕋᐃᒐᒥ  
	 ᐃᑲᔪᖅᑐᖅᑕᐅᔪᒪᓲᖅ. 			 
	 ᓱᕈᓯᐅᒍᓐᓇᖅᑐᖅ ᒪᒃᑯᑦᑐᕐᓘᓐᓃᑦ, 		
	 ᐊᖓᔪᖅᑳᕆᔭᐅᔪᖅ ᐅᕝᕙᓘᓐᓃᑦ 		
	 ᒥᐊᓂᖅᓯᔨ, ᐱᔨᑦᑎᕋᖅᑎ, ᐅᕝᕙᓘᓐᓃᑦ 	
	 ᓄᓇᖅᑲᑎᒋᔭᖅ.  

T	ᓇᓗᓇᐃᖅᓯᓲᖑᔪᒍᑦ ᐱᔾᔪᑎᒋᔭᐅᔪᖅ  
	 ᑕᐃᑲᓃᒃᑲᓗᐊᕐᒪᖔᖅ ᓄᑕᖅᑲᓄᑦ  
	 ᒪᒃᑯᒃᑐᓄᓪᓗ ᑭᒡᒐᖅᑐᐃᔨᑉ  
	 ᐱᖁᔭᖓᑕ ᐱᔪᓐᓇᑎᑦᑎᔪᓐᓇᓕᕐᓗᓂ.  

T	ᑲᒪᒋᔪᓐᓇᕋᐃᒐᑦᑎᒍᑦ ᐱᖁᔭᖅ  
	 ᒪᓕᑦᑐᒍ, ᐃᖅᑲᓇᐃᔭᖅᑐᒥᒃ  
	 ᑲᒪᒋᓂᐊᖅᑕᖓᓅᖅᑎᓲᕗᑦ ᐱᔾᔪᑕᐅᔪᖅ.

ᐋᖅᑮᖃᑎᒌᖕᓂᖅ ᐊᒻᒪᓗ 
ᖃᓄᐃᓕᐅᕈᑕᐅᓯᒪᓕᕐᒪᖔᕐᒥᒃ 
ᖃᐅᔨᒋᐊᕐᓂᖅ
T 	ᑭᒡᒐᖅᑐᐃᔨᒻᒪᕆᐅᔪᖅ ᖃᐅᔨᒋᐊᓲᖅ  
	 ᖃᓄᐃᓕᐅᖅᓯᒪᔪᖃᓕᕐᒪᖔᖅ  
	 ᖃᐅᔨᒪᓇᑦᑎᐊᖁᓪᓗᒍ  
	 ᐋᖅᑭᒍᑎᒃᓴᒥᓂᐅᔪᖅ  
	 ᑲᒪᒋᔭᐅᓐᓂᕋᓗᐊᕐᒪᖔᖅ  
	 ᐊᒻᒪᓗ ᓱᕈᓯᑉ ᐱᔪᓐᓇᐅᑎᖏᑦ  
	 ᐃᑲᔪᖅᑐᖅᑕᐅᒐᓗᐊᕐᒪᖔᕐᒥᒃ. 

T 	ᓈᒻᒪᒐᐃᒻᒪᑦ, ᑭᒡᒐᖅᑐᐃᔨᒻᒪᕆᐅᔪᖅ  
	 ᑐᓴᖅᑎᑦᑎᓲᖅ ᐊᒥᓱᓂᑦ ᐃᓄᖕᓂᒃ  
	 ᐊᑦᑐᖅᑕᐅᑲᒻᒪᒃᓯᒪᔪᓂᒃ  
	 ᑭᒡᒐᖅᑐᐃᔨᓂᑦ  
	 ᑕᐃᒪᐃᑦᑐᖅᑕᖃᕐᓂᐊᖅᑐᒋᓕᕐᓗᓂᐅ  
	 ᐊᒥᓱᑦ ᐃᓄᐃᑦ  
	 ᐊᑦᑐᖅᑕᐅᑲᒻᒪᕐᓂᐊᕋᓱᒋᓗᓂᒋᑦ.

ᖃᐅᔨᓴᕐᓂᖅ ᐊᒻᒪᓗ 
ᐊᑲᐅᙱᓕᐅᕈᑎᒥᒃ ᐋᖅᑮᓂᖅ
ᑭᒡᒐᖅᑐᐃᔨᒻᒪᕆᒃ:

T 	ᐃᓕᓐᓂᐊᓲᖅ ᓱᕈᓯᑉ ᐅᕝᕙᓗᓐᓃᑦ  
	 ᒪᒃᑯᒃᑐᑉ (ᐊᒥᓱᓪᓘᓐᓃᑦ ᒪᒃᑯᒃᑐᑦ)  
	 ᐱᔾᔪᑎᖓᓂᒃ ᐊᒻᒪᓗ ᖃᓄᐃᑦᑐᑦ  
	 ᐱᔪᓐᓇᐅᑎᖏᑦ ᓯᖁᒥᑕᐅᒻᒪᖔᑕ  
	 ᖃᐅᔨᓪᓗᑎᑦ. 

T 	ᐊᐱᖅᓱᓲᖅ ᐃᓄᖕᓂᒃ ᑲᒪᖃᑕᐅᔪᓂᒃ 	
	 ᐊᒻᒪᓗ ᕿᒥᕐᕈᓪᓗᑎᑦ ᑎᑎᕋᖅᓯᒪᔪᓂᒃ 	
	 ᓇᓗᓇᐃᖅᓯᖁᓪᓗᒋᑦ 			 
	 ᖃᓄᐃᓕᖓᓪᓚᑦᑖᕐᓂᖏᑦ.

T 	ᐃᖅᑲᓇᐃᔭᖃᑎᖃᓲᑦ ᐱᔨᑦᑎᕋᖅᑎᒥᒃ 	
	 ᐋᖅᑭᒃᓱᐃᖁᓪᓗᒋᑦ  ᐊᔭᐅᕆᓂᐊᕐᓂᕐᒧᑦ 	
	 ᐸᕐᓇᐅᑎᒥᒃ ᑐᑭᒧᐊᕈᑎᒋᔭᐅᒐᔭᖅᑐᖅ 	
	 ᐋᖅᑮᖃᑎᒌᒐᓱᐊᖅᑎᓪᓗᒋᑦ.

ᐊᔾᔨᙳᐊᖅ 4: ᐃᓄᐃᑦ ᐊᑐᓂ ᑭᒡᒐᑐᖅᑕᐅᔾᔪᑎᒥᓃᑦ 
ᐊᒻᒪᓗ ᖃᓄᐃᑦᑑᓂᖏᑦ ᑭᒡᒐᑐᖅᑕᐅᓗᑎᑦ 
ᐱᔨᑦᑎᖅᑕᐅᔭᕆᐊᕐᓂᕐᒪᖔᑕ

26 ᑭᒡᒐᖅᑐᐃᑐᐃᓐᓇᓂᕐᒧᑦ ᑲᒪᒋᔭᐅᔪᑦ 
50 ᐊᒥᓱᓄᑦ ᑲᒪᒋᔭᐅᔭᕆᐊᓖᑦ 
ᑭᒡᒐᑐᖅᑕᐅᓪᓗᑎᑦ
76 ᑕᒪᐃᓐᓂ ᑲᒪᒋᔭᐅᔪᑦ ᑭᒡᒐᑐᖅᑕᐅᓪᓗᑎᑦ 

ᓄᑕᖅᑲᓄᑦ ᒪᒃᑯᑦᑐᓄᓪᓗ ᑭᒡᒐᖅᑐᐃᔨ 2018-2019 ᐊᕐᕌᒍᑕᒫᑦ ᐅᓂᒃᑳᓕᐊᖅ 15



ᐊᔾᔨᙳᐊᖅ 5: ᑲᒪᒋᔭᒥᓃᑦ ᓄᓇᓕᖕᓃᙶᕐᓂᖏᑦ 
ᓱᑯᑦᑎᐊᓂ 

ᓇᑭᙶᕐᒪᖓᑕ ᑲᒪᒋᔭᒥᓂᖅᐳᑦ 
ᐅᖓᑖᓃᑦᑐᑦ ᑲᒪᒋᕗᑦ 2018-2019−ᖑᑎᓪᓗᒍ ᓄᓇᓕᖕᓃᙶᓚᖅᑐᑦ 
ᐃᖃᓗᐃᑦ ᓯᓚᑖᓂ (ᐊᔾᔨᙳᐊᖅ 5).

ᕿᑭᖅᑖᓗᒃ

13ᕿᑎᕐᒥᐅᑦ 

17

ᑭᕙᓪᓕᖅ 

9
ᓄᓇᕗᑦ ᓯᓚᑖᓂ

4
ᐃᖃᓗᐃᑦ

33

ᑕᒪᐃᓐᓂ ᒪᒃᑯᒃᑐᑦ ᐱᔪᓐᓇᐅᑎᓖᑦ ᓂᕈᐊᕐᓗᑎᑦ ᓇᒻᒥᓂᖅ ᐱᖃᑎᒋᔪᒪᔭᒥᓂᒃ. 

ᐅᑦᑲᓕᒫᕐᕕᒃ 15: ᓄᓇᕐᔪᐊᕐᒥ ᓄᓇᓕᕐᔪᐊᑦ ᑲᑎᒪᓂᖏᑦ ᓱᕈᓰᑦ ᐱᔪᓐᓇᐅᑎᖏᓐᓄᑦ



ᐊᓪᓚᕕᑦᑎᓐᓂ ᐃᖅᑲᓇᐃᔭᖅᑏᑦ 
ᖃᐅᔨᒃᑲᐃᑎᑦᑎᓂᖃᓲᑦ
ᓄᓇᕗᑦ ᒐᕙᒪᖏᑕ ᐱᔨᑦᑎᕋᖅᑎᖏᑦ ᖃᐅᔨᒃᑲᐃᓐᓇᖅᐸᓚᐅᖅᑐᑎᒍᑦ 
ᐃᓄᐃᑦ ᐊᑐᓂ ᑭᒡᒐᑐᖅᑕᐅᔾᔪᑎᒃᓴᖏᓐᓄᑦ ᖃᐃᓯᒪᔪᒥᓂᕐᓄᑦ 
2018-2019−ᖑᑎᓪᓗᒍ, ᐊᖓᔪᖅᑳᕆᔭᐅᔪᑦ ᐊᒻᒪᓗ ᐃᓚᒌᑦ 
ᐅᖃᐅᔾᔨᖃᑦᑕᐸᓪᓕᐊᑐᐃᓐᓇᓕᖅᑐᑦ ᐃᓱᒫᓘᑎᒋᔭᒥᓂᒃ 
ᐊᓪᓚᕕᑦᑐᓐᓄᑦ (ᐊᔾᔨᙳᐊᖅ 6). ᒪᒃᑯᒃᑐᑦ ᐊᒻᒪᓗ ᐊᖓᔪᖅᑳᖏᑦ 
ᐃᓚᖏᓪᓗ ᐊᒥᓱᕈᕆᐊᓚᐅᖅᓯᒪᓪᓗᑎᑦ ᐊᕝᕙᑲᓴᖏᓐᓂᒃ 
(49%) ᑕᒪᐃᓐᓂᓕᒫᖅ ᐃᓄᐃᑦ ᐊᑐᓂ ᑭᒡᒐᑐᖅᑕᐅᔪᒪᓪᓗᑎᑦ 
ᐃᓱᒫᓘᑎᒥᓂᒃ ᐊᓪᓚᕕᑦᑎᓐᓄᑦ ᐅᓐᓂᕐᓘᑎᖃᖅᑐᒥᓂᐅᔪᑦ. 
ᐊᓪᓚᕕᑦᑕ ᐱᓇᓱᐊᒐᖃᐃᓐᓇᖅᐸᓐᓂᖏᓐᓄᑦ ᐅᔾᔨᖅᓱᓕᖅᑎᑦᑎᓗᑎᑦ 
ᐃᓄᑐᐃᓐᓇᕐᓂᒃ, ᐊᒻᒪᓗ ᐊᒥᓲᓂᖅᓴᐃᑦ ᓄᓇᕗᒻᒥᐅᑕᐅᔪᑦ 
ᐃᓕᑉᐸᓪᓕᐊᑐᐃᓐᓇᓕᖅᑐᑎᑦ ᐊᓪᓚᕕᑦᑎᓐᓂ, ᓂᕆᐅᑉᐳᒍᑦ ᒪᒃᑯᒃᑐᑦ 
ᐃᓚᖏᓪᓗ ᖃᐅᔨᒃᑲᐃᖏᓐᓇᖃᑦᑕᓂᖅᓴᐅᓂᐊᕐᒪᑕ ᐊᓪᓚᕕᑦᑎᓐᓄᑦ.

ᑲᒪᒋᔭᐅᔪᑦ ᒐᕙᒪᒃᑯᑦ ᐱᓕᕆᕝᕕᖏᓐᓄᑦ
ᐃᓄᐃᑦ ᐊᑐᓂ ᑭᒡᒐᑐᖅᑕᐅᔾᔪᑎᖏᑕ ᑲᒪᒋᓲᕗᑦ 
ᐱᓕᕆᐊᖃᓕᖅᑎᑦᑎᒋᐊᖃᐃᓐᓇᓲᑦ ᓄᓇᕗᑦ ᒐᕙᒪᖏᑕ 
ᐱᓕᕆᕝᕕᖏᓐᓂᒃ ᐱᔨᑦᑎᕋᓲᖑᓪᓗᑎᑦ ᐊᒻᒪᓗ/ᐅᕝᕙᓘᓐᓃᑦ 
ᐱᓕᕆᐊᖃᐅᖅᑐᑦ ᓱᕈᓯᕐᓄᑦ ᒪᒃᑯᒃᑐᓄᓪᓗ.

ᑕᐃᒪᐃᑉᐸᓚᐅᕐᒪᑕ ᐊᕐᕌᓂᓕᓴᑦ, ᐱᓕᕆᕝᕖᑦ ᓄᑕᖅᑲᓄᑦ ᒪᒃᑯᒃᑐᓄᓪᓗ 
ᑭᒡᒐᖅᑐᐃᔨᑉ ᐊᓪᓚᕝᕕᐊᑕ ᐃᖅᑲᓇᐃᔭᖃᑎᒋᓗᐊᙳᐊᖅᐸᓚᐅᖅᑕᖏᑦ 
ᑕᐃᒫᒃᓴᐃᓐᓇᖅ ᓱᓕᐅᕗᖅ: 1) ᐃᓅᓯᓕᕆᔨᒃᑯᑦ 2) 
ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ, 3) ᐃᓕᓐᓂᐊᕐᓂᓕᕆᔨᒃᑯᑦ, ᐊᒻᒪᓗ 
4) ᒪᓕᒐᓕᕆᔨᒃᑯᑦ. ᓄᑕᖅᑲᓄᑦ ᒪᒃᑯᒃᑐᓄᓪᓗ ᑭᒡᒐᖅᑐᐃᔨᑉ 
ᐊᓪᓚᕝᕕᐊ ᐃᖅᑲᓇᐃᔮᖃᓚᐅᕐᒥᔪᑦ ᖃᑦᑏᓐᓇᐅᒐᓗᐊᓂᒃ 
ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ ᑯᐊᐳᕇᓴᙵᓅᖓᔪᓂᒃ, ᓄᓇᓕᓐᓂ 
ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑦ, ᓄᓇᕗᑦ ᓯᓚᑦᑐᓴᕐᕕᒃᑯᑦ, ᐊᒻᒪᓗ 
ᓚᐃᓴᓐᓯᓖᑦ ᐸᐃᕆᕖᑦ. ᐊᒥᓱᑦ ᑲᒪᒋᓲᕗᑦ ᐊᒥᓱᓂᒃ ᐱᓕᕆᕝᕕᓂᒃ 
ᐱᓕᕆᖃᑎᖃᕆᐊᖃᖅᑎᑦᑎᕙᓚᐅᖅᑐᑦ ᐊᒻᒪᓗ/ᐅᕝᕙᓘᓐᓃᑦ ᐊᒥᓱᓂᑦ 
ᐱᔨᑦᑎᕋᖅᑎᐅᔪᓂᒃ ᑕᐃᑲᙵᑦ ᐱᓕᕆᕝᕕᒻᒥ. ᕿᒥᕐᕈᒍᑦᑎᒍᑦ ᑲᒪᒋᔭᐅᓲᑦ 
ᐱᓕᕆᕝᕖᑦ ᐃᓚᐅᖃᑕᐅᔭᕆᐊᖃᖅᑎᓪᓗᒋᑦ, ᓇᓗᓇᐃᖅᓯᔪᓐᓇᖅᑐᒍᑦ 

ᑲᒪᒋᔭᐅᔪᑦ ᐆᑦᑑᑎᖓ: 
ᓈᒻᒪᙱᑦᑐᒃᑯᑦ ᐱᔨᑦᑎᕋᖅᑕᐅᔾᔪᑎᒃᓴᕆᔭᐅᔪᑦ 
ᐋᖅᑭᓱᖅᑕᐅᓚᐅᕐᒪᑕ ᐊᒻᒪᓗ 
ᐸᕐᓇᐅᑎᓕᐅᖅᑕᐅᓪᓗᑎᑦ 

ᐊᒥᓱᑦ ᐃᓄᐃᑦ ᐊᑐᓂᐊᒻᒪᓗ ᐱᔨᑦᑎᕋᖅᑏᑦ 

ᖃᐅᔨᒃᑲᐃᓚᐅᖅᑐᑦ ᓄᑕᖅᑲᓄᑦ ᒪᒃᑯᒃᑐᓄᓪᓗ 

ᑭᒡᒐᖅᑐᐃᔨᑉ ᐊᓪᓚᕝᕕᐊᓄᑦ ᑭᒡᒐᑐᖅᑕᐅᔪᒪᓪᓗᑎᑦ 

ᐃᑲᔪᖅᑕᐅᖁᓪᓗᒍ ᒪᒃᑯᒃᑐᖅ ᐃᓕᓐᓂᐊᕐᓂᕐᒥᓂᒃ 

ᐱᒡᒐᓇᖅᓴᓕᖅᑐᖅ ᐊᒻᒪᓗ ᓄᓇᓕᖓᓃᑦᑐᓂ. 

ᒪᒃᑯᒃᑐᖅ ᐊᒃᓱᕈᕐᓇᕐᓂᕋᖅᑕᐅᕙᓚᐅᖅᐳᖅ 

ᐋᖅᑮᖃᑎᒋᔭᐅᓇᓱᐊᕐᓗᓂ ᐊᒻᒪᓗ 

ᐊᑦᑕᓇᖅᑐᒦᑎᑦᑎᓲᖑᓪᓗᓂ ᐊᓯᒥᓂᒃ ᓱᕈᓯᕐᓂᒃ. 

ᐃᑲᔪᖅᑐᖅᑕᐅᓪᓗᓂ ᑭᒡᒐᖅᑐᐃᔨᒻᒪᕆᖕᒥᒃ, ᐊᔾᔨᒌᙱᑐᓪᓗ 

ᓄᓇᓕᓐᓂ ᐱᔨᑦᑎᕋᖅᑏᑦ, ᐃᖅᑲᓇᐃᔭᖅᓯᒪᔪᑦ ᐃᓛᒃᑯᑦ 

ᑕᐃᓐᓇ ᐱᖃᑎᒋᔭᐅᓪᓗᓂ, ᒪᒃᑯᒃᑐᑉ ᒥᐊᓂᖅᓯᔨᖏᖓ 

ᖃᐃᓚᐅᖅᑐᑦ ᓇᓗᓇᐃᖅᓯᔭᖅᑐᖅᑐᑎᑦ ᖃᓄᖅ 

ᑕᒪᒃᑮᒃ ᐃᑲᔪᖅᑐᐃᔪᓐᓇᕐᒪᖔᑎᒃ ᒪᒃᑯᒃᑐᒥᒃ. 

ᐃᖅᑲᓇᐃᔭᖃᑎᒌᑦᑐᑎᑦ, ᐱᔨᑦᑎᕋᖅᑏᑦ ᐋᖅᑮᓚᐅᖅᑐᑦ 

ᐸᕐᓇᐅᑎᒥᒃ ᐃᑲᔪᖅᑐᖅᑕᐅᑦᑎᐊᖁᓪᓗᒍ ᒪᒃᑯᒃᑐᖅ 

ᓄᓇᓕᖓᓂ. ᐅᖃᐅᓯᖃᖅᑎᓪᓗᒋᑦ ᓇᓗᓇᐃᖅᓯᓚᐅᖅᑐᑦ 

ᐃᑲᔪᖅᑐᖅᑕᐅᒃᑲᓐᓂᕆᐊᖃᕋᒥᒃ ᒪᒃᑯᒃᑐᖅ 

ᖁᑦᑎᓂᖅᐹᒥᒃ ᐱᔭᕇᓚᐅᖅᑎᓪᓗᒍ, ᐊᑯᓂᐅᔪᒧᑦ 

ᐸᕐᓇᐅᑎᓕᐅᖅᑐᒥᓂᐅᓪᓗᑎᑦ ᐃᑲᔪᕋᔭᖅᑐᑦ ᒪᒃᑯᒃᑐᒥᒃ 

ᐃᓅᓯᕐᒥᒃ ᐊᔪᕈᓐᓃᕈᓐᓇᖁᓪᓗᒍ ᐱᓕᕆᐊᖅᑎᒍᑦ 

ᐊᑐᐃᓐᓇᐅᒪᙱᑦᑐᒥᒃ ᓄᓇᓕᖓᓂᒃ ᐊᒻᒪᓗ ᓄᓇᕗᑉ 

ᓯᓚᑖᓅᖅᑎᑕᐅᔭᕆᐊᖃᖅᑐᓂ. ᑭᒡᒐᖅᑐᐃᔨᒻᒪᕆᒃ 

ᐃᖅᑲᓇᐃᔭᖃᑎᖃᐃᓐᓇᖅᑐᓂ ᐃᓚᒌᓂᒃ ᐊᒻᒪᓗ 

ᐱᔨᑦᑎᕋᖅᑎᓂᒃ ᐊᑯᓂᐅᔪᒧᑦ ᖃᐅᔨᒪᑦᑎᐊᕋᓱᐊᖅᑐᓂ 

ᐊᓯᔾᔨᖅᑐᖃᕋᓗᐊᕐᒪᖔᖅ ᐃᑲᔪᖅᑕᐅᔾᔪᑎᖏᓐᓂᒃ 

ᓄᓇᓕᖓᑕ ᐃᓗᐊᓂ, ᐊᒻᒪᓗ ᐊᑯᓂᐅᔪᒧᑦ 

ᐸᕐᓇᐅᓯᐅᖅᑕᐅᖁᓪᓗᒍ ᐃᑲᔪᖅᑐᐃᔾᔪᑎᒃᓴᒃᑲᓐᓂᕐᓂᒃ 

ᑭᖑᕙᓗᐊᙱᑦᑐᒃᑯᑦ, ᒪᒃᑯᒃᑐᖅ ᐱᔭᕇᕈᓂ ᖁᑦᑎᓂᖅᐹᒥ 

ᐃᓕᓐᓂᐊᖅᑕᒥᓂᒃ.

ᐊᔾᔨᙳᐊᖅ 6: ᐊᓪᓚᕕᑦᑎᓐᓄᑦ ᖃᐅᔨᒃᑲᐃᖃᑦᑕᓲᑦ

ᐊᓯᖏᑦ 
7%

ᐃᓄᓕᕆᔨᒃᑯᑎᒍᑦ 
ᐊᖓᔪᖅᑳᙳᐊᕆᔭᐅᔪᑦ 

5%

ᒪᒃᑯᒃᑐᓄᑦ 
15%

ᐊᖓᔪᖅᑳᕆᔭᐅᔪᑦ/
ᐃᓚᒌᑦ  
34%

ᐱᔨᑦᑎᕋᖅᑏᑦ 
39%



ᑲᒪᒋᔭᐅᔪᑦ ᐆᑦᑑᑎᖓ: 
ᐃᓚᒌᑦ ᑲᑎᙵᑎᑕᐅᖃᑦᑕᕆᐊᖃᕐᓂᖏᑦ  

ᒪᒃᑯᒃᑐᖅ ᒥᐊᓂᕆᔭᐅᓕᖅᑐᖅ ᑐᑭᒧᐊᑦᑎᑦᑎᔨᒧᑦ ᓱᕈᓯᕐᓄᑦ 

ᐃᓚᒌᓄᓪᓗ ᐱᔨᑦᑎᕋᖅᑎᓄᑦ ᓄᓇᕗᑉ ᓯᓚᑖᓅᖅᑕᐅᓯᒪᓚᐅᕐᒪᑦ. 

ᓱᕈᓯᖅ ᒪᒃᑯᑐᕐᓗ ᓄᓇᓕᖓᓂᒃ ᐊᐅᓪᒪᖅᑎᑕᐅᒐᒥᒃ 

ᐃᓚᒌᑦᑐᓄᑦ ᐃᔨᑦᑎᕋᖅᑎᑯᓐᓄᑦ, ᐃᓚᒥᓄᑦ ᓂᐅᕐᕈᔭᐅᔭᕆᐊᓕᒃ 

ᐱᖓᓲᔪᖅᑐᑦ ᑕᖅᑮᑦ ᐊᓂᒍᓚᐅᖅᑎᓪᓗᒋᑦ. ᐃᓚᒌᑦᑐᓄᑦ 

ᐱᔨᑦᑎᕋᖅᑎᒃᑯᑦ ᐳᓛᕆᐊᖅᑎᑦᑎᓇᓱᐊᖃᑦᑕᓚᐅᖅᑐᑦ 

ᒪᒃᑯᒃᑐᒥᒃ ᐊᓈᓇᑦᑎᐊᒃᑯᖏᓐᓂᓪᓗ ᐱᖓᓲᔪᖅᑐᑦ 

ᑕᖅᑮᑦ ᐃᓗᐊᓂ, ᑭᓯᐊᓂᓕ ᓂᕆᐅᒋᔭᐅᙱᑦᑐᒥᒃ 

ᓴᖅᑭᖅᑐᖃᕋᒥᒃ ᐳᓛᕆᐊᓚᐅᙱᑦᑐᑦ 

ᐸᕐᓇᑕᐅᓯᒪᓚᐅᕋᓗᐊᖅᑎᓪᓗᒍ. ᐱᓕᕆᕝᕕᒃᑯᑦ 

ᐱᓇᓱᐊᓚᐅᙱᑦᑎᐊᖅᑐᑦ ᐋᖅᑮᒃᑲᓐᓂᕋᓱᐊᕐᓗᑎᑦ 

ᖁᔭᓈᖅᑕᒥᓂᕐᒥᒃ ᐳᓛᕆᐊᖅᑐᒥᓂᐅᒋᐊᖃᓚᐅᖅᑎᓪᓗᒋᑦ. 

ᓇᓕᐊᑦ ᐱᔨᑦᑎᕋᖅᑏᑦ ᐱᓕᕆᕝᕕᒻᒥ ᐃᓱᒫᓘᑎᒋᔭᐅᔾᔪᑕᐅᕙᓚᐅᖅᑐᑦ 
ᐱᔾᔪᑎᒋᔭᐅᓪᓗᑎᑦ. ᐱᔨᑦᑎᕋᖅᑏᑦ ᐃᓱᒫᓘᑎᒋᔭᐅᓲᑦ ᐱᓕᕆᕝᕕᒻᒥ 
ᑎᑎᖅᑕᐅᓯᒪᕗᑦ ᑭᖑᓕᕇᑦᑐᑎᑦ ᑕᐃᒃᑯᐊ ᐅᖃᐅᑕᐅᒃᑲᔪᓗᐊᖅᑐᑦ 
ᓴᖅᑭᔮᕐᓂᖅᓴᐅᓪᓗᑎᑦ ᖁᓛᓂᒋᐊᖅ ᐊᔾᔨᙳᐊᖅ 7-ᒥ.

64%
ᐃᓅᓯᓕᕆᔨᒃᑯᑦ

• ᓱᕈᓰᑦ ᓴᐳᔾᔭᐅᓂᖏᑦ
• ᐊᖓᔪᖅᑳᕆᔭᐅᔪᑦ 
ᐃᑲᔪᖅᑐᖅᑕᐅᓂᖏᑦ

• ᓱᒃᑯᐊᕿᔨᒃᑯᑦ
• ᐸᐸᑦᑎᔨᒃᑯᑦ

27%
ᐃᓕᓐᓂᐊᕐᓂᓕᕆᔨᒃᑯᑦ

•  ᒥᑭᔫᑕᐅᓂᖅᐹᓂ ᖁᑦᑎᓂᖅᐹᓄᑦ 
ᐃᓕᓐᓂᐊᖅᑎᑦᑎᓂᖅ

•  ᐃᓕᓐᓂᐊᕈᑎᒃᓴᓕᕆᔨᒃᑯᑦ ᐊᒻᒪᓗ 
ᐃᓕᓴᕖᑦ ᐱᔨᑦᑎᖅᑕᐅᓂᖏᑦ

•  ᐊᕕᑦᑐᖅᓯᒪᔪᓂ ᐃᓕᓐᓂᐊᕐᕖᑦ 
ᐊᐅᓚᑎᑦᑎᔨᖏᑦ

26%
ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ

•  ᐃᓱᒪᓕᕆᔨᒃᑯᑦ
•  ᖃᓂᒃᑯᑦ ᐋᓐᓂᐊᖅᑕᐃᓕᒪᔪᓕᕆᔩᑦ

•  ᐋᓐᓂᐊᖅᑕᐃᓕᒪᔪᓕᕆᓂᕐᒧᑦ 
ᐱᔨᑦᑎᕋᕈᑏᑦ

•  ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ 
ᓇᓪᓕᐅᒃᑯᒫᑦ

•  ᐋᓐᓂᐊᕐᕕᓕᐊᖅᑐᓄᑦ 
ᐊᐅᓪᓚᖅᑐᓕᕆᔨᒃᑯᑦ
•  ᓄᓇᕗᑦ ᓯᓚᑖᓄᑦ 
ᐋᓐᓂᐊᕐᕕᓕᐊᖅᑐᑦ

7 	 ᑕᒪᐃᓐᓂ ᐳᓴᓐᑎᖏᑦ ᐅᖓᑕᐅᔨᓯᒪᔪᑦ 100% ᑲᒪᒋᔭᐅᔪᑦ ᐊᑕᐅᓯᐅᙱᑦᑐᒧᑦ 		
	 ᐱᓕᕆᕝᕕᒻᒧᑦ ᑲᒪᒋᔭᐅᓂᖏᓐᓄᑦ.

ᐊᔾᔨᙳᐊᖅ 7: ᑲᒪᒋᔭᐅᓲᑦ ᒐᕙᒪᒃᑯᑦ ᐱᓕᕆᕝᕕᖏᓐᓄᑦ 
ᐊᒻᒪᓗ ᐱᔨᑦᑎᕋᕈᑎᒋᔭᐅᔭᕆᐊᖃᓲᑦ7

3% 
ᓄᓇᓕᓐᓂ 

ᐃᓕᓐᓂᐊᖅᑐᓕᕆᔨᒃᑯᑦ 
ᑲᑎᒪᔨᖏᑦ

7%
ᒪᓕᒐᓕᕆᔨᒃᑯᑦ

•  ᒪᒃᑯᒃᑐᒃᑯᕕᒃ
•  ᓄᓇᓕᖕᓂ 

ᐃᖅᑲᖅᑐᐃᕕᓕᕆᓂᖅ
•  ᐃᖅᑲᖅᑐᐃᔨᒃᑯᑦ

•  ᐸᓖᓯᒃᑯᑦ

1%
ᓄᓇᕗᑦ 

ᓯᓚᑦᑐᓴᕐᕕᒃ 1%
ᓚᐃᓴᓐᓯᓖᑦ 
ᐸᐃᕆᕖᑦ

3%
ᓄᓇᕗᑦ 

ᐃᒡᓗᓕᕆᔨᕐᔪᐊᒃᑯᑦ 
ᑯᐊᐳᕇᓴᙵ 

ᑕᒪᐃᓐᓂ ᒪᒃᑯᒃᑐᑦ ᐱᔪᓐᓇᐅᑎᓖᑦ ᐱᕈᖅᓴᔭᐅᓗᑎᑦ ᐊᖓᔪᖅᑳᖓᓄᑦ(ᐊᖓᔪᖅᑳᕐᒥᓄᑦ), ᑕᐃᒪᐃᒍᓐᓇᕈᑎᑦ.

ᐅᑦᑲᓕᒫᕐᕕᒃ 18: ᓄᓇᕐᔪᐊᕐᒥ ᓄᓇᓕᕐᔪᐊᑦ ᑲᑎᒪᓂᖏᑦ ᓱᕈᓰᑦ ᐱᔪᓐᓇᐅᑎᖏᓐᓄᑦ

ᑕᒪᒃᑮᑦ ᒪᒃᑯᒃᑐᖅ ᐊᒻᒪᓗ ᐊᓈᓇᑦᑎᐊᒃᑯᖏᑦ 

ᐃᓱᒫᓗᓕᓚᐅᖅᑐᑦ ᐊᑯᓂᐅᓗᐊᓕᕐᒪᑦ ᒪᒃᑯᒃᑐᖅ 

ᐃᓚᒥᓄᑦ ᑕᑯᔭᖅᑐᖅᑕᐅᓚᐅᖅᓯᒪᓂᕐᒥᓂᒃ. ᐊᕐᕌᒍᑲᓴᒃ 

ᐊᓂᒍᖅᓯᒪᓕᖅᑎᓪᓗᒍ ᐳᓛᕆᐊᖅᑐᖃᓚᐅᙱᑦᑐᓂ, 

ᐱᓕᕆᖃᑎᖃᕋᓱᐊᕋᓗᐊᖅᑐᑎᑦ ᐱᓕᕆᕝᕕᒃᑯᓐᓂ, 

ᐊᓈᓇᑦᑎᐊᒃᑯᖏᑦ ᖃᐅᔨᒃᑲᐃᓕᓚᐅᖅᑐᑦ ᓄᑕᖅᑲᓄᑦ 

ᒪᒃᑯᒃᑐᓄᓪᓗ ᑭᒡᒐᖅᑐᐃᔨᑉ ᐊᓪᓚᕝᕕᐊᓄᑦ ᐊᒻᒪᓗ 

ᐃᑲᔪᖅᑕᐅᔪᒪᓪᓗᑎᒃ. ᓄᑕᖅᑲᓄᑦ ᒪᒃᑯᒃᑐᓄᓪᓗ ᑭᒡᒐᖅᑐᐃᔨᑉ 

ᐊᓪᓚᕝᕕᐊᓂ ᑭᒡᒐᖅᑐᐃᔨᒻᒪᕆᒃ ᒪᒃᑯᒃᑐᒧᑦ ᐅᖄᓚᓚᐅᖅᑐᖅ 

ᓇᓗᓇᐃᖅᓯᓪᓗᓂ ᐃᓚᒥᓂᒃ ᑕᑯᔪᒪᓂᕋᖅᑐᓂ. 

ᑭᒡᒐᖅᑐᐃᔨᒻᒪᕆᒃ ᐃᖅᑲᓇᐃᔭᖃᑎᖃᓚᐅᖅᑐᖅ ᐃᓚᒌᓂᒃ 

ᐊᒻᒪᓗ ᐱᓕᕆᕝᕕᒻᒥ ᐳᓛᕆᐊᖃᑎᒌᓛᕐᓂᖏᓐᓂᒃ.



ᑲᒪᒋᔭᐅᔪᑦ ᐆᑦᑑᑎᖓ: 
ᐃᓚᒌᑦ ᑲᑎᒃᑲᓐᓂᖅᑐᑦ ᐱᔨᑦᑎᕋᖅᑎᑦᑎᔨᐅᔪᑦ 
ᐋᖅᑭᒃᓱᐃᖃᑎᒌᖕᓂᖏᓐᓄᑦ

ᐃᓚᒌᑦ ᑲᑎᒃᑲᓐᓂᖅᑐᑦ ᐱᔨᑦᑎᕋᖅᑎᑦᑎᔨᐅᔪᑦ 

ᐋᖅᑭᒃᓱᐃᖃᑎᒌᖕᓂᖏᓐᓄᑦ ᓱᕈᓯᕋᓛᖅ ᓄᓇᕗᑦ ᓯᓚᑖᓃᑦᑐᖅ 

ᐋᓐᓂᐊᕐᕕᒻᒦᑦᑕᕆᐊᖃᖅᑐᓂ ᐃᓄᓕᕆᔨᒃᑯᑎᒍᑦ ᐃᓚᒌᓄᑦ 

ᑲᒪᒋᔭᐅᑎᑕᐅᓕᖅᑐᒥᓂᖅ ᐃᓚᒌᑦ ᐱᔨᑦᑎᕋᖅᑎᖏᓐᓄᑦ 

ᓄᓇᓕᖓᓃᒍᓐᓃᖅᑐᓂ ᐊᑯᓂᐅᔪᖅ ᐊᒻᒪᓗ ᐋᓐᓂᐊᒍᓐᓃᕋᒥ 

ᐅᑎᕈᓐᓇᕐᓂᕋᖅᑕᐅᔪᖅ ᐊᖏᕐᕋᒥᓄᑦ ᐃᓚᒥᓄᑦ. ᓱᕈᓯᑉ 

ᐋᓐᓂᐊᕕᒻᒥ ᑲᒪᒋᔭᐅᔭᕆᐊᖃᓗᐊᕌᓗᓐᓂᖓᓄᑦ 

ᐊᖏᕐᕋᒦᒋᐊᖃᓚᐅᖅᑐᖅ ᖃᐅᔨᒪᑦᑎᐊᓇᖅᑐᒥᒃ 

ᐋᓐᓂᐊᖅᑕᐃᓕᒪᑎᑕᐅᖏᓐᓇᖃᑦᑕᕐᓗᓂ. ᑲᑎᒃᑲᓂᕐᕕᒃᓴᖏᑦ 

ᐃᓚᒌᑦ ᐅᖓᕙᕆᐊᖅᓯᒪᓚᐅᖅᑐᖅ ᐊᖏᕐᕋᖓ 

ᐃᓄᒋᐊᓗᐊᕐᓂᖓᓄᑦ ᐊᒻᒪᓗ ᐊᑦᑕᓇᖅᑑᓪᓗᓂ 

ᓱᕈᓯᕐᒧᑦ. ᐃᒡᓗᖓ ᐃᓄᒋᐊᓗᐊᖅᓯᓐᓈᑦ, ᓄᓇᓕᓐᓂ 

ᐃᓄᓕᕆᔨᑕᖃᓚᐅᙱᒻᒪᑦ ᐊᖏᕐᕋᒥ ᖃᐅᔨᓴᖁᓐᓇᖁᓪᓗᒍ 

ᖃᐅᔨᓴᕐᓗᑎᑦ ᐊᓯᐊᓂᖔᖅ ᓇᔪᕈᓐᓇᕋᔭᕐᒪᖔᕐᒥᒃ 

ᓄᓇᓕᖓᓂ.ᓄᑕᖅᑲᓄᑦ ᒪᒃᑯᒃᑐᓄᓪᓗ ᑭᒡᒐᖅᑐᐃᔨᑉ 

ᐊᓪᓚᕝᕕᐊ ᑭᒡᒐᖅᑐᐃᔨᒻᒪᕇᑦ ᑲᔪᖏᖅᓴᐃᓚᐅᖅᑐᑦ 

ᐃᓚᒌᓂᒃ ᐱᔨᑦᑎᕋᖅᑎᑯᓐᓂᑦ ᐃᖅᑲᓇᐃᔮᒃᓴᖅ 

ᐃᓐᓄᒃᑕᐅᑲᐅᑎᒋᖁᔭᐅᓪᓗᓂ ᐊᒻᒪᓗ ᑎᑎᕋᖅᑐᑎᑦ 

ᐃᑲᔪᖅᑐᐃᔾᔪᑎᒥᒃ ᓄᓇᓕᓐᓂ ᐃᒡᓗᓕᕆᔨᒃᑯᑦ 

ᑲᑐᔾᔨᖃᑎᒌᖏᓐᓄᑦ. ᑎᑎᖅᑲᒥᒃ ᐅᖃᐅᓯᖃᓗᐊᓚᐅᖅᑐᑦ 

ᐱᒻᒪᕆᐊᓘᓂᖓᓂᒃ ᐃᓚᒌᑦ ᑲᑎᒪᒋᐊᖃᕐᓂᖏᓐᓂᒃᐊᒻᒪᓗ 

ᐃᓱᒪᒃᓴᖅᓯᐅᖁᔨᓪᓗᓂ ᐊᔾᔨᐅᙱᑦᑐᒥᒃ ᓱᕈᓯᑉ 

ᐱᔭᕆᐊᖃᕐᓂᖓᓂᒃ ᐊᒻᒪᓗ ᐃᓚᒌᖑᔪᑦ. 

ᓇᓗᓇᐃᖅᑕᐅᓚᐅᕐᒥᔪᖅ ᐃᓚᒌᑦ ᐃᓚᔭᐅᔪᒥᓂᐅᓂᖏᓐᓂᒃ 

ᐃᒡᓗᑖᖅᑐᒃᓴᑦ ᐅᑕᖅᑭᔪᑦ ᑎᑎᖅᑐᖅᓯᒪᓂᖏᓐᓄᑦ ᑎᑎᖅᑲᕐᓗ 

ᐱᔭᐅᓚᐅᖅᑐᓂ ᓄᑕᖅᑲᓄᑦ ᒪᒃᑯᒃᑐᓄᓪᓗ ᑭᒡᒐᖅᑐᐃᔨᑉ 

ᐊᓪᓚᕝᕕᐊ ᓄᑦ. ᓄᓇᓕᓐᓂ ᐃᓄᓕᕆᔨᐅᔪᖅ ᓄᓇᓕᒻᒧᐊᕋᒥ 

ᐊᒻᒪᓗ ᐊᖏᕐᕋᖓᓂᒃ ᖃᐅᔨᓴᖅᑐᒥᓂᐅᓚᐅᖅᑎᓪᓗᒍ 

ᐃᓱᒪᓕᐅᓚᐅᖅᑐᑦ ᐃᒡᓗ ᓇᔪᒐᕆᓂᐊᖅᑕᖓ 

ᐊᑦᑕᓇᙱᓐᓂᖓᓂᒃ, ᓱᕈᓯᖅ ᐅᑎᖅᑐᒥᓂᐅᕗᖅ ᐃᓚᒥᓄᑦ. 

ᐃᓚᒌᑦ ᐃᓚᖏᓐᓃᒍᓐᓇᓚᐅᖅᑐᑦ ᐅᑕᖅᑭᓂᖏᓐᓂᒃ 

ᐃᒡᓗᒃᓴᒥᒃ.

ᑲᒪᒋᔭᐅᔪᑦ ᒪᑐᔭᐅᓂᖏᑦ
ᑎᓴᒪᐅᖕᒪᑕ ᐱᔾᔪᑎᒋᔭᐅᔪᓐᓇᖅᑐᑦ ᓄᑕᖅᑲᓄᑦ ᒪᒃᑯᒃᑐᓄᓪᓗ 
ᑭᒡᒐᖅᑐᐃᔨᑉ ᐊᓪᓚᕝᕕᐊᑕ ᒪᑐᓯᓯᒪᓂᖏᑦ ᑲᒪᒋᔭᒥᓂᕐᒥᓂᒃ. 
ᐊᔾᔨᙳᐊᖅ 8 ᑕᑯᒃᓴᐅᑎᑦᑎᕗᑦ ᓱᒻᒪᑦ 78−ᖑᔪᑦ ᑭᒡᒐᖅᑐᐃᔾᔪᑎᒋᔭᐅᔪᑦ 
ᒪᑐᔭᐅᓐᓂᕐᒪᖔᕐᒥᒃ ᑕᒫᓂ ᑮᓇᐅᔭᓕᕆᓐᓇᑉ ᐊᕐᕌᒍᖓᓂ.

ᓄᑕᖅᑲᓄᑦ ᒪᒃᑯᑦᑐᓄᓪᓗ ᑭᒡᒐᖅᑐᐃᔨ 2018-2019 ᐊᕐᕌᒍᑕᒫᑦ ᐅᓂᒃᑳᓕᐊᖅ 19

ᐋᖅᑭᒃᑕᐅᔪᑦ: ᑭᒡᒐᖅᑐᖅᑕᐅᔭᕆᐊᖃᖅᑐᑦ 
ᐊᔭᐅᕆᔾᔪᑕᐅᓗᑎᑦ ᑲᒪᒋᔭᐅᔭᕆᐊᓖᑦ 
ᐃᓱᒫᓘᑎᒋᔭᐅᔪᒥᓂᐅᓪᓗᓂ ᐋᖅᑭᒃᑕᒥᓂᖅ. 

ᑕᒪᐃᓐᓂ ᑭᒡᒐᖅᑐᐃᔾᔪᑎᒃᓴᓕᒫᑦᑎᐊᑦ ᐊᑐᕋᒃᓴᖏᑦ 
ᐊᑐᕋᒃᓴᐅᔪᖃᕈᓐᓃᖅᑐᒥᓃᑦ: ᐱᓇᓱᐊᒐᓕᒫᖏᑦ 
ᐊᑐᕋᓱᐊᕋᓱᐊᖅᑐᓂᒋᑦ, ᐋᖅᑭᒍᑎᖃᓚᐅᙱᑦᑐᑦ. 
ᐃᓚᖏᑦ ᐆᑦᑑᑏᑦ ᑕᒪᐃᓐᓂ ᐊᑐᕋᒃᓴᓕᒫᑦᑎᐊᑦ 
ᐊᑐᖅᑕᐅᒐᓗᐊᖅᑎᓪᓗᒋᑦ ᐅᑯᐊᖑᕙᓚᐅᖅᐳᑦ 
ᐃᒪᓐᓇᐃᓕᐅᕈᑎᒋᔭᐅᖔᓕᖅᑐᑎᑦ:

	 T	ᐱᔾᔪᑕᐅᔪᖅ 				  
		  ᐃᖅᑲᖅᑐᐃᕕᒃᑯᑎᒎᕆᐊᖃᓚᐅᖅᑐᖅ  
		  ᐋᖅᑭᒍᑎᒋᔭᐅᓗᓂ ᑭᓯᐊᓂᓕ ᐃᓄᒃ  
		  ᑲᔪᓯᓂᖃᖅᑎᑦᑎᓚᐅᙱᑦᑐᖅ. 

	 T	 ᒪᒃᑯᒃᑐᖅ ᓅᓚᐅᖅᑐᖅ ᓄᓇᕗᑉ ᓯᓚᑖᓄᑦ  
		  ᐊᑐᕆᐊᖅᑐᖅᑐᓂ ᐱᔨᑦᑎᕋᕈᑎᓂᒃ  
		  ᐊᑐᕆᐊᓕᒻᒥᖕᓂᒃ.

ᕿᐱᓗᒃᑕᐅᔪᑦ ᑭᒡᒐᑐᖅᑕᐅᓗᑎᑦ: 
ᒪᒃᑯᒃᑐᖅ/ᐃᓱᒫᓘᑎᓕᒃ ᐃᓄᒃ ᓄᑕᖅᑲᓄᑦ 
ᒪᒃᑯᒃᑐᓄᓪᓗ ᑭᒡᒐᖅᑐᐃᔨᑉ ᐊᓪᓚᕝᕕᐊᓄᑦ 
ᐃᓚᐅᖃᑕᐅᖁᔨᒍᓐᓃᓚᐅᖅᑐᖅ. 

ᖃᐅᔨᒃᑲᕋᒃᓴᐅᙱᑦᑐᖅ: ᓄᑕᖅᑲᓄᑦ 
ᒪᒃᑯᒃᑐᓄᓪᓗ ᑭᒡᒐᖅᑐᐃᔨᑉ ᐊᓪᓚᕝᕕᐊ 
ᖃᐅᔨᒃᑲᐃᔪᓐᓇᓚᐅᕈᓐᓃᖅᑐᖅ 
ᓇᓂᓯᔪᓐᓇᙱᓐᓂᖓᓄᑦ ᒪᒃᑯᒃᑐᒥᒃ/ᐃᓱᒫᓘᑎᓕᒻᒥᒃ 
ᐃᓄᖕᒥᒃ ᐊᒻᒪᓗ ᐱᖓᓱᐊᖅᑎᓗᐊᖅᑐᓂ 
ᖃᐅᔨᒃᑲᐃᒐᓱᐊᖅᓯᒪᓪᓗᓂ 20 ᐃᖅᑲᓇᐃᔭᕐᓇᑉ 
ᐅᓪᓗᖏᑕ ᐃᓗᐊᓂ.

58
ᑲᒪᒋᔭᐅᔪᑦ

11
ᑲᒪᒋᔭᐅᔪᑦ

8
ᑲᒪᒋᔭᐅᔪᑦ

1
ᑲᒪᒋᔭᐅᔪᖅ

ᐊᔾᔨᙳᐊᖅ 8: 2018-2019 ᓄᑕᖅᑲᓄᑦ ᒪᒃᑯᒃᑐᓄᓪᓗ 
ᑭᒡᒐᖅᑐᐃᔨᑉ ᐊᓪᓚᕝᕕᐊ ᒪᑐᓯᓯᒪᔪᒥᓂᐅᑎᓪᓗᒍ ᑲᒪᒋᔭᒥᓂᒃ



ᐱᔨᑦᑎᖅᑕᐅᔪᑦ ᓈᒻᒪᓴᕐᓂᖏᑕ 
ᖃᐅᔨᓴᖅᑕᐅᓂᖏᑦ

ᓇᓕᒧᓐᓂᖃᖁᓪᓗᑕ CCCYA ᑲᓇᑕᒥ ᑭᒡᖓᖅᑐᐃᔩᑦ ᒪᓕᑦᑕᐅᓲᑦ 
ᑕᓪᓕᒪᐅᔪᓂᒃ – ᓵᑕᐅᓯᒪᔪᓐᓇᕐᓂᖏᓐᓂᒃ, ᓄᑕᖅᑲᓄᑦ ᒪᒃᑯᒃᑐᓄᓪᓗ 
ᑭᒡᒐᖅᑐᐃᔨᑉ ᐊᓪᓚᕝᕕᐊ ᐋᖅᑭᒃᓱᐃᓚᐅᖅᑐᑦ ᖃᐅᔨᓵᕐᓂᒃ 
ᖃᐅᔨᓴᕈᒪᓪᓗᑕ ᐊᐅᓚᓂᖃᑦᑎᐊᕐᓂᖓᓂᒃ ᐊᑐᓂ ᐃᓄᐃᑦ 
ᑭᒡᒐᑐᖅᑕᐅᓂᖏᓐᓄᑦ ᐱᓕᕆᐊᖓ. 2018-2019−ᖑᑎᓪᓗᒍ, 
ᐊᐅᓚᑦᑏᓐᓇᓚᐅᖅᑐᒍᑦ ᖃᐅᔨᓵᕐᒥᒃ ᓄᓇᕗᒻᒥᐅᑦ ᒪᒃᑯᒃᑐᖏᓐᓄᑦ, 
ᐊᖓᔪᖅᑳᕆᔭᐅᔪᓄᑦ ᕿᑐᕐᖓᓕᓐᓄᑦ, ᐊᒻᒪᓗ ᐱᔨᑦᑎᕋᖅᑎᓄᑦ 
ᐃᖅᑲᓇᐃᔭᖃᑎᖃᖃᑦᑕᖅᓯᒪᔪᓂᒃ ᐊᓪᓚᕕᑦᑎᓐᓂ.

ᖃᐅᔨᓵᑦ ᐊᐅᓚᑕᐅᓲᑦ ᑭᒡᒐᑐᖅᑕᐅᔭᕆᐊᓕᒃ ᑲᒪᒋᔭᐅᓂᖓ 
ᒪᑐᓚᐅᖅᑎᓪᓗᒍ ᐱᔭᕇᓚᐅᖅᑐᓂ. 2018-2019-ᖑᑎᓪᓗᒍ, 
ᑭᐅᓚᐅᖅᑐᑦ ᑎᓴᒪᐅᔪᖅᑐᑦ ᐊᑕᐅᓯᕐᓗ ᓄᓇᕗᒻᒥᐅᑦ 
ᒪᒃᑯᒃᑐᑦ, 15 ᐊᖓᔪᖅᑳᕆᔭᐅᔪᑦ ᕿᑐᕐᖓᓖᑦ, ᐊᒻᒪᓗ 31 
ᐱᔨᑦᑎᕋᖅᑏ. ᓄᑕᖅᑲᓄᑦ ᒪᒃᑯᒃᑐᓄᓪᓗ ᑭᒡᒐᖅᑐᐃᔨᑉ 
ᐊᓪᓚᕝᕕᐊ ᑲᒪᒋᔭᖃᐃᓐᓇᓂᐊᕐᓂᕋᖅᓯᒪᕗᖅ ᐱᔨᑦᑎᕋᕈᑎᖏᑦ 
ᐱᐅᓯᑎᑕᐅᒋᐊᕐᓗᑎᑦ ᐊᒻᒪᓗ ᐊᑐᓲᑦ ᑭᐅᔾᔪᑎᒥᓂᕐᓂᒃ ᖃᐅᔨᓵᖅᑎᒍᑦ 
ᓇᓗᓇᐃᖅᓯᒍᓐᓇᖁᓪᓗᑕ ᐱᐅᓯᕚᓪᓕᕈᑎᒃᓴᑦᑎᓐᓂ, ᐊᒻᒪᓗᑦᑕᐅᖅ 
ᓴᙱᓂᐅᔪᓂᒃ.

   ᐱᔨᑦᑎᕋᓚᐅᖅᑐᖅ 
ᐱᓕᕆᔨᒻᒪᕆᐅᔪᑐᑦ 
ᑲᒪᓪᓗᓂ ”
“

– ᐊᖓᔪᖅᑳᕆᔭᐅᔪᑦ ᕿᑐᕐᖓᓖᑦ

ᐊᔾᔨᙳᐊᖅ 9: ᐃᓄᐃᑦ ᐊᑐᓂ ᑭᔨᒐᑐᖅᑕᐅᓂᖏᓐᓄᑦ 
ᐱᔨᑦᑎᕋᖅᑕᐅᔪᑦ ᓈᒻᒪᓴᕐᓂᖏᓐᓄᑦ ᖃᐅᔨᓵᑦ ᓴᖅᑭᓐᓂᖏᑦ

ᐊᓯᖕᓄᑦ ᐃᓄᖕᓄᑦ ᐊᓪᓚᕝᕕᕗᑦ ᐊᑐᖅᑕᐅᖁᓇᔭᖅᐱᐅᒃ?

ᐱ

ᖓ

ᔪᖅ

ᔪᑦ

ᑐ
ᕐᖓ

ᓖ
ᑦ

ᒪᒃ
ᑯᒃ

ᑐ
ᖅ

89%

11%

100% 98%

2%

ᐄ’ ᐋᒡᒐ ᐃᖅᑲᐅᒪᙱᑦᑐᖓ

   ᖁᔭᒋᕙᕋ 
ᐃᑲᔪᖅᑕᐅᓂᕆᓚᐅᖅᑕᕋ.

– ᐊᖓᔪᖅᑳᕆᔭᐅᔪᑦ ᕿᑐᕐᖓᓖᑦ
“ ”

  ᐊᓪᓚᕝᕕᒃ 
ᐱᓕᕆᖃᑎᖃᑦᑎᐊᑐᒻᒪᕆᐊᓘᓚᐅᖅᑐᖅ 

− ᐆᑦᑑᑎᑦᑎᐊᕙᐅᓛᖅ 
ᐱᓕᕆᖃᑎᒌᖕᓂᕐᒥᒃ.

“
”– ᐱᔨᑦᑎᕋᖅᑎ

ᖁᕕᐊᓱᓚᐅᖅᐲᑦ ᖃᓄᐃᓕᔪᖃᖅᑐᒥᓂᐅᓂᖓᒃ?9

ᔪᑦ
 ᕿ

ᑐ
ᕐᖓ

ᓖ
ᑦ

ᒪᒃ
ᑯᒃ

ᑐ
ᖅ

78% 83%

17%
22%

ᑕᒪᐃᓐᓂ ᒪᒃᑯᒃᑐᑦ ᐱᔪᓐᓇᐅᑎᓖᑦ ᐅᖃᐅᓯᖃᕐᓗᑎᑦ ᐃᓱᒪᒋᔭᒥᓂᒃ ᐊᒻᒪᓗ ᐃᓐᓇᐃᑦ ᓈᓚᓪᓗᑎᑦ ᐊᒻᒪᓗ ᐅᖃᐅᓯᕆᔭᖏᑦ 
ᐅᑉᐱᕆᔭᐅᓗᑎᑦ.

ᐅᑦᑲᓕᒫᕐᕕᒃ 12: ᓄᓇᕐᔪᐊᕐᒥ ᓄᓇᓕᕐᔪᐊᑦ ᑲᑎᒪᓂᖏᑦ ᓱᕈᓰᑦ ᐱᔪᓐᓇᐅᑎᖏᓐᓄᑦ

ᑭᒡᒐᖅᑐᐃᔨᒻᒪᕆᒋᔭᖅᐱᑦ ᐅᖃᐅᑎᓚᐅᖅᐹᑏᑦ 
ᑲᙳᓇᖅᑐᓕᕆᓂᕐᒥᒃ?8

ᐊᒥᓱᑦ ᐃᓄᐃᑦ 
ᐊᑦᑐᖅᑕᐅᑲᒻᒪᓗᐊᕐᓂᖏᓐᓄᑦ 
ᐊᐅᓚᓂᖃᑲᒻᒪᑦᑐᓄᑦ ᑭᒡᒐᑐᖅᑕᐅᓂᖏᑦ 
ᑕᐃᒪᐃᓗᐊᓲᑦ, ᐃᓄᐃᑦ ᐊᒥᓱᑦ ᐊᑦᑐᖅᑕᐅᑲᒻᒪᓗᐊᖃᑦᑕᕈᑎᖏᑦ 
ᐊᑦᑐᐃᓂᖃᓲᑦ ᐊᒥᓱᓂᒃ ᓱᕈᓯᕐᓂᒃ ᒪᒃᑯᑦᑐᓂᓪᓘᓐᓃᑦ; ᒐᕙᒪᒃᑯᑦ 
ᐊᑐᐊᒐᖏᑦ ᐅᕝᕙᓘᓐᓃᑦ ᐱᔨᑦᑎᕋᕈᑎᖏᑦ ᑲᔪᓯᒍᓐᓇᙱᒐᐃᒻᒪᑕ 
ᐱᔾᔪᑎᖃᕋᓱᐊᖅᑐᒥᓂᐅᒐᓗᐊᖅᑎᓪᓗᒋᑦ; ᑲᒪᒋᔭᐅᙱᒃᑯᑎᓪᓗ 
ᐊᑐᓕᖅᑭᑦᑕᐅᑐᐃᓐᓇᕋᔭᖅᑐᑎᑦ; ᐊᒻᒪᓗ ᒐᕙᒪᒃᑯᓐᓂᒃ 
ᐊᓯᔾᔩᒋᐊᖃᓕᖅᑎᑦᑎᒍᓐᓇᖅᑐᑦ ᐊᑐᐊᒐᕐᒥᓂᒃ, ᐃᓕᖅᑯᓯᕐᒥᓂᒃ, 
ᐅᕝᕙᓘᓐᓃᑦ ᐱᖁᔭᖏᓐᓂᒃ.

ᐊᒥᓱᑦ ᐃᓄᐃᑦ ᐊᑦᑐᖅᑕᐅᓯᒪᑎᓪᓗᒋᑦ ᑭᒡᒐᑐᖅᑕᐅᔾᔪᑕᐅᔭᕆᐊᓖᑦ 
ᐊᓪᓚᕕᑦᑎᓐᓄᑦ ᐊᒥᓱᑎᒍᑦ.  ᐃᖅᑲᓇᐃᔭᖅᑎᕗᑦ ᑕᑯᖃᑦᑕᓕᓲᖑᕗᑦ 
ᑖᔅᓱᒥᖓᔅᓴᐃᓐᓇᖅ ᐊᔾᔨᒌᙱᑦᑐᓄᑦ ᐊᑐᖅᑕᑦ ᐊᑐᓂ ᐃᓄᐃᑦ 
ᑭᒡᒐᖅᑐᕆᐊᙵᖅᑐᒋᑦ ᐱᓕᕆᐊᖃᖅᑎᓪᓗᑕ ᐊᒻᒪᓗ ᑕᒪᓐᓇ 
ᓇᓗᓇᐃᖅᑕᐅᓪᓗᓂ ᖃᐅᔨᓴᖅᑕᐅᒃᑲᓐᓂᕆᐊᖃᕐᓂᖓᓂᒃ.  
ᒪᓕᒐᓕᐅᖅᑏᑦ ᐅᕝᕙᓘᓐᓃᑦ ᒪᒃᑯᑦᑐᑦ ᒪᓕᒐᓕᐅᖅᑎᙳᐊᖑᓪᓗᑎᑦ 
ᐱᔾᔪᑎᒥᒃ ᐅᖃᐅᓯᖃᕈᓐᓇᕐᒥᔪᑦ ᓄᓇᕗᑦ ᒪᓕᒐᓕᐅᕐᕕᖓᓂ.  
ᐱᕙᓪᓕᐊᔪᓕᕆᔨᒃᑯᑦ ᐱᔾᔪᑎᒥᒃ ᓴᖅᑭᑎᑦᑎᒍᓐᓇᓲᖑᒻᒥᔪᑦ 
ᑐᓴᐅᒪᔭᐅᓕᕐᓗᓂ ᑭᒃᑯᑐᐃᓐᓇᕐᓄᑦ. ᒪᒃᑯᑦᑐᑦ ᐊᒻᒪᓗ ᐃᓐᓇᐃᑦ 
ᖃᐅᔨᒃᑲᐃᒍᓐᓇᕐᒥᔪᑦ ᐊᓪᓚᕕᑦᑎᓐᓂ ᐊᒥᓱᓄᑦ ᐃᓄᓐᓄᑦ ᐱᔾᔪᑎᒥᒃ 
ᐊᑐᓗᐊᖃᑦᑕᓕᖅᑎᓪᓗᒋᑦ ᐅᖃᐅᓯᕆᔪᒪᔭᒥᓂᒃ ᐅᕙᑦᑎᓐᓄᑦ. 

ᐊᓪᓚᕝᕕᕗᑦ ᖃᐅᔨᔭᕋᐃᒻᒪᑕ ᒐᕙᒪᒃᑯᑦ ᐱᓕᕆᐊᖏᑦ ᐊᒥᓱᓂᒃ 
ᐊᑦᑐᐃᓂᖃᑲᒻᒪᖃᑦᑕᑎᓪᓗᒋᑦ ᐱᔪᓐᓇᙱᓐᓂᖏᓐᓄᑦ, ᓂᕈᐊᕈᓐᓇᖅᑐᒍᑦ 
ᖃᐅᔨᓴᕐᓗᒍ. ᑕᐃᒪᐃᒍᓐᓇᓲᖑᔪᒍᑦ ᐅᖃᖃᑎᖃᕐᓗᑕ ᐅᕝᕙᓘᓐᓃᑦ 
ᕿᒥᕐᕈᓇᑦᑎᐊᕐᓗᒍ. ᐅᖃᖃᖃᑎᖃᓲᖑᓪᓗᑕ ᑕᒪᒃᑯᓂᖓ ᐊᐅᓚᔾᔪᓯᕐᓂᒃ 
ᐊᑦᑐᐃᓂᖃᑲᒻᒪᓲᖑᑎᓪᓗᒋᑦ ᑭᒡᒐᖅᑐᐃᓕᖅᑎᓪᓗᑕ ᐱᓕᕆᖃᑎᖃᕐᓗᑕᓗ 
ᐊᓯᔾᔩᕙᓪᓕᐊᓕᕐᓂᐊᕋᑦᑕ. ᐅᑉᐱᕈᓱᒃᑲᑦᑕ ᑕᒪᓐᓇ ᐋᖅᑭᒃᓯᒪᔪᑦ ᐊᒥᓱᓂᒃ 
ᐊᑦᑐᐃᓂᖃᑲᒻᒪᓲᖑᑎᓪᓗᒋᑦ ᑭᒡᒐᖅᑐᐃᓂᖃᕐᓂᖅ ᓇᓕᒧᓐᓂᖃᐅᑦᑎᐊᖅᑐᖅ 
ᐃᓄᐃᑦ ᐃᓕᖅᑯᓯᑦᑎᐊᕚᓗᖏᓐᓂᒃ ᐱᒻᒪᕆᒋᔭᖏᓐᓂᒃ, ᐱᓗᐊᖅᑐᒥᒃ 
ᐱᒻᒪᕆᒋᔭᐅᔪᖅ ᐱᓕᕆᖃᑎᒌᖕᓂᖅ − ᐃᖅᑲᓇᐃᔭᖃᑎᒌᖕᓂᖅ 
ᐊᔾᔨᒌᑦᑐᒥᒃ ᐱᓕᕆᐊᖃᕋᓱᐊᕐᓗᓂ ᐊᒻᒪᓗ ᐋᔩᖃᑎᒌᖕᓂᖅ − 
ᐃᓱᒪᓕᐅᕐᓂᖅ ᐊᖏᖃᑎᒌᓐᓂᒃᑯᑦ ᐊᒻᒪᓗ ᐅᖃᖃᑎᒌᖅᑳᕐᓂᒃᑯᑦ. ᐱᔾᔪᑏᑦ 
ᐅᖃᐅᓯᕆᔭᐅᑐᐃᓐᓇᕐᓗᑎᑦ ᕿᒥᕐᕈᔭᐅᔪᓐᓇᓲᑦ ᐱᔭᕆᐊᑭᓐᓂᖅᓴᐅᓲᖑᒻᒪᑕ. 
ᐋᖅᑭᒍᑎᒋᔭᐅᓴᕋᐃᓲᖑᓪᓗᑎᓪᓗ. ᐅᖃᖃᑎᒌᑦᑐᑕ ᐊᐅᓚᔾᔪᓰᑦ 
ᐊᑦᑐᐃᓂᖃᑲᒻᒪᒐᐃᒻᒪᑕ ᐊᒥᓱᓂᑦ ᑭᒡᒐᖅᑐᐃᔾᔪᑎᒋᓪᓗᒋᑦ 
ᓴᖅᑮᒍᓐᓇᐸᙱᑦᑐᑦ ᓴᖅᑮᓲᓪᓘᓐᓃᑦ ᐃᓄᐃᑦ ᑭᒃᑯᑐᐃᓐᓇᐃᑦ ᐱᓪᓗᒋᑦ 
ᐅᓂᒃᑳᓕᐅᕈᔾᔭᐅᓗᑎᑦ ᓇᓗᓇᐃᔭᓯᒪᔪᖃᕐᓗᓂ ᐊᑐᓕᖁᔭᑦᑎᓐᓂᒃ.

ᐱᔭᕆᐊᑐᓂᖅᓴᓂᓐᓂ ᐊᐅᓚᔾᔪᓰᑦ ᑕᒪᒃᑯᐊ ᐊᑦᑐᐃᓂᖃᑲᒻᒪᓲᖑᑎᓪᓗᒋᑦ 
ᐊᒥᓱᓂᑦ ᕿᒥᕐᕈᓇᒃᑕᐅᔾᔪᑎᖏᑦ ᐱᓕᕆᐊᖃᓗᐊᓲᑦ ᐱᔭᕆᐊᑐᓂᖅᓴᓂᒃ. 
ᐃᓱᒪᒃᓴᖅᓯᐅᕈᑏᑦ ᐱᔾᔪᑎᒥᒃ ᖁᑦᑎᓂᖅᓴᒨᖅᑎᑦᑎᒍᓐᓇᖅᑐᑦ 
ᐅᖃᖃᑎᒌᑐᐃᓐᓇᕋᓱᐊᓚᐅᖅᑎᓪᓗᑕ ᑕᒪᒃᑯᓄᖓ 
ᕿᒥᕐᕈᓇᒃᑎᐊᓂᖅᓴᐅᓕᕈᓐᓇᖅᑐᒍᑦ ᐅᑯᓂᖓ: ᓴᙱᓂᖓ 
ᐱᔾᔪᑎᑉ, ᐋᓐᓂᕈᑎᒋᔭᐅᔪᓐᓇᕐᓂᖓ ᐱᔾᔪᑎ ᑲᒪᒋᔭᐅᙱᒃᑯᓂ, 

ᑐᐊᕕᕐᓇᕐᓂᖓ ᐱᔾᔪᑎ, ᐊᒻᒪᓗ ᐃᑲᔫᑎᖃᕋᔭᕐᓂᖓ ᐃᓄᑐᐃᓐᓇᕐᓄᑦ 
ᕿᒥᕐᕈᓇᒃᑐᖃᓚᐅᖅᑎᓪᓗᒍ.

ᐊᐅᓚᔾᔪᓯᑦ ᐊᑦᑐᐃᓂᖃᑲᒻᒪᑎᓪᓗᒋᑦ ᐊᒥᓱᓂᒃ ᐱᔾᔪᑎᒋᔭᐅᓲᑦ 
ᕿᒥᕐᕈᓇᒃᑕᐅᔭᕆᐊᖃᓲᖑᓪᓗᑎᑦ ᐊᒥᓱᓂᒃ ᖁᓕᕇᑦᑐᒡᒍᑎᖃᓲᖅ 
ᐱᔾᔪᑎᓂᒃ. ᑕᐃᒪᐃᓐᓂᖏᓐᓄᑦ, ᕿᒥᕐᕈᓇᒃᑎᓪᓗᒋᑦ 
ᐊᐱᖅᓱᕆᐊᖃᓲᖑᔪᒍᑦ, ᑐᒃᓯᕋᕐᓗᑕ ᐊᒻᒪᓗ ᕿᒥᕐᕈᔭᐅᓗᑎᑦ ᑎᑎᖅᑲᓂᒃ, 
ᐊᒻᒪᓗ ᖃᐅᔨᓴᖅᑐᒻᒪᕆᐅᓗᑕ ᑕᒻᒪᖅᓯᒪᔪᕐᓂᐊᒻᒪᕆᓪᓗᑕᓗ 
ᑐᑭᓯᐅᒪᑦᑎᐊᖅᑎᓪᓗᑕ ᐃᓱᒪᓕᐅᕈᓐᓇᕐᓂᐊᕋᑦᑕ ᐊᒻᒪᓗ 
ᐊᑐᓕᖁᔭᓕᐅᕐᓗᑕ. ᐊᐅᓚᔾᔪᓯᖃᑲᒻᒪᑦᑐᖃᖅᑎᓪᓗᒍ 
ᐊᑦᑐᐃᓂᖃᑲᒻᒪᑦᑎᓪᓗᒋᑦ ᐊᒥᓱᓂᒃ ᑭᒡᒐᖅᑐᐃᑎᓪᓗᑕ ᓴᖅᑮᑎᑦᑎᓲᖅ 
ᐊᑐᓕᖁᔭᑦᑎᓐᓂᒃ ᑐᓂᔭᐅᓪᓗᑎᑦ ᒐᕙᒪᒃᑯᑦ ᐱᓕᕆᕝᕕᖏᓐᓄᑦ ᑕᒪᒃᑯᐊ 
ᐊᐅᓚᔾᔪᓯᖏᑦ ᐱᐅᓯᕚᓪᓕᖁᓪᓗᒋᑦ. ᑕᒪᒃᑯᐊ ᐊᑐᓕᖁᔭᕗᑦ ᑲᑐᑎᓲᕗᑦ 
ᐃᓄᑐᐃᓐᓇᕐᓄᑦ ᑕᑯᔭᐅᔪᓐᓇᖅᑐᓂᒃ ᐅᓂᒃᑳᓕᐅᖅᑐᑕ.

ᐊᐅᓚᔾᔪᓰᑦ ᑲᔪᓯᒍᓐᓇᙱᒐᐃᒻᒪᑕ ᐊᒥᓱᓂᒃ ᐊᑦᑐᐃᓂᖃᑲᒻᒪᖃᑦᑕᑎᓪᓗᒋᑦ 
ᑭᒡᒐᖅᑐᐃᔨᕗᑦ ᑐᖅᑯᐃᕕᖃᓲᖅ ᑕᒪᐃᓐᓂᓕᒫᖅ ᐊᐅᓚᔾᔪᓯᕐᓂᒃ 
ᐊᑦᑐᐃᓂᖃᑲᒻᒪᒍᑎᐅᓲᓂᒃ ᐱᔾᔪᑎᓂᒃ ᐊᓪᓚᕕᑦᑎᓐᓄᑦ 
ᐅᓐᓂᕐᓘᑎᒋᔭᐅᓲᖑᔪᓂᒃ, ᖃᐅᔨᓴᖅᑐᑕᓗ ᖃᓄᑎᒋ ᐱᔾᔪᑎᐅᔪᑦ 
ᐅᖃᐅᑕᐅᖃᑦᑕᓂᕐᒪᖔᑕ. ᑕᐃᒪᐃᓐᓂᖓᓄᑦ, ᑎᑎᕋᓲᕗᑦ 
ᐊᒥᓲᓂᖏᑦ ᐃᓄᐃᑦ ᐊᑐᓂ ᐊᑦᑐᖅᑕᐅᑲᒻᒪᖃᑦᑕᑎᓪᓗᒋᑦ ᐱᔾᔪᑏᑦ 
ᐅᖃᐅᑕᐅᔪᑦ, ᐊᒻᒪᓗᑦᑕᐅᖅ ᐊᒥᓲᓂᖏᑦ ᐊᑕᐅᑦᑎᒨᖅᑐᒋᑦ10 
ᐊᒥᓱᓂᒃ ᐊᑦᑐᖅᑕᐅᔾᔪᑎᖃᑲᒻᒪᓲᑦ ᐱᔾᔪᑎᐅᔪᑦ. ᕿᒥᕐᕈᓲᖑᒻᒥᔪᒍᑦ 
ᖃᓄᐃᑦᑑᓂᕆᓲᖏᓐᓂᒃ ᑕᒪᒃᑯᓂᖓ ᐊᑕᐅᑦᑎᒨᖅᑲᖅᓯᒪᔭᑦᑎᓐᓂᒃ 
ᐊᒥᓱᑦ ᐃᓄᐃᑦ ᐊᑦᑐᖅᑕᐅᑲᒻᒪᖃᑦᑕᑎᓪᓗᒋᑦ ᐊᐅᓚᔾᔪᓯᑦ 
ᐋᖅᑭᑦᑎᐊᖅᓯᒪᙱᒐᐃᒻᒪᑕ. ᑕᒪᒃᑯᐊ ᑐᑭᓯᒋᐊᕈᑎᖏᑦ ᓄᐊᑉᐸᓪᓕᐊᓲᖏᑦ, 
ᐊᒻᒪᓗ ᑕᒪᐃᓐᓂ ᑐᑭᓯᒋᐊᕈᑎᓂᒃ ᕿᒥᕐᕈᓇᕈᑎᖃᕆᐊᖃᓲᖑᓪᓗᑕ 
ᓄᐊᑕᐅᓯᒪᖃᑦᑕᖅᑐᒥᓂᕐᓂᒃ ᐊᕐᕌᒍᑕᒪᑦ.

ᐃᓄᐃᑦ ᐊᒥᓱᑦ 
ᐊᑦᑐᖅᑕᐅᑲᒻᒪᖃᑦᑕᕐᓂᖏᓐᓂᒃ 
ᑭᒡᒐᖅᑐᐃᑎᓪᓗᑕ ᖃᓄᐃᓕᐅᕈᑎᒋᓯᒪᔭᕗᑦ 
2018-2019−ᒧᑦ
ᐊᐅᓚᔾᔪᓰᑦ ᐊᑦᑐᐃᓂᖃᑲᒻᒪᓲᑦ ᐊᒥᓱᓂᒃ ᐃᓄᖕᓂᒃ ᑐᑭᓯᒋᐊᕈᑎᖏᑦ 
ᓄᐊᑕᒥᓃᑦ 2018-2019−ᒥ ᐊᒻᒪᓗ ᐃᓚᔭᐅᓪᓗᑎᑦ ᓄᑕᖅᑲᓄᑦ 
ᒪᒃᑯᒃᑐᓄᓪᓗ ᑭᒡᒐᖅᑐᐃᔨᑉ ᐊᓪᓚᕝᕕᐊᑕ ᓄᐊᑕᐅᕙᓪᓕᐊᔪᑦ 
ᑐᖅᑯᐃᕕᖓᓄᑦ ᓇᓂᔭᐅᔪᓐᓇᖅᑐᑦ ᐊᔾᔨᙳᐊᖅ 10-ᒥ.

8	 ᑕᒪᐃᓐᓂ ᐳᓴᓐᑎᖏᑦ ᐅᖓᑕᐅᔨᔪᑦ 100% ᐃᓚᖏᑦ ᑭᐅᔪᒥᓃᑦ  
	 ᓂᕈᐊᖅᓯᒪᔪᒥᓂᐅᓂᖏᓐᓄᑦ ᐊᑕᐅᓯᐅᙱᑦᑐᒥᒃ ᐊᐱᖅᑯᑎᒧᑦ  
	 ᐃᓚᐅᖃᑕᐅᔪᒥᓂᐅᓂᖏᓐᓄᑦ ᐊᑕᐅᓯᐅᙱᑦᑐᒥᒃ ᑲᒪᒋᔭᐅᔪᒥᓂᕐᒥᒃ. 
9	 ᑖᓐᓇ ᐊᐱᖅᑯᑎ ᐊᐱᕆᔭᐅᓚᐅᙱᑦᑐᖅ ᐱᔨᑦᑎᕋᖅᑎᓄᑦ.
10 	ᑖᓐᓇᓴᐃᓐᓇᖅ ᐊᔾᔨᐸᓗᐊᓘᓐᓃᑦ ᐊᐅᓚᔾᔪᓯᖃᑲᒻᒪᑦᑐᖃᖅᑎᓪᓗᒍ ᐃᓄᐃᑦ ᐊᒥᓱᑦ 		
	 ᐊᑦᑐᖅᑕᐅᓂᖃᑲᒻᒪᒍᑎᖓ ᐊᔾᔨᐸᓗᐊᓘᓐᓃᑦ ᐱᔾᔪᑎᒋᔭᐅᓲᖅ

ᐊᔾᔨᙳᐊᖅ 10: ᐊᕕᑦᑐᖅᓯᒪᐅᓂᖏᑦ ᐊᐅᓚᔾᔪᓰᑦ 
ᐋᖅᑭᒃᓯᒪᙱᓗᐊᕐᓂᖏᓐᓄᑦ ᐊᑦᑐᐃᓂᖃᑲᒻᒪᓲᑦ ᐃᓄᖕᓂᒃ 
ᐊᒥᓱᓂᒃ ᑐᑭᓯᒋᐊᕈᑎᖏᑦ

249 ᐃᓄᐃᑦ ᐊᑐᓂ ᐊᑦᑐᖅᑕᐅᓂᖃᑲᒻᒪᓲᑦ 
ᐊᐅᓚᔾᔪᓰᑦ ᐊᖅᑭᒃᑎᐊᖅᓯᒪᙱᓐᓂᖏᓐᓄᑦ 

ᐱᔾᔪᑏᑦ ᐅᖃᐅᑕᐅᓯᒪᔪᑦ

99 ᐊᑕᐅᑦᑎᒨᖅᑕᐅᓯᒪᔪᑦ ᐊᐅᓚᔾᔪᓰᑦ 
ᐱᔾᔪᑎᒋᔭᐅᓂᖏᓐᓄᑦ ᐃᓄᐃᑦ ᐊᒥᓱᑦ 

ᐊᑦᑐᖅᑕᐅᓂᖃᑲᒻᒪᓲᑦ ᐊᐅᓚᔾᔪᓰᑦ 

51 ᐊᖅᑭᒃᑎᐊᖅᓯᒪᙱᓐᓂᖏᓐᓄᑦ 
ᖃᓄᐃᑦᑑᓂᕆᓗᐊᓲᖏᑦ



ᒪᒃᑯᒃᑐᑦ ᒪᓕᒐᓕᐅᖅᑎᙳᐊᖑᓂᖏᑦ
ᒪᕐᕉᒃ ᐊᕐᕌᒎᒃ ᐊᓂᒍᕋᐃᒻᒪᑎᒃ, ᒪᓕᒐᓕᐅᕐᕕᒃᑯᑦ ᒪᒃᑯᒃᑐᓂᑦ 
ᒪᓕᒐᓕᐅᖅᑎᙳᐊᖑᑎᑦᑎᓲᑦ, ᒪᒃᑯᒃᑐᑦ ᓄᓇᕗᒻᒥᐅᑕᐅᔪᑦ 
ᒪᓕᒐᓕᐅᖅᑎᙳᐊᖑᑎᑕᐅᓪᓗᑎᑦ. ᑕᒪᓐᓇ ᖃᓄᐃᓕᐅᕈᑕᐅᔪᖅ 
ᒪᒃᑯᒃᑐᓂᒃ ᐃᓕᓐᓂᐊᑎᑦᑎᒍᓐᓇᓲᖅ ᓂᕈᐊᖅᑕᐅᓯᒪᔪᓕᕆᓂᕐᒥᒃ 
ᐊᒻᒪᓗ ᒪᓕᒐᓕᐅᕐᕕᒻᒥ ᐊᐅᓚᔾᔪᓯᖏᓐᓂᒃ, ᐅᓪᓗᓕᒫᖅ ᒪᓕᒐᓕᐅᕐᕕᒻᒥ 
ᑲᑎᒪᙳᐊᖅᑎᑕᐅᓪᓗᑎᓪᓗ.

ᓄᕖᕝᕙ 22, 2018−ᖑᑎᓪᓗᒍ, ᑭᒡᒐᖅᑐᐃᔨ ᐊᒻᒪᓗ ᓄᑕᖅᑲᓄᑦ 
ᒪᒃᑯᒃᑐᓄᓪᓗ ᑭᒡᒐᖅᑐᐃᔨᑉ ᐊᓪᓚᕝᕕᐊᑕ ᐃᖅᑲᓇᐃᔭᖅᑎᖏᑦ 
ᐃᓚᐅᖃᑕᐅᔪᓇᓚᐅᕐᒪᑕ ᒪᓕᒐᓕᐅᖅᑎᙳᐊᖑᔪᖃᖅᑎᓪᓗᒍ. 
ᑐᓵᕙᓚᐅᖅᑐᒍᑦ ᐱᔾᔪᑎᓂᒃ ᐊᑦᑐᐃᓂᓖᑦ ᒪᒃᑯᒃᑐᓂᒃ ᑕᐃᒃᑯᓇᙵᑦ 
22-ᖑᔪᓂᑦ ᒪᒃᑯᒃᑐᓂᒃ ᑭᒡᒐᖅᑐᐃᓪᓗᑎᑦ ᑕᒪᐃᓐᓂ ᓄᓇᕗᓕᒫᑦᑎᐊᕐᒥᒃ. 
ᒪᒃᑯᒃᑐᑦ ᒪᓕᒐᓕᐅᖅᑎᙳᐊᖑᔪᑦ ᐅᖃᓪᓚᑦᑎᐊᖅᐸᓚᐅᖅᑐᑦ 
ᐱᔾᔪᑎᒋᔭᐅᔪᓂᒃ ᐃᓱᒫᓘᑎᖏᓐᓂᒃ, ᐊᐱᖅᓱᖃᑦᑕᖅᑐᑎᑦ ᐊᒻᒪᓗ 
ᐅᖃᐅᓯᖃᖅᑐᑎᑦ ᐃᓱᒪᒋᔭᒥᓂᒃ ᐊᔾᔨᒌᑐᑦ ᐱᔾᔪᑏᑦ ᒥᒃᓵᓅᖓᔪᓂᒃ.
ᐱᔾᔪᑏᑦ ᓇᓗᓇᐃᖅᑕᐅᓯᒪᓗᐊᓚᐅᖅᑐᑦ ᐃᓚᐅᖃᑕᐅᔪᓄᑦ ᐅᑯᐊᖑᕗᑦ:

ᑭᒡᒐᖅᑐᐃᔨᑉ 

ᖁᕕᐊᓲᑎᖃᕐᓂᖓ

      

ᓇᓗᖅᑯᑎᙱᓂᖅᓴᐅᓕᖅᑎᑦᑎᓂᖅ
ᐆᑦᑐᕋᐅᑕᐅᔪᖅ ᐱᓕᕆᐊᖅ ᑕᐃᔭᐅᓪᓗᓂ ᐃᔅᑏᒻ, 
ᐱᓕᕆᐊᖃᕈᒪᓕᖅᑎᑦᑎᓂᖅ ᐃᓕᓐᓂᐊᖅᑎᓂᒃ 

ᐃᓐᓇᑐᖃᖅᑎᒍᑦ, ᐃᓕᓐᓂᐊᖅᑎᑕᐅᓂᖏᑎᒍᑦ, ᐊᒻᒪᓗ 
ᐃᓄᖕᒥᒃ ᑐᑭᒧᐊᑦᑎᑦᑎᔨᖃᕐᓗᑎᑦ ᐃᑲᔪᖅᑎᒋᓂᐊᖅᑕᒥᓂᒃ, 
ᐃᑲᔪᕐᓂᖃᖅᑐᑦ ᐃᓕᓐᓂᐊᕆᐊᕐᓂᖅᓴᐅᖃᑦᑕᖁᓪᓗᒋᑦ 

ᐊᒻᒪᓗ ᐊᐃᕙᐅᑎᙱᓂᖅᓴᐅᓕᖁᓪᓗᒋᑦ ᔮᓐ ᐊᕐᓇᓗᔾᔪᐊᖅ 
ᐃᓕᓐᓂᐊᕐᕕᖓᓂ, ᐊᕐᕕᐊᒥ.

"ᐃᓕᓐᓂᐊᖅᑎᖁᑎᕗᑦ ᐃᓕᓐᓂᐊᕐᕕᒻᒧᑦ 
ᓴᖅᑭᑐᐃᓐᓇᕐᓂᐊᖅᑐᕈᓗᐃᓚᓯᒪᑐᐃᓐᓇᙱᓪᓗᑕ, 
ᐊᓯᔾᔩᔪᒪᓚᐅᕋᑦᑕ [ᑲᒪᒋᔭᐅᓂᖅᓴᐅᓂᖓᓂᒃ] ᓱᒻᒪᑦ 

ᐃᓕᓐᓂᐊᕐᕕᓕᐊᖃᑦᑕᕈᒪᓂᖏᓐᓂᒃ ᐊᒻᒪᓗᒃᑲᓐᓂᑦᑎᐊᒻᒪᕆᒃ 
ᑭᓱᓂᑦ ᐋᓯᒪᒐᓗᐊᕐᒪᖔᑦᑎᒍᑦ ᑕᕝᕙᓃᑎᓪᓗᒋᑦ ᖃᐅᔨᔪᒪᓪᓗᑕ,"11 

ᐅᖃᖅᑐᒥᓂᐅᓪᓗᓂ ᐃᓕᓴᕕᑉ  
ᐊᖓᔪᖅᑳᖓ, ᕉᒥᐅ ᕗᐊᕐᓂᐅᕐ.

ᐊᓯᔾᔨᖅᓯᒪᓂᖏᑦ ᐊᑐᓕᖅᑎᑕᒥᓂᐅᔭᕇᖅᑐᑦ ᐃᓕᓐᓂᐊᕐᕕᒻᒥ 
ᑖᒃᑯᑎᒎᓇ ᓇᓗᖅᑯᑎᒍᓐᓃᑎᑦᑎᓂᕐᒧᑦ ᐱᓕᕆᐊᖓ 
ᐅᑯᐊᖑᓪᓗᑎᑦ; ᐊᒥᓱᓂᒃ ᖁᑦᑎᓐᓂᓖᑦ, ᒪᕐᕉᖕᓂᒃ 

ᐃᓕᓴᐃᔨᖃᐅᖅᑐᑦ ᐃᒡᓗᕈᓯᖏᓐᓂᒃ, ᐊᓯᔾᔨᖅᑕᓗᐊᕐᔭᐃᖅᓯᒪᔪᑦ 
ᐊᒻᒪᓗ ᖃᓄᐃᓗᐊᕐᔭᐃᖅᑕᐅᓯᒪᔪᑦ ᐃᓕᓐᓂᐊᖅᑎᓄᑦ 

ᖁᑦᑎᓂᖅᐹᒦᑎᓪᓗᒋᑦ; ᐱᓇᓱᐊᕈᓯᖃᓲᖑᓪᓗᑎᓪᓗ ᓄᓇᑐᐃᓐᓇᕐᒥ 
ᖃᓄᐃᓕᐅᕈᑎᒋᔭᐅᓲᓂᒃ ᑕᐃᔭᐅᔪᖅ ᓴᖅᑭᔮᕐᔫᒥᑎᑦᑎᓂᖅ 

ᐊᒻᒪᓗ ᐃᓕᓐᓂᐊᕐᓂᖅ ᐃᓕᖅᑯᓯᕐᒥᒃ ᐊᒻᒪᓗ ᖃᐅᔨᒪᔭᐅᓂᕐᒥᒃ; 
ᐊᒻᒪᓗᑦᑕᐅᖅ ᓴᖅᑭᖅᑎᑕᐅᓯᒪᓕᖅᑐᓂ ᐱᓕᒻᒪᒃᓴᕐᓂᖅ 

ᐱᓕᕆᕝᕕᐊ, ᐳᓛᕐᕕᐅᔮᖅᑐᖅ ᐃᓂᒃᓴᖓ ᐃᓕᓐᓂᐊᕐᕕᒻᒥ 
ᐊᑐᖅᑕᐅᓲᖑᓕᖅᑐᓂ, ᑐᓐᓂᖅᑯᓯᐊᕐᓂᒃ ᓴᓇᔭᒥᓂᖏᑦ. 

ᖄᖓᒍᒃᑲᓐᓂᖅ ᑕᒪᓐᓇ ᐃᓂᖃᕐᕕᒃᓴᖃᖅᑎᑕᐅᓪᓗᓂ ᐅᓪᓗᒃᑯᑦ 
ᐃᓕᓐᓂᐊᕈᑎᖏᓐᓂᒃ ᐱᔭᕇᖅᓯᒍᓐᓇᖁᓪᓗᒋᑦ ᐅᕝᕙᓘᓐᓃᑦ 
ᑕᖃᐃᖅᓯᑲᐃᓐᓇᕐᓗᑎᑦ, ᐃᓕᓐᓂᐊᖅᑏᑦ ᑐᙵᓱᐊᑎᑕᐅᕗᑦ 

ᖃᐃᖁᔨᓗᑎᑦ ᐱᖃᑎᒋᔭᒥᓂᒃ ᖃᑕᙳᑎᒥᓐᓂᓘᓐᓃᑦ 
ᐊᐃᑉᐹᐅᓕᖅᑭᐅᑎᓪᓗᒍ ᐊᒻᒪᓗ ᕿᑎᖅᑰᑕᐅᑎᓪᓗᒍ ᐅᓐᓄᒃᑯᑦ 

ᑕᐃᑲᓃᕋᔭᒍᓐᓇᖅᑎᑕᐅᓪᓗᑎᑦ ᓯᕿᙳᔭᖅ 7-9−ᒧᑦ.

ᓄᑕᖅᑲᓄᑦ ᒪᒃᑯᒃᑐᓄᓪᓗ ᑭᒡᒐᖅᑐᐃᔨᑉ ᐊᓪᓚᕝᕕᐊ 
ᐅᐱᒋᕙᒌᕈᒪᕗᑦ ᐃᖅᑲᓇᐃᔭᖅᑎᖏᓐᓂᒃ ᐃᓕᓐᓂᐊᖅᑎᖏᓐᓂᓗ 
ᔮᓐ ᐊᕐᓇᓗᔾᔪᐊᖅ ᐃᓕᓐᓂᐊᕐᕕᖓᓂ ᖃᓄᖅᑑᖅᓯᒪᓂᖏᓐᓄᑦ 
ᐊᑑᑎᖃᑦᑎᐊᕋᓱᐊᕐᓂᑯᓪᓗ ᑲᒪᒋᔭᖃᕐᓂᖏᓐᓄᑦ ᑕᒪᔅᓱᒧᖓ 

ᐱᔾᔪᑎᒧᑦ ᓇᓕᒧᓐᓂᖃᑦᑎᐊᕕᐅᑎᑦᑐᓂᓗ ᐃᓄᐃᑦ 
ᐃᓕᖅᑯᓯᑦᑎᐊᕚᓗᖏᑕ ᐱᒻᒪᕆᒋᔭᖓᓂᒃ ᖃᓄᖅᑑᕐᓂᕐᒥᒃ. 
ᑕᒪᐃᓐᓂ ᐃᓕᓴᐃᔨᓕᒫᑦ ᑲᔪᖅᓴᖅᐸᕗᑦ ᖃᓄᖅᑑᕐᓗᑎᑦ 

ᐱᓕᕆᐊᖃᕈᒪᓕᖅᑎᑦᑎᖃᑦᑕᖁᓪᓗᒋᑦ ᐃᓕᓐᓂᐊᖅᑎᖁᑎᒥᓂᒃ.

ᑕᒫᓂ ᐊᕐᕌᒍᒥ, ᑎᓴᒪᑦ ᐱᓕᕆᕝᕖᑦ ᖁᑦᑎᓂᖅᐹᒦᑦᑐᑦ 
ᐳᓴᓐᑎᑎᒍᑦ ᐊᐅᓚᔾᔪᓯᖏᑦ ᐋᖅᑭᒃᓯᒪᑲᒻᒪᓚᐅᖅᑐᑦ 
ᐊᑦᑐᐃᓂᖃᑲᒻᒪᒍᑎᒋᔭᐅᓕᖅᑐᑎᑦ ᐃᓅᓯᓕᕆᔨᒃᑯᑦ, 
ᐃᓕᓐᓂᐊᕐᓂᓕᕆᔨᒃᑯᑦ, ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ, ᐊᒻᒪᓗ 
ᒪᓕᒐᓕᕆᔨᒃᑯᑦ. ᐊᔾᔨᙳᐊᑎᖅ 11 ᑭᒡᒐᖅᑐᐃᔪᖅ ᑐᑭᓯᒋᐊᕈᑏᑦ 
ᑐᕌᖓᔪᑦ ᐃᓄᐃᑦ ᐊᒥᓱᑦ ᐊᑦᑐᖅᑕᐅᑲᒻᒪᖃᑦᑕᕐᓂᖏᓐᓄᑦ 
ᐊᐅᓚᔾᔪᓯᖃᑲᒻᒪᑦᑐᓃᙶᖅᑐᓂᒃ ᐱᓕᕆᕝᕕᓪᓗᐊᑕᐅᔪᒧᑦ.

11 ᑲᓇᑕᒥ ᑕᑯᓐᓇᒐᒃᓴᓕᕆᔨᒃᑯᑦ ᑯᐊᐳᕇᓴᙵ. (2018, ᒪᐃ 2) ᐆᑦᑐᕋᐅᑕᐅᓪᓗᓂ  
	 ᐱᓕᕆᐊᖅ ᐊᕐᕕᐊᖅ ᖁᑦᑎᓂᖅᐹᕐᒥᒃ ᐃᓕᓐᓂᐊᕐᕕᖓᓂ ᐃᓕᓐᓂᐊᖅᑏᑦ  
	 ᐃᓕᓐᓂᐊᕆᐊᒃᑲᓐᓂᓕᕈᑕᐅᓲᖅ, ᐃᑉᐱᓐᓂᐊᓂᒃᑯᑦ ᖃᓄᐃᑦᑕᐃᓕᒪᒍᑎᐅᓪᓗᓂ.  
	 ᐱᔭᐅᔪᑦ ᑐᑭᓯᒋᐊᕈᑎᖏᑦ ᐅᕙᙵᑦ https://www.cbc.ca/news/ 
	 canada/north/arviat-esteem-program-1.4643945

ᑕᒪᐃᓐᓂ ᒪᒃᑯᒃᑐᑦ ᐱᔪᓐᓇᐅᑎᓖᑦ ᐱᐅᔪᒥᒃ ᐃᓕᓐᓂᐊᖅᑎᑕᐅᓗᑎᑦ.

ᐅᑦᑲᓕᒫᕐᕕᒃ 28: ᓄᓇᕐᔪᐊᕐᒥ ᓄᓇᓕᕐᔪᐊᑦ ᑲᑎᒪᓂᖏᑦ ᓱᕈᓰᑦ ᐱᔪᓐᓇᐅᑎᖏᓐᓄᑦ

ᐊᔾᔨᙳᐊᖅ 11: ᐊᐅᓚᔾᔪᓯᖃᑲᒻᒪᑦᑐᑦ ᐊᑦᑐᐃᓂᖃᑲᒻᒪᓕᓲᑦ 
ᐃᓄᖕᓂᒃ ᐊᒥᓱᓂᑦ ᐱᓕᕆᕝᕕᖏᑎᒍᑦ

ᐃᓅᓯᓕᕆᔨᒃᑯᑦ
25.5%

ᐃᓕᓐᓂᐊᕐᓂᓕᕆᔨᒃᑯᑦ
25.5%

ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ

23%

ᒪᓕᒐᓕᕆᔨᒃᑯᑦ
12%

2% 1% ᐊᕙᑎᓕᕆᔨᒃᑯᑦ
ᒪᓕᒐᓕᕆᓂᕐᒧᑦ 
ᐱᔨᑦᑎᕋᖅᑏᑦ ᑲᑎᒪᔨᖏᑦ

2%2% ᓄᓇᓕᖕᓄᑦ ᒐᕙᒪᓄᓪᓗ 
ᐱᔨᑦᑎᕋᖅᑎᖏᑦ 

ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ 
ᑯᐊᐳᕇᓴᙵ

ᑮᓇᐅᔭᓕᕆᔨᒃᑯᑦ4% 3% ᐊᒥᓱᑦ ᐱᓕᕆᕝᕖᑦ 
ᑲᑎᑦᑐᒋᑦ12

12 	ᓯᕗᒃᑲᑕᖅᑎ ᐱᓕᕆᕝᕕᒃ ᐅᕝᕙᓘᓐᓃᑦ ᑎᒃᑯᐊᖅᑕᐅᓯᒪᔪᖅ ᐱᔪᓐᓇᐅᑎᓕᒃ  
	 ᑲᒪᒋᔭᖃᖅᑎᑕᐅᒐᓱᐊᓚᐅᖅᑐᖅ ᑕᒪᐃᓐᓄᑦ ᑭᓯᐊᓂ ᐱᖓᓱᓄᑦ ᐊᐅᓚᔾᔪᓯᖏᑦ  
	 ᐋᖅᑭᒃᓯᒪᑲᒻᒪᓐᓂᖏᓐᓄᑦ ᐊᑦᑐᐃᓂᖃᑲᒻᒪᒍᑎᐅᓲᓂᒃ. ᑕᒪᒃᑯᐊ ᐱᖓᓱᑦ ᐊᐅᓚᔾᔪᓯᖏᑦ  
	 ᐋᖅᑭᒃᓯᒪᑲᒻᒪᑦᑐᑦ ᐱᔾᔪᑏᑦ ᖃᓄᐃᑦᑑᓂᕋᖅᑕᐅᓚᐅᖅᑐᑦ “ᐊᒥᓱᑦ”ᓂᕋᖅᑕᐅᓪᓗᑎᑦ,  
	 ᐊᑕᐅᓯᐅᙱᑦᑐᖅ ᐱᓕᕆᕝᕕᒃ ᓇᓕᒧᓐᓂᖃᔅᓴᐃᓐᓇᖅᑐᒃᑯᑦ ᐱᖃᑕᐅᓚᐅᕐᓂᖓᓄᑦ. 
13 ᐱᒋᐊᖅᑐᒍ ᑎᓰᕝᕙ 31, 2018



	 1. 	ᓈᒻᒪᑦᑐᓂᒃ ᐃᒡᓗᑭᒃᓴᓗᐊᕐᓂᖅ;

	 2. 	ᐃᑲᔪᖅᑐᖅᑕᐅᙱᓗᐊᕐᓂᖏᑦ  
		  ᑭᐱᙳᐃᔭᕐᓂᕐᒧᑦ ᐊᒻᒪᓗ ᐱᙳᐊᖅᑐᓕᕆᓂᕐᒧᑦ;

	 3. 	ᐃᓱᒪᒃᑯᑦ ᐋᓐᓂᐊᖅᑕᐃᓕᒪᓂᖅ ᐊᒻᒪᓗ  
		  ᐃᒻᒥᓃᖅᑕᐃᓕᒪᑎᑦᑎᓂᖅ; 

	 4. ᐃᓄᐃᑦ ᐅᖃᐅᓯᖏᑦ ᐸᐸᑕᐅᔾᔪᑎᖏᑦ; ᐊᒻᒪᓗ

	 5. 	ᐆᒪᔪᓕᕆᓂᕐᒧᑦ ᐊᐅᓚᑦᑎᓂᖅ.

ᑕᒫᓂ ᐊᕐᕌᒍᒥ ᒪᓕᒐᓕᐅᖅᑎᙳᐊᖑᑎᓪᓗᒍ, ᓂᕈᐊᖅᑕᐅᓯᒪᔪᖅ ᑕᐃᕕᑎ 
ᔪᐊᓇᓯ, ᒥᓂᔅᑕ ᐃᓕᓐᓂᐊᕐᓂᓕᕆᓂᕐᒧᑦ, ᒥᓂᔅᑕ ᐃᓕᖅᑯᓯᓕᕆᓂᕐᒧᑦ 
ᐱᖅᑯᓯᓕᕆᓂᕐᒧᓪᓗ, ᐊᒻᒪᓗ ᒥᓂᔅᑕ ᐅᖃᐅᓯᓕᕆᓂᕐᒧᑦ, ᓵᖓᓅᓚᐅᖅᑐᖅ 
ᑭᐅᕈᓘᔭᖃᑦᑕᖅᑐᓂ ᐊᐱᖅᑯᑎᓂᒃ ᑐᕌᖓᔪᑦ ᒥᓂᔅᑕᐅᕝᕕᒋᔭᖓᑕ 
ᐱᓕᕆᐊᖏᓐᓄᑦ ᑲᒪᒋᔭᕆᐊᓕᖏᓐᓄᓪᓗ. ᒪᒃᑯᒃᑐᑦ ᐱᕕᖃᖅᑎᓪᓗᒋᑦ 
ᐊᐃᖅᓱᕐᓗᑎᑦ ᒥᓂᔅᑕ ᔪᐊᓇᓯᒥᒃ ᐊᐱᖅᓱᖃᑦᑕᓚᐅᖅᑐᑦ ᑐᕌᖓᔪᓂᒃ 
ᐱᖓᓱᓄᑦ ᐱᓕᕆᐊᖃᕐᕕᒋᔭᖏᓐᓄᑦ, ᐅᖃᐅᓯᖃᓗᐊᖅᑐᑎᑦ ᐅᑯᓂᖓ:

	 1. 	ᐃᓄᐃᑦ ᐅᖃᐅᓯᖏᑦ ᐸᐸᑕᐅᓂᖏᑦ;

	 2. 	ᐃᓕᓐᓂᐊᕈᑎᒃᓴᑦ; ᐊᒻᒪᓗ

	 3. 	ᐃᑲᔪᖅᑐᖅᑕᐅᔾᔪᑏᑦ ᐃᓕᖅᑯᓯᕐᒨᖓᔪᓂᒃ  
		  ᖃᓄᐃᓕᐅᕈᑎᒋᔭᒃᓴᐅᔪᓂᒃ.

ᑕᐃᒫᒃᓴᐃᓐᓇᖅ ᐊᕐᕌᒎᓚᐅᖅᑐᓂᑦ, ᑕᒫᓂ ᒪᓕᒐᓕᐅᖅᑎᙳᐊᖑᓂᖏᑦ 
ᐊᓪᓚᕕᑦᑎᓐᓂ ᖃᐅᔨᒍᓐᓇᑎᑦᑎᓚᐅᖅᑐᑦ ᐱᔾᔪᑎᐅᔪᓂᒃ ᒪᒃᑯᒃᑐᑦ 
ᐱᒻᒪᕆᐅᓱᒋᔭᖏᓐᓂᒃ. ᑕᒪᓐᓇᓗ ᑲᔪᖏᖅᓴᐃᓯᒪᕗᖅ ᐃᑲᔪᖅᑐᐃᓪᓗᓂᓗ 
ᐅᑦᑲᓕᒫᕐᕕᒃ 12 ᓄᓇᕐᔪᐊᕐᒥ ᓄᓇᓕᕐᔪᐊᑦ ᑲᑎᒪᓂᖏᑦ ᓱᕈᓰᑦ 
ᐱᔪᓐᓇᐅᑎᖏᓐᓄᑦ − ᐱᔪᓐᓇᐅᑎᐅᔪᖅ ᐃᓱᒪᒋᔭᒥᓂᒃ ᐅᖃᐅᓯᖃᕐᓗᑎᑦ 
ᐊᒻᒪᓗ ᐃᓐᓇᐃᑦ ᓈᓚᒋᐊᖃᖅᑐᑎᑦ ᑲᒪᑦᑎᐊᕆᐊᖃᖅᑐᑎᓪᓗ 
ᐱᔾᔪᑎᒋᔭᖏᖕᓂᒃ ᒪᒃᑯᒃᑐᑦ. ᖁᕕᐊᒋᕙᕗᑦ 2018−ᒥ ᒪᒃᑯᒃᑐᑦ 
ᒪᓕᒐᓕᐅᖅᑎᙳᐊᖑᓚᐅᖅᑐᑦ ᐃᓚᐅᖃᑕᐅᓚᐅᕐᓂᖏᓐᓄᑦ ᑕᒪᔅᓱᒧᖓ 
ᐱᒻᒪᕆᐅᔪᒧᑦ, ᐊᒻᒪᓗ ᓂᐱᖅᑯᖅᑐᒋᐊᖅᑎᑦᑎᒍᓐᓇᓚᐅᕐᒪᑕ ᒪᒃᑯᒃᑐᑦ 
ᓂᐱᖏᓐᓂᒃ ᓄᓇᕗᓕᒫᕐᒥ.

ᕿᒥᕐᕈᓇᒃᑕᐅᑦᑎᐊᕐᓂᖏᑦ ᐃᓱᒪᒃᑯᑦ 
ᐋᓐᓂᐊᖅᑕᐃᓕᒪᔪᓕᕆᓂᕐᒧᑦ ᐱᔨᑦᑎᕋᕈᑎᖏᑦ 
ᓱᕈᓯᕐᓄᑦ ᒪᒃᑯᒃᑐᓄᓪᓗ
ᐊᒃᑑᕝᕙ 2017−ᖑᑎᓪᓗᒍ, ᐊᓪᓚᕝᕕᕗᑦ ᑐᓴᖅᑎᑦᑎᓚᐅᖅᓯᒪᕗᑦ 
ᓯᕗᓪᓕᖅᐹᒥᒃ ᕿᒥᕐᕈᓇᓐᓂᖃᕋᔭᕋᒥᒃ ᐊᐅᓚᔾᔪᓰᑦ ᐋᖅᑭᒃᓯᒪᑲᒻᒪᒍᑎᖏᓐᓂᒃ 
ᐊᑦᑐᐃᓂᖃᑲᒻᒪᓲᖑᓂᖏᓐᓄᑦ ᐊᒥᓱᓂᒃ ᐃᓄᖕᓂᒃ, ᐱᓕᕆᐊᖃᓗᐊᕐᓗᑕ 
ᐃᓱᒪᒃᑯᑦ ᐋᓐᓂᐊᖅᑕᐃᓕᒪᔪᓕᕆᓂᕐᒧᑦ ᐱᔨᑦᑎᕋᕈᑎᖏᓐᓂᒃ ᓄᓇᕗᒻᒥᐅᑦ 
ᒪᒃᑯᒃᑐᖏᓐᓄᑦ.

ᓂᕈᐊᓚᐅᖅᓯᒪᔭᕗᑦ ᐃᓱᒪᒃᑯᑦ ᐋᓐᓂᐊᖅᑕᐃᓕᒪᔪᓕᕆᓂᕐᒧᑦ 
ᐱᔨᑦᑎᕋᖅᑎᖏᑦ ᓱᕈᓯᕐᓄᑦ ᒪᒃᑯᒃᑐᓄᓪᓗ ᓄᓇᕗᒻᒥ ᕿᒥᕐᕈᓇᒃᑕᐅᓗᓂ 
ᐊᒥᓱᑦ ᐱᔾᔪᑎᒋᓪᓗᒋᑦ ᐱᖃᓯᐅᑎᓪᓗᒋᑦ, ᐊᐅᓚᔾᔪᓯᖏᑦ 
ᐋᖅᑭᒃᓯᒪᑦᑎᐊᙱᓗᐊᑲᐅᑎᒋᓚᐅᖅᓯᒪᒻᒪᑕ ᐊᑦᑐᐃᓂᖃᑲᒻᒪᓲᖑᓪᓗᑎᑦ 
ᐊᒥᓱᓂᑦ ᐃᓄᖕᓂᒃ ᖃᐅᔨᔭᐅᓯᒪᓪᓗᓂ ᐊᓪᓚᕕᑦᑎᓐᓄᑦ; ᓴᖅᑭᔮᖅᑐᒃᑯᑦ 
ᐱᔾᔪᑕᐅᓪᓗᓂ ᐅᖃᐅᑕᐅᖏᓐᓇᖅᐸᓚᐅᕐᒪᑦ ᐊᒻᒪᓗ ᐊᒥᓱᓄᑦ 

ᐅᖃᐅᓯᕆᔭᐅᕙᒃᑐᓂ, ᐅᖃᐅᓯᐅᕙᓚᐅᖅᑐᓂᓗ ᒪᒃᑯᒃᑐᓄᑦ 
ᓄᓇᕗᒻᒥᐅᑕᓄᑦ, ᐃᓚᖏᓐᓄᑦ, ᐊᒻᒪᓗ ᐱᔨᑦᑎᕋᖅᑎᓄᑦ; ᐱᔾᔪᑎᐅᔪᖅ 
ᑕᒪᓐᓇ ᖁᑦᑎᓂᖅᐹᖑᓪᓗᓂ ᓈᓴᐅᑎᑖᕈᑎᒋᔭᐅᕙᓚᐅᖅᑐᖅ 
ᓇᕿᑦᑕᖅᑕᐅᔭᕋᐃᒐᒥᒃ ᓄᑕᖅᑲᓄᑦ ᒪᒃᑯᒃᑐᓄᓪᓗ ᑭᒡᒐᖅᑐᐃᔨᑉ 
ᐊᓪᓚᕝᕕᐊᑕ ᐱᔾᔪᑏᑦ ᖃᓄᐃᑦᑑᓂᖏᑦ ᓯᕗᓪᓕᐅᔾᔭᐅᔭᕆᐊᓖᓪᓗ 
ᐃᑲᔫᑎᖓᓄᑦ; ᐊᒻᒪᓗ ᓴᖅᑭᔮᒻᒪᕆᑉᐸᓚᐅᕐᒪᑦ ᐊᐅᓚᔾᔪᓯᐅᔪᓂᒃ 
ᐊᑲᐅᙱᓕᐅᕈᑎᖃᖅᑎᑦᑎᓲᖅ ᐊᒥᓱᓂᒃ ᐃᓄᖕᓂᒃ ᑕᑯᔭᐅᕙᓚᐅᖅᑐᓂ 
ᐊᓪᓚᕕᑦᑕ ᐃᓄᐃᑦ ᐊᑐᓂ ᑭᒡᒐᑐᖅᑕᐅᓪᓗᑎᑦ ᑲᒪᒋᔭᐅᔾᔪᑎᖏᓐᓂᒃ. 
ᑕᐃᒪᐃᓚᐅᖅᐳᕐᓕ, ᕿᒥᕐᕈᔭᐅᓪᓗᑎᑦ ᓯᕗᓪᓕᖅᐹᑦ 258 ᐃᓄᐃᑦ 
ᐊᑐᓂ ᑭᒡᒐᖅᑐᐃᓂᕆᔭᑦᑎᓐᓂ13 ᒪᑐᐃᖅᑕᐅᓚᐅᖅᑐᑦ ᐊᓪᓚᕕᑦᑎᓐᓄᑦ 
ᖃᐅᔨᓚᐅᕐᒪᑕ ᐊᕝᕙᕆᓗᐊᖅᑕᖏᑦ ᐋᓐᓂᐊᖅᑐᓕᕆᓂᕐᒧᑦ ᑲᒪᒋᓲᕗᑦ 
(60%) ᑐᕌᖓᓚᐅᖅᑐᑦ ᐊᒃᓱᕈᕐᓇᑐᒃᑰᖅᑎᑦᑎᒍᑎᒋᓲᖏᑦ ᓄᓇᕗᒻᒥᐅᑦ 
ᒪᒃᑯᒃᑐᖏᑕ ᐃᓱᒪᒃᑯᑦ ᐋᓐᓂᐊᖅᑕᐃᓕᒪᔪᓕᕆᓂᕐᒧᑦ ᐱᔨᑦᑎᕋᕈᑎᖏᓐᓂᒃ 
ᐊᑐᕋᓱᐊᖅᑎᓪᓗᒋᑦ.

ᑕᒪᓐᓇ ᐱᓕᕆᐊᕆᔭᐅᔪᖅ ᑐᑭᒧᐊᒍᑎᒋᔭᐅᓚᐅᖅᑐᖅ ᓄᓇᕗᒻᒥᐅᑦ 
ᒪᒃᑯᒃᑐᖏᓐᓄᑦ ᐅᖃᐅᑎᔾᔪᑎᒋᕙᓚᐅᕐᓂᖏᑦ ᐅᕙᑦᑎᓐᓄᑦ. 
ᑐᑭᓯᐅᒪᕚᓪᓕᕋᑦᑕ ᖃᓄᐃᑦᑑᓲᖑᓂᖏᑦ ᓄᓇᕗᒻᒥᐅᓄᑦ ᒪᒃᑯᒃᑐᓄᑦ 
ᐱᔨᑦᑎᕋᕈᑕᐅᓲᑦ ᐃᓱᒪᒃᑯᑦ ᐋᓐᓂᐊᖅᑕᐃᓕᒪᓂᖏᓐᓄᑦ, ᑕᑎᖃᓚᐅᖅᑐᒍᑦ 
ᑐᑭᓯᒋᐊᕈᑎᓂᒃ ᒪᒃᑯᒃᑐᑦ ᖃᐃᓚᐅᖅᑕᖏᑕ ᖃᐅᔨᓵᑦᑎᓐᓂᒃ 
ᑲᒪᒋᔪᔭᕗᑦ ᕿᒥᕐᕈᓂᖃᕐᓂᐊᕐᓂᕗᑦ ᑐᑭᓯᐅᒪᔾᔪᑎᒋᔪᒪᓪᓗᒋᑦ. ᒪᒃᑯᒃᑐᑦ 
ᖃᐅᔨᓵᕐᓂᒃ ᑭᐅᔾᔪᑎᖏᑦ ᒪᑐᐃᖓᖃᑦᑕᓚᐅᖅᑐᑦ ᐅᖃᖅᑕᐃᓕᒐᑎᓪᓗ 
ᐅᖃᐅᓯᕆᔭᒥᓂᒃ, ᐊᑐᖅᓯᒪᔭᒥᓂᒃ, ᐊᒻᒪᓗ ᐃᓱᒪᒋᔭᒥᓂᒃ ᖃᓄᖅ 
ᐃᓱᒪᒃᑯᑦ ᐋᓐᓂᐊᖅᑕᐃᓕᒪᔪᓕᕆᓂᖅ ᐱᔨᑦᑎᕋᕐᓂᖏᑦ ᓄᓇᕗᒻᒥ 
ᐱᐅᓯᓂᖅᓴᐅᔪᓐᓇᕐᒪᖔᕐᒥᒃ− ᐊᒻᒪᓗ ᓈᓚᓚᐅᖅᑐᑎᒍᑦ. ᑕᑎᖃᓚᐅᕐᒥᔪᒍᑦ 
ᑐᑭᓯᒋᐊᖅᑎᑕᐅᓯᒪᒪᓂᑦᑎᓐᓂ ᓄᑕᖅᑲᓄᑦ ᒪᒃᑯᒃᑐᓄᓪᓗ ᑭᒡᒐᖅᑐᐃᔨᑉ 
ᐊᓪᓚᕝᕕᐊᓂ ᐃᓐᓇᑐᖃᐃᑦ ᐅᖃᐅᔾᔨᒋᐊᖅᑎᖏᑦ, ᐱᖓᓱᑦ 
ᐊᑦᑐᖅᑕᐅᓯᒪᔪᑦ ᑲᑐᔾᔨᖃᑎᒌᑦ ᖃᐅᔨᓴᕐᒥ ᐃᓚᐅᖃᑕᐅᓚᐅᖅᑐᑦ 
ᐃᓱᒪᒃᑯᑦ ᐋᓐᓂᐊᖅᑕᐃᓕᒪᔪᓕᕆᓂᕐᒧᑦ ᐱᔨᑦᑎᕋᖅᑕᐅᓂᖏᓐᓂᒃ 
ᓄᓇᕗᒻᒥᑦ ᒪᒃᑯᒃᑐᖏᑦ (ᐊᔾᔨᙳᐊᖅ 12), ᐃᓄᐃᑦ ᐊᑐᓂ 
ᑭᒡᒐᖅᑐᐃᔾᔪᑎᒋᔭᐅᔪᑦ ᐃᓱᒪᒃᑯᑦ ᐋᓐᓂᐊᖅᑕᐃᓕᒪᔪᓕᕆᓂᕐᒧᑦ 
ᐱᔨᑦᑎᕋᖁᑎᖏᓐᓂᒃ,  ᓯᓚᑦᑐᓴᕐᕕᕐᔪᐊᕐᒥ ᐅᓂᒃᑳᓕᐊᕆᔭᐅᓯᒪᔪᓂᒃ 
ᐊᒻᒪᓗ ᐱᕙᓪᓕᐊᔪᓂᒃ ᐃᓱᒪᒃᑯᑦ ᐋᓐᓂᐊᖅᑕᐃᓕᒪᓂᖏᓐᓄᑦ 
ᒪᒃᑯᒃᑐᓄᑦ, ᐊᒻᒪᓗᑦᑕᐅᖅ ᑕᑎᒋᓪᓗᒋᑦ ᑎᑎᕋᖃᑦᑕᖅᓯᒪᓂᒻᒪᕆᐊᓗᕗᑦ 
ᐋᓐᓂᐊᖃᕐᓇᙵᑦᑐᓕᕆᔨᒃᑯᓐᓃᙶᖓᔪᑦ ᐊᒻᒪᓗ 
ᐃᓕᓐᓂᐊᕐᓂᓕᕆᔨᒃᑯᓐᓂ. ᐊᒻᒪᓗᒃᑲᓐᓂᖅ, ᐊᐱᖅᓱᓚᐅᖅᑐᒍᑦ 13-ᖑᔪᓂᑦ 
ᑐᑭᓯᒋᐊᖅᑎᑦᑎᔨᓪᓗᐊᑕᑦᑎᓐᓂᒃ, ᐃᖅᑲᓇᐃᔭᖅᑎᐅᔪᑦ ᐊᔾᔨᖐᙱᑦᑐᓂᑦ 
ᓄᓇᕗᑦ ᒐᕙᒪᖏᑕ ᐱᓕᕆᕝᕕᖏᓐᓂᒃ ᐊᒻᒪᓗᑦᑕᐅᖅ ᐃᓄᐃᑦ 
ᑲᑐᔾᔨᖃᑎᒌᖏᖕᓂᒃ, ᐱᖃᓯᐅᑎᓪᓗᒋᑦ ᓄᓇᕗᑦ ᑐᙵᕕᒃ ᑎᒥᖓ.

ᐊᔾᔨᙳᐊᖅ 12: ᖃᐅᔨᓵᕐᒧᑦ ᐃᓚᐅᖃᑕᐅᓚᐅᖅᑐᑦ 
ᐊᑦᑐᖅᑕᐅᓯᒪᓲᑦ ᖃᓄᐃᑦᑑᓂᖏᑦ ᒪᓕᑦᑐᒋ 

ᑭᒡᒐᖅᑐᐃᔨ ᐱᔪᓐᓇᐅᑎᖃᕐᒪᑦ ᐅᐊᑦᑎᓗᓂ ᐱᕙᓪᓕᐊᒍᑎᒋᓲᖏᖕᓂᒃ 
ᒐᕙᒪᒃᑯᑦ ᐊᑐᓕᖁᔭᑦᑎᓐᓂᒃ ᐊᑦᑐᖅᑕᐅᒍᓐᓇᖁᓪᓗᒋᑦ 
ᐊᓪᓚᕕᑦᑎᓐᓃᙶᖅᑐᓂᒃ. ᓂᕆᐅᑉᐳᒍᑦ ᓴᒃᑯᐃᓛᕐᓂᑦᑎᓐᓂᒃ ᐅᓂᒃᑳᕐᒥᒃ 
ᐊᒻᒪᓗ ᑲᑐᔾᔨᓗᑕ ᑐᑭᓯᒋᐊᕈᑎᖏᓐᓂᒃ ᑭᐅᔾᔪᑕᐅᕙᓚᐅᖅᑐᓂᒃ 
ᐊᒻᒪᓗ ᐱᕙᓪᓕᐊᓂᕆᔭᖏᓐᓂᒃ ᓄᓇᕗᑦ ᒐᕙᒪᖏᑕ 
ᐊᑐᓕᖅᑎᑦᑎᓂᖃᖅᑎᓪᓗᒋᑦ ᐊᑐᓕᖁᓯᒪᔭᑦᑎᓐᓂᒃ.

ᐅᖃᖃᑎᖃᑐᐃᓐᓇᕐᓗᓂ ᐊᐅᓚᔾᔪᓯᕐᓂᒃ 
ᐋᖅᑭᒃᓯᒪᑲᒻᒪᓐᓂᖏᓐᓄᑦ ᐊᑦᑐᖅᑕᐅᓂᖃᑲᒻᒪᑦᑐᑦ 
ᐃᓄᐃᑦ ᐊᑐᓂ ᑭᒡᒐᑐᖅᑕᐅᓂᖏᑦ
ᖄᖓᒍᒃᑲᓐᓂᖅ ᕿᒥᕐᕈᓇᖕᓂᐅᔪᓂᒃ, ᐊᓪᓚᕝᕕᕗᑦ 
ᐅᖃᖃᑎᖃᓲᖑᖕᒥᔪᖅ ᐊᐅᓚᔾᔪᓰᑦ ᐋᖅᑭᒃᓯᒪᑲᒻᒪᓐᓂᖏᓐᓄᑦ 
ᑭᒡᒐᖅᑐᐃᓂᖏᓐᓂᒃ. ᑕᐃᒪᐃᓲᖑᔪᒍᑦ ᐊᓪᓚᕝᕕᕗᑦ 
ᓇᓗᓇᐃᖅᓯᔭᕋᐃᒻᒪᑦ ᒥᑭᓂᖅᓴᒥᒃ ᐱᔾᔪᑎᒥᒃ ᐊᒻᒪᓗ ᐅᑉᐱᕈᓱᑦᑐᑕ 
ᐱᕕᖃᕋᑦᑕ ᐊᖅᑭᒍᑎᖃᕈᓐᓇᕐᓗᑕ ᐅᖃᖃᑎᒌᖕᓂᒃᑯᑦ ᐊᒻᒪᓗ 
ᐱᓕᕆᖃᑎᖃᕐᓂᒃᑯᑦ ᓄᓇᕗᑦ ᒐᕙᒪᖏᓐᓂᒃ ᐊᑦᑐᖅᑕᐅᓯᒪᔪᓂᒃ.

ᐃᓅᔪᖅᓯᐅᑎᒥᒃ ᓇᓗᓇᐃᒃᑯᑕᑖᕐᓂᖅ
ᐃᓚᖏᑦ ᒐᕙᒪᒃᑯᓐᓄᑦ ᓱᕈᓰᑦ ᐊᖅᓵᖅᑕᐅᓯᒪᔪᑦ ᐃᓚᒌᑦ 
ᐱᔨᑦᑎᕋᖅᑎᖏᓐᓄᑦ ᐃᓅᔪᖅᓯᐅᑎᖃᙱᒻᒪᑕ ᐸᐃᑉᐹᒃᑯᕕᑦᑎᓐᓂ 
ᐱᓕᕆᕝᕕᒻᒥ. ᑕᐃᒪᐃᓐᓂᖓᓄᑦ ᐱᐅᙱᑦᑐᒥᒃ ᓴᖅᑮᒍᓐᓇᓲᑦ 
ᓱᕈᓯᕐᒧᑦ ᐅᕝᕙᓘᓐᓃᑦ ᒪᒃᑯᒃᑐᒧᑦ: ᐊᐅᓪᓚᕈᓐᓇᐃᓕᓗᓂ, 
ᐋᓐᓂᐊᕐᕕᓕᐊᕋᓱᒃᑲᓗᐊᕐᓗᓂ, ᑎᑎᖅᑲᖁᑎᖃᑦᑎᐊᙱᓐᓂᖏᓐᓄᓄᑦ; 
ᐅᕝᕙᓘᓐᓃᑦ ᐃᖅᑲᓇᐃᔭᖅᑐᖅᓯᐅᑎᑖᕈᓐᓇᙱᓪᓗᓂ, 
ᒪᒃᑯᒃᑐᑉ ᐃᖅᑲᓇᐃᔭᕈᓐᓇᕐᓂᖓ ᐊᑦᑐᖅᑕᐅᓂᖃᓕᕐᓗᓂ. 
ᑕᐃᒪᐃᓐᓂᖓᓄᑦ, ᐊᓪᓚᕝᕕᕗᑦ ᑲᔪᖏᖅᓴᐃᓚᐅᖅᑐᖅ ᐱᓕᕆᕝᕕᒻᒥ 
ᖃᐅᔨᒪᑦᑎᐊᕐᓗᑎᑦ ᐃᖅᑲᓇᐃᔭᖅᑏᑦ ᖃᐅᔨᒪᒐᓗᐊᕐᒪᖔᕐᒥᒃ, ᐊᒻᒪᓗ 
ᐊᑐᓕᖅᑎᑕᐅᒐᓗᐊᕐᒪᖔᕐᒥᒃ, ᒪᓕᑦᑕᐅᓲᖅ 401 ᓄᓇᕗᑦ ᒐᕙᒪᖏᑕ 
ᓱᕈᓯᕐᓄᑦ ᐃᓚᒌᓄᓪᓗ ᐱᔨᑦᑎᕋᖅᑏᑦ ᐊᑐᐊᒐᖓᓂᒃ, ᐅᖃᐅᓯᓕᒃ 
ᐃᓅᔪᖅᓯᐅᑎᑖᕆᐊᖃᕐᒪᑕ ᓄᓇᕗᒻᒥᐅᖅ ᒪᒃᑯᒃᑐᖏᓐᓄᑦ ᐸᖅᑭᔭᖓᓄᑦ. 
ᐱᓕᕆᕝᕕᐅᔪᖅ ᓇᓗᓇᐃᖅᓯᓚᐅᖅᑐᖅ ᐃᖅᑲᓇᐃᔭᖅᑏᒡᒎᖅ 
ᐅᔾᔨᕈᓱᒃᑲᒥ ᒪᓕᑦᑕᐅᔭᕆᐊᓕᖕᓂᒃ ᐊᒻᒪᓗ ᒪᓕᑦᑐᑎᑦ ᑕᒪᒃᑯᓂᖓ, 
ᐃᓕᓴᖅᓯᓯᓐᓈᑦ ᐊᒃᓱᕈᕐᓇᖅᑐᑦ ᓴᖅᑭᓲᖑᖕᒪᑕ ᐃᓛᓐᓂᒃᑯᑦ. 
ᐅᐊᑦᑏᓐᓇᕐᓂᐊᖅᑕᕗᑦ ᑕᒪᒃᑯᐊ ᐊᒥᓲᓂᖏᑦ ᐃᓄᐃᑦ ᐊᑐᓂ 
ᑭᒡᒐᑐᖅᑕᐅᓂᖏᑕ ᑲᒪᒋᔭᐅᓂᖏᑦ ᑕᒪᔅᓱᒧᖓ ᐱᔾᔪᑎᒧᑦ.

ᐅᑎᖅᑎᑕᐅᓂᖏᑦ ᓱᕈᓯᐊᖀᑦ 
ᐅᑎᕐᕕᐅᔾᔪᑎᖏᑦ ᓱᕈᓯᖅ 
ᐅᑎᖅᑐᒥᓂᐅᑎᓪᓗᒍ ᐃᓚᒥᓄᑦ
ᓱᕈᓯᖅ ᐊᖅᓵᖅᑕᐅᔭᕋᐃᒻᒪᑦ ᑐᑭᒧᐊᑦᑎᑦᑎᔨᒧᑦ ᓱᕈᓯᕐᓄᑦ ᐊᒻᒪᓗ 
ᐃᓚᒌᓄᑦ ᐱᔨᑦᑎᕋᖅᑎᑯᓐᓄᑦ, ᐱᓕᕆᕝᕕᒃ ᑐᓴᖅᑎᑦᑎᓲᖅ 
ᒐᕙᒪᑐᖃᒃᑯᓐᓂ ᓱᕈᓯᐊᕿᖏᑦ ᑐᕋᖅᑎᑕᐅᖔᕐᓂᐊᕐᒪᑕ ᓄᓇᕗᑦ 
ᒐᕙᒪᖏᑕ ᑲᑎᖅᓱᖅᑕᐅᓯᒪᔪᑦ ᑮᓇᐅᔭᑦ ᐃᓯᖅᐸᓪᓕᐊᔪᑦ 
ᑮᓇᐅᔭᖃᕐᕕᖓᓄᑦ. ᐅᓂᒃᑲᐅᑕᐅᓯᒪᔪᖃᕐᒪᑦ ᐊᓪᓚᕕᑦᑎᓐᓄᑦ ᓱᕈᓯᖅ 
ᐅᑎᕋᐃᒐᒥ ᐃᓚᒥᓄᑦ, ᐃᓚᖏᑦ ᐊᖓᔪᖅᑳᕆᔭᐅᔪᑦ ᐊᒃᓱᕈᕈᑎᖃᓕᓲᑦ 
ᓱᕈᓯᐊᖀᑦ ᐅᑎᖅᑎᑕᐅᓗᑎᑦ, ᐃᑲᔪᖅᑕᐅᙱᑎᐊᖅᑐᑎᑦ 
ᐱᓕᕆᕝᕕᑯᓐᓄᑦ. ᐅᖃᐅᓯᕆᓯᒪᔭᕗᑦ ᑕᒪᓐᓇ ᐱᓕᕆᕝᕕᒻᒧᑦ, 
ᐊᒻᒪᓗ ᓇᓗᓇᐃᖅᓯᓯᒪᕗᑦ ᐃᖅᑲᓇᐃᔭᖅᑎᖏᑦ ᐅᔾᔨᕈᓱᓕᕐᒪᑕ 
ᐃᑲᔪᖅᑐᖅᑕᐅᒃᑲᓐᓂᕆᐊᖃᕐᓂᖏᓐᓂᒃ ᐊᖓᔪᖅᑳᕆᔭᐅᔪᑦ 

ᐅᑎᖅᑎᑕᐅᔭᕆᐊᖃᕐᓂᖏᓐᓂᒃ ᓱᕈᓯᐊᖀᑦ ᓱᕈᓰᑦ ᐅᑎᕋᐃᒻᒪᑕ 
ᐃᓚᒥᓄᑦ. ᐊᑐᖁᔨᓯᒪᕗᒍᑦ ᐱᓕᕆᕝᕕᒻᒧᑦ ᐋᖅᑭᒋᐊᕆᖁᓪᓗᒋᑦ 
ᐊᑐᐊᒐᖏᑕ ᒪᓕᒐᖏᓐᓂᒃ ᖃᐅᔨᒪᓇᑦᑎᐊᖁᓪᓗᒍ ᐃᑲᔪᖅᑕᐅᓂᐊᕐᒪᑕ 
ᐃᓚᒌᑦ ᐱᓇᓱᐊᓕᕈᑎᑦ ᓱᕈᓯᐊᕿᖏᑦ ᐅᑎᖅᑎᑕᐅᓂᐊᕐᒪᑕ 
ᖃᖓᓕᒫᒃᑯᑦ ᐅᑎᖅᑐᒥᓂᐅᒐᐃᒍᑎᑦ. ᐃᓱᓕᑦᑎᑦᑐᒍ ᑕᒫᓂ 
ᐊᕐᕌᒍᒥ, ᑕᒪᓐᓇ ᑲᒪᒋᔭᐅᓚᐅᖅᓯᒪᙱᓚᕐᓘᓐᓃᑦ, ᐊᒻᒪᓗ 
ᓂᕆᐅᑉᐳᒍᑦ ᐅᖃᖃᑎᒋᒃᑲᓐᓂᕐᓂᐊᕋᑦᑎᒍᑦ ᐱᓕᕆᕝᕕᐅᔪᖅ ᑕᒪᓐᓇ 
ᖃᓄᐃᓕᖓᓕᕐᒪᖔᖅ ᑐᑭᓯᒋᐊᕐᓗᑕ ᐊᕐᕌᒎᓛᖅᑐᒥ.

ᐅᑕᖅᑭᓂᖅ ᑮᓇᐅᔭᓂᒃ ᐃᑲᔫᓯᐊᖅᑖᕐᓂᕐᒧᑦ
ᐅᓂᒃᑲᐅᑕᐅᓯᒪᒻᒪᑦᒪ ᐊᓪᓚᕕᑦᑎᓐᓄᑦ ᐃᓛᓐᓂᒃᑯᒡᒎᖅ, 
ᐃᓚᒌᓄᑦ ᐱᔨᑦᑎᕋᖅᑎᒃᑯᑦ ᓄᖅᑲᑎᑦᑎᓲᖑᒻᒪᑕ ᑮᓇᐅᔭᑦ 
ᐃᑲᔫᓯᐊᖅᑖᕈᑎᖏᓐᓂᒃ ᐱᔨᑦᑎᕋᖅᑕᐅᔪᑦ ᓂᕿᑖᕈᑎᒃᓴᖏᑕ 
ᒪᕐᕉᖕᓄᒃ ᑕᖅᑮᓐᓄᒃ. ᑕᐃᒪᐃᑦᑐᖃᖅᓯᒪᕗᖅ ᐱᔨᑦᑎᖅᑕᖅ 
ᓄᖅᑲᖅᑐᒥᓂᐅᓪᓗᓂ ᐃᖅᑲᓇᐃᔮᖓᓂᒃ ᐱᔾᔪᑎᖃᕋᓂ ᐅᕝᕙᓘᓐᓃᑦ 
ᐃᖅᑲᓇᐃᔭᕈᓐᓃᖅᑎᑕᐅᑎᓪᓗᒍ ᐱᔾᔪᑎᖃᖅᑐᑎᑦ.

ᐊᓪᓚᕝᕕᕗᑦ ᖃᐅᔨᓚᐅᕐᒪᑦ ᓱᕈᓯᕐᒥᒃ ᓂᕆᔭᒃᓴᖃᑦᑎᐊᕈᓐᓃᖅᑐᒥᒃ 
ᑕᒪᓐᓇ ᐊᑐᐊᒐᖅ ᐱᓪᓗᒍ. ᐊᒃᓱᕈᕐᓇᑐᒻᒪᕆᐅᓕᓚᐅᖅᑐᖅ ᐊᒻᒪᓗ 
ᐋᓐᓂᐊᕐᕕᓕᐊᕈᓐᓇᐃᓪᓕᓚᐅᖅᑐᓂ ᐊᒻᒪᓗ ᐃᓕᓐᓂᐊᕐᕕᒻᒥ 
ᐃᓕᓴᐅᑎᖏᓐᓂᒃ ᑲᒪᔪᓐᓇᑦᑎᐊᕈᓐᓃᖅᑐᓂ. ᐊᒻᒪᓗ, ᓄᓇᓕᓐᓂ 
ᐃᑲᔪᖅᑐᐃᔾᔪᑎᒃᓴᓂᒃ ᐱᑕᖃᓚᐅᙱᑦᑐᖅ ᐅᕝᕙᓘᓐᓃᑦ ᑐᐊᕕᕐᓇᑐᒃᑯᑦ 
ᑮᓇᐅᔭᖅᑖᕕᒃᓴᖅᑕᖃᕋᓂ ᐃᑲᔪᖅᑕᐅᖁᓪᓗᒍ ᑖᓐᓇ ᓱᕈᓯᖅ. ᑕᒪᓐᓇ 
ᐅᖃᐅᓯᕆᓪᓗᒍ ᐃᓚᒌᑦᑐᓄᑦ ᐱᔨᑦᑎᕋᖅᑎᑯᓐᓄᑦ, ᑐᓴᖅᑎᑕᐅᓚᐅᖅᑐᒍ 
ᐊᓯᔾᔨᖅᑕᒥᓂᐅᒻᒪᑕ ᓱᒃᑯᐊᕿᔾᔪᑏᑦ ᓄᖅᑲᖅᑎᑕᐅᓂᖏᓐᓄᑦ 
ᐊᑐᐊᒐᖅ, ᔪᓚᐃ 2018-ᒥ, ᓱᕈᓯᑉ ᐊᑲᐅᙱᓕᐅᕈᑎᖓ 
ᐋᖅᑭᒃᑕᐅᕋᑖᓚᐅᖅᑎᓪᓗᒍ. ᒪᓕᑦᑐᒍ ᓄᑖᖅ ᐊᑐᐊᒐᖅ, 
ᐱᔨᑦᑎᕋᖅᑕᐅᔪᑦ ᐱᓲᑦ 50%−ᖏᓐᓂᒃ ᐱᔾᔪᓯᐊᕆᔪᓐᓇᖅᑕᒥᓂᒃ14 
ᒪᕐᕉᖕᓄᒃ ᑕᖅᑮᓐᓄᒃ, ᑕᒪᐃᓐᓂ ᓱᒃᑯᐊᕿᕕᒃᓴᐅᓕᓲᖑᓪᓗᓂ 
ᐱᖓᔪᐊᓐᓂ ᑕᖅᑭᖓᓂ.

ᑲᓇᑕᑉ ᐅᑭᐅᖅᑕᖅᑐᖓᓂ ᐊᕕᑦᑐᖅᓯᒪᔪᒦᑦᑐᑦ ᐃᒡᓗᒥᐅᖃᑎᒌᑦ 
ᓂᕿᒃᓴᖃᑦᑎᐊᙱᓗᐊᖃᑦᑕᖅᑐᑎᒃ ᑎᓴᒪᐅᔪᖅᑑᓗᐊᖅᑐᖅ 
ᑲᓇᑕᒥᐅᑦ ᓂᕿᒃᓴᖃᑦᑎᐊᙱᒍᑎᒋᕙᑦᑕᖏᑕ ᓴᓂᐊᓂ,15 
ᐊᒻᒪᓗ ᓄᓇᓕᕐᔪᐊᒥ ᓱᕈᓰᑦ ᐱᔪᓐᓇᐅᑎᖃᖅᑎᓪᓗᒋᑦ 
ᓈᒻᒪᑦᑐᒥᒃ ᐃᓅᓯᕆᖃᑦᑕᓂᐊᖅᑕᖏᓐᓂᒃ ᑎᒥᒃᑯᑦ ᐃᓱᒪᒃᑯᓪᓗ 
ᐱᔭᕆᐊᓕᖏᖕᓂᒃ ᒪᓕᓪᓗᒋᑦ, ᐱᒻᒪᕆᐅᕗᖅ ᓈᒻᒪᑦᑐᓂᒃ ᑮᓇᐅᔭᖅᑎᒍᑦ 
ᐃᑲᔪᖅᑐᖅᑕᐅᔭᕆᐊᖃᕐᒪᑕ ᐃᓚᒌᑦ ᓱᕈᓯᖏᑦ ᒪᒃᑯᒃᑐᖁᑎᖏᓪᓗ 
ᓂᕿᖃᑦᑎᐊᕐᓂᐊᕋᓗᐊᕐᒪᖔᕐᒥᒃ.

ᐊᓯᔾᔨᖅᓯᒪᓂᖏᑦ ᓱᒃᑯᐊᕿᑖᕆᔭᐅᓲᑦ ᓄᖅᑲᖅᑎᑕᐅᓯᒪᓂᖏᑕ 
ᐊᑐᐊᒐᖓ ᑮᓇᐅᔭᓂᒃ ᐃᑲᔫᓯᐊᖅᑖᑎᑦᑎᒍᓐᓇᕋᓗᐊᖅᑎᓪᓗᒍ 
ᐱᔨᑦᑎᖅᑕᖏᓐᓄᑦ 50%−ᖏᖕᓂᒃ ᐱᖃᑦᑕᕐᓗᑎᑦ ᐱᔪᓐᓇᖅᑕᖏᓐᓂᒃ, 
ᓱᕈᓰᑦ ᒪᒃᑯᑐᓪᓗ ᓂᕿᖃᑦᑎᐊᙱᒍᓐᓇᖅᑐᑦ ᓱᓕ.

ᑲᔪᖏᖅᓴᑕᒻᒪᕆᐊᓗᒋᕙᕗᑦ ᐃᓚᒌᓄᑦ ᐱᔨᑦᑎᕋᖅᑎᖏᑦ, ᐊᒻᒪᓗ 
ᐊᓯᓕᒫᖏᑦ ᓄᓇᕗᑦ ᒐᕙᒪᖏᑦ, ᐃᓱᒪᒃᓴᖅᓯᐅᕈᑎᖃᖃᑦᑕᕐᓗᑎᑦ 
ᐊᑦᑐᐃᓂᖃᓲᖑᓂᖏᑦ ᐊᑐᐊᒐᖏᑕ ᓄᓇᕗᒻᒥᐅᑦ ᒪᒃᑯᒃᑐᖏᓐᓄᑦ. 
ᐊᓯᔾᔨᕐᓂᐅᔪᑦ ᓱᒃᑯᐊᕿᔭᐅᕙᑦᑐᑦ ᓄᖅᑲᖅᑎᑕᐅᓂᖏᓐᓄᑦ 
ᐊᑐᐊᒐᖅ ᑐᓴᕈᒥᓇᖅᑑᒐᓗᐊᖅᑎᓪᓗᒋᑦ, ᖃᓄᐃᑦᑐᖃᖃᑦᑕᕋᐃᑉᐸᑦ, 
ᑭᒡᒐᖅᑐᖃᑦᑕᓂᐊᖅᑕᕗᑦ ᓱᕈᓰᑦ ᒪᒃᑯᒃᑐᓪᓗ ᐃᓅᓯᖏᑦ 
ᖃᓄᐃᓕᖓᔭᕆᐊᖃᕐᓂᖏᑕ ᐊᑦᑐᖅᑕᐅᓂᖃᖅᑎᓪᓗᒋᑦ ᐊᑐᐊᒐᕐᒧᑦ 
ᐅᓪᓗᒥᐅᔪᖅ ᐊᑐᖅᑕᐅᑎᓪᓗᒍ.

ᑕᒪᐃᓐᓂ ᒪᒃᑯᒃᑐᑦ ᐱᔪᓐᓇᐅᑎᓖᑦ ᐃᑲᔪᖅᑕᐅᓗᑎᑦ ᒐᕙᒪᒃᑯᓐᓄᑦ ᐊᔪᖅᓴᕈᑎᑦ ᐅᕝᕙᓘᓐᓃᑦ ᐱᔭᕆᐊᓕᖕᒥᓂᒃ ᑭᙴᒪᑦᑎᒍᑎᑦ.

ᐅᑦᑲᓕᒫᕐᕕᒃ 26: ᓄᓇᕐᔪᐊᕐᒥ ᓄᓇᓕᕐᔪᐊᑦ ᑲᑎᒪᓂᖏᑦ ᓱᕈᓰᑦ ᐱᔪᓐᓇᐅᑎᖏᓐᓄᑦ



ᐊᐅᓪᓛᖅᑎᑕᐅᓂᖏᑦ ᐃᓕᓐᓂᐊᕐᕕᒻᒥ 
ᑎᑎᖅᑲᑦ
ᐊᓪᓚᕝᕕᕗᑦ ᑐᓴᖅᑎᑕᐅᓚᐅᕐᒥᔪᖅ ᐃᓕᓐᓂᐊᖅᑏᑦ 
ᐃᓕᓐᓂᐊᕆᐊᕐᓇᓵᓗᐊᓲᖑᒻᒪᑕᒎᖅ ᐊᐅᓪᓛᖅᑕᐅᓇᓱᐊᖃᑦᑕᑎᓪᓗᒋᑦ 
ᑎᑎᖅᑲᖏᑦ ᐊᓯᐊᓄᑦ ᐃᓕᓐᓂᐊᕐᕕᓄᑦ. ᑕᒪᒃᑯᐊ 
ᐱᔾᔪᑏᑦ ᓴᖅᑭᖃᑦᑕᓚᐅᖅᑐᑦ ᐃᓕᓐᓂᐊᕐᕕᒻᒥ ᑎᑎᖅᑲᖏᑦ 
ᑎᑎᖅᑲᓂᐊᕐᕕᒃᑯᑎᒍᑦ ᐊᐅᓪᓚᖅᑎᑕᐅᖃᑦᑕᕐᓂᖏᓐᓄᑦ, ᐊᒻᒪᓗ 
ᐃᓕᓴᕕᒻᒥ ᐊᖓᔪᖅᑳᑐᐊᖅ ᑐᒃᓯᕋᐅᑎᓕᐅᕈᓐᓇᕐᓂᖓᓄᑦ 
ᑐᑭᓯᒋᐊᕈᑎᓂᑦ. ᐃᓱᒫᓘᑎᒋᔭᕗᓪᓕ ᐃᓕᓐᓂᐊᕐᓂᕐᒧᑦ ᐃᓅᓯᕐᒧᓪᓗ 
ᐊᑦᑐᐃᓂᖃᓲᖑᓂᖏᑦ ᑕᒪᒃᑯᐊ ᐅᖓᕙᕆᐊᕈᑎᒋᔭᐅᔪᑦ ᓄᓇᕗᒻᒥᐅᑦ 
ᒪᒃᑯᒃᑐᖏᓐᓄᑦ ᐅᖃᐅᑕᐅᓕᓚᐅᖅᐳᑦ ᐃᓕᓐᓂᐊᕐᓂᓕᕆᔨᒃᑯᓐᓄᑦ. 
ᐱᓕᕆᕝᕕᒃ ᐃᓕᓴᖅᓯᓚᐅᖅᑐᖅ ᑕᒪᒃᑯᓂᖓ ᐱᔾᔪᑎᓂᒃ 
ᐊᐅᓚᓂᖅ ᖃᓄᐃᑦᑑᓂᖃᕐᓂᖓᓂᒃ ᐊᒻᒪᓗ ᑐᓴᖅᑎᑎᓪᓗᑎᑦ 
ᐃᖅᑲᓇᐃᔮᖃᕐᒪᑕᒎᖅ ᓄᑖᕈᕆᐊᖅᑕᐅᓗᓂ ᐅᓪᓗᒥᐅᔪᖅ 
ᐃᓕᓐᓂᐊᖅᑏᑦ ᑎᑎᖅᑲᖏᑦ ᐱᓪᓗᒋᑦ ᐊᑐᐊᒐᕋᓛᑦ ᐊᒻᒪᓗ 
ᐃᓕᓐᓂᐊᖅᑏᑦ ᑎᑎᖅᑲᖏᑕ ᐊᐅᓚᑕᐅᓂᖏᓐᓄᑦ ᑐᑭᒧᐊᕈᑎᖏᑦ, 
ᐱᖃᓯᐅᔾᔨᓯᒪᔪᑦ ᐋᖅᑮᔪᖃᕋᔭᖅᑐᓂ ᖃᕋᓴᐅᔭᒃᑯᑦ ᑎᑎᖅᑲᓂᒃ 
ᐊᐅᓪᓛᖅᑕᐅᔪᓐᓇᓕᕐᓗᑎᑦ ᖃᕋᓴᐅᔭᒃᑯᑦ. ᐱᓕᕆᐊᕗᑦ ᑕᒪᔅᓱᒥᖓ 
ᐅᖃᖃᑎᖃᑐᐃᓐᓇᖅᑎᓪᓗᑕ ᐱᔾᔪᑎᒥᒃ ᑲᔪᓯᓂᖃᕐᓂᐊᖅᑐᖅ ᐊᕐᕌᒍᒧᑦ 
2019-2020.

ᐋᓐᓂᐊᕐᕕᓕᐊᖅᑐᑦ ᐊᐅᓪᓚᖅᑎᓪᓗᒋᑦ 
ᐊᑐᐊᒐᖅ
ᐊᒥᓱᑦ ᐃᓄᐃᑦ ᐊᑐᓂ ᑭᒡᒐᖅᑐᐃᔾᔪᑎᒋᔭᕗᑦ, ᐊᒻᒪᓗ ᑭᖑᓂᐊᒍᑦ 
ᐊᐅᓚᓂᖃᑲᒻᒪᑦᑐᓄᑦ ᐃᓄᐃᑦ ᐊᒥᓱᑦ ᐊᑦᑐᖅᑕᐅᑲᒻᒪᖃᑦᑕᕈᑏᑦ 
ᐱᔾᔪᑎᖏᑦ, ᐊᓪᓚᕕᑦᑎᓐᓄᑦ ᐅᖃᐅᑕᐅᕙᓚᐅᕐᒥᔪᑦ ᐋᓐᓂᐊᕐᕕᓕᐊᖅᑐᑦ 
ᐊᐅᓪᓚᖅᑐᑎᑦ ᐱᔾᔪᑎᖃᐅᖅᑐᑎᑦ. ᐱᔾᔪᑏᑦ ᐅᖃᐅᑕᐅᕙᓚᐅᖅᑐᑦ 
ᐊᒃᓱᕈᕈᑎᖃᖅᐸᓚᐅᖅᑐᑦ ᓯᖓᐃᔪᑦ ᐃᕐᓂᔭᖅᑐᖅᑐᑎᑦ 
ᐊᐃᑉᐸᖃᖃᑦᑕᕐᓂᖏᑦ, ᐊᖓᔪᖅᑳᕆᔭᐅᔪᑦ ᐊᒃᓱᕈᕈᑎᓖᑦ ᐱᐊᕋᓖᑦ 
ᐃᓐᓇᐅᓂᖅᓴᐃᑦ ᕿᑐᕐᖓᖏᑦ, ᐊᒃᓱᕈᕈᑎᓖᑦ ᐃᓚᒌᑦ ᐊᐅᓪᓚᖅᑎᓪᓗᒋᑦ 
ᓱᕈᓯᖅ ᐋᓐᓂᐊᕐᕕᓕᐊᖅᑎᓪᓗᒍ ᓄᓇᕗᑦ ᓯᓚᑖᓄᑦ, ᑕᑎᒋᔭᐅᓂᖏᑦ 
ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᐊᐅᓪᓚᖅᑐᓄᑦ ᐋᓐᓂᐊᕐᕕᓕᐊᖅᑐᑦ 
ᐊᕕᑦᑐᖅᓯᒪᓂᖓ ᐃᓅᓯᓕᕆᔨᒃᑯᑦ ᐊᐅᓪᓚᖅᑎᑕᐅᔾᔪᑎᖏᑦ, ᐊᒻᒪᓗ 
ᐊᑭᑭᓪᓕᒋᐊᖅᓯᒪᔪᓂᒃ ᐊᑭᖃᙱᑦᑐᓂᓪᓘᓐᓃᑦ ᐊᑐᐊᒐᕐᒦᑦᑐᖃᙱᑦᑐᖅ 
ᐃᓐᓇᐃᑦ ᐋᓐᓂᐊᕐᕕᓕᐊᕋᐃᒻᒪᑕ ᐃᓚᒋᔭᐅᔪᑦ ᓄᓇᕗᑦ ᓯᓚᑖᓄᑦ 
ᐊᑯᓂᐅᔪᖅ ᐃᓅᓕᓴᖅᑕᐅᔭᖅᑐᑎᓪᓗᒋᑦ.

ᖃᐅᔨᓚᐅᖅᑎᓪᓗᑕ ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ 
ᕿᒥᕐᕈᓇᒃᑲᒥᒃ ᐋᓐᓂᐊᕐᕕᓕᐊᖅᑐᑦ ᐊᐅᓪᓚᖅᑐᑎᑦ ᐊᑐᐊᒐᖓᓂᒃ, 
ᑐᑭᓯᒋᐊᖅᑎᑦᑎᓚᐅᖅᓯᒪᔪᒍᑦ ᐃᓄᐃᑦ ᐊᑐᓂ ᑭᒡᒐᖅᑐᐃᔾᔪᑎᒋᔭᕗᑦ 
ᐊᒻᒪᓗ ᐊᐅᓚᓂᖃᑲᒻᒪᓐᓂᖏᓐᓄᑦ ᐃᓄᐃᑦ ᐊᒥᓱᑦ 
ᐊᑦᑐᖅᑕᐅᓂᖃᕈᑎᖏᑦ ᐅᓂᒃᑲᐅᑎᒋᔭᒥᓃᑦ ᐊᓪᓚᕕᑦᑎᓐᓄᑦ. 
ᐱᓕᕆᕝᕕᒃᑯᑦ ᐃᖅᑲᓇᐃᔭᖅᑎᖏᑦ ᑐᓴᖅᑎᑦᑎᓚᐅᖅᑐᑦ ᐊᑐᐊᒐᖅ 
ᐋᖅᑭᒋᐊᖅᑕᐅᓯᒪᓕᕋᒥᒃ ᐊᒻᒪᓗ ᒥᓂᔅᑕᐃᑦ ᐊᐅᓚᑦᑎᔨᖏᓐᓄᑦ 
ᑲᑎᒪᔨᖏᑕ ᑐᓂᔭᐅᓂᐊᓕᕋᒥᒃ, ᐋᖅᑭᒋᐊᖅᓯᒪᓂᖏᑦ 
ᑕᒪᐃᓐᓂ ᐅᖃᐅᓯᖃᖅᑐᑎᑦ ᐃᓱᒫᓘᑎᒥᓂᑦᑕ ᑐᑭᓯᒋᐊᕈᑎᖏᑦ 

ᐃᓗᓕᖃᐅᖅᑐᐃᓐᓇᐅᓪᓗᑎᑦ. ᑐᓴᖅᑎᑕᐅᒃᑲᓐᓂᓚᐅᕐᒥᔪᒍᑦ 
ᐅᖃᓕᒫᒐᕋᓚᓕᐅᖅᓯᒪᒐᒥᒃ ᐋᓐᓂᐊᕐᕕᓕᐊᖅᑐᓄᑦ ᐊᐅᓪᓚᖅᑐᑦ 
ᐃᖅᑲᓇᐃᔭᖅᑎᖏᓐᓄᑦ, ᐱᓕᒻᒪᓴᖅᑎᑕᐅᒐᔭᕋᔭᕋᒥᒃ, ᐊᒻᒪᓗ 
ᐱᐅᓂᖅᓴᒥᒃ ᐱᔨᑦᑎᕋᖅᑕᖏᓐᓂᒃ ᐱᔨᑦᑎᕋᖃᑦᑕᕐᓂᖏᓐᓄᑦ 
ᐱᓕᕆᐊᖃᕐᓂᖅᓴᐅᒐᔭᓕᕋᒥᒃ.

ᕖᕝᕗᐊᕆ 2019-ᖑᑎᓪᓗᒍ, ᒥᓂᔅᑕ ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓄᑦ 
ᑐᓴᖅᑎᑦᑎᓚᐅᖅᑐᖅ ᑖᓐᓇᒎᖅ ᐋᓐᓂᐊᕐᕕᓕᐊᖅᑐᓄᑦ 
ᐊᐅᓪᓚᖅᑐᑎᑦ ᕿᒥᕐᕈᓇᓐᓂᖓ ᐱᔭᕇᖅᑕᐅᓯᒪᙱᒻᒪ,ᑦ ᓱᓕ, 
ᓄᑖᖅ ᐊᐅᓪᓚᕐᓗᓂ ᐋᓐᓂᐊᕐᕕᓕᐊᖅᑐᓄᑦ ᐃᑲᔫᑎᖏᑦ 
ᑕᐃᒪᐃᒍᒪᔪᓄᑦ ᐱᐊᕋᒡᒋᕐᓗᑎᑦ ᐊᐅᓪᓚᕐᓗᑎᑦ ᐊᒻᒪᓗ ᓯᖓᐃᔪᑦ 
ᐊᕐᓇᐃᑦ ᐊᑐᐃᓐᓇᐅᒪᒐᔭᖅᑐᑦ ᒐᕙᒪᒃᑯᑦ ᐱᐅᓯᑎᒋᐊᖅᓯᒪᔭᑎᒍ 
ᐋᓐᓂᐊᕐᕕᓕᐊᖅᑐᓄᑦ ᐊᐅᓪᓚᕈᑏᑦ ᐊᑐᐊᒐᖓᒍᑦ. 
ᐱᐅᓯᒋᐊᖅᓯᒪᓂᖅᓴᐃᑦ ᐊᐅᓪᓚᖅᑐᓄᑦ ᐋᓐᓂᐊᕐᕕᓕᐊᕈᑏᑦ 
ᐱᖃᓯᐅᔾᔨᓂᐊᓕᖅᑐᑦ ᑕᒪᐃᓐᓂ ᐊᕐᓇᐃᑦ ᕿᒪᐃᓪᓗᑎᑦ ᓄᓇᓕᖏᓐᓂ 
ᐃᕐᓂᔭᖅᑐᖅᑐᑦ ᐊᐃᑉᐸᖃᖃᑦᑕᕋᔭᕐᒪᑕ ᐊᒻᒪᓗ ᒥᐊᓂᖅᓯᔨᖏᑦ 
ᐱᐊᕋᒡᒋᕈᓐᓇᓕᕋᔭᖅᑐᑎᑦ ᐊᐅᓪᓚᖃᑎᖃᖅᑎᓪᓗᒋᑦ ᓱᕈᓯᕐᓂᒃ 

14 	ᐃᑲᔫᑏᑦ ᐱᖃᓯᐅᔾᔨᔪᑦ ᓂᕿᓄᑦ ᐊᓐᓄᕌᓄᓪᓗ ᐃᑲᔫᑎᓂᒃ. 
15 	ᓄᓇᕗᒻᒥ ᓂᕿᖃᑦᑎᐊᓂᕐᒧᑦ ᐃᓕᒌᑦ. (2016). ᐱᔭᐅᔪᑦ ᐅᕙᙵᑦ 
	 https://www.nunavutfoodsecurity.ca/Rates
16 	ᒪᓕᑦᑐᒋᑦ ᐃᓄᐃᑦ ᐊᒥᓲᓂᖏᑕ ᑐᑭᓯᒋᐊᕈᑎᖏᑦ ᐱᔭᒥᓃᑦ ᐊᐅᓚᑦᑎᔩᑦ ᒐᕙᒪᓕᕆᔩᓪᓗ  
	 ᐊᕕᑦᑐᖅᓯᒪᓂᖓᓂᒃ, ᔪᓚᐃ 1, 2017−ᖑᑎᓪᓗᒍ, ᐃᒪᓐᓇᐸᓗᒃ 47.5% ᓄᓇᕗᒻᒥ  
	 ᐃᓄᐃᑦ ᐊᒥᓲᓂᖏᑦ ᐅᑭᐅᖃᓚᐅᖅᑐᑦ 0-24ᓂᒃ.

ᓱᕈᓰᑦ ᐱᔪᓐᓇᐅᑎᖏᑕ 
ᐊᑦᑐᖅᑕᐅᓂᖏᓐᓄᑦ ᖃᐅᔨᓵᑦ    
ᓱᕈᓰᑦ ᐱᔪᓐᓇᐅᑎᑕ ᐊᑦᑐᖅᑕᐅᓂᖏᓐᓄᑦ ᖃᐅᔨᓵᖅ 
ᐃᑲᔫᑎᐅᕗᖅ ᒐᕙᒪᒃᑯᑦ ᐃᓱᒪᒃᓴᖅᓯᐅᕈᑎᒋᔪᓐᓇᖅᑕᖓ 
ᐊᑐᕐᓗᓂᐅᒃ, ᐊᐅᓚᔾᔪᓯᖏᑎᒍᑦ, ᖃᓄᖅ ᐱᖁᔭᑦ, ᐊᑐᐊᒐᑦ, 
ᐱᓕᕆᐊᑦ ᐃᓕᖅᑯᓯᕆᔭᐅᓲᑦ ᐊᒻᒪᓗ ᐃᓱᒪᓕᐅᕈᑏᑦ 
ᐊᑦᑐᐃᓂᖃᕋᔭᕐᒪᖔᕐᒥᒃ ᓱᕈᓰᑦ, ᒪᒃᑯᒃᑐᑦ, ᐊᒻᒪᓗ 
ᐱᔪᓐᓇᐅᑎᖏᑦ. ᑕᒪᓐᓇ ᐱᒻᒪᕆᐅᓗᐊᕈᑎᒋᒻᒥᔭᖓ 
ᐃᓱᒪᒃᓴᖅᓯᐅᕈᑎᖃᕐᓗᓂ ᐃᓱᒪᓕᐅᕈᑏᑦ ᐊᑦᑐᐃᓂᖃᕈᓐᓇᕐᒪᑕ 
ᒪᒃᑯᓐᓂᖅᓴᓂᒃ ᐃᓄᖕᓂᒃ ᐊᔾᔨᒋᙱᑕᖏᓐᓂᒃ 
ᐊᑦᑐᐃᓂᖃᕐᓂᕆᔭᐅᔪᓂᒃ ᐃᓐᓇᕐᓄᑦ, ᐊᒻᒪᓗ ᑕᒪᒃᑯᐊ 
ᐊᑦᑐᐃᓂᖏᑦ ᓂᕆᐅᙱᓈᕈᑎᒋᔭᐅᔪᓐᓇᖅᑐᑦ, 
ᑕᐃᒪᐃᒐᓱᐊᙱᒃᑲᓗᐊᕐᓗᑎᑦ ᐊᑦᑐᐃᓂᖃᑲᒻᒪᓪᓐᓗᑎᑦ, 
ᐅᕝᕙᓘᓐᓃᑦ ᐊᑦᑐᐃᓂᖃᔅᓴᐃᓐᓇᕈᑎᖏᑦ 
ᐊᓯᐊᒎᖔᕈᓐᓇᖅᑐᑎᑦ. ᓄᓇᕗᒻᒥ ᐊᕝᕙᑲᓴᖏᑦ ᐃᓄᐃᑦ 
ᐊᒥᓲᓂᖏᑦ ᐅᑭᐅᖃᖅᑎᓪᓗᒋᑦᒃ 25-ᓂᒃ16, ᐱᒻᒪᕆᐅᕗᖅ 
ᒐᕙᒪᒃᑯᑦ ᐃᓱᒪᒃᓴᖅᓯᐅᕈᑎᖃᕐᓗᑎᑦ ᐊᑦᑐᐃᓂᖃᕈᓐᓇᕐᓂᖏᑦ 
ᐃᓱᒪᓕᐅᕈᑎᖏᑦ ᓱᕈᓯᕐᓄᑦ, ᒪᒃᑯᒃᑐᓄᓪᓗ.

ᐃᓚᖓᑦ ᐊᓪᓚᕕᑦᑕ ᓯᕗᓪᓕᐅᑎᑕᖓ ᑕᒫᓂ ᐊᕐᕌᒍᒥ 
ᐱᒋᐊᖅᑎᑦᑎᓗᑎᑦ ᒐᕙᒪᐅᔪᑦ ᐊᓯᖏᑦ ᖃᐅᔨᓴᖅᑕᐅᓗᑎᑦ 
ᓱᕈᓰᑦ ᐱᔪᓐᓇᐅᑎᖏᓐᓄᑦ ᐊᑦᑐᖅᑕᐅᔾᔪᑎᖏᑕ ᖃᐅᔨᓴᐅᑎᖏᑦ 
ᐃᑲᔫᑏᑦ ᐊᑐᖅᑕᐅᓲᑦ ᑲᓇᑕᒥ ᐊᒻᒪᓗ ᓄᓇᕐᔪᐊᒥ. 
ᑐᑭᓯᒋᐊᕈᑏᑦ ᓄᐊᑕᐅᔪᑦ ᐊᑐᖅᑕᐅᒐᔭᖅᑐᑦ ᐃᑲᔫᑕᐅᓂᐊᕐᒪᑕ 
ᐋᖅᑭᓱᖅᑕᐅᓂᖓᓂᒃ ᓄᓇᕗᒻᒨᖓᔪᑦ ᐃᑲᔫᑎᖏᑦ 
ᓴᖅᑭᖅᑎᑕᐅᖁᓪᓗᒍ ᓄᓇᕗᑦ ᒐᕙᒪᖏᓐᓄᑦ. ᐋᖅᑭᒃᓱᐃᓗᓂ 
ᐊᒻᒪᓗ ᐊᑐᓕᕐᓗᓂ ᑖᔅᓱᒥᖓ ᓱᕈᓰᑦ ᐱᔪᓐᓇᐅᑎᖏᓐᓄᑦ 
ᐊᑦᑐᐃᓂᖃᕐᓂᑉ ᖃᐅᔨᓵᖓᓂᒃ ᐃᑲᔫᑎ ᓄᓇᕗᒻᒥ, 
ᑕᐃᒪᐃᓚᐅᖅᓯᒪᒻᒥᒻᒪᑕ ᓂᐅ ᕗᕋᓐᔅᕕᒃᒥ, ᐊᑑᑕᐅᔪᓐᓇᖅᑐᖅ 
ᖁᕝᕙᐹᓪᓕᖅᑎᑕᐅᓗᑎᑦ ᓱᕈᓰᑦ ᐱᔪᓐᓇᐅᑎᖏᓐᓂᒃ 
ᒐᕙᒪᒃᑯᓐᓂ, ᖃᐅᔨᒪᑦᑎᐊᑎᑦᑎᓯᓯᓐᓈᖅᑐᑎᑦ 
ᖃᓄᐃᑦᑕᐃᓕ,ᓂᖏᑦ ᐃᓱᒪᒃᓴᖅᓯᐅᕈᑕᐅᒐᓗᐊᕐᒪᖔᕐᒥᒃ 
ᒐᕙᒪᒃᑯᑦ ᐃᓱᒪᓕᐅᕐᓂᖃᖅᑎᓪᓗᒋᑦ ᐊᑦᑐᐃᓂᓕᖕᓂᒃ 
ᐃᓅᓯᖏᓐᓂᒃ.



ᐋᓐᓂᐊᕐᕕᓕᐊᕐᓗᑎᑦ ᐊᐅᓪᓚᖅᑎᓪᓗᒋᑦ. ᐊᕐᕌᒍ ᐃᓱᓕᑦᑎᑎᓪᓗᒍ, 
ᐊᐅᓪᓚᖅᑐᑦ ᐋᓐᓂᐊᕐᕕᓕᐊᖅᑐᑎᑦ ᐊᑐᐊᒐᖓ ᐊᒻᒪᓗ ᑐᑭᒧᐊᕈᑎᖏᑦ 
ᐊᑐᐃᓐᓇᐅᒪᔪᑦ ᐋᓐᓂᐊᖃᕐᓇᑦᑐᓕᕆᔨᒃᑯᑦ ᐃᑭᐊᖅᑭᕕᖓᓂ 
ᑎᑎᖅᑲᐃᓐᓇᐅᕗᑦ ᓱᓕ ᔫᓂ 2013-ᓕᓴᑦ ᐊᒻᒪᓗ ᐊᒥᐊᒃᑯᖏᑦ 
ᓴᖅᑭᖅᑐᑦ ᐊᐅᓪᓚᖅᑐᑦ ᐋᓐᓂᐊᕐᕕᓕᐊᖅᑐᑎᑦ ᕿᒥᕐᕈᔭᐅᓂᖓ ᓱᓕ 
ᐃᓄᑐᐃᓐᓇᕐᓄᑦ ᐊᑐᐃᓐᓇᐅᒪᑎᑕᐅᓚᐅᖅᓯᒪᙱᑦᑐᖅ.

ᒫᑦᓯ 2019−ᖑᑎᓪᓗᒍ, ᒥᓂᔅᑕ ᐃᓅᓯᓕᕆᔨᒃᑯᑦ ᑐᓴᖅᑎᑦᑎᓚᐅᖅᓯᒪᔪᖅ 
ᐱᒋᐊᖅᑐᒍᒎᖅ ᐊᒃᑑᕝᕙ 1, 2018, ᐊᖓᔪᖅᑳᑦ ᐊᐅᓚᑦᑎᔨᖏᑦ 
ᑲᒪᒋᐊᓯᖔᖅᓯᒪᓕᖅᑐᑦ ᐃᓅᓯᓕᕆᔨᒃᑯᑦ ᐱᔨᑦᑎᖅᑕᐅᔪᑦ 
ᐊᐅᓪᓚᕈᑎᖏᓐᓄᑦ. ᑐᓴᖅᑎᑦᑎᓂᖏᑦ ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ 
ᐊᒻᒪᓗ ᐃᓚᒌᓄᑦ ᐱᔨᑦᑎᕋᖅᑎᒃᑯᑦ ᒥᓂᔅᑕᐅᔪᓐᓄᒃ 
ᑐᖄᖓᒐᓗᐊᖅᑎᓪᓗᒋᑦ ᐱᔾᔪᑎᓂᒃ ᐅᖃᐅᑕᐅᓯᒪᔪᓂᒃ ᐊᓪᓚᕕᑦᑎᓐᓄᑦ, 
ᐊᒻᒪᓗ ᐱᐅᓯᑎᒋᐊᖅᑎᑦᑎᒐᔭᖅᑐᒥᓂᐅᓪᓗᑎᑦ ᐱᔨᑦᑎᖅᑕᐅᓂᖏᓐᓄᑦ 
ᓱᕈᓰᑦ, ᒪᒃᑯᒃᑐᑦ, ᐊᒻᒪᓗ ᐃᓚᒌᑦ, ᐱᐅᐅᓯᒋᐊᒃᑲᓐᓂᕈᓐᓇᖅᐳᑦ ᓱᓕ 
ᑖᒃᑯᐊ ᓲᕐᓗᒃ ᐃᓚᒌᑦ ᐊᒻᒪᓗ ᐋᓐᓂᐊᔪᖃᖅᑎᓪᓗᒍ ᐃᓚᒥᓂᒃ 
ᐊᐅᓪᓚᕈᑎᖏᓐᓂᒃ. ᓂᕆᐅᑉᐳᒍᑦ ᑕᑯᒋᐊᒃᓴᖅ ᐱᐅᓯᑎᒋᐊᖅᓯᒪᔪᒥᒃ 
ᐊᐅᓪᓚᖅᑐᑦ ᐋᓐᓂᐊᕐᕕᓕᐊᖅᑐᑎᑦ ᐊᑐᐊᒐᖓᓂᒃ, ᓂᕆᐅᓐᓂᖃᖅᑐᑕᓗ 
ᐃᓱᒫᓘᑎᑦᑕ ᐊᒥᐊᒃᑯᖏᑦ ᑲᒪᒋᔭᐅᒐᔭᕐᒥᒻᒪᑕ.

ᐅᑭᐅᖃᕐᓂᖏᑦ ᐊᖏᕈᓐᓇᕐᓗᓂ ᑯᔭᓐᓂᕐᒧᑦ
ᐊᓪᓚᕝᕕᕗᑦ ᖃᐅᔨᑎᑕᐅᓚᐅᕐᒪᑦ ᓇᓗᖅᑯᑎᓲᖑᒻᒪᖔᑕᒎᖅ 
ᓄᓇᕗᑦ ᒐᕙᒪᒃᑯᖏᑕ ᐱᔨᑦᑎᕋᖅᑎᖏᑦ ᖃᖓ ᐅᑭᐅᖃᓕᖅᑎᓪᓗᒋ 
ᒪᒃᑯᒃᑐᖅ ᐊᖏᕈᓐᓇᕐᒪᖔᖅ ᑯᔭᓪᓗᓂ. ᑐᓴᖅᑎᓚᐅᖅᑕᕗᑦ 
ᒪᓕᒐᓕᕆᔨᒃᑯᑦ ᑕᒪᔅᓱᒥᖓ ᐱᔾᔪᑎᒥ ᐊᒻᒪᓗ ᑲᔪᖏᖅᓴᖅᑐᒋᑦ 
ᖃᐅᔨᒪᑦᑎᐊᖁᓪᓗᒋᑦ ᐱᑦᑎᐊᖅᓯᒪᔪᓂᒃ ᐊᒻᒪᓗ ᑐᑭᓯᓇᖅᓴᕋᐃᑦᑐᓂᒃ 
ᑎᑎᕋᖅᓯᒪᔪᖃᕋᓗᐊᕐᒪᖔᖅ ᐱᕋᔭᑉᐸᑦᑐᑦ ᒪᓕᒐᖏᑦ ᑲᓇᑕᒥ 
ᐊᖏᕈᓐᓇᕐᓂᖏᓐᓂᒃ ᑕᒪᒃᑯᐊ ᑐᓂᐅᖅᑲᖅᑕᐅᓗᑎᑦ ᓄᓇᕗᑦ 
ᒐᕙᒪᖏᑕ ᐱᓕᕆᕝᕕᖏᓐᓄᑦ ᐊᒻᒪᓗ ᐱᔨᑦᑎᕋᖅᑎᖏᓐᓄᑦ. ᑕᒪᓐᓇ 
ᐃᑲᔪᑦᑎᐊᓂᖅᓴᐅᒐᔭᖅᑐᖅ ᐃᖅᑲᓇᐃᔭᖅᑎᓂᑦ ᓇᓗᓇᐃᖅᓯᓗᑎᑦ 
ᐊᒻᒪᓗ ᐅᓂᒃᑲᐅᓯᖃᖃᑦᑕᕐᓗᑎᑦ ᐱᕋᔭᓐᓂᕐᒨᖓᓲᑦ ᑯᔭᖃᑦᑕᖅᑐᑎᑦ 
ᐱᖃᓐᓈᖃᓲᖑᓂᖏᑦ ᓇᓗᓇᐃᖅᑕᒥᖏᑦ ᐃᖅᑲᓇᐃᔭᖅᑎᓪᓗᒋᑦ, 
ᑕᒪᐃᑦᑎᓪᓗᒋᑦ ᐃᑲᔪᖅᑐᐃᓂᖅᓴᐅᒐᔭᖅᑐᑦ ᐱᑦᑎᑐᐊᓂᖅᓴᒃᑯᑦ 
ᒪᒃᑯᒃᑐᓂᑦ. ᐊᑐᓕᖁᔨᓕᐅᓚᐅᖅᑎᓪᓗᑕ, ᐱᓕᕆᕝᕕᒃ 
ᐋᖅᑭᒃᓱᐃᓕᓚᐅᖅᓯᒪᔪᖅ ᑐᓂᐅᖅᑲᐃᓪᓗᑎᓪᓗ ᑎᑎᖅᑲᒥᒃ ᐊᒥᓱᓄᑦ 
ᓄᓇᕗᑦ ᒐᕙᒪᖏᑕ ᐱᓕᕆᕝᕕᖏᓐᓄᑦ ᐅᑭᐅᓖᑦ ᖃᑦᑎᐅᒻᒪᖔᖅ 
ᐅᖃᖅᓯᒪᔪᑦ ᒪᒃᑯᒃᑐᑦ ᑯᔭᒍᓐᓇᕐᓂᖏᑦ ᐊᖏᕐᓗᑎᑦ. ᕿᒥᕐᕈᓚᐅᖅᑐᒍ 
ᑕᐃᓐᓇ ᑎᑎᖅᑲᓕᐊᒥᓂᖅ, ᐊᒥᓱᓂᒃ ᐋᖅᑭᒋᐊᕆᖁᔨᓚᐅᖅᑐᒍ 
ᓇᓗᓇᐃᖅᓯᖁᔨᓪᓗᑕ ᖃᓄᐃᓕᐅᕆᐊᖃᕐᒪᖔᕐᒥᒃ 
ᐃᖅᑲᓇᐃᔭᖅᑎᐅᔪᖅ ᖃᐅᔨᒍᑎᑦ ᐱᕋᔭᒃᑐᖃᖅᑐᒥᓂᐅᒍᓂ ᐊᒻᒪᓗ 
ᐊᑐᕋᒃᓴᐅᑦᑎᐊᖅᑐᖅ ᑎᑎᖅᑐᖅᓯᒪᔪᑦ ᑕᑯᒃᓴᐅᑎᑦᑎᔪᖅ ᐅᑭᐅᖏᓐᓂᒃ 
ᐃᓄᒃ ᐊᖏᕈᓐᓇᕐᒪᖔᖅ ᐊᖏᕈᓐᓇᙱᒻᒪᖔᕐᓗ ᑯᔭᓐᓂᕐᒧᑦ. 
ᑕᒪᒃᑯᐊ ᐊᑐᖁᔭᕗᑦ ᐊᑐᖅᑕᐅᓕᓚᐅᖅᑐᑦ ᐊᑐᓕᖅᑎᑕᐅᓪᓗᑎᓪᓗ 
ᑭᖑᓪᓕᕐᒥ ᑐᑭᓯᑎᑦᑎᒍᑎᒥᒃ ᐱᓕᕆᕝᕕᒃᑯᑦ ᐊᐅᓪᓚᑎᑦᑎᔪᒥᓂᐅᓪᓗᑎᑦ. 
ᐊᓪᓚᕝᕕᕗᑦ ᐃᓕᓴᖅᓯᓯᒪᒐᓗᐊᖅᑐᑎᑦ ᒪᓕᒐᓕᕆᔨᒃᑯᑦ 
ᖃᓄᐃᓕᐅᕆᐊᙵᕈᑎᖃᓚᐅᕐᓂᖏᓐᓂᒃ ᐊᑐᓕᖁᔭᑦᑎᓐᓂ, 
ᐅᐊᑦᑏᓐᓇᕐᓂᐊᖅᑕᕗᑦ ᑕᒪᓐᓇ ᐱᔾᔪᑎ ᖃᐅᔨᒪᓇᑦᑎᐊᖁᓪᓗᒍ ᑖᒃᑯᐊ 
ᑐᑭᓯᒋᐊᕈᑏᑦ ᑐᓂᖅᑲᖅᑕᐅᖃᑦᑕ ᕐᓂᐊᕋᓗᐊᕐᒪᖔᕐᒥᒃ ᓄᓇᕗᑦ 
ᒐᕙᒪᖏᑕ ᐱᓕᕆᕝᕕᖏᓐᓂ. 

ᐋᖅᑭᓱᖅᑕᐅᓯᒪᓂᖏᑦ ᐱᔨᑦᑎᕋᕈᑏᑦ
ᐃᓄᐃᑦ ᐊᑐᓂ ᑭᒡᒐᖅᑐᐃᖃᑦᑕᓯᓐᓈᖅᑐᑕ, 
ᑕᐃᒪᐃᖏᓐᓇᐅᔭᙳᐊᖅᐳᖅ, ᓄᑕᖅᑲᓄᑦ ᒪᒃᑯᒃᑐᓄᓪᓗ 
ᑭᒡᒐᖅᑐᐃᔨᑉ ᐊᓪᓚᕝᕕᐊᓂ ᐃᖅᑲᓇᐃᔭᖅᑎᖏᑦ ᐱᔨᑦᑎᕋᖅᑎᓂᒃ 
ᐅᖃᐅᔾᔩᓐᓇᐅᔭᙳᐊᓲᑦ ᐱᐅᓯᑎᑦᑎᖁᔨᓪᓗᑎᑦ ᐱᔨᑦᑎᕋᕈᑏᑦ 
ᐋᖅᑭᓱᖅᑕᐅᓯᒪᓂᖏᓐᓂᒃ ᐱᓕᕆᕝᕕᑉ ᐃᓗᐊᓂ ᐊᒻᒪᓗ 
ᐊᓯᖏᓐᓂᒃ ᐱᓕᕆᕝᕕᓂ. ᐱᐅᓯᑎᑕᐅᒋᐊᖅᓯᒪᔪᑦ ᐱᔨᑦᑎᕋᕈᑏᑦ 
ᐋᖅᑭᓱᖅᓯᒪᓂᖏᑦ ᐱᔨᑦᑎᕋᖅᑎᓂᒃ ᐊᒻᒪᓗ ᐱᓕᕆᕝᕕᓂᒃ 
ᑐᓴᐅᒪᖃᑎᒌᑦᑎᐊᓂᖅᓴᐅᒋᐊᖃᖅᑎᑦᑎᒐᔭᖅᑐᖅ ᐊᒻᒪᓗ 
ᐃᖅᑲᓇᐃᔭᖃᑎᒌᖏᓐᓇᐅᔭᙳᐊᕐᓗᑎᑦ ᑕᒪᐃᓐᓂ ᐊᑯᓂᐅᔪᒧᑦ 
ᐸᕐᓇᐅᑎᓕᐅᖁᓪᓗᒋᑦ ᒪᒃᑯᒃᑐᓄᑦ ᐱᔨᑦᑎᕋᖅᐸᑦᑕᖏᓐᓄᑦ.

ᑲᒪᒋᔭᐅᓗᑎᑦ ᑕᒪᒃᑯᐊᐊ ᐋᖅᑭᓱᖅᓯᒪᙱᓐᓂᖏᑦ 
ᐱᐅᓯᕚᓪᓕᑎᑦᑎᑐᐃᓐᓇᕋᔭᙱᑦᑐᑦ ᓄᓇᕗᑦ ᒐᕙᒪᖏᑕ 
ᐱᔨᑦᑎᕋᕈᑎᖏᓐᓂᒃ, ᑭᓯᐊᓂᓕ ᐅᑉᐱᕆᔭᐅᑦᑎᐊᓂᖅᓴᐅᓕᕋᔭᖅᑐᑦ 
ᐱᔨᑦᑎᕋᖅᑎᐅᕙᑦᑐᑦ ᐊᒻᒪᓗ ᒪᒃᑯᒃᑐᑦ 
ᓱᒃᑲᓐᓂᕈᓐᓇᐃᓪᓕᔪᕐᔫᔮᕈᓐᓃᙱᓕᕐᓗᑎᑦ, ᐃᓚᒌᑦ ᐱᔨᑦᑎᕋᖅᑏᓪᓗ 
ᐊᑐᕋᓱᐊᖅᑐᖃᖅᑎᓪᓗᒍ ᐅᕝᕙᓘᓐᓃᑦ ᐊᑐᐃᓐᓇᐅᒪᑎᑦᑎᔪᖃᖅᑎᓪᓗᒍ 
ᓈᒻᒪᑦᑐᓂᒃ ᐱᔭᐅᔭᕆᐊᖃᓪᓚᕆᑦᑐᓂᓪᓗ ᐱᔨᑦᑎᕋᕈᑎᓂᒃ ᐊᒻᒪᓗ 
ᐃᑲᔪᖅᑐᐃᔾᔪᑎᓂᒃ. 

ᑕᐃᒪᐃᓐᓇᐃᓐᓂᖏᓐᓄᑦ ᓇᓗᓇᙱᑎᐊᖅᑐᑦ ᓈᒻᒪᙱᑦᑐᑦ 
ᐱᔨᑦᑎᕋᕈᑏᑦ ᐋᖅᑭᓱᖅᓯᒪᑲᒻᒪᓐᓂᖏᑦ, ᑕᒪᓐᓇ ᐱᔾᔪᑎ 
ᐃᓕᓴᕆᔭᐅᓯᒪᓕᖅᑐᖅ ᐊᐅᓚᓂᖃᑲᒻᒪᓐᓂᖓᓄᑦ ᐊᒥᓱᓂᑦ ᐃᓄᓐᓂᒃ 
ᐊᑦᑐᐃᓂᖃᑲᒻᒪᓲᖑᒋᐊᖏᒃ. 

ᓄᑕᖅᑲᓄᑦ ᒪᒃᑯᒃᑐᓄᓪᓗ ᐱᔨᑦᑎᕋᖅᑏᑦ ᐊᓪᓚᕝᕕᐊ 
ᐱᐅᓯᕚᓪᓕᑎᑦᑎᖁᔨᖃᑦᑕᕋᓗᐊᖅᑎᓪᓗᒍ ᐱᔨᑦᑎᕋᕈᑏᑦ 
ᐋᖅᑭᓱᖅᓯᒪᓂᖏᓐᓂᒃ ᐱᔨᑦᑎᕋᖅᑎᐅᔪᓂᒃ ᐊᒻᒪᓗ ᓄᑕᖅᑲᓄᑦ 
ᒪᒃᑯᒃᑐᓄᓪᓗ ᐱᔨᑦᑎᕋᖅᑏᑦ ᐊᓪᓚᕝᕕᐊᑕ ᑎᓴᒪᐅᔪᖅᑐᑦ ᐊᑕᐅᓯᕐᓗ 
ᑲᑎᒪᖃᑎᖃᖃᑦᑕᖅᓯᒪᓂᖏᑦ 2018-2019-ᖑᑎᓪᓗᒍ ᐱᓕᕆᕝᕕᒃᑯᑦ 
ᐊᖓᔪᖅᑳᒡᒍᑏᑦ ᐊᐅᓚᑦᑎᔨᖏᓐᓂᒃ ᐊᒻᒪᓗ ᒥᓂᔅᑕᐃᑦ ᑐᖏᓕᖏᓪᓗ 
ᑲᑎᒪᔨᕋᓛᖑᔪᓂᒃ ᐅᖃᐅᓯᖃᖃᑎᒌᑦᑐᑎᑦ ᐱᕙᓪᓕᐊᓂᖏᓐᓂᒃ 
ᐅᓪᓗᒥᒧᑦ, ᓄᓇᕗᑦ ᒐᕙᒪᖏᑦ ᖃᐅᔨᒐᒃᓴᓂᑦ ᐱᕙᓪᓕᐊᓯᒪᓂᖃᙱᑦᑐᑦ 
ᐱᐅᓯᓯᒪᒋᐊᕐᔫᒥᔪᓂᒃ ᐱᔨᑦᑎᕋᕈᑏᑦ ᐋᖅᑭᓱᖅᓯᒪᓂᖏᓐᓂᒃ ᓱᕈᓯᕐᓄᑦ 
ᒪᒃᑯᒃᑐᓄᓪᓗ ᐱᔨᑦᑎᕋᖅᑎᐅᔪᓂᒃ ᐱᓕᕆᕝᕕᓂᒃ. 

ᐱᐅᓯᒋᐊᖅᓯᒪᔪᑦ ᐱᔨᑦᑎᕋᕈᑏᑦ ᐋᖅᑭᓱᖅᓯᒪᓂᖏᑦ ᐱᒋᐊᕈᓐᓇᖅᑐᑦ 
ᐋᖅᑭᓱᖅᑕᐅᒋᐊᕐᓗᑎᑦ ᑐᑭᓯᒋᐊᕈᑎᓂᒃ ᑲᑐᔾᔨᖃᑦᑕᓂᕐᒧᑦ 
ᐃᓕᖅᑯᓯᕆᔭᐅᖃᑦᑕᓂᐊᖅᑐᓂᒃ ᓱᖅᑯᐃᓇᑦᑎᐊᖅᑐᑯᓗᒃᑯᑦ 
ᐅᖃᖅᓯᒪᔪᑦ ᖃᖓ ᓈᒻᒪᒃᑲᔭᕐᒪᖔᕐᒥᒃ ᑲᑐᔾᔨᓗᑎᑦ ᑐᑭᓯᒋᐊᕈᑎᓂᒃ 
ᐊᒻᒪᓗ ᖃᓄᐃᑦᑐᑦ ᑐᑭᓯᒋᐊᕈᑏᑦ ᑲᑐᔾᔭᐅᔪᓐᓇᕐᒪᖔᕐᒥᒃ. 
ᑕᒪᓐᓇ ᐃᓕᖅᑯᓯᕆᔭᐅᖃᑦᑕᕐᓂᖓ ᓇᓕᒧᓐᓂᖃᕆᐊᓕᒃ 
ᐊᔾᔨᒌᙱᑦᑐᓂᒃ ᐃᓕᖅᑯᓯᖃᑦᑎᐊᕈᑎᖃᕐᓗᓂ ᐊᒻᒪᓗ 
ᐊᑐᖅᑕᐅᖃᑦᑕᓂᐊᖅᑐᓂᒃ ᑐᕌᖓᔪᓄᑦ ᐱᓕᕆᔨᒻᒪᕇᑦ ᓚᐃᓴᓐᓯᓖᑦ 
ᑎᒥᐅᔪᓄᑦ. ᐃᓕᖅᑯᓯᕆᔭᐅᖃᑦᑕᓂᐊᖅᑐᕐᓗ ᐱᖃᓯᐅᔾᔭᐅᔭᕆᐊᓕᒃ 
ᐃᖅᑲᓇᐃᔭᖅᑑᑦ ᑐᑭᓯᒋᐊᕈᑎᒃᓴᖏᓐᓄᑦ ᐱᓕᒻᒪᓴᖅᑕᐅᑦᑎᐊᕐᓗᑎᓪᓗ; 
ᕿᒥᕐᕈᔭᐅᒃᑲᓐᓂᖃᑦᑕᕐᓗᑎᑦ ᓄᑖᕈᕆᐊᖅᑎᑕᐅᖃᑦᑕᕐᓗᑎᑐᓪᓗ; ᐊᒻᒪᓗ 
ᑐᑭᓯᐅᒪᔭᐅᓗᑎᑦ ᐃᑲᔪᖅᑐᖅᑕᐅᓗᑎᓪᓗ ᑕᒪᐃᓐᓄᑦ ᖁᑦᑎᓐᓂᓕᓕᒫᓂᒃ 
ᓄᓇᕗᑦ ᒐᕙᒪᖏᓐᓂᒃ, ᒥᓂᔅᑕᐃᑦ ᑐᖏᓕᖏᓐᓂᒃ ᑕᖏᐃᑯᖓ 
ᐃᖅᑲᓇᐃᔭᖅᑎᓪᓚᑦᑖᖑᔪᓄᒃ ᐱᔨᑦᑎᕋᖅᑎᐅᖃᑕᐅᔪᓄᑦ.

ᑕᒪᐃᓐᓂ ᒪᒃᑯᒃᑐᑦ ᐱᔪᓐᓇᐅᑎᓖᑦ ᐱᙳᐊᕈᓐᓇᕐᓗᑎᑦ ᐊᒻᒪᓗ ᑕᖃᐃᖅᓯᕈᓐᓇᕐᓗᑎᑦ.

ᐅᑦᑲᓕᒫᕐᕕᒃ 31: ᓄᓇᕐᔪᐊᕐᒥ ᓄᓇᓕᕐᔪᐊᑦ ᑲᑎᒪᓂᖏᑦ ᓱᕈᓰᑦ ᐱᔪᓐᓇᐅᑎᖏᓐᓄᑦ



ᐊᑐᓕᖁᓯᒪᔭᑦᑎᓐᓂᒃ ᑲᒪᒋᔭᐅᒐᓗᐊᕐᒪᖔᕐᒥᒃ 
ᐅᐊᑦᑎᓂᖅ

ᐃᓕᓐᓂᐊᕐᓂᓕᕆᓂᕐᒧᑦ ᐱᖁᔭᖅ ᐱᓪᓗᒋᑦ 
ᑐᓂᓯᒪᔭᕗᑦ
ᐅᖃᐅᑕᐅᓯᒪᓪᓗᑎᑦ ᑐᕌᖅᑕᕗᒻᒥ, ᓄᓇᕗᑦ ᒐᕙᒪᖏᑕ 
ᓯᕗᓪᓕᐅᑎᓐᓂᐊᕐᓂᕋᖅᓯᒪᒻᒥᔭᕋᓗᐊᖓ ᐋᖅᑭᒋᐊᖅᑕᐅᓗᓂ 
ᐃᓕᓐᓂᐊᕐᓂᓕᕆᓂᕐᒧᑦ ᐱᖁᔭᖅ ᐊᒻᒪᓗ ᐃᓄᐃᑦ ᐅᖃᐅᓯᖏᑦ 
ᓴᐳᔾᔭᐅᓂᖏᓐᓄᑦ ᐱᖁᔭᖅ ᖃᐅᔨᒪᓇᑦᑎᐊᖁᓪᓗᒍ ᐱᐅᔪᒥᒃ 
ᐃᓕᓐᓂᐊᑎᑦᑎᔪᖃᖃᑦᑕᓂᐊᕐᒪᑦ ᐊᒻᒪᓗ ᐱᐅᓯᕚᓪᓕᕐᓗᑎᑦ 
ᐱᔭᕇᕐᓂᖏᑦ ᐃᓕᓐᓂᐊᖅᑏᑦ ᐊᒥᓲᓂᖏᑕ.

ᐋᒡᒌᓯ 2018-ᖑᑎᓪᓗᒍ, ᐃᓕᓐᓂᐊᕐᓂᓕᕆᔨᒃᑯᑦ ᓄᓇᓕᖕᓂ 
ᑐᓴᕆᐊᕐᕕᖃᓚᐅᖅᑳᖅᑎᓐᓇᒋ ᐋᖅᑭᒋᐊᖅᑕᐅᓂᖓᑕ 
ᐃᓕᓐᓂᐊᕐᓂᓕᕆᓂᕐᒧᑦ ᐱᖁᔭᖅ, ᑲᔪᖏᖅᓴᓚᐅᖅᓯᒪᔭᕗᑦ ᒥᓂᔅᑕᐅᔪᖅ 
ᐃᓕᓐᓂᐊᕐᓂᓕᕆᔨᒃᑯᓐᓄᑦ ᐅᖃᖃᑎᖃᕆᐊᕐᓗᓂ ᓄᓇᕗᒻᒥᐅᑦ 
ᒪᒃᑯᒃᑐᖏᓐᓄᑦ ᑐᓵᖁᓪᓗᒍ ᖃᓄᖅ ᐅᖃᐅᓯᒃᓴᖃᕐᒪᖔᕐᒥᒃ 
ᐃᓕᓐᓂᐊᕐᓂᖏᓐᓅᖓᔪᓂᒃ ᐃᓱᒪᒃᓴᖅᓯᐅᕈᑕᐅᓂᐊᕐᒪᑕ 
ᐃᓱᒪᒋᔭᖏᑦ ᐊᒻᒪᓗ ᐃᓱᒫᓘᑎᖏᑦ ᐊᓯᔾᔨᖅᑕᐅᖁᔭᐅᔪᑦ ᐱᓪᓗᒋᑦ. 
ᐱᕕᖃᖅᑎᑦᑐᒋᑦ ᒪᒃᑯᑦᑐᑦ ᐃᓚᐅᖃᑕᐅᓗᑎᑦ ᐱᖁᔭᖅ ᑲᒪᒋᔭᐅᓂᖓᓂᒃ 
ᐃᑲᔪᖅᑐᐃᓂᖃᕐᒪᑦ ᐅᑦᑲᓕᒫᕐᕕᒃ 12 ᓄᓇᕐᔪᐊᕐᒥ ᓄᓇᓕᕐᔪᐊᑦ 
ᑲᑎᒪᔨᖏᑦ ᓱᕈᓰᑦ ᐱᔪᓐᓇᐅᑎᖏᓐᓄᑦ − ᐱᔪᓐᓇᐅᑎᖏᑦ 
ᐃᓱᒪᒋᔭᒥᓂᒃ ᐅᖃᐅᓯᒃᓴᖃᕐᓗᑎᑦ ᐊᒻᒪᓗ ᐃᓐᓇᐃᑦ ᓈᓚᓪᓗᑎᑦ 
ᐊᒻᒪᓗ ᐱᕐᔪᐊᕌᓗᒃᑯᑦ ᑲᒪᒋᔭᖃᓕᕐᓗᑎᑦ. ᑕᒪᓐᓇ ᑐᓴᖅᑕᐅᖁᔭᕗᑦ 
ᐅᖃᐅᓯᕆᒃᑲᓐᓂᓚᐅᕐᒥᔭᕗᑦ ᐃᓕᓐᓂᐊᕐᓂᓕᕆᔨᒃᑯᓐᓄᑦ ᐊᒻᒪᓗ 
ᐊᓪᓚᕝᕕᕗᑦ ᑐᓂᓯᒻᒪᑕ ᑎᑎᕋᖅᓯᒪᔭᖏᓐᓂᒃ ᐋᖅᑭᒋᐊᖅᑕᐅᔪᒪᔪᒧᑦ 
ᐃᓕᓐᓂᐊᕐᓂᓕᕆᓂᕐᒧᑦ ᐱᖁᔭᕐᒧᑦ ᐱᓪᓗᒋᑦ, ᐃᓗᓕᖃᐅᖅᑐᑎᑦ 
ᑎᓴᒪᐅᔪᖅᑐᓂᒃ ᐊᑐᓕᖁᔭᑦᑎᓐᓂᒃ ᐊᒻᒪᓗ ᑖᒃᑯᐊ ᐊᑐᓕᖁᓯᒪᔭᕗᑦ 
ᑎᑎᕋᖅᓯᒪᓪᓗᑎᑦ ᐊᔾᔨᙳᐊᖅ 13-ᒥ.

ᐅᐊᑦᑎᓗᓂ ᐱᖁᔭᖅᑎᒍᑦ ᐋᖅᑭᒋᐊᕈᑕᐅᓂᐊᖅᑐᓂᒃ ᐊᐅᓚᓂᖓ 
ᓯᕗᓪᓕᐅᑎᓐᓂᐊᖅᑕᖓ ᐊᓪᓚᕕᑦᑕ ᑮᓇᐅᔭᓕᕆᓐᓇᑉ 
ᐊᕐᕌᒍᕆᓛᖅᑕᖓᓂᒃ, ᓂᕆᐅᒋᔭᐅᒐᒥᒃ ᐃᓕᓐᓂᐊᕐᓂᓕᕆᔨᒃᑯᑦ 
ᓴᖅᑮᓛᕐᓂᖏᓐᓂᒃ ᐋᖅᑭᒋᐊᖅᓯᒪᔪᓂᒃ ᐃᓕᓐᓂᐊᕐᓂᓕᕆᓂᕐᒧᑦ 
ᐱᖁᔭᕐᒥᒃ ᒪᓕᒐᓕᐅᕐᕕᒻᒥ 2019-2020-ᐅᓕᖅᐸᑦ.

ᐅᔾᔨᖅᓱᖅᑕ

ᐃᓚᒋᔭᐅᓪᓗᓂ ᑲᒪᑦᑎᐊᕐᓂᖏᑦ ᐃᒥᐊᓗᒻᒥᒃ ᑐᓴᐅᒪᑎᑦᑎᒋᐊᕐᓂᒃ 
ᐃᓄᓕᒫᓂᒃ, ᐅᔾᔨᖅᓱᖅᑕ, ᑮᓇᐅᔭᓕᕆᔨᒃᑯᑦ ᑐᓴᖅᑎᑦᑎᓚᐅᖅᑐᑦ 
ᒪᒃᑯᒃᑐᓄᑦ ᖃᓄᖅᑑᕈᑎᐅᔪᖅ ᓴᖅᑭᖅᑎᑕᐅᒐᔭᕐᓂᖓᓂᒃ 2018-2019-
ᒥ ᐊᒻᒪᓗ ᒪᒃᑯᒃᑐᑦ ᑐᓴᕆᐊᕐᕕᐅᓯᒪᓕᕐᒪᑕ ᑐᓴᖅᑎᑦᑎᒋᐊᕈᑎᖏᑦ 
ᖃᓄᐃᑦᑐᓂᒃ ᐃᓗᓕᖃᕋᔭᕐᒪᖔᕐᒥᒃ ᓇᓗᓇᕈᓐᓃᑎᑦᑎᒍᑕᐅᓪᓗᓂ. 
ᕿᒥᕐᕈᔭᐅᓚᖅᑎᓪᓗᒍ ᑐᓴᖅᑎᑦᑎᒋᐊᕈᑎᖏᑦ ᐃᓄᓕᒫᓂᒃ 
ᐃᑭᐊᖅᑭᕕᖓ, ᑖᓐᓇ ᖃᕋᓴᐅᔭᒃᑰᖅᑐᖅ ᓇᓗᓇᐃᔭᓯᒪᕗᑦ ᖃᓄᖅ 
ᒪᒃᑯᒃᑐᑦ ᖁᑦᑎᓐᓂᓖᑦ ᐱᖓᓲᔪᖅᑐᓂᑦ ᑎᑭᑦᑐᒍ ᑎᓴᒪᐅᔪᖅᑐᓄᑦ 
ᑭᕙᓪᓕᕐᒥ ᑐᓂᓯᓯᒪᒻᒪᑕ ᓴᓇᐅᒐᕐᒥᓂᒃ ᐃᓱᒪᒃᓴᖅᓯᐅᕈᑎᒋᔭᐅᓛᖅᑐᑦ 
ᐅᓪᓗᖅᓯᐅᑎᖏᓐᓂᒃ 2019-ᒧᑦ. ᒪᒃᑯᒃᑐᑦ ᐃᓚᐅᖃᑕᐅᒐᓗᐊᖅᑎᓪᓗᒋᑦ, 
ᓱᖅᑯᐃᓇᙱᓚᖅ ᖃᓄᖅ ᒪᒃᑯᒃᑐᑦ ᐅᖃᐅᔾᔨᒋᐊᕈᑎᖏᑦ 
ᑐᑭᖃᑦᑎᐊᑐᒃᑯᑦ ᑐᑭᓯᕚᓪᓕᑎᑦᑎᒍᑎᖃᖅᓯᒪᒻᒪᖔᑕ ᐅᔾᔨᖅᓱᖅᑕ 
ᑐᓴᕆᐊᕐᔫᒥᑎᑦᑎᒍᑎᖏᓐᓂᒃ.

ᐊᔾᔨᙳᐊᖅ 13: ᐃᓕᓐᓂᐊᕐᓂᓕᕆᓂᕐᒧᑦ ᐱᖁᔭᖅ 
ᐊᑐᓕᖁᔭᐅᓂᖏᑦ

ᐃᓕᓐᓂᐊᕐᓂᓕᕆᓂᕐᒧᑦ ᐱᖁᔭᖅ
o	ᐅᖃᖅᓯᒪᓪᓗᑎᑦ ᐱᖃᓯᐅᔾᔨᖁᔨᓯᒪᔪᒍᑦ ᑲᒪᒋᔭᖃᕐᓂᕐᒥᒃ  	 ᓄᓇᕐᔪᐊᕐᒥ ᓄᓇᓕᕐᔪᐊᑦ ᑲᑎᒪᓂᖏᑦ ᓱᕈᓰᑦ ᐱᔪᓐᓇᐅᑎᖏᓐᓄᑦ  	 ᑐᑭᒧᐊᕈᑎᒋᔭᐅᓗᓂ ᑕᒪᓐᓇ ᑐᙵᕕᖓ ᐊᐅᓚᑕᐅᓂᖓᓄᑦ  	 ᐊᒻᒪᓗ ᑐᑭᓯᔭᐅᓂᖓᓄᑦ ᐃᓕᓐᓂᐊᕐᓂᓕᕆᓂᕐᒧᑦ ᐱᖁᔭᑉ 	 ᐋᖅᑭᒋᐊᖅᑕᐅᓯᒪᔾᔪᑎᖏᓐᓃᓪᓗᑎᑦ.
o	ᐱᔮᕆᓯᒪᔪᒃᑯᑦ ᐃᓱᒪᒃᓴᖅᓯᐅᕈᑎᖃᑦᑎᐊᖅᓯᒪᔪᒃᑯᓪᓗ  	 ᐅᖃᐅᔾᔭᐅᖏᐊᕐᓗᑎᑦ ᐃᓕᓐᓂᐊᖅᑎᐅᓚᐅᖅᓯᒪᔪᓄᑦ  	 ᐅᓕᓐᓂᐊᖅᑎᐅᔪᓄᓪᓗ ᐅᓪᓗᒥ ᐊᖅᑭᒃᓱᐃᑎᓪᓗᒋᑦ ᐊᑐᐊᒐᕐᓂᒃ  	 ᐊᒻᒪᓗ ᐊᐅᓚᔾᔪᓯᖏᓐᓂᒃ ᐃᑲᔪᖅᑐᐃᓂᖃᐅᖅᑐᑦ  � ᐋᐋᖅᑭᒋᐊᖅᓯᒪᔪᒧᑦ ᐃᓕᓐᓂᐊᕐᓂᓕᕆᓂᕐᒧᑦ ᐱᖁᔭᕐᒥᒃ ᓯᕗᓂᒃᓴᒥ  	 ᐱᖁᔭᖅ ᐊᖅᑭᒋᐊᖅᑕᐅᒃᑲᓐᓂᓕᕐᒥᒍᓂ. 
o	ᑲᒪᒋᔭᐅᓗᓂ ᐱᖃᑕᐅᑎᑕᐅᕙᙱᓐᓂᖏᑦ ᓴᙲᓐᓂᖅᓴᐃᑦ  	 ᐃᓕᓐᓂᐊᖅᑏᑦ ᐱᒋᐊᖅᑎᑦᑎᑎᓪᓗᒋ ᐱᓕᕆᐊᖃᕐᓂᒃᑯᓪᓗ  	 ᐃᓚᐅᖃᑕᐅᓗᑎᑦ ᐊᐅᓚᑦᑎᓂᕐᒧᑦ ᑲᑎᒪᓂᖃᖅᑎᓪᓗᒋᑦ,  	 ᐱᓗᐊᖅᑐᒥᒃ ᑕᐃᒃᑯᐊ ᑐᕌᖓᔪᑦ ᐃᓕᓐᓂᐊᖅᑏᑦ  	 ᐃᓕᓐᓂᐊᕆᐊᖅᑎᑕᐅᙱᑲᐃᓐᓇᖅᓯᒪᔪᑦ ᐊᒻᒪᓗ/ᐅᕝᕙᓘᓐᓃᑦ  	 ᐊᓂᑕᐅᓯᒪᔪᑦ.

o	ᓴᙵᑦᑎᑕᐅᓗᑎᑦ ᐃᓕᓐᓂᐊᖅᑏᑦ ᐃᓚᖃᑕᐅᓂᖅᓴᐅᓕᕐᓗᑎᑦ  	 ᐱᓕᕆᐊᖏᓐᓂᒃ ᓄᓇᓕᖕᓂ ᐃᓕᓐᓂᐊᖅᑐᓕᕆᔨᒃᑯᑦ  	 ᑲᑎᒪᔨᖏᓐᓄᑦ ᐃᓚᓯᓗᑎᑦ ᓱᖅᑯᐃᓇᖅᑐᓂᒃ ᑎᑎᕋᖅᓯᒪᓂᖏᓐᓂᒃ  	 ᐱᖁᔭᕐᒥ ᐊᒻᒪᓗ ᐊᖅᑮᓗᑎᑦ ᓂᕈᐊᕈᓐᓇᕋᔭᕐᓂᖏᓐᓂᒃ  	 ᓂᕈᐊᖅᑕᐅᓯᒪᔪᒧᑦ ᐃᓕᓐᓂᐊᖅᑏᑦ ᑭᒡᒐᖅᑐᐃᔨᖓᓄᑦ.
o	ᐃᓕᓐᓂᐊᕐᓂᓕᕆᔨᒃᑯᑦ ᐃᓕᓐᓂᐊᓕᓵᖅᑐᓕᕆᓂᕐᒧᑦ ᐱᓕᕆᐊᓂᒃ  	 ᑕᒪᐃᓐᓂ ᓄᓇᓕᓕᒫᓂᒃ ᐊᐅᓚᑦᑎᖃᑦᑕᕐᓗᑎᑦ ᓄᓇᕗᒻᒥ.
o	ᓯᕗᓪᓕᐅᔾᔭᐅᓗᓂ ᒪᒃᑯᒃᑐᑦ ᐃᓄᐃᑦ  	 ᐃᓕᓴᐃᔨᒃᓴᐅᑎᑕᐅᓇᓱᐊᕐᓗᑎᑦ ᒪᓕᓪᓗᒍ ᐃᓄᐃᑦ  	 ᐃᖅᑲᓇᐃᔭᖅᑎᑕᐅᓂᖏᓐᓄᑦ ᐸᕐᓇᐅᑎᖓ.
o	ᑐᑭᖏᓐᓂᒃ ᐃᓚᐅᑎᑦᑎᓗᑎᑦ ᑭᒃᑯᓕᒫᓂᒃ  	 ᐃᓕᓐᓂᐊᑎᑦᑎᔪᖃᖃᑦᑕᕐᓂᐊᕐᓂᖓᓂᒃ ᐊᒻᒪᓗ ᐃᓕᓐᓂᐊᖅᑏᑦ  	 ᐃᑲᔪᖅᑐᖅᑕᐅᔾᔪᑎᒃᓴᖏᓐᓂᒃ ᐃᓕᓐᓂᐊᕐᓂᓕᕆᓂᕐᒧᑦ  	 ᐱᖁᔭᕐᒥᒃ, ᐊᒻᒪᓗ ᖃᐅᔨᒪᑦᑎᐊᕐᓗᑎᑦ ᓱᕈᓰᑦ, ᒪᒃᑯᒃᑐᑦ, ᐊᒻᒪᓗ  	 ᐃᓚᖏᑦ ᖃᐅᔨᒪᑎᑕᐅᓗᑎᑦ ᐃᑲᔪᖅᑐᐃᔾᔪᑎᒃᓴᑦ ᐊᑐᐃᓐᓇᐅᒪᒻᒪᑕ  	 ᑕᒃᑯᓄᖓ. ᑐᑭᖏᑦ ᐃᓕᓐᓂᐊᖅᑕᐅᔭᕆᐊᓖᑦᐱᓕᕆᐊᖓ ᐊᒻᒪᓗ  	 ᐃᓕᓴᕕᒻᒧᑦ ᐱᓕᕆᐊᖅ ᓱᖅᑯᐃᓇᖅᓯᑎᑕᐅᔭᕆᐊᓕᒃ ᐱᖁᔭᕐᒥᒃ,  	 ᐱᖃᓯᐅᑎᓗᒋᑦ ᐱᔾᔪᑏᑦ ᐊᑐᓂ ᐱᓕᕆᐊᕐᓅᖓᒻᒪᖔᑦ ᓇᓕᐊᑦ  	 ᐊᒻᒪᓗ ᑭᒃᑯᑦ ᑲᒪᔭᕆᐊᖃᕐᒪᖔᕐᒥᒃ ᑲᒪᓗᑎᑦ ᑕᒪᒃᑯᓂᖓ.
o	ᓴᖅᑭᑕᐅᓗᓂ ᐃᓱᒪᒋᔭᐅᓂᖓ ᐃᓐᓇᐅᓂᖅᓴᖅ ᐅᑭᐅᑭᑦᑐᖅ  	 ᐃᓕᓐᓂᐊᕐᓂᓕᕆᓂᕐᒧᑦ ᐱᖁᔭᕐᒥᒃ ᐊᕝᕕᐊᕈᑎᒃᓴᖃᕐᓂᐊᙱᒻᒪᑕ  	 ᐅᑭᐅᑭᑦᑐᑦ ᐃᓕᓐᓂᐊᖅᑏᑦ ᐃᓱᒪᓕᐅᕈᒪᔪᑦ ᓇᒻᒥᓂᖅ  	 ᑭᒡᒐᖅᑐᐃᓗᑎᑦ, ᐊᒻᒪᓗ ᐃᓱᒪᑐᒨᓂᖃᐅᖅᑐᑎᑦ  	 ᐃᓱᒪᓕᐅᕈᓐᓇᕐᓂᖏᑦ.

ᑭᒡᒐᖅᑐᐃᔨᑉ  

ᖁᕕᐊᓲᑎᖃᕐᓂᖓ

      

ᐱᕈᕐᕕᑉ 
ᐃᓕᓐᓂᐊᓕᓵᖅᑐᓕᕆᓂᖏᑦ

ᐋᖅᑭᒃᓱᐃᓗᓂ ᐱᐅᔪᒻᒪᕆᐊᓗᒻᒥᒃ, 
ᐃᓕᖅᑯᓯᖏᓐᓅᖓᓂᖃᖅᑐᒥᒃ ᐃᓕᓐᓂᐊᓕᓵᖅᑐᓕᕆᓂᕐᒧᑦ 
ᐱᓕᕆᐊᕐᒥᒃ ᐊᑐᕈᒪᓚᐅᖅᓯᒪᔮ ᑎᐊᓴ ᓛᒃᕼᐃᐊᑦᐊᒻᒪᓗ 
ᑭᐅᕋᓐ ᓄᑕᕋᑉ ᐊᒻᒪᓗ ᑕᐃᓐᓇ ᐃᓱᒪᒋᔭᐅᕙᓚᐅᖅᑐᖅ 
ᐊᑐᖅᑕᐅᓕᖅᐳᖅ ᐊᒥᓱᓂᒃ ᓄᓇᓕᓐᓂ ᓄᓇᕗᒻᒥ.

ᐱᕈᕐᕕᒃ ᐃᓕᓐᓂᐊᓕᓵᕐᕕᓕᕆᓂᖅ ᐊᑐᖅᑕᐅᔾᔪᓯᖓ, 
ᒥᑦᑎᒪᑕᓕᖕᒦᙶᖅᑐᖅ, ᑲᑎᑎᑦᑎᓯᒪᕗᖅ ᒪᓐᑎᐊᔅᓲᕆ 
ᐃᓕᓐᓂᐊᑎᑦᑎᒍᓯᖏᓐᓂᒃ ᐃᓄᐃᑦ ᐱᖅᑯᓯᑐᖃᖏᑕ 

ᖃᐅᔨᒪᔭᖏᓐᓂᒃ, ᑐᙵᕕᖃᖅᑐᑎᑦ ᐃᓄᐃᑦ 
ᐃᓕᖅᑯᓯᑦᑎᐊᕚᓗᖏᓐᓂᒃ ᐱᒻᒪᕆᒋᔭᖏᓐᓂᒃ 
ᐱᓕᒻᒪᒃᓴᕐᓂᕐᒥᒃ. ᑕᒪᐃᑕ ᐃᖅᑲᓇᐃᔮᖃᓲᑦ 

ᐋᖅᑭᒃᓱᐃᓪᓗᑎᑦ ᐃᓕᓐᓂᐊᕐᕕᒃᓴᖓᓂᒃ ᓱᕈᓯᕐᓄᑦ 
ᓯᕗᒃᑲᖅᑕᕈᑕᐅᔪᓂᒃ, ᓱᕈᓰᑦ ᐃᓕᓐᓂᐊᖁᓪᓗᒋᑦ  

ᐱᔾᔪᑎᓂᒃ ᓂᕈᐊᖅᑕᖏᑦ ᒪᓕᑦᑐᒋᑦ,

ᖃᓄᕐᓗ ᐃᓕᓐᓂᐊᕈᒪᔭᓂ ᒪᓕᑦᑐᒋᑦ ᐊᒻᒪᓗ  
ᓱᑲᓐᓂᖏᑦ ᐃᓕᓐᓂᐊᕐᓂᖏᑕ ᒪᓕᑦᑐᒋᑦ.

ᐱᖓᓲᔪᖅᑐᑦ ᐊᑕᐅᓯᕐᓗ ᓄᓇᓕᖕᓂ ᐸᐃᕆᕖᑦ 
ᐅᑯᐊᖑᓪᓗᑎᑦ ᐃᒃᐱᐊᕐᔪᒃ, ᐃᖃᓗᒃᑑᑦᓯᐊᖅ, ᐃᒡᓗᓕᒃ, 

ᐃᖃᓗᐃᑦ, ᑲᖏᖅᖠᓂᖅ, ᑕᓗᕐᔪᐊᖅ, ᐊᒻᒪᓗ ᓄᐊᕋᐃᓐᓄᒃ 
ᐸᐃᕆᕕᖓ ᒥᑦᑎᒪᑕᓕᖕᒥ ᐃᓕᓐᓂᐊᓕᓵᖅᑐᓕᕆᔾᔪᓯᖓᓂᒃ 
ᐱᒋᐊᖅᑎᑦᑎᓛᖅᑐᑦ ᐱᖓᓱᓂᒃ ᑕᖅᑭᓕᖕᓂᒃ ᐱᐊᕋᕐᓂᒃ 

ᑎᑭᓪᓗᒋᑦ ᑕᓪᓕᒪᓄᑦ ᐅᑭᐅᓕᖕᓄᑦ.

ᓄᑕᖅᑲᓄᑦ ᒪᒃᑯᒃᑐᓄᓪᓗ ᑭᒡᒐᖅᑐᐃᔨᑉ ᐊᓪᓚᕝᕕᖓ 
ᓂᕆᐅᑉᐳᑦ ᑖᓐᓇ ᖃᓄᖅᑑᕈᑕᐅᓯᒪᔪᖅ 

ᐱᓕᕆᐊᖃᕆᐊᕐᓂᖅ ᐃᓕᓐᓂᐊᓕᓵᖅᑐᓕᕆᓂᕐᒧᑦ 
ᓄᓇᕗᒻᒥ ᐊᑐᖅᑕᐅᓂᖅᓴᐅᖃᑦᑕᓛᖁᓪᓗᒍ.

ᖃᕋᓴᐅᔭᒃᑯᑦ ᐃᓅᖃᑎᒌᒍᑎᒃᑯᑦ ᐃᓚᐅᖃᑕᐅᓂᖅᓴᐅᖃᑦᑕᓕᕐᒪᑕ 
ᓴᖅᑭᔮᕐᔫᒥᓪᓗᓂ ᐅᔾᔨᖅᓱᖅᑕ 2018-2019−ᒥ ᑐᑭᓯᒋᐊᕈᑎᖃᐅᖅᑐᑎᑦ 
ᐊᖓᔪᖅᑳᕆᔭᐅᔪᓄᑦ ᐅᕝᕙᓘᓐᓃᑦ ᒥᐊᓂᖅᓯᔨᓄᑦ, ᐃᑲᔫᑎᖃᖅᑎᑎᓪᓗᑎᑦ 
“ᖃᓄᖅ ᖃᐅᔨᔪᓐᓇᕐᒪᖔᖅᐱᑦ ᒪᒃᑯᒃᑐᖁᑏᑦ ᐃᒥᕋᒥᒃ”; “ᐃᑲᒨᑏᑦ 
ᖃᓄᖅ ᐅᖃᓪᓚᕝᕕᖃᕈᓐᓇᕐᒪᖔᖅᐱᑦ ᒪᒃᑯᒃᑐᓂᒃ” ᐊᒻᒪᓗ ᐃᒥᐊᓗᒻᒥᒃ; 
ᐊᒻᒪᓗ ᐃᑲᔫᑏᑦ ᐅᖓᕙᕆᐊᖅᑎᓪᓗᒍ ᒪᒃᑯᒃᑐᑉ ᐃᒥᕆᐊᓯᖃᑦᑕᕐᓂᖓ”.17 
ᐊᓪᓚᕝᕕᕗᑦ ᐃᑲᔪᖅᑐᐃᒐᓗᐊᖅᑎᓪᓗᒍ ᑕᒪᒃᑯᓂᖓ ᑐᑭᓯᒋᐊᕈᑎᓂᒃ 
ᐊᑐᐃᓐᓇᐅᒪᑎᑦᑎᔪᖃᖃᑦᑕᕐᓗᓂ, ᓇᓕᒧᓐᓂᖃᖅᑐᒃᑯᑦ ᑕᑯᔪᒪᒻᒥᔪᒍᑦ 
ᑐᑭᓯᒋᐊᕈᑎᓂᒃ ᒪᒃᑯᒃᑐᓄᑦ ᑲᒪᒋᔭᓖᑦ ᐃᓱᒫᓘᑎᖏᓐᓂᒃ ᐃᒥᐊᓘᑉ 
ᒥᒃᓵᓄᑦ. ᑐᑭᓯᒋᐊᖅᑎᑦᑎᓗᓂ ᑲᑎᒪᑎᑦᑎᔪᖃᐃᓐᓇᕆᐊᓕᒃ, 
ᓲᕐᓗᒃ ᑕᐃᒪᐃᑉᐸᓚᐅᕐᒪᑕ ᐊᒥᓱᓂᒃ ᓄᓇᓕᖕᓂ ᑕᒫᓂ ᐊᕐᕌᒍᒥ, 
ᐃᑲᔪᖅᑐᖅᑕᐅᖁᓪᓗᒍ ᐅᑦᑲᓕᒫᕐᕕᒃ 17 ᓄᓇᕐᔪᐊᒥ ᓄᓇᓕᕐᔪᐊᑦ 
ᑲᑎᒪᓂᖏᑦ ᓱᕈᓰᑦ ᐱᔪᓐᓇᐅᑎᖏᓐᓄᑦ − ᓱᕈᓯᑉ ᐱᔪᓐᓇᐅᑎᖓ 
ᑐᑭᓯᒋᐊᖁᓐᓇᕐᓗᓂ ᐱᒻᒪᕆᐅᔪᓄᑦ ᐋᓐᓂᐊᖅᑕᐃᓕᒪᓂᖏᓐᓄᑦ ᐊᒻᒪᓗ 
ᖃᓄᐃᑦᑕᐃᓕᒪᓂᖏᓐᓄᑦ.

ᐱᖁᔭᖅᑎᒎᖓᓕᖅᑎᑕᐅᓂᖓ 
ᐋᙵᔮᕐᓇᖅᑐᖅ ᓱᐴᖅᑐᕐᓗᒐᖅ
ᑐᓴᐅᒪᑎᑕᐅᖃᑦᑕᖅᑐᑕ ᓄᓇᕗᑦ ᒐᕙᒪᖏᑕ ᑭᖑᓪᓕᕐᒥ 
ᖃᓄᐃᓕᐅᕈᑎᒋᓂᐊᕐᓂᖏᖕᓂᒃ ᐊᑐᐊᒐᕋᓛᖏᑕ ᐋᙵᔮᕐᓇᖅᑐᓄᑦ 
ᓱᐴᖅᑐᕐᓗᒐᕐᓄᑦ ᓄᓇᕗᒻᒥ ᐱᓕᕆᐊᖃᕈᑎᒋᔪᒪᓗᐊᙳᐊᓚᐅᖅᑕᖓ 
ᓄᑕᖅᑲᓄᑦ ᒪᒃᑯᒃᑐᓄᓪᓗ ᑭᒡᒐᖅᑐᐃᔨᑉ ᐊᓪᓚᕝᕕᐊᑕ ᑕᒫᓂ ᐊᕐᕌᒍᒥ. 
ᐱᓗᐊᖅᑐᒥᒃ ᖃᐅᔨᒪᒍᒪᓗᐊᙳᐊᓚᐅᖅᑐᑦ ᐊᓪᓚᕝᕕᕗᑦ ᓄᓇᕗᑦ 
ᒐᕙᒪᖏᑕ ᐱᓇᓱᐊᒐᖓ “ᓴᐳᔾᔨᓗᑎᑦ ᐋᓐᓂᐊᖅᑕᐃᓕᓂᖏᑦ ᐊᒻᒪᓗ 
ᐊᑦᑕᓇᖅᑕᐃᓕᒪᓂᖏᑦ ᓄᓇᕗᒻᒥᐅᑕᐅᔪᑦ, ᐱᓗᐊᖅᑐᒥᒃ ᒪᒃᑯᒃᑐᑦ”.18 

ᓄᓇᕗᒻᒥ ᐋᙵᔮᕐᓇᖅᑐᓄᑦ ᓱᐴᖅᑐᕐᓗᒐᐃᑦ ᐱᖁᔭᖓ, ᐋᙵᔮᕐᓇᖅᑐᑦ 
ᓱᐴᖅᑐᕐᓗᒐᑦ ᐱᖁᔭᖓ ᐊᒻᒪᓗ ᐋᙵᔮᕐᓇᖅᑐᓄᑦ ᓱᐴᖅᑐᕐᓗᒐᓄᑦ 
ᐱᖁᔭᑦ ᐋᖅᑭᒋᐊᖅᑕᐅᓯᒪᓂᖏᑦ ᐱᖁᔭᖅ, ᑲᔪᓯᓚᐅᖅᓯᒪᔪᑦ 
ᐊᖏᖅᑕᐅᓪᓗᑎᑦ ᔫᓂ 2018−ᖑᑎᓪᓗᒍ, ᐊᒥᓲᓂᖏᑦ ᐃᓗᓕᖏᑦ 
ᐊᑐᓕᖅᑎᑕᐅᒐᔭᖅᑐᑦ ᒐᕙᒪᑐᖃᒃᑯᑦ ᐱᖁᖅᑎᒎᓕᖅᑎᑦᑎᒍᑎᑦ 
ᐋᙵᔮᕐᓇᖅᑐᒥᒃ ᐊᒃᑑᕝᕙ 2018-ᒥ.

ᓄᑕᖅᑲᓄᑦ ᒪᒃᑯᒃᑐᓄᓪᓗ ᑭᒡᒐᖅᑐᐃᔨᑉ ᐊᓪᓚᕝᕕᐊ ᒪᕐᕉᖕᓂᒃ 
ᐊᑐᓕᖁᔭᓕᐅᓚᐅᖅᓯᒪᔪᖅ ᒐᕙᒪᑐᖃᒃᑯᖕᓄᑦ ᑲᒪᒋᔭᐅᔭᕆᐊᖃᖅᖢᑎᒃ: 	

	 T	 ᐊᑐᓕᖁᔨᕗᒍᑦ ᓂᐅᕕᕐᕖᑦ ᑭᒡᓕᖃᖅᑎᑕᐅᓗᑎᑦ  
		  ᓂᐅᕕᐊᒃᓴᖃᕐᓂᖏᖕᓂᒃ ᐋᙵᔮᕐᓇᖅᑐᓂᒃ ᓱᕈᓯᕐᓄᑦ ᐱᔭᐅᔪᒪᓲᑦ  
		  ᐊᔾᔨᖏᖕᓂᒃ ᓂᐅᕕᐊᒃᓴᖃᖃᑦᑕᑎᓪᓗᑎᑦ, ᓲᕐᓗᒃ ᐃᐳᓖᑦ  
		  ᐅᖁᒻᒥᐊᒐᐃᑦ ᐊᒻᒪᓗ ᐊᓯᖏᑦ.

	 T	 ᐊᑐᓕᖁᔨᕗᒍᑦ ᐴᖏᑦ ᑐᑭᓯᒋᐊᕈᑎᖃᕆᐊᓖᑦ ᓴᙱᓂᖏᖕᓂᒃ  
		  ᐊᒻᒪᓗ ᐋᓐᓂᕈᑎᒋᔭᐅᔪᓐᓇᖅᑐᓂᒃ ᐋᙵᔮᕐᓇᖅᑐᑦ. 

ᐊᓪᓚᕝᕕᕗᑦ ᐅᐊᑦᑏᓐᓇᙳᓱᑦᑐᖅ ᓯᕗᓂᒃᓴᒥ 
ᑐᓴᕆᐊᖅᑎᑦᑎᓂᒻᒪᕆᐅᒐᔭᖅᑐᓂᒃ ᐃᓄᓕᒫᓂᒃ ᑐᕌᖅᑎᑦᑎᓂᖃᖅᑎᓪᓗᒋᑦ 
ᐱᓗᐊᖅᑐᖅ ᓱᕈᓯᕐᓄᑦ ᒪᒃᑯᒃᑐᓄᓪᓗ, ᐊᒻᒪᓗᑦᑕᐅᖅ ᒐᕙᒪᑐᖃᒃᑯᑦ 
ᐱᖁᔭᖏᑦ ᐱᖁᔭᖅᑎᒍᑦ ᓂᐅᕕᐊᒃᓴᖃᕋᓱᐊᓕᖅᑎᓪᓗᒋ ᐋᙵᔮᕐᓇᖅᑐᓂᒃ 
ᓂᕆᔭᒃᓴᓂᒃ, ᐲᖅᓯᓗᑎᑦ, ᐊᒻᒪᓗ ᐅᕕᓂᒧᑦ ᐅᖅᓱᖅᑎᕈᑎᓕᐅᖅᑎᓪᓗᒋᑦ 
2019−2020. ᓄᑕᖅᑲᓄᑦ ᒪᒃᑯᒃᑐᓄᓪᓗ ᑭᒡᒐᖅᑐᐃᔨᑉ ᐊᓪᓚᕝᕕᐊᑕ 
ᐊᑐᓕᖁᔭᖏᑦ ᓄᓇᕗᑦ ᒐᕙᒪᒃᑯᖏᖕᓄᑦ ᐱᖁᔭᖅᑎᒎᓕᖅᑎᑕᐅᓗᓂ 
ᐋᙵᔮᕐᓇᖅᑐᖅ ᓇᓂᔭᐅᔪᓐᓇᖅᑐᖅ ᐊᔾᔨᙳᐊᖅ 14-ᒥ. 
 

ᐊᔾᔨᓕᐅᖅᓯᔪᒥᓂᖅ: ᓕᐊ ᑭᐳᒻᒥ
ᕋᐃᔭᓐ ᑲᓪᓗᒃ, ᒥᑦᑎᒪᑕᓕᖕᒥᐅᖅ, ᖁᕕᐊᓱᒃᑐᖅ ᐱᓚᒃᑐᐃᓪᓗᓂ.

ᑕᒪᐃᓐᓂ ᒪᒃᑯᒃᑐᑦ ᐱᔪᓐᓇᐅᑎᓖᑦ ᓴᐳᔾᔭᐅᓗᑎᑦ ᐋᓐᓂᕐᓇᕈᓐᓇᖅᑐᓂᑦ ᐋᙵᔮᕐᓇᖅᑐᓂᑦ. 

ᐅᑦᑲᓕᒫᕐᕕᒃ 33: ᓄᓇᕐᔪᐊᕐᒥ ᓄᓇᓕᕐᔪᐊᑦ ᑲᑎᒪᓂᖏᑦ ᓱᕈᓰᑦ ᐱᔪᓐᓇᐅᑎᖏᓐᓄᑦ



17	ᐅᔾᔨᖅᓱᖅᑕ. (2018). ᐱᔭᒥᓂᖅ ᐅᕙᙵᑦ 
	 https://www.facebook.com/ResponsibleNunavut/ 
18	ᓄᓇᕗᑦ ᒐᕙᒪᖏᑦ, ᑮᓇᐅᔭᓕᕆᔨᒃᑯᑦ. (2018). ᐊᐅᓚᑦᑎᓂᖅ ᐋᙵᔮᕐᓇᖅᑐᒥᒃ  
	 ᓄᓇᕗᒻᒥ − ᑐᒃᓯᕋᐅᑎ ᐃᓱᒪᒃᓴᖅᓯᐅᖁᔭᐅᔪᖅ ᐊᒻᒪᓗ ᐅᖃᐅᓯᕆᔭᐅᓗᓂ. ᐱᔭᒥᓂᖅ  
	 ᐅᕙᙵᑦ https://www.gov.nu.ca/sites/default/files/rpt_-_regulating_ 
	 cannabis_in_nunavut-eng.pdf
19	ᐅᑭᐅᑭᑦᑐᑦᐱᖁᔭᖓ ᐅᖃᖅᓯᒪᕗᖅ ᐃᓄᒃ ᐅᑭᐅᑭᒍᓐᓃᓲᑦ 19−ᓂᒃ ᐅᑭᐅᖅᑖᕋᐃᒐᒥᒃ.

ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᐊᒻᒪᓗ ᑮᓇᐅᔭᓕᕆᔨᒃᑯᑦ 
ᑲᑐᔾᔨᓚᐅᖅᑐᑦ ᑐᑭᓯᒋᐊᕈᑎᒐᓛᓂᒃ ᐋᙵᔮᕐᓇᖅᑐᖅ ᐱᓪᓗᒍ, 

ᓯᕗᓂᐊᒍᑦ ᐊᒻᒪᓗ ᑭᖑᓂᐊᒍᑦ ᐱᖁᔭᖅᑎᒎᓕᖅᑎᑕᐅᓚᐅᖅᑎᓪᓗᒍ. 
ᓂᕆᐅᑉᐳᒍᑦ ᑕᑯᒃᑲᓐᓂᓛᕋᑦᑕ ᒪᒃᑯᒃᑐᓅᖓᔪᓂᒃ 
ᑐᑭᓯᒋᐊᖅᑎᑦᑎᒍᑎᒻᒪᕆᖕᓂᒃ ᓯᕗᓂᒃᓴᑦᑎᐊᑎᓐᓂ.

ᐊᑐᓕᖁᓯᒪᕙᕗᑦ ᒪᒃᑯᒃᑐᓅᖓᔪᑦ, ᐃᓄᐃᑦ ᑭᒃᑯᑐᐃᓐᓇᐃᑦ 
ᐅᔾᔨᕈᓱᓕᖅᑎᑕᐅᓂᖏᑦ ᐱᖃᓯᐅᔾᔨᔭᕆᐊᖃᕐᒪᑕ ᑐᑭᓯᒋᐊᕈᑎᓂᑦ 

ᐊᑦᑐᐃᓂᖃᕐᓂᖏᑦ ᐋᙵᔮᕐᓇᖅᑐᑦ ᒪᒃᑯᒃᑐᑦ ᖃᕋᓴᖏᖕᓄᑦ, 
ᑲᒪᑦᑎᐊᕐᓂᖅ ᐋᙵᔮᕐᓇᖅᑐᒥᒃ, ᐊᒻᒪᓗ ᐊᑦᑕᓇᖅᑕᐃᓕᒪᓂᕐᒧᑦ 

ᐸᕐᓇᐅᑎᓕᐅᕐᓗᑎᑦ ᓯᕗᓂᐊᒍᑦ ᑕᒪᒃᑯᐊ ᐊᑐᐃᓐᓇᐅᒪᓕᖅᑎᑕᐅᓗᑎᑦ 
ᐋᙵᔮᕐᓇᖅᑐᖅ ᐱᖁᔭᖅᑎᒎᓕᖅᑎᑕᐅᓚᐅᙱᓐᓂᖓᓂᒃ.

ᓄᑕᖅᑲᓄᑦ ᒪᒃᑯᑦᑐᓄᓪᓗ ᑭᒡᒐᖅᑐᐃᔨ 2018-2019 ᐊᕐᕌᒍᑕᒫᑦ ᐅᓂᒃᑳᓕᐊᖅ 29

ᐊᔾᔨᙳᐊᖅ 14: ᐱᖁᔭᖅᑎᒎᓕᖅᑎᑕᐅᓂᖓ ᐋᙵᔮᕐᓇᖅᑐᒧᑦ ᐊᑐᓕᖁᔭᐅᔪᑦ

ᑕᒪᐃᓐᓂ ᑖᒃᓯᔅᓕᒫᑦ ᓂᐅᕕᐊᕆᔭᐅᔪᕕᓂᕐᓂᒃ  
ᐋᙵᔮᕐᓇᖅᑐᓂᒃ ᓄᓇᕗᑦ ᒐᕙᒪᖏᑕ ᑲᑎᖅᓱᖅᓯᒪᔪᑦ 

ᑭᓇᐅᔭᖃᕐᕕᖓᓅᓲᑦ ᐃᓕᐅᖅᑲᖅᑕᐅᓂᐊᖅᖢᑎᑦ 
ᐊᑭᓕᖅᑕᐅᔾᒧᑎᒃᓴᓄᑦ. ᖁᕕᐊᓱᑉᐳᒍᑦ ᐊᒥᓱᖁᕆᐊᖅᓯᒪᓕᕐᒪᑕ 
ᐃᓅᓯᖃᑦᑎᐊᓂᕐᒧᑦ ᑲᒪᒋᔭᐅᔾᔪᑎᒃᓴᖏᑦ ᑮᓇᐅᔭᖅᑐᕈᑎᒃᓴᑦ 

ᐱᖁᔭᖅᑎᒎᖅᑕᐅᓚᐅᖅᑎᓪᓗᒍ ᐋᙵᔮᕐᓇᖅᑐᖅ.

ᐊᑐᓕᖁᔨᕗᒍᑦ ᐳᓴᓐᑎᖏᑦ ᑖᒃᓯᔅ ᐋᖅᑭᒃᑕᐅᓯᒪᔪᑦ 
ᓂᐅᕕᐊᖑᓂᖏᖕᓄᑦ ᐋᙵᔮᕐᓇᖅᑐᑦ ᐱᓕᕆᐊᖃᕋᔭᕐᒪᑕ 

ᖃᐅᔨᓴᕐᓂᕐᒧᑦ, ᐃᓄᐃᑦ ᑭᒃᑯᑐᐃᓐᓇᐃᑦ ᐃᓕᓐᓂᐊᖅᑎᑕᐅᓂᖏᑦ, 
ᐅᐊᑦᑎᔭᐅᓂᖏᑦ, ᐋᓐᓂᖅᑕᐃᓕᒪᓂᖅ, ᐊᒻᒪᓗ ᑲᒪᒋᔭᐅᓂᖏᑦ 

ᐋᙵᔮᕐᓇᖅᑐᓅᖓᔪᑦ ᐱᔾᔪᑏᑦ.

ᐋᙵᔮᕐᓇᑐᖅᑐᑎᑦᑎᓗᓂ ᐅᕝᕙᓘᓐᓃᑦ ᐋᙵᔮᕐᓇᖅᑐᕈᑎᓂᒃ 
ᐅᑭᐅᑭᑦᑐᒧᑦ ᐱᕐᔪᐊᕌᓗᒃᑎᒍᑦ ᐱᖁᔭᕐᒥᒃ ᓯᖁᒥᑦᑎᓂᕋᐃᕗᑦ 
ᐋᙵᔮᕐᓇᖅᑐᑦ ᐱᖁᔭᖓᓂᒃ. ᑕᐃᒃᑯᐊ ᐃᖅᑲᖅᑐᐃᕕᒃᑯᑎᒍᑦ 
ᐸᓯᔭᒃᓴᕈᖅᑎᑕᑦ ᑖᔅᓱᒧᖓ ᓯᖁᒥᑦᑎᓂᖏᖕᓄᑦ ᐊᔾᔨᒌᙱᑦᑐᓂᒃ 
ᐊᑭᓖᑎᑕᐅᔪᓐᓇᖅᑐᑦ ᐊᒻᒪᓗ/ᐅᕝᕙᓘᓐᓃᑦ ᑎᒍᔭᐅᒪᓗᑎᑦ 

ᓯᕗᓪᓕᕐᒥ ᑭᖑᓂᐊᒍᓪᓗ ᐱᕋᔭᒃᑐᒥᓂᐅᑎᓪᓗᒋᑦ.

ᐊᑐᓕᖁᔨᓯᒪᕗᒍᑦ ᐊᒃᓲᓂᖅᓴᕈᖅᐸᓪᓕᐊᑎᑦᑎᔾᔪᓯᕐᒥᒃ  
ᐊᐅᓚᔾᔪᓯᕐᓂᒃ ᐊᓄᓪᓚᒃᓯᖅᑕᐅᔾᔪᑎᓂᒃ ᐃᓐᓇᕐᓄᑦ 

ᐋᙵᔮᕐᓇᖅᑐᖅᑎᑦᑎᖃᑦᑕᖅᑐᑦ ᒪᒃᑯᒃᑐᓄᑦ.

ᐊᓯᐊᓄᑦ ᓱᐴᖅᑐᖅᑕᐅᔪᑦ ᐳᔪᖏᑦ ᐊᓂᖅᓵᖅᑕᐅᓂᖓ 
ᐊᓯᖏᖕᓄᑦ ᐃᓄᖕᓄᑦ ᐅᖃᐅᑕᐅᓯᒪᓪᓚᑦᑖᙱᒃᑲᓗᐊᖅᑎᓪᓗᒍ 

ᐱᖁᔭᕐᒥᒃ, ᐃᓄᒃ ᓯᖁᒥᑦᑎᒐᔭᖅᑐᖅ ᐃᓄᒃ ᐋᙵᔮᕐᓇᖅᑐᖅᑐᕈᓂ 
ᐊᖏᕐᕋᒥᓂᒃ, ᐊᒻᒪᓗ ᑕᐃᒪᐃᓐᓂᖓᓄᑦ ᐅᑭᐅᑭᑦᑐᖅ 

ᓱᐴᖅᑐᓯᓐᓈᕐᓂᕋᖅᑕᐅᓯᒪᓪᓗᓂ ᐋᙵᔮᕐᓇᖅᑐᒥᒃ ᓱᐴᖅᑐᕋᕐᒥᒃ.

ᐅᖃᐅᓯᖃᖅᓯᒪᓕᖅᐳᒍᑦ ᐃᓱᒫᓘᑎᑦᑎᓐᓂᒃ ᓱᕈᓰᑦ  
ᒪᒃᑯᒃᑐᓪᓗ ᐊᓯᐊᓄᑦ ᓱᐴᖅᑐᖅᑕᐅᔪᑦ ᐳᔪᖏᖕᓂᒃ 

ᐊᓂᖅᓵᖃᑦᑕᕐᓂᖏᖕᓂᒃ ᐊᒻᒪᓗ ᑐᖅᑯᐃᑦᑎᐊᖃᑦᑕᕆᐊᖃᕐᓂᕐᒥᒃ 
ᐋᙵᔮᕐᓇᖅᑐᓂᒃ ᐊᖏᕐᕋᒥ. 

ᐱᖁᔭᖅᑎᒍᑦ ᐅᑭᐅᓖᑦ ᐋᙵᔮᕐᓇᖅᑐᓕᕆᔪᓐᓇᖅᑐᑦ  
ᐊᒻᒪᓗ/ᐅᕝᕙᓘᓐᓃᑦ ᐋᙵᔮᕐᓇᖅᑐᓄᑦ ᐊᑐᖅᑕᐅᓲᑦ 

ᐋᖅᑭᒃᑕᐅᓯᒪᕗᖅ 19−ᓂᒃ ᐅᑭᐅᖃᕐᓗᑎᑦ ᐱᔪᓐᓇᕐᒪᑕ.19

ᐊᑐᓕᖁᔨᓯᒪᕗᒍᑦ ᐋᖅᑭᒃᑕᐅᓗᓂ ᐅᑭᐅᖃᕆᐊᖃᕐᓂᖏᑦ 
ᑐᖔᓂᐅᙱᑦᑐᖅ ᓂᐅᕕᕈᓐᓇᕐᓗᑎᑦ ᐊᒻᒪᓗ 

ᐋᙵᔮᕐᓇᖅᑐᑐᕈᓐᓇᕐᓗᑎᑦ 21−ᓂᒃ ᐅᑭᐅᓖᑦ, ᐊᒥᓲᓂᖏᑦ 
ᓴᙱᓂᖏᓪᓗ ᑭᒡᓕᖃᖅᑎᑕᐅᓗᑎᑦ ᐅᑭᐅᓖᑦ 25−ᓂᒃ ᑐᖔᓂ.

ᐄ’ᐋᒡᒐ

ᑖᒃᑯᐊ ᓄᑕᖅᑲᓄᑦ ᒪᒃᑯᒃᑐᓄᓪᓗ ᑭᒡᒐᖅᑐᐃᔨᑉ ᐊᓪᓚᕝᕕᐊᑕ ᐊᑐᓕᖁᔭᖏᑦ 
ᐱᖁᔭᖅᑎᒎᓕᖅᑎᑕᐅᓂᖏᑕ ᐋᙵᔮᕐᓇᖅᑐᑦ ᐊᑐᓕᖅᑎᑕᐅᓐᓂᖅᐸᑦ?



ᐅᐊᑦᑎᔭᐅᓂᖏᑦ ᑕᒻᒪᖅᓯᒪᔪᕐᓂᐊᖅᑎᒻᒪᕆᑉ ᑲᓇᑕᒥ 
ᐊᑐᓕᖁᔭᖏᓐᓂᒃ
ᒪᑐᐃᓚᐅᖅᑎᓐᓇᒍ ᐊᓪᓚᕝᕕᕗᑦ, ᑕᒻᒪᖅᓯᒪᔪᕐᓂᐊᖅᑎᒻᒪᕆᑉ ᐊᓪᓚᕝᕕᐊ 
ᑲᓇᑕᒥ ᑕᒻᒪᖅᓯᒪᔪᕐᓂᐊᖅᓯᒪᕗᖅ ᐊᒻᒪᓗ ᓴᒃᑯᐃᓯᒪᓪᓗᓂ ᐱᖓᓱᓂᒃ 
ᐅᓂᒃᑳᓂᒃ ᑐᕌᖓᔪᑦ ᐱᔨᑦᑎᕋᖅᑕᐅᓲᑦ ᓱᕈᓰᑦ ᒪᒃᑯᒃᑐᓪᓗ ᓄᓇᕗᒻᒥ:

	 T	 ᓱᕈᓰᑦ, ᒪᒃᑯᒃᑐᑦ ᐊᒻᒪᓗ ᐱᓚᒌᑦ ᐱᓕᕆᐊᖓ ᐊᒻᒪᓗ  
		  ᐱᔨᑦᑎᕋᖅᑕᐅᓂᖏᑦ ᓄᓇᕗᒻᒥ (ᒫᑦᓯ 2011)

	 T	 ᐊᑦᑕᓇᖅᑕᐃᓕᒪᓂᖅ ᐃᓕᓐᓂᐊᕐᕕᓂ ᐊᒻᒪᓗ ᐸᐃᕆᕕᖕᓂ  
		  ᓄᓇᕗᒻᒥ (ᓄᕖᕝᕙ 2013)

	 T	 ᖃᓄᐃᓕᐅᖅᓯᒪᓕᕐᒪᖔᑦ ᖃᐅᔨᒋᐊᕐᓂᕐᒧᑦ ᐅᓂᒃᑳᖅ ᓱᕈᓯᕐᓄᑦ  
		  ᐃᓚᒌᓄᓪᓗ ᐱᔨᑦᑎᕋᖅᑎᒃᑯᓐᓂ ᓄᓇᕗᒻᒥ (ᒫᑦᓯ 2014)

ᐊᓪᓚᕝᕕᕗᑦ ᐅᐊᑦᑎᓯᒪᕗᖅ ᐱᓕᕆᕝᕕᑉ ᐱᕙᓪᓕᐊᓂᖏᖕᓂᒃ 
ᐊᑐᓕᖁᓯᒪᔭᖏᑦ ᑕᒻᒪᖅᓯᒪᔪᕐᓂᐊᖅᑎᒻᒪᕆᑉ ᑲᒪᒋᔭᐅᓯᒪᓕᕐᒪᖔᑕ, 
ᐅᑉᐱᕈᓱᒃᑲᑦᑕ ᑕᒪᒃᑯᐊ ᐊᑐᓕᖁᔭᐅᓯᒪᔪᑦ ᐱᕚᓪᓕᕈᑎᒋᓗᒋᑦ 
ᐱᐅᓯᑎᑕᐅᒋᐊᕋᔭᕐᒪᑦ ᐊᐅᓚᑎᑦᑎᓂᖏᑦ ᒐᕙᒪᒃᑯᑦ 
ᐱᔨᑦᑎᕋᕈᑎᖏᖕᓂᒃ ᓱᕈᓯᕐᓄᑦ ᒪᒃᑯᒃᑐᓄᓪᓗ ᓄᓇᕗᒻᒥ. ᐊᓪᓚᕝᕕᕗᑦ 
ᖃᐅᔨᓴᓪᓚᑦᑖᓚᐅᖅᓯᒪᙱᒃᑲᓗᐊᖅᑎᓪᓗᒋᑦ, ᕿᒥᕐᕈᓂᕗᑦ ᑐᑭᓯᒋᐊᕈᑎᓂᑦ 
ᓄᐊᑕᒥᓃᑦ ᐱᖓᓱᓂᑦ ᐱᓕᕆᕝᕕᓂ, ᐊᒻᒪᓗᒃᑲᓐᓂᖅ ᐊᓯᖏᖕᓂᒃ 
ᑐᕌᖓᔪᓂᒃ ᑐᑭᓯᒋᐊᕈᑎᓂᑦ, ᓇᓗᓇᐃᖅᓯᑎᒍᓐᓇᖅᓯᒪᕚᑎᒍᑦ 
ᐱᐅᓯᕚᓪᓕᕆᐊᓕᖏᑦ ᐊᑐᓕᖁᔭᐅᓯᒪᔪᑦ ᐱᕚᓪᓕᕈᑎᒋᔭᐅᒍᓐᓇᖁᓪᓗᒋᑦ 
ᐊᑐᓕᖁᓯᒪᔭᖏᑦ ᑕᒻᒪᖅᓯᒪᔪᕐᓂᐊᖅᑎᒻᒪᕆᑉ ᐊᓪᓚᕝᕕᐊᑕ ᐊᒻᒪᓗ 
ᑎᑎᕋᕐᕕᒋᓪᓗᑎᒍᓗ ᐱᓕᕆᕝᕕᐅᔪᑦ.

ᑐᓴᖅᑎᒃᓯᒪᕙᕗᑦ ᐃᓚᒌᑦᑐᓄᑦ ᐱᔨᑦᑎᕋᖅᑏᑦ ᐱᕚᓪᓕᖅᓯᒪᙱᓗᐊᕐᒪᑕ 
ᓱᓕ ᐱᓕᕆᕝᕕᑉ ᐱᕙᓪᓕᐊᓂᖏᓐᓂᒃ ᑕᒻᒪᖅᓯᒪᔪᕐᓂᐊᖅᑎᒻᒪᕆᑉ 
ᐊᓪᓚᕝᕕᐊᑕ ᐊᑐᓕᖁᔭᓯᒪᔭᖏᖕᓂᒃ 2011−ᒥ ᑎᑭᑦᑐᒍ 2014-ᒧᑦ. 
ᑎᑎᖅᑲᑦᑎᓐᓂ ᐱᓕᕆᕝᕕᒻᒧᑦ, ᑐᓴᖅᑎᒃᓯᒪᕙᕗᑦ ᒪᑐᐃᓚᐅᖅᓯᒪᖕᒪᓂᒃ 
ᐊᓪᓚᕝᕕᕗᑦ 2015-ᖑᑎᓪᓗᒍ, 70%−ᖑᔪᑦ ᑕᒪᐃᓐᓂ ᐊᑐᓂ 
ᐃᓄᐃᑦ ᑭᒡᒐᑐᖅᑕᐅᔾᔪᑏᑦ ᑲᒪᒋᓯᒪᔭᕗᑦ ᑐᕌᖓᓂᖃᐅᖅᑐᑦ ᐃᓚᒌᑦ 
ᐱᔨᑦᑎᕋᖅᑕᐅᓂᖏᑕ ᐱᓕᕆᕝᕕᐊᓄᑦ ᐊᒻᒪᓗ 94%−ᔾᖑᔪᑦ ᑕᒪᒃᑯᐊ 
ᑲᒪᒋᔭᕗᑦ ᑐᕌᖓᓂᖃᓚᐅᖅᑐᑦ ᓱᕈᓰᑦ ᓴᐳᔾᔭᐅᓂᖏᓐᓄᑦ ᐱᔾᔪᑎᐅᔪᓂᑦ.
ᐅᒡᒍᕐᓇᖅᐳᖅ, ᐊᒥᓱᑦ ᑕᒪᒃᑯᐊ ᐱᔾᔪᑏᑦ ᓇᓗᓇᐃᖅᑕᐅᓚᐅᕐᒥᔪᑦ 
ᑕᒻᒪᖅᓯᒪᔪᕐᓂᐊᖅᑎᒻᒪᕆᑉ ᐊᓪᓚᕝᕕᐊᑕ ᐅᓂᒃᑳᖏᖕᓂᒃ, ᓲᕐᓗᒃ 
ᒪᓕᒋᐊᖃᕐᓂᖏᑦ ᒪᓕᑦᑕᐅᔭᕆᐊᖃᓗᐊᓲᓂᒃ, ᑎᑎᕋᕐᓗᑎᑦ 
ᑐᑭᓯᒋᐊᕈᑎᓂᒃ ᓱᕈᓰᑦ ᐸᖅᑭᔭᐅᔪᑦ, ᐃᖅᑲᓇᐃᔭᕐᕕᒻᒥᓗ 
ᐊᐅᓚᑦᑎᓂᖅ. ᑕᒪᓐᓇ ᓱᖅᑯᐃᓇᑦᑎᐊᓪᓚᕆᑦᑐᒃᑯᑦ ᑕᑯᒃᓴᐅᑎᑦᑎᕗᖅ 
ᐱᓕᕆᒃᑲᓐᓂᕆᐊᖃᓪᓚᕆᖕᒪᑕ ᐱᓕᕆᕝᕕᒃᑯᑦ ᖃᐅᔨᒪᓇᑦᑎᐊᖁᓪᓗᒋᑦ 
ᓱᕈᓰᑦ ᒪᒃᑯᒃᑐᓪᓗ ᓈᒻᒪᑦᑐᓂᒃ ᐱᔨᑦᑎᖅᑕᐅᒐᓗᐊᕐᒪᖔᑕ, ᐊᒻᒪᓗ 
ᐊᑐᓕᖁᔭᐅᓯᒪᔪᑦ ᑕᒻᒪᖅᓯᒪᔪᕐᓂᐊᖅᑎᒻᒪᕆᑉ ᐊᓪᓚᕝᕕᐊᓄᑦ ᓈᒻᒪᑦᑐᒃᑯᑦ 
ᑲᒪᒋᔭᐅᒐᓗᐊᕐᒪᖔᑕ. 

ᑎᑎᖅᑲᑦᑎᓂᒃ ᐃᓕᓐᓂᐊᕐᓂᕆᔨᒃᑯᓐᓄᑦ ᐅᖃᐅᓯᖃᓗᐊᓚᐅᖅᑐᒍᑦ 
ᐱᖓᓱᓂᑦ ᐱᐅᓯᕚᓪᓕᕆᐊᓕᖕᓂᒃ, ᖃᐅᔨᓴᖅᑕᐅᓂᖏᑦ ᐸᐃᕆᕖᑦ, 
ᐃᑭᑦᑐᖃᓕᕈᓂ ᐊᓂᓵᕆᐊᖃᕐᓂᖏᑦ ᐃᓕᓐᓂᐊᕐᕕᓂ, ᐊᒻᒪᓗ 
ᖃᓄᖅ ᐱᓕᕆᕝᕕᐅᔪᖅ ᐊᐅᓚᑦᑎᓲᖑᖕᒪᖔᖅ ᐱᔾᔪᑎᓂᒃ 
ᒪᓕᙲᓐᓇᖅᑐᖃᖅᑐᒥᓂᐅᒍᓂ ᓇᓗᓇᐃᖅᑕᕕᓂᐅᔪᓂᑦ ᐸᐃᕆᕖᑦ 
ᖃᐅᔨᓴᖅᑕᐅᓚᐅᖅᑎᓪᓗᒋᑦ ᐅᓂᒃᑳᖏᖕᓂᒃ. ᐅᐊᑦᑎᓂᕗᑦ ᐱᓕᕆᕝᕕᑉ 
ᐱᕙᓪᓕᐊᓂᖓᓂᒃ ᑕᒻᒪᖅᓯᒪᔪᕐᓂᐊᖅᑎᒻᒪᕆᑉ ᐊᑐᓕᖁᓯᒪᔭᖏᑦ 
ᒪᓕᑦᑕᐅᒻᒪᖔᑕ ᑕᑯᒃᓴᐅᑎᑦᑎᓯᒪᕗᖅ ᑕᒪᐃᓐᓂᓕᒫᖅ ᐸᐃᕆᕖᑦ 

ᖃᐅᔨᓴᖅᑕᐅᓚᐅᙱᑦᑐᑦ 2013-ᒥ ᐊᒻᒪᓗ 2017-ᒧᑦ ᐊᕐᕌᒍᑕᒫᑦ, 
ᑕᐃᒪᐃᒋᐊᖃᕋᓗᐊᖅᑎᓪᓗᒋᑦ ᐸᐃᕆᕖᑦ ᐱᖁᔭᖓᒍᑦ ᐊᒻᒪᓗ 
ᐊᑐᓕᖁᔭᐅᓯᒪᓪᓗᓂ ᑕᒪᓐᓇ ᑕᒻᒪᖅᓯᒪᔪᕐᓂᐊᖅᑎᒻᒪᕆᑉ 
ᐊᓪᓚᕝᕕᐊᓄᑦ. ᐊᒻᒪᓗᒃᑲᓐᓂᖅ, ᑐᒃᓯᕋᕋᑦᑕ ᐅᓪᓗᖏᑦ ᐃᑭᑦᑐᖃᓕᕈᓂ 
ᐊᓂᔪᒥᓂᐅᓂᖏᑦ ᑎᓴᒪᐅᔪᖅᑐᓄᑦ ᓂᕈᐊᖅᑕᐅᓯᒪᑐᐃᓐᓇᖅᑐᑦ 
ᐃᓕᓐᓂᐊᕐᕕᓄᑦ 2016-2017 ᐃᓕᓐᓂᐊᕐᓇᑉ ᐊᕐᕌᒍᖓᓄᑦ, 
ᖃᐅᔨᓚᐅᖅᑐᒍᑦ ᐊᑕᐅᓯᖅ ᑕᒪᐃᓐᓂ ᑎᓴᒪᐅᔪᖅᑐᓂᑦ 
ᐃᓕᓐᓂᐊᕐᕖᑦ ᒪᓕᒃᑕᐅᔭᕆᐊᓕᖕᓂᒃ ᒪᓕᓚᐅᖅᑐᑦ ᐱᖓᓲᔪᖅᑐᑦ 
ᐊᓂᓵᖃᑦᑕᓂᕐᒧᑦ ᐆᑦᑐᕋᖃᑦᑕᕆᐊᖃᕐᒪᑕ ᐃᑭᑦᑐᖃᑲᓪᓚᓕᕐᓂᖅᐸᑦ 
ᐊᕐᕌᒍᒧᑦ ᐊᑕᐅᓯᕐᒧᑦ (ᐱᖓᓱᐊᖅᑎᖃᑦᑕᕆᐊᓖᑦ ᐊᑕᐅᓯᕐᒧᑦ 
ᐃᓕᓐᓂᐊᕐᓇᑉ ᐊᒡᒍᑐᖅᓯᒪᓂᐊᓄᑦ), ᒪᕐᕉᒃ ᒪᓕᑐᐃᓐᓇᕆᐊᓕᒥᓃᒃ 
ᒪᓕᑦᑕᐅᔭᕆᐊᓕᖕᒥᒃ, ᐊᒻᒪᓗ ᑕᓪᓕᒪᑦ ᒪᓕᙱᑦᑐᕕᓂᐅᓪᓗᑎᑦ. 
ᑲᔪᖏᖅᓴᖅᐸᕗᑦ ᐱᓕᕆᕝᕕᒃᑯᑦ ᕿᒥᕐᕈᒃᑲᓐᓂᕐᓗᑎᑦ ᖃᓄᖅ ᐱᔾᔪᑏᑦ 
ᒪᓕᙲᓐᓇᖅᑐᖃᖅᑐᒥᓂᐅᑎᓪᓗᒍ ᓇᓗᓇᐃᖅᑕᐅᓯᒪᔪᑦ ᐸᐃᕕᕕᖕᓂ 
ᖃᐅᔨᓴᖅᑕᐅᓚᐅᖅᑎᓪᓗᒋᑦ ᐅᓂᒃᑳᖏᑦ ᐊᐅᓚᑕᐅᓲᖑᒻᒪᖔᑕ 
ᖃᐅᔨᒪᓇᑦᑎᐊᖁᓪᓗᒋᑦ ᐊᑦᑕᓇᙱᑦᑐᒦᒻᒪᑕ ᒪᒃᑯᒃᑐᑦ ᓄᓇᕗᒻᒥᐅᑕᐅᔪᑦ. 
ᑕᒪᓐᓇ ᐱᐅᓯᕚᓪᓕᖅᑎᑕᐅᓂᖓ ᑐᙵᕕᓕᒃ ᑕᒻᒪᖅᓯᒪᔪᕐᓂᐊᖅᑎᒻᒪᕆᑉ 
ᐊᓪᓚᕝᕕᐊᑕ ᐊᑐᓕᖁᓯᒪᔭᖓ ᐱᓕᕆᕝᕕᒃ ᖃᐅᔨᒪᑦᑎᐊᑎᑦᑎᔭᕿᐊᓕᒃ 
ᐋᖅᑮᒋᐊᕐᓗᓂ ᑕᒪᐃᓐᓂ ᒪᓕᙲᓐᓇᖅᑕᖏᖕᓂᒃ ᓇᓗᓇᐃᖅᑕᐅᓯᒪᔪᑦ 
ᐸᐃᕆᕖᑦ ᖃᐅᔨᓴᖅᑕᐅᓂᖏᓐᓄᑦ ᐅᓂᒃᑳᖏᖕᓂᒃ ᑐᓂᓯᓚᐅᙱᓐᓂᕐᒥᓂᒃ 
ᓚᐃᓴᓐᓯᓂᒃ. ᐃᓕᓐᓂᐊᕐᓂᓕᕆᔨᒃᑯᑦ ᑭᐅᓚᐅᖅᑐᑦ ᑎᑎᖅᑲᑎᓐᓄᑦ, 
ᐅᖃᖅᑐᑎᑦ ᐱᓕᕆᕝᕕᒃᑯᑦ ᐱᔭᕇᖅᓯᒍᓐᓇᕐᓂᓕᒫᖏᖕᓂᒃ 
ᐱᔭᕇᖅᓯᖃᑦᑕᓂᐊᖅᑐᑦ ᑕᒪᐃᓐᓂ ᐸᐃᕆᕖᑦ ᖃᐅᔨᓴᖅᑕᐅᖃᑦᑕᕐᓗᑎᑦ 
12 ᑕᖅᑮᑦ ᐃᓗᐊᓂ, ᐱᐅᓯᕚᓪᓕᕐᓂᐊᖅᑐᑎᓪᓗ ᑎᑎᕋᑦᑎᐊᖃᑦᑕᕐᓗᑎᑦ 
ᖃᓄᐃᓕᐅᖅᓯᒪᓕᕐᒪᖔᑦ ᑐᑭᓯᒋᐊᕈᑎᓂᒃ ᐊᒻᒪᓗ ᓴᖅᑭᖅᑐᓂᑦ ᐱᔾᔪᑎᓄᑦ 
ᒪᓕᙲᓐᓇᖅᑕᒥᓂᕆᓚᐅᖅᓯᒪᔭᖏᖕᓄᑦ, ᐊᒻᒪᓗ ᐃᑲᔫᑎᒃᓴᒃᑲᓐᓂᕐᓂᒃ 
ᐊᑐᐃᓐᓇᐅᒪᑎᑦᑎᓂᐊᖅᑐᑦ ᖃᐅᔨᒪᓇᑦᑎᐊᖁᓪᓗᒋᑦ ᑕᒪᐃᓐᓂ 
ᐃᓕᓐᓂᐊᕐᕖᑦ ᐃᑭᑦᑐᖃᑲᓪᓚᓕᕐᓂᕈᓂ ᐆᑦᑐᕋᙳᐊᖃᑦᑕᕐᓗᑎᑦ 
ᐊᓂᓵᕐᓗᑎᑦ.

ᑕᐃᒫᒃᓴᐃᓐᓇᐸᓗᓪᓗ, ᓄᓇᓕᖕᓄᑦ ᒐᕙᒪᓄᓪᓗ ᐱᔨᑦᑎᕋᖅᑎᖏᑦ 
ᑲᔪᖏᖅᓴᖅᑕᐅᓚᐅᕐᒥᔪᑦ ᖃᐅᔨᒪᑦᑎᐊᖁᔭᐅᓪᓗᑎᑦ 
ᐃᑭᑦᑕᐃᓕᒪᓂᕐᒧᑦ ᖃᐅᔨᓴᖅᑕᐅᖃᑦᑕᕋᓗᐊᕐᒪᖔᕐᒥᒃ ᐸᐃᕆᕖᑦ 
ᒪᓕᓪᓗᒋᑦ ᐱᓕᕆᕝᕕᒻᒥ ᐊᐅᓚᔾᔪᓯᖏᑦ ᐊᒻᒪᓗ ᐃᑭᑦᑕᐃᓕᒪᓂᕐᒧᑦ 
ᐊᑦᑕᓇᖅᑕᐃᓕᒪᓂᖏᑕ ᖃᐅᔨᓴᖅᑕᐅᖃᑦᑕᕐᓗᑎᑦ ᐃᓕᓐᓂᐊᕐᕕᖏᑦ 
ᑎᑎᕋᖅᑕᐅᖃᑦᑕᕐᓗᑎᑦ ᓇᓗᓇᐃᖅᑕᐅᖃᑦᑕᓂᐊᕐᒪᑕ ᑕᒪᒃᑯᐊ 
ᖃᐅᔨᓴᖅᑕᐅᔾᔪᑏᑦ ᐱᔭᕇᖅᑕᐅᓐᓂᕋᓗᐊᕐᒪᖔᑕ. ᑕᒪᒃᑯᐊ 
ᐱᐅᓯᕚᓪᓕᕈᑎᒋᔭᐅᔭᕆᐊᓖᑦ ᓇᓗᓇᐃᖅᑕᐅᓚᐅᖅᓯᒪᔪᑦ ᐱᖓᓲᔪᖅᑐᑦ 
ᐊᑕᐅᓯᕐᓗ ᖃᐅᔨᓴᖅᑕᐅᓪᓗᑎᑦ ᐸᐃᕆᕖᑦ ᓂᕈᐊᖅᑕᒥᓃᑦ 
ᒪᓕᙲᓐᓇᖅᑐᒥᓂᐅᓪᓗᑎᑦ ᑕᒻᒪᖅᓯᒪᔪᕐᓂᐊᖅᑎᒻᒪᕆᑉ ᐊᓪᓚᕝᕕᐊᑕ 
ᐊᑐᓕᖁᓯᒪᔭᖏᑦ ᐃᑭᑦᑕᐃᓕᒪᓂᕐᒧᑦ ᖃᐅᔨᓵᑦ ᐅᓪᓗᖏᑦ. ᑐᑭᓯᒋᐊᕈᑏᑦ 
ᐱᔭᒥᓂᖅᐳᑦ ᐃᑲᔪᖅᑐᐃᓂᖃᓚᐅᙱᑦᑐᑦ ᐃᑭᑦᑕᐃᓕᒪᓂᕐᒧᑦ 
ᖃᐅᔨᓴᖅᑕᐅᖃᑦᑕᓚᐅᕐᓂᖏᖕᓂᒃ ᐊᑕᐅᓯᐊᕐᓗᑎᑦ ᐊᕐᕌᒍᒥ, 
ᑐᖔᓂᐅᙱᑦᑐᖅ, ᐃᑭᑦᑕᐃᓕᒪᓂᕐᒧᑦ ᖃᐅᔨᓵᑦ ᐅᓂᒃᑳᖏᑦ 
ᓴᖅᑭᖅᑎᑕᐅᓚᐅᙱᒻᒪᑕ ᐱᖓᓱᓂᒃ ᑕᒪᐃᓐᓂ ᐱᖓᓲᔪᖅᑐᑦ 
ᐊᑕᐅᓯᕐᓗ ᐸᐃᕆᕖᑦ 2016-ᒥ, ᐊᒻᒪᓗ ᒪᕐᕉᖕᓄᒃ ᐸᐃᕆᕖᖕᓄᑦ 
ᖃᐅᔨᓴᖅᑐᒥᓃᒃ 2017−ᖑᑎᓪᓗᒍ. ᐊᒻᒪᓗᒃᑲᓐᓂᖅ, ᑐᑭᓯᒋᐊᕈᑏᑦ 
ᐱᔭᒥᓃᑦ ᐱᓕᕆᕝᕕᒻᒥ ᐅᖃᖅᓯᒪᔪᒥᓂᐅᓪᓗᑎᑦ ᐃᑭᑦᑕᐃᓕᒪᓂᕐᒧᑦ 
ᖃᐅᔨᓵᑦ ᐃᓕᓐᓂᐊᕐᕕᓄ ᖃᐅᔨᓴᖅᑕᐅᓚᐅᕐᒪᑕᒎᖅ ᐊᕐᕌᒍᒥ ᐊᑕᐅᓯᕐᒥ, 
ᑭᖑᓂᐊᒍᑦ ᑎᑎᕋᖅᓯᒪᓂᖏᑦ ᐃᑲᔪᖅᑐᐃᓂᖃᓚᐅᙱᑦᑐᑦ ᑖᔅᓱᒥᖓ 
ᐅᖃᖅᑕᐅᓯᒪᔪᒥᒃ. ᑐᒃᓯᕋᐅᑎᕗᑦ ᐃᑭᑦᑕᐃᓕᒪᓂᕐᒧᑦ ᖃᐅᔨᓵᑦ 
ᖃᐅᔨᓴᖅᑕᒥᓂᐅᔪᑦ ᐅᓪᓗᖏᑦ ᓂᕈᐊᖅᑕᐅᓚᐅᖅᑐᑦ ᐃᓕᓐᓂᐊᕐᕕᓄᑦ 
ᓇᓗᓇᐃᖅᓯᒍᑕᐅᓚᐅᖅᑐᑎᑦ ᐊᑕᐅᓯᕐᒧᑦ, ᐃᑭᑦᑕᐃᓕᒪᓂᕐᒧᑦ ᖃᐅᔨᓴᕈᑏᑦ 
ᐅᓂᒃᑳᖏᑦ ᓴᖅᑭᖅᑎᑕᐅᓚᐅᖅᓯᒪᙱᑦᑐᑦ 2015-ᒥ ᐊᒻᒪᓗ 2016-ᒥ. 

ᑕᒪᐃᓐᓂ ᒪᒃᑯᒃᑐᑦ ᐱᔪᓐᓇᐅᑎᓖᑦ ᐃᓕᓐᓂᐊᕈᓐᓇᕐᓗᑎᑦ ᐃᑲᔪᕈᓐᓇᖅᑐᓂᑦ ᐊᔪᙱᑕᒥᓂᒃ ᐃᓕᓐᓂᐊᓂᖅᓴᐅᓕᕐᓗᑎᑦ ᐊᒻᒪᓗ 
ᐱᓕᕆᔪᓐᓇᐅᑎᖏᓐᓂᒃ ᓯᕗᒧᐊᑦᑎᑦᑎᓂᖅᓴᐅᑎᑕᐅᓕᕐᓗᑎᑦ.

ᐊᓪᓚᕝᕕᕗᑦ ᐅᐊᑦᑎᑎᓪᓗᒍ ᐱᕙᓪᓕᐊᓂᖏᖕᓂᒃ ᑕᒪᒃᑯᓂᖓ 
ᐱᖓᓱᓂᑦ ᐱᓕᕆᕝᕕᓂᒃ ᐱᕚᓪᓕᕈᑎᒥᓂᖏᑦ ᒪᓕᓕᖅᑐᑎᑦ 
ᑕᒻᒪᖅᓯᒪᔪᕐᓂᐊᖅᑎᒻᒪᕆᑉ ᐊᑐᓕᖁᓯᒪᔭᖏᖕᓂᒃ 
ᐃᓱᓕᑦᑎᓯᒪᒐᓗᐊᖅᑎᓪᓗᑕ, ᐊᑐᓂ ᐱᓕᕆᕝᕕᐅᔪᑦ ᑐᓴᖅᑎᑕᐅᓯᒪᕗᑦ 
ᓄᑕᖅᑲᓄᑦ ᒪᒃᑯᒃᑐᓄᓪᓗ ᑭᒡᒐᖅᑐᐃᔨᑉ ᐊᓪᓚᕝᕕᐊ ᓂᕆᐅᑦᑐᑦ 
ᐃᖅᑲᓇᐃᔭᖃᑎᖃᐃᓐᓇᕐᓗᑎᑦ ᖃᐅᔨᒪᓇᑦᑎᐊᖁᓪᓗᒋᑦ 
ᐱᓕ:ᕆᕝᕖᑦ, ᐃᖅᑲᓇᐃᔭᖅᑎᖏᓪᓗ, ᐃᑲᔪᖅᑐᖅᑕᐅᒐᓗᐊᕐᒪᖔᕐᒥᒃ 
ᐊᒻᒪᓗᓯᕗᒧᐊᑦᑎᑦᑎᓗᑎᑦ ᓱᕈᓰᑦ ᒪᒃᑯᒃᑐᓪᓗ ᐱᔪᓐᓇᐅᑎᖏᖕᓂᒃ, ᐊᒻᒪᓗ 
ᐱᔨᑦᑎᕋᕈᑎᖏᑦ ᒪᒃᑯᒃᑐᓄᑦ ᓄᓇᕗᒻᒥᐅᔪᑦ ᐱᐅᓯᕚᓪᓕᖅᑎᑕᐅᓯᒪᒐᔭᕐᒪᑕ.

ᕿᒥᕐᕈᓇᓐᓂᖅ ᐋᓐᓂᕐᔪᐊᖅᑐᒥᓂᕐᓂᒃ 
ᐊᒻᒪᓗ ᐃᓅᒍᓐᓃᖅᑐᒥᓂᕐᓂᒃ
ᑕᒪᓐᓇ ᐱᓕᕆᐊᕗᑦ ᕿᒥᕐᕈᔭᕆᐊᖃᑦᑕᕆᐊᖃᖅᑎᑦᑎᕗᖅ ᐅᕙᑦᑎᓐᓂᒃ 
ᓱᕈᓯᖅ ᒪᒃᑯᒃᑐᕐᓘᓐᓃᑦ ᒐᕙᒪᒃᑯᓐᓄᑦ ᐱᔨᑦᑎᕋᖅᑕᐅᑎᓪᓗᒍ 
ᐋᓐᓂᕐᔪᐊᖅᑐᒥᓂᐅᒍᓂ ᐃᓅᒍᓐᓃᖅᑐᒥᓂᐅᒍᓂᓘᓐᓃᑦ. ᑕᒪᒃᑯᐊ 
ᕿᒥᕐᕈᓇᓐᓂᕗᑦ ᑐᑭᖃᐅᑦᑎᐊᖅᑐᓂᒃ ᐱᕕᖃᖅᑎᑦᑎᒍᑕᐅᓲᑦ 
ᐃᓕᑉᐹᓪᓕᕐᓗᑎᑦ ᑕᒻᒪᕐᓂᐅᓚᐅᖅᑐᓂᑦ. ᐸᓯᐅᕆᓂᐅᙱᑦᑐᑦ. ᑭᓯᐊᓂᓕ, 
ᐱᕕᖃᕈᑎᒋᔭᐅᕗᑦ ᑐᑭᓯᐅᒪᓕᕐᓗᑕ ᖃᓄᖅ ᑕᒻᒪᓚᐅᕐᓂᕐᒥᓂᒃ ᐊᒻᒪᓗ 
ᐊᓯᔾᔩᒋᐊᓯᑎᑦᑎᓗᑕ ᑕᐃᒪᐃᒃᑲᓐᓂᖅᑐᖃᓛᙱᒻᒪᑦ ᓯᕗᓂᒃᓴᑦᑎᓐᓂ.

ᐃᓕᓴᖅᓯᕗᒍᑦ ᑕᒪᒃᑯᐊ ᕿᒥᕐᕈᓇᖕᓃᒃ ᐃᑉᐱᓐᓂᐊᓕᕐᓇᑐᒻᒪᕆᐅᒻᒪᑕ. 
ᖃᐅᔨᒪᓂᖃᑦᑎᐊᕆᐊᖃᖅᑎᑦᑎᔪᑦ ᐊᒻᒪᓗ ᕿᒥᕐᕈᓇᕈᓐᓇᑎᑦᑎᔭᕆᐊᓖᑦ 
ᐊᔪᙱᓪᓗᑎᑦ. ᑕᐃᒪᐃᓐᓂᖏᓐᓄᑦ, ᐋᖅᑭᒃᓱᐃᕙᓪᓕᐊᕗᒍᑦ ᓱᓕ 
ᐱᓕᕆᐊᕐᒥᑦ ᑕᒪᔅᓱᒥᖓ ᐅᔾᔨᖅᓱᑦᑎᐊᖅᑐᑕ ᑲᒪᑦᑎᐊᕐᓂᒃᑯᓪᓗ. 
ᑖᓐᓇ ᐃᓚᖓ ᓄᑕᖅᑲᓄᑦ ᒪᒃᑯᒃᑐᓄᓪᓗ ᑭᒡᒐᖅᑐᐃᔨᑉ ᐱᖁᔭᖓ 
ᑐᕌᖓᔪᑦ ᕿᒥᕐᕈᓂᕐᒧᑦ ᐋᓐᓂᕐᔪᐊᖅᑐᖃᖅᑐᒥᓂᐅᑎᓪᓗᒍ ᐊᒻᒪᓗ 
ᐃᓅᒍᓐᓃᖅᑐᖃᖅᑐᒥᐅᓂᑎᓪᓗᒍ ᓱᓕ ᐊᑐᓕᖅᑎᒃᓯᒪᙱᑕᕗᑦ.

 
 

ᕿᒥᕐᕈᓂᑯᒥᓂᖅᐳᑦ 
ᐋᓐᓂᕐᔪᐊᖅᑐᖃᖅᑐᒥᓂᐅᑎᓪᓗᒍ 
ᐊᒻᒪᓗ ᐃᓅᒍᓐᓃᖅᑐᖃᖅᑐᒥᓂᐅᑎᓪᓗᒍ 
ᖃᓄᐃᓕᐅᕈᑎᒥᓃᑦ 2018-2019−ᒧᑦ
ᐋᖅᑭᒃᓱᐃᑎᓪᓗᑕ ᕿᒥᕐᕈᓇᕈᑎᓂᑦ ᐋᓐᓂᕐᔪᐊᖅᑐᖃᖅᑐᒥᓂᐅᒍᓂ 
ᐊᒻᒪᓗ ᐃᓅᒍᓐᓃᖅᑐᖃᖅᑐᒥᓂᐅᒍᓂ ᐱᓕᕆᐊᖅ 
ᓱᒃᑲᐃᓪᓕᒋᐊᓚᐅᕋᓗᐊᖅᑎᓪᓗᒍ 2018-2019−ᒥ 
ᐱᓕᕆᐊᖃᓗᐊᕐᓂᑦᑎᓐᓄᑦ ᐊᓪᓚᕝᕕᕗᑦ ᖃᐅᔨᓴᖅᑐᑎᑦ ᐃᓄᐃᑦ 
ᐊᒥᓱᑦ ᐊᑦᑐᖅᑕᐅᑲᒻᒪᓗᐊᕐᓂᖏᑦ ᐊᐅᓚᔾᔪᓯᕐᓄᑦ ᕿᒥᕐᕈᓂᖃᖅᑎᓪᓗᑕ 
ᐃᓱᒪᒃᑯᑦ ᐋᓐᓂᐊᖅᑕᐃᓕᒪᓕᕆᔾᔪᑏᑦ ᐱᔨᑦᑎᕋᕈᑎᖏᖕᓂᒃ, 
ᐃᖅᑲᓇᐃᔮᖃᐃᓐᓇᓚᐅᖅᑐᒍᑦ ᑕᒪᔅᓱᒥᖓ. ᐄᐳᕈᓪ 2018−
ᖑᑎᓪᓗᒍ, ᓄᑕᖅᑲᓄᑦ ᒪᒃᑯᒃᑐᓄᓪᓗ ᑭᒡᒐᖅᑐᐃᔨᑉ ᐊᓪᓚᕝᕕᐊᑕ 
ᐃᖅᑲᓇᐃᔭᖅᑎᖏᑦ ᐅᐸᒍᑎᓚᐅᖅᑐᑦ ᑐᖁᖓᔪᓕᕆᔨ ᖃᐅᔨᓴᕐᓂᖓᓂᒃ 
ᑐᖁᔪᖃᖅᑐᒥᓂᐅᑎᓪᓗᒍ ᓱᕈᓯᕐᒥᒃ ᐸᖅᑭᔭᐅᓪᓗᓂ ᐃᓚᒌᓄᑦ 
ᐱᔨᑦᑎᕋᖅᑎᒃᑯᓐᓄᑦ. ᑕᑯᔭᖅᑐᖅᓯᒪᓪᓗᑕ ᑕᒪᔅᓱᒥᖓ ᖃᐅᔨᓴᕐᓂᖓᓂᒃ 
ᐱᕕᖃᕈᑎᖃᓚᐅᖅᑐᒍᑦ ᓇᓗᓇᐃᕐᓗᒋᑦ ᐊᔾᔨᒌᓐᓂᖏᖕᓂᒃ ᐊᒻᒪᓗ 
ᐊᔾᔨᒌᙱᓐᓂᖏᖕᓂᒃ ᐱᓕᕆᐊᖓᑕ ᑐᖁᖓᔪᓕᕆᔨᑉ ᖃᐅᔨᓴᕈᑎᖏᑦ 
ᐊᒻᒪᓗ ᓯᕗᓂᒃᓴᒥ ᐱᓕᕆᐊᑦᑎᓐᓄᑦ. ᑕᒪᒃᑮᒃ ᑐᖁᖓᔪᓕᕆᔨ 
ᐊᖓᔪᖅᑳᖅ ᐊᒻᒪᓗ ᑭᒡᒐᖅᑐᐃᔨ ᐊᑐᓕᖁᔨᒍᓐᓇᕋᓗᐊᖅᑎᓪᓗᒋᒃ 
ᓯᕗᓂᒃᓴᒥ ᐃᓅᒍᓐᓃᖅᑐᖃᕐᓂᐊᙱᒻᒪᑦ ᑕᐃᒪᐃᑦᑐᖃᒃᑲᓐᓂᓕᕐᓂᓗᕈᓂ, 
ᑖᓐᓇᑐᐊᖅ ᑭᒡᒐᖅᑐᐃᔨᐅᔪᖅ ᐱᔪᓐᓇᕐᓂᖃᕐᓂᐊᖅᑐᖅ ᕿᒥᕐᕈᓇᓪᓗᓂ 
ᐋᓐᓂᕐᔪᐊᖅᑐᖃᖅᑐᒥᓂᐅᒍᓂ ᓱᕈᓯᕐᓂᒃ ᐊᒻᒪᓗ ᒪᒃᑯᒃᑐᓂᑦ. ᖃᐅᔨᓴᕐᓂᖅ 
ᐋᓐᓂᕐᔪᐊᖅᑐᖃᖅᑐᒥᓂᐅᑎᓪᓗᒍ ᓱᕈᓯᕐᓂᒃ ᐊᒻᒪᓗ ᒪᒃᑯᒃᑐᓂᑦ. 
ᖃᐅᔨᓴᕐᓂᖅ ᐋᓐᓂᕐᔪᐊᖅᑐᖃᖅᑐᒥᓂᐅᒍᓂ ᐱᔭᕇᖅᑕᐅᓚᐅᖅᑐᖅ 
ᑕᒫᓂ ᐊᕐᕌᒍᒥ, ᐱᓗᐊᖅᑐᒥᒃ ᐅᓂᒃᑲᐅᓯᖃᕆᐊᖃᕐᓂᖅ ᐱᖁᔭᖅᑎᒍᑦ 
ᐋᓐᓂᕐᔪᐊᖅᑐᖃᖅᑐᒥᓂᐅᒍᓂ ᐊᒻᒪᓗ ᖃᓄᖅ ᐋᓐᓂᕐᔪᐊᕐᓂᕋᖅᑕᐅᔪᑦ 
ᑐᑭᖃᖅᑎᑕᐅᒻᒪᖔᑕ. ᐱᓕᕆᐊᖅ ᐱᕙᓪᓕᐊᑎᑕᐅᓂᖓ 
ᓱᑲᓐᓂᖅᓴᐅᓕᓛᕐᓂᐊᕋᓱᒋᔭᐅᕗᖅ 2019-2020-ᐅᓕᖅᐸᑦ, 
ᑕᒪᒃᑮᒃ ᐊᒥᓱᑦ ᐃᓄᐃᑦ ᐊᑦᑐᖅᑕᐅᑲᒻᒪᓗᐊᖃᑦᑕᕐᓂᖏᑦ 
ᐊᐅᓚᓂᖃᑲᒻᒪᓐᓂᖏᖕᓄᑦ ᐱᓕᕆᕝᕖᑦ ᖃᐅᔨᓴᖅᑎᖏᑦ 
ᐱᓕᕆᐊᖃᕐᓂᖅᓴᐅᓗᑎᑦ ᐋᖅᑭᒃᓱᐃᓂᖏᖕᓂᒃ ᕿᒥᕐᕈᓇᖕᓂᐅᒐᔭᖅᑐᓂᒃ 
ᐋᓐᓂᕐᔪᐊᖅᑐᖃᖅᑐᒥᓂᐅᑎᓪᓗᒍ ᖃᐅᔨᓴᕐᓂᕐᒥᒃ ᕿᒥᕐᕈᓗᑎᑦ ᐊᒻᒪᓗ 
ᑐᖁᔪᖃᑲᓪᓚᓐᓂᕈᓂ ᑲᒪᒋᔭᐅᓛᖅᑐᖅ.

ᑐᓴᐅᒪᑎᑦᑎᖃᑦᑕᕐᓂᖅ ᐊᒻᒪᓗ ᐃᓄᐃᑦ 
ᑭᒃᑯᑐᐃᓐᓇᐃᑦ ᐅᔾᔨᕈᓱᓕᖅᑎᑕᐅᓂᖏᑦ 
ᓄᑕᖅᑲᓄᑦ ᒪᒃᑯᒃᑐᓄᓪᓗ ᑭᒡᒐᖅᑐᐃᔨᑉ ᐊᓪᓚᕝᕕᐊ ᐱᖁᔭᖅᑎᒍᑦ 
ᐱᓕᕆᐊᒃᓴᓕᒃ ᓄᓇᕗᒻᒥᐅᓂᒃ ᐅᔾᔨᕈᓱᓕᖅᑎᑦᑎᓗᑎᑦ ᓱᕈᓰᑦ 
ᐱᔪᓐᓇᐅᑎᖏᖕᓂᒃ ᐊᒻᒪᓗ ᑲᑐᔾᔨᓗᑎᑦ ᑐᑭᓯᒋᐊᕈᑎᓂᑦ ᖃᓄᖅ 
ᐱᓕᕆᔨᕗᑦ ᐃᖅᑲᓇᐃᔭᖃᑎᖃᕈᓐᓇᕐᒪᖔᕐᒥᒃ ᒪᒃᑯᒃᑐᓂᑦ 
ᐃᑲᔪᖅᑐᖅᑕᐅᖁᓪᓗᒋᑦ ᐱᔪᓐᓇᐅᑎᖏᖕᓂᒃ ᐊᑐᕐᓗᑎᑦ. 
ᓇᓕᒧᓐᓂᖃᖅᑐᒃᑯᑦ ᐱᒻᒪᕆᐅᒋᕗᖅ ᐱᕕᖃᕐᓂᖏᑦ ᑕᒪᒃᑯᓂᖓ 
ᐱᓕᕆᐊᖃᖅᑎᓪᓗᑕ ᓈᓚᒃᑎᑦᑎᓂᖃᓕᖅᑎᑦᑎᓲᖅ ᓄᓇᕗᒻᒥᐅᓂᒃ 
ᐊᒻᒪᓗ ᐃᓕᓐᓂᐊᕐᕕᒋᓗᒋᑦ ᐱᔾᔪᑎᓂᒃ ᐊᑦᑐᐃᓂᓖᑦ ᒪᒃᑯᒃᑐᓄᑦ.

ᐃᓄᐃᑦ ᑭᒃᑯᑐᐃᓐᓇᐃᑦ ᐅᔾᔨᕈᓱᓕᖅᑎᑕᐅᓂᖏᑦ ᐱᓕᕆᐊᕆᔭᐅᓲᖑᕗᖅ 
ᐊᒥᓱᑎᒍᑦ: ᐅᓂᒃᑳᖅᐸᒃᑐᑕ, ᑐᑭᓯᒋᐊᖅᑎᑦᑎᓂᖃᖅᐸᑦᑐᑕ, ᓄᓇᓕᖕᒥᐅᑦ 
ᐱᓕᕆᖃᑎᒋᒋᐊᖅᑐᒋᑦ, ᐊᑭᑦᑐᕋᐅᑎᑎᑦᑎᓪᓗᑕ, ᐋᖅᑭᒃᓱᐃᓪᓗᑕ 
ᓴᖅᑭᔮᕐᔫᒥᑎᑦᑎᒍᑎᓂᒃ, ᐃᓄᐃᑦ ᑭᒃᑯᑐᐃᓐᓇᐃᑦ ᖃᓄᐃᓕᐅᖅᑎᓪᓗᒋᑦ 
ᐅᐸᒍᑎᖃᑕᐅᕙᒃᑐᑕ, ᐊᒻᒪᓗ ᐊᖅᑭᐅᒪᑎᒃᑐᒍ ᐊᓪᓚᕕᑦᑕ ᐃᑭᐊᖅᑭᕕᖓ 
(www.rcynu.ca). ᑕᒪᐃᓐᓂ ᑕᒪᒃᑯᐊ ᖃᓄᐃᓕᐅᕈᑎᒋᔭᐅᔪᑦ ᐊᑕᐅᓯᕐᒥᒃ 
ᑎᑭᑦᑎᓇᓱᐊᖅᑐᑦ ᐱᓕᕆᖃᑎᖃᖅᐸᓪᓕᐊᓕᕐᓗᑕ ᐊᒻᒪᓗ ᓴᙵᑦᑎᓪᓗᒋᑦ 
ᐃᖅᑲᓇᐃᔭᖃᑎᒌᒍᓐᓇᕐᓂᕗᑦ ᐊᒥᓱᓂᑦ ᐊᑦᑐᖅᑕᐅᓂᖃᓲᖁᑎᑦᑎᓐᓂᒃ 
ᓲᕐᓗᒃ: ᓱᕈᓰᑦ, ᒪᒃᑯᒃᑐᑦ, ᐃᓚᒌᑦ, ᓄᓇᕗᑦ ᒐᕙᒪᖏᑦ ᐊᒻᒪᓗ ᐊᓯᖏᑦ 
ᑎᒃᑯᐊᖅᑕᐅᓯᒪᔪᑦ ᑎᒥᐅᔪᑦ, ᐊᒻᒪᓗ ᐃᓄᐃᑦ ᑭᒃᑯᑐᐃᓐᓇᐃᑦ.

ᑐᓴᐅᒪᑎᑦᑎᖃᑦᑕᕐᓂᖅ ᐊᒻᒪᓗ ᐃᓄᐃᑦ 
ᑭᒃᑯᑐᐃᓐᓇᐃᑦ ᐅᔾᔨᕈᓱᓕᖅᑎᑕᐅᓂᖏᑦ 
ᖃᓄᐃᓕᐅᕈᑎᒥᓂᖅᐳᑦ 2018-2019−ᒧᑦ
2018-2019−ᖑᑎᓪᓗᒍ, ᐱᓕᕆᐊᖃᐃᓐᓇᓚᐅᖅᐳᒍ 
ᐱᓕᕆᐊᕆᓪᓗᐊᓲᑦᑎᓐᓂᒃ ᐅᖃᖅᓯᒪᔪᑦ ᑐᓴᐅᒪᑎᑦᑎᓂᕐᒧᑦ ᐊᒻᒪᓗ 
ᐃᓄᐃᑦ ᑭᒃᑯᑐᐃᓐᓇᐃᑦ ᐅᔾᔨᕈᓱᓕᖅᑎᑕᐅᓂᖏᖕᓄᑦ ᐸᕐᓇᐅᑎᒃᑎᓐᓂᒃ. 
ᐃᑲᔫᑎᒃᓴᕗᑦ ᐊᑐᕈᓐᓇᕋᐃᒐᑦᑎᒍᑦ, ᖃᓄᖅᑑᕐᓂᒃᑯᑦ ᐊᑐᓕᖅᑎᑦᑎᓯᒪᕗᒍᑦ 
ᓄᑖᕐᓂᒃ ᐱᓕᕆᐊᕐᓂᒃ. 

ᐃᒡᓗᓕᒑᕐᔪᒃ • 23-27, 2018

ᐊᔾᔨᙳᐊᖅ 15: ᓄᑕᖅᑲᓄᑦ ᒪᒃᑯᒃᑐᓄᓪᓗ ᑭᒡᒐᖅᑐᐃᔨᑉ 
ᐊᓪᓚᕝᕕᐊ ᓄᓇᓕᖕᓄᑦ ᓂᐅᕐᕈᓯᒪᓂᖏᑦ

ᐃᖃᓗᒃᑑᑦᓯᐊᖅ • ᒪᐃ 13-18, 2018

ᑕᓗᕐᔪᐊᖅ • ᐋᒡᒌᓯ 19-24, 2018

ᒥᑦᑎᒪᑕᓕᒃ • ᐋᒡᒌᓯ 27-31, 2018

ᑲᖏᖅᖠᓂᖅ • ᓯᑏᕝᕙ 23-28, 2018

ᑭᒻᒥᕈᑦ • ᐊᒃᑑᕝᕙ 9-12, 2018

ᖃᐅᓱᐃᑦᑐᖅ • ᐊᒃᑑᕝᕙ 14-16, 2018

ᑕᒪᐃᓐᓂ ᒪᒃᑯᒃᑐᑦ ᐱᔪᓐᓇᐅᑎᓖᑦ ᑭᓇᐅᓂᕐᒥᓄᑦ, ᐊᒻᒪᓗ ᑎᑎᕋᖅᑕᐅᓯᒪᓗᑎᑦ ᑭᓇᐅᕐᒪᖔᕐᒥᒃ. 

ᐅᑦᑲᓕᒫᕐᕕᒃ 8: ᓄᓇᕐᔪᐊᕐᒥ ᓄᓇᓕᕐᔪᐊᑦ ᑲᑎᒪᓂᖏᑦ ᓱᕈᓰᑦ ᐱᔪᓐᓇᐅᑎᖏᓐᓄᑦ



ᓄᓇᓕᖕᓂ ᐱᓕᕆᖃᑎᖃᕆᐊᕐᓂᕗᑦ
ᑕᐃᒫᒃ ᓱᓕ, ᑕᒫᓂ ᐊᕐᕌᒍᒥ ᓄᑕᖅᑲᓄᑦ ᒪᒃᑯᒃᑐᓄᓪᓗ ᑭᒡᒐᖅᑐᐃᔨᑉ 
ᐊᓪᓚᕝᕕᐊ ᑲᔪᓯᓂᖃᑦᑎᐊᓚᐅᖅᑐᑦ ᑎᑭᑦᑎᓪᓗᑎᑦ ᑎᑭᓐᓇᓱᐊᖅᑕᒥᓂᒃ 
ᓂᐅᕐᕈᓪᓗᑎᑦ 12-ᓂᒃ ᓄᓇᓕᐅᔪᓄᑦ. ᑕᒪᒃᑯᐊ ᓇᓪᓕᑭᑕᖅᑐᒋᑦ 
ᐳᓛᕆᐊᖃᑦᑕᕐᓂᕗᑦ ᖃᐅᔨᒪᑦᑎᐊᑎᑦᑎᓂᖃᖅᑐᑦ ᐃᖅᑲᓇᐃᔭᖅᑎᖁᑎᕗᑦ 
ᐊᑐᓂ ᓄᓇᓕᖕᓅᖃᑦᑕᕋᓗᐊᕐᒪᖔᕐᒥᒃ ᐊᕐᕌᒎᒃ ᒪᕐᕉᒃ ᐊᓂᒍᕋᐃᒻᒪᑎᒃ. 
ᐃᖃᓗᖕᓃᑎᓪᓗᑕ, ᐱᓇᓱᐊᒐᖃᖅᑐᑕ ᐱᔨᑦᑎᕋᕐᓗᑕ ᑕᒪᐃᓐᓂ 
ᓄᓇᕗᓕᒫᕐᒥ, ᐱᒻᒪᕆᐅᕗᖅ ᑕᒪᐃᓐᓄᑦ ᓄᓇᓕᖕᓅᖃᑦᑕᕐᓗᑕ 
ᐅᔾᔨᕈᓱᓕᕐᓂᐊᕐᒪᑕ ᓱᕈᓰᑦ ᐱᔪᓐᓇᐅᑎᖏᖕᓂᒃ ᐊᒻᒪᓗ 
ᐃᖅᑲᓇᐃᔮᑦᑎᓐᓂᒃ.

ᓴᖅᑭᓯᒪᔪᑦ ᐱᔨᑦᑎᕋᖅᑕᑦᑕ ᓈᒻᒪᒃᓴᕐᒪᖔᑦ ᖃᐅᔨᓵᑦᑎᓐᓂᒃ, ᐊᒻᒪᓗᑦᑕᐅᖅ 
ᓄᓇᓕᐅᔪᓂᑦ ᐱᓕᕆᐊᖃᕈᑎᒋᓲᑦᑎᓐᓂᒃ, ᑕᑯᒃᓴᐅᑎᑦᑎᕗᑦ ᐃᓄᖕᓂᒃ 
ᑭᒃᑯᑐᐃᓐᓇᕐᓂᒃ ᐱᓕᕆᖃᑎᖃᕋᓱᐊᕐᓂᕗᑦ ᐊᑦᑐᐃᓂᖃᕐᒪᑦ 2018-
19−ᖑᑎᓪᓗᒍ ᐊᕝᕙᖏᑕ ᐅᖓᑖᓃᑦᑐᑦ (51%) ᐃᓄᐃᑦ ᐊᑐᓂ 
ᑭᒡᒐᖅᑐᐃᔾᔪᑎᒋᔭᑦᑎᓐᓂᒃ ᓄᓇᕗᑦ ᓄᓇᓕᖕᓃᙶᖅᐸᓚᐅᖅᑐᑦ ᐃᖃᓗᐃᑦ 
ᐊᓯᐊᓂᒃ, ᐊᒻᒪᓗ ᐃᒪᓐᓇᑐᐃᓐᓇᐃᑦ 23% ᐱᔨᑦᑎᕋᖅᑏᑦ ᖃᐅᔨᓴᖅᑕᒥᓃᑦ 
ᐅᓂᒃᑲᐅᓯᖃᓚᐅᖅᑐᑦ ᖃᐅᔨᒪᙱᓐᓂᕋᖅᑐᑎᑦ ᓄᑕᖅᑲᓄᑦ ᒪᒃᑯᒃᑐᓄᓪᓗ 
ᑭᒡᒐᖅᑐᐃᔨᑉ ᐊᓪᓚᕝᕕᐊᓂ ᐃᖅᑲᓇᐃᔭᖃᑎᖃᓚᐅᖅᑎᓐᓇᒋᑦ 
ᐅᕙᑦᑎᓐᓂᒃ. ᓱᖅᑯᐃᓇᖅᐳᖅ ᐅᔾᔨᕈᓱᓕᖅᑎᑦᑎᓂᕗᑦ ᐊᓪᓚᕕᑦᑕ ᒥᒃᓵᓄᑦ 
ᖃᐅᔨᒪᔭᐅᓕᕐᓂᖅᓴᐅᓕᕐᒪᑦ ᐱᖓᓱᑦ ᐊᕐᕌᒎᓚᐅᖅᑐᓂᒃ, ᑭᓯᐊᓂᓕ, 
ᐃᓕᓴᖅᓯᕗᒍᑦ ᐱᓕᕆᐊᒃᓴᖃᒻᒪᕆᒃᑲᑦᑕ ᓱᓕ.

ᒪᕐᕈᐃᓕᖅᑲᖓᔫᑦ ᐊᓪᓚᕕᑦᑎᓐᓄᑦ ᐅᔾᔨᕈᓱᓕᖅᑎᑕᐅᒋᐊᕐᔫᒥᒐᓱᐊᓛᖅᑐᑦ 
ᐃᖅᑲᓇᐃᔮᑦᑎᓐᓂᒃ ᐊᖓᔪᖅᑳᕆᔭᐅᔪᑦ ᕿᑐᕐᖓᓖᑦ ᐊᒻᒪᓗ ᒪᒃᑯᒃᑐᑦ. 
ᖃᐅᔨᓵᑦ ᑖᒃᑯᓄᖓ ᐊᖓᔪᖅᑳᕆᔭᐅᔪᓄᑦ ᕿᑐᕐᖓᓕᖕᓄᑦ ᐊᒻᒪᓗ 
ᒪᒃᑯᒃᑐᓄᑦ ᓇᓗᓇᐃᖅᓯᓚᐅᖅᑐᑦ 56%−ᖑᔪᑦ ᐊᖓᔪᖅᑳᕆᔭᐅᔪᑦ ᐊᒻᒪᓗ 
67%−ᖑᔪᑦ ᒪᒃᑯᒃᑐᑦ ᖃᐅᔨᒪᓂᖃᓚᐅᙱᒻᒪᑕᓘᓐᓃᑦ ᐊᓪᓚᕕᑦᑎᓐᓂ 
ᐃᖅᑲᓇᐃᔭᖃᑎᖃᕆᐊᓯᓚᐅᙱᓐᓂᕐᒥᓂᒃ ᐊᔭᐅᕆᓂᕐᒧᑦ ᐱᔾᔪᑎᒥᒃ. 
ᐊᐅᓚᓂᖃᖅᑎᓪᓗᑕ ᓱᓕ ᓇᒻᒥᓂᖅ ᐊᔭᐅᕆᓂᕐᒧᑦ ᓕᐃᓐᓂᐊᑎᑦᑎᓂᕐᒥᒃ 
ᒪᒃᑯᒃᑐᓄᑦ ᖁᑦᑎᓐᓂᓖᑦ 7-12 ᑕᒪᐃᓐᓂ ᓄᓇᓕᐅᔪᓂᑦ, ᐱᔪᓐᓇᐅᑏᑦ 
ᒥᒃᓵᓄᑦ ᐱᙳᐊᖅᑎᑦᑎᓯᒪᓕᖅᑐᒍᑦ ᖁᑦᑎᓐᓂᓖᑦ 3-6, ᐊᒻᒪᓗ 
ᐋᖅᑭᒃᓱᐃᓯᒪᓪᓗᑕ ᐊᐅᓚᑦᑎᓯᒪᓪᓗᑕᓗ ᐃᓚᒌᑦ ᐊᔭᐅᕆᔨᕐᓂᑦᒧ 
ᐃᓕᓐᓂᐊᒐᒃᓴᒥᒃ, ᓂᕆᐅᑉᐳᒍᑦ ᑕᒪᓐᓇ ᐊᓯᔾᔨᓛᕐᓂᖏᖕᓂᒃ 
ᑭᒡᓕᓯᐊᖅᑕᐅᓯᒪᔪᑦ ᐊᓂᒍᖅᐸᓪᓕᐊᑎᓪᓗᒍ.

ᓄᑕᖅᑲᓄᑦ ᒪᒃᑯᒃᑐᓄᓪᓗ ᑭᒡᒐᖅᑐᐃᔨᑉ ᐊᓪᓚᕝᕕᐊᑕ ᐃᖅᑲᓇᐃᔭᖅᑎᖏᑦ 
ᑲᑎᒪᖃᑎᖃᐃᓐᓇᙳᓱᑉᐳᑦ ᒪᒃᑯᒃᑐᓂᑦ, ᐃᓐᓇᑐᖃᕐᓂᒃ, ᐃᓚᒌᓂᒃ, ᐃᓄᐃᑦ 
ᑭᒃᑯᑐᐃᓐᓇᕐᓂᒃ, ᐊᒻᒪᓗ ᓄᑕᖅᑲᓄᑦ ᒪᒃᑯᒃᑐᓂᓪᓗ ᐱᔨᑦᑎᕋᖅᑎᓂᑦ ᐊᑐᓂ 
ᓄᓇᓕᖕᓄᑦ ᓂᐅᕐᕈᕕᒋᔭᖏᖕᓄᑦ. ᓈᓚᓪᓚᑦᑖᖅᑐᑎᑦ ᓄᓇᕗᒻᒥᐅᑕᓂᒃ 
ᐱᔾᔪᑎᓂᒃ ᐊᑦᑐᐃᓂᓖᑦ ᒪᒃᑯᒃᑐᓂᑦ ᓄᓇᓕᖏᖕᓂᒃ ᑐᑭᓯᐅᒪᓕᖅᑎᑦᑎᓲᑦ 
ᑕᒪᐃᓐᓂᓕᒫᑦᑎᐊᖅ ᐊᔭᐅᕆᓂᕐᒧᑦ ᐱᓕᕆᐊᑦᑎᓐᓄᑦ. ᐊᔾᔨᙳᐊᖅ 15 
ᓇᐃᓈᖅᓯᓯᒪᕗᖅ ᓄᓇᓖᑦ ᓂᐅᕐᕈᕕᒋᓯᒪᓕᖅᑕᕗᑦ ᑕᒫᓂ ᐊᕐᕌᒍᒥ.

ᐃᖃᓗᐃᑦ • ᐊᖓᔪᖅᑳᖃᕐᕕᖓ

ᐃᒃᐱᐊᕐᔪᒃ • ᐊᒃᑑᕝᕙ 17-19, 2018

ᓴᓂᑭᓗᐊᖅ • ᓄᕖᕝᕙ  4-8, 2018

ᐸᖕᓂᖅᑑᖅ • ᕖᕝᕗᐊᕆ 4-8, 2019

ᕿᑭᖅᑕᕐᔪᐊᖅ • ᒫᑦᓯ 11-14, 2019

ᐊᕐᕕᐊᑦ • ᕖᕝᕗᐊᕆ 24-ᒫᑦᓯ 1, 2019

ᓱᕈᓰᑦ ᐱᔪᓐᓇᐅᑎᖏᖕᓄᑦ ᐃᑲᔫᑎᒃᓴᑦ  
 
ᒨᓯᓯ ᐅᕐᑲᐅᓯᕐᑲᕐᒃᐳᕐᒃ ᐱᔾᔪᑎᒥᓂᒃ
ᑕᒫᓂ ᐊᕐᕌᒍᒥ, ᓄᑕᖅᑲᓄᑦ ᒪᒃᑯᒃᑐᓄᓪᓗ 
ᑭᒡᒐᖅᑐᐃᔨᑉ ᐊᓪᓚᕝᕕᐊ ᐱᔭᕇᖅᓯᓚᐅᖅᑐᖅ 
ᓯᕗᓪᓕᖅᐹᑦᑎᐊᒥᒃ ᓄᓇᕗᒻᒥ ᓴᓇᔭᐅᓯᒪᔪᖅ 
ᓱᕈᓯᕐᓄᑦ ᐱᔪᓐᓇᐅᑏᑦ ᐅᖃᓕᒫᒐᖓᓂᒃ, 
ᒨᓯᓯ ᐅᖃᓪᓚᒋᐊᖅᐳᖅ. ᐊᓪᓚᕝᕕᒃ 
ᐱᓕᕆᖃᑎᖃᕆᐊᙵᓚᐅᖅᑐᖅ 
ᐃᓕᓐᓂᐊᕐᓂᓕᕆᔨᒃᑯᓐᓂᑦ ᐊᒻᒪᓗ ᐃᓐᕼᐊᕕᑦ 
ᐃᓕᓐᓂᐊᕐᓂᓕᕆᔨᒃᑯᖕᓂᑦ ᐋᖅᑭᒃᓱᐃᓪᓗᑎᑦ 
ᑖᔅᓱᒥᖓ ᐅᖃᓕᒫᒐᕐᒥᒃ ᐃᓚᒋᔭᐅᓪᓗᓂ 
ᓇᓕᒧᒌᑦᑐᒃᑯᑦ ᐅᖃᓕᒫᕆᐅᖅᓴᓂᕐᒧᑦ ᐱᓕᕆᐊᖓ. 
ᐃᓛᒃᑰᖓᔪᑦ ᖃᓄᐃᓕᐅᕈᑎᒃᓴᑦ ᐊᖅᑭᓱᖅᑕᐅᓚᐅᕐᒥᔪᑦ ᐃᑲᔪᖅᑕᐅᖁᓪᓗᒋᑦ 
ᐃᓕᓴᐃᔩᑦ ᐱᔾᔪᑎᒥᒃ ᐅᖃᐅᓯᖃᕐᓂᐊᕋᒥᒃ ᐊᒻᒪᓗ ᐃᒡᓗᕈᓯᕐᒥ 
ᐃᓕᓐᓂᐊᕐᕕᒻᒥ ᖃᓄᐃᓕᐅᕋᒃᓴᓂᒃ ᐃᓱᒪᒃᓴᖅᓯᐅᕈᓐᓇᖁᓪᓗᒋᑦ. ᐊᔾᔨᖏᑦ 
ᐅᓕᖃᒫᒐᑉ ᐊᒻᒪᓗ ᖃᓄᐃᓕᐅᕈᑎᒃᓴᖏᑦ ᑐᕌᖓᓂᓖᑦ ᖁᑦᑎᓐᓂᓕᖕᓄᑦ 
3-ᓂᒃ ᐅᖃᓕᒫᕈᓐᓇᖅᑐᓄᑦ ᑐᓂᐅᖅᑲᖅᑕᐅᓚᐅᖅᓯᒪᔪᑦ ᑕᒪᐃᓐᓄᑦ 
ᓄᓇᕗᑦ ᐃᓕᓐᓂᐊᕐᕕᖏᖕᓄᑦ.

ᒨᓯᓯ ᐅᕐᑲᐅᓯᕐᑲᕐᒃᐳᕐᒃ ᐱᔾᔪᑎᒥᓂᒃ ᐅᓂᒃᑳᖑᕗᖅ ᓄᑲᑉᐱᐊᖅ 
ᑕᑯᒍᓐᓇᑦᑎᐊᙱᑦᑐᖅ ᑎᑎᕋᕐᕕᒻᒥ ᐊᕙᓗᒦᑦᑐᒥ ᐃᒡᓗᕈᓯᕐᒥ 
ᐃᓕᓐᓂᐊᕐᕕᒻᒥ. ᓇᔭᖕᒥᓄᑦ ᐊᓈᓇᖓᓄᓪᓗ ᐅᖃᐅᓯᖃᖅᑐᒥᓂᐅᓪᓗᓂ, 
ᐃᑲᔪᖅᑐᑎᑦ ᑭᒡᒐᖅᑐᐃᓪᓗᑎᒃ ᐃᓕᓴᐃᔨᖓᓄᑦ ᐃᒃᓯᕚᖃᑦᑕᕐᓂᐊᕋᒥᒃ 
ᓯᕗᓂᐊᓂ ᐃᒡᓗᕈᓯᑉ, ᐊᒻᒪᓗ ᐃᓂᒃᓴᓕᐅᓕᖅᑐᑎᑦ ᐃᔨᓐᓂᐊᖅᑎᒧᑦ, 
ᑎᑭᓐᓇᒥ ᓄᓇᓕᖓᓄᑦ. ᒨᓯᓯ ᖃᐅᔨᕗᖅ ᐱᔪᓐᓇᐅᑎᖃᕋᒥ 
ᐃᓕᓐᓂᐊᕐᓗᓂ ᐊᒻᒪᓗ ᐱᔪᓐᓇᐅᑎᖃᕋᒥ ᐋᓐᓂᐊᕐᕕᓕᐊᕈᓐᓇᕐᓂᖓᓄᑦ. 
ᐃᓕᓐᓂᐊᕐᒥᔪᖅ ᑭᓱ ᐊᔭᐅᕆᓂᖅ ᑐᑭᖃᕐᒪᖔᕐᒥᒃ ᐊᒻᒪᓗ ᐱᔪᓐᓇᐅᑎᖓ 
ᐅᖃᓪᓚᒋᐊᓯᓗᓂ, ᐊᒻᒪᓗᑦᑕᐅᖅ ᐃᓐᓇᐃᑦ ᑲᒪᒋᐊᖃᕐᓂᖏᑦ ᐃᑲᔪᕐᓗᑎᑦ 
ᒨᓯᓯᒥᒃ.

ᓂᐱᖅᑯᖅᑐᒋᐊᕆᑦ: ᓇᒻᒥᓂᖅ ᑭᒡᒐᖅᑐᐃᓂᕐᒧᑦ 
ᐃᓕᓐᓂᐊᒐᒃᓴᖅ
ᑕᒫᓂ ᐊᕐᕌᒍᒥ, ᓄᑕᖅᑲᓄᑦ ᒪᒃᑯᒃᑐᓄᓪᓗ ᑭᒡᒐᖅᑐᐃᔨᑉ ᐊᓪᓚᕝᕕᐊᑕ 
ᐃᖅᑲᓇᐃᔭᖅᑎᖏᑦ ᐊᑲᒪᕙᓚᐅᖅᑐᑦ ᓄᓇᕗᒻᒥ ᓴᓇᔭᐅᓯᒪᔪᒥᒃ, 
ᓂᐱᖅᑯᖅᑐᕆᐊᕆᑦ: ᓇᒻᒥᓂᖅ ᑭᒡᒐᖅᑐᐃᓗᓂ ᐃᓕᓐᓂᐊᒐᒃᓴᖅ 
ᐃᓕᓐᓂᐊᖅᑎᓄᑦ ᖁᑦᑎᓐᓂᓖᑦ 7-12 ᓄᓇᕗᓕᒫᕐᒥ. ᐊᓕᐊᓇᐃᑦᑐᖅ, 
ᐱᓕᕆᐊᒃᓴᕆᔭᐅᔪᓐᓇᖅᑐᖅ ᐃᓕᓐᓂᐊᒐᒃᓴᖅ ᐊᑐᖅᑕᐅᓲᖅ 
ᐃᓕᓐᓂᐊᖅᑎᑕᐅᖁᓪᓗᒋᑦ ᒪᒃᑯᒃᑐᑦ ᓄᓇᕗᒻᒥᐅᑦ ᐱᔪᓐᓇᐅᑎᖏᑕ 
ᒥᒃᓵᓄᑦ ᐊᒻᒪᓗ ᑲᔪᖏᖅᓴᖅᑕᐅᓪᓗᑎᑦ ᓇᒻᒥᓂᖅ ᑭᒡᒐᖅᑐᐃᓗᑎᑦ 
ᐊᔭᐅᕆᒋᐊᖃᑦᑕᓂᕐᒥᒃ ᐊᔪᕈᓐᓃᕐᓗᑎᑦ. ᐃᓱᓕᑦᑎᓐᓇᒥ 2018-2019 
ᑮᓇᐅᔭᓕᕆᓐᓇᑉ ᐊᕐᕌᒍᖓ, 610 ᐃᓕᓐᓂᐊᖅᑏᑦ 13-ᓂᒃ ᓄᓇᕗᑦ 
ᓄᓇᓕᖏᖕᓂ ᐃᓕᓐᓂᐊᖃᑕᐅᓚᐅᖅᓯᒪᔪᑦ. 

ᓯᓚ ᓂᒡᓚᓱᒃᑐᖅ: ᐃᒡᓗ ᐱᙳᐊᒐᒃᓴᖅ
ᐱᐅᔪᓂᒃ ᐅᖃᐅᔾᔭᐅᖃᑦᑕᖅᑎᓪᓗᑕ ᐃᓕᓐᓂᐊᖃᑕᐅᖃᑦᑕᓚᐅᖅᑐᓂᑦ 
ᐊᒻᒪᓗ ᐃᓕᓴᐃᔨᓂᒃ, ᓄᑕᖅᑲᓄᑦ ᒪᒃᑯᒃᑐᓄᓪᓗ ᑭᒡᒐᖅᑐᐃᔨᑉ ᐊᓪᓚᕝᕕᐊ  
ᐋᖅᑭᒃᓱᐃᓯᒪᕗᖅ ᓱᕈᓰᑦ ᐱᔪᓐᓇᐅᑎᖏᖕᓅᖓᔪᓂᒃ ᖃᓄᐃᓕᐅᒐᒃᓴᓂᒃ 
ᒥᑭᔫᑕᐅᓂᖅᐹᓃᑦᑐᓄᑦ ᐃᓕᓐᓂᐊᕐᕕᓂ. ᓯᓚ ᓂᒡᓚᓱᒃᑐᖅ: ᐃᒡᓗ 
ᐱᙳᐊᒐᒃᓴᖅ, ᖃᓄᐃᓕᐅᕈᑎᒋᔭᒃᓴᐅᑦᑎᐊᓛᖑᕗᖅ ᐃᓕᓐᓂᐊᖅᑎᓄᑦ 
ᖁᑦᑎᓐᓂᓖᑦ ᐱᖓᓱᓂᑦ ᑎᑭᑦᑐᒍ ᐱᖓᓲᔪᖅᑐᓄᑦ. ᖃᓄᐃᓕᐅᕈᑎᐅᔪᖅ 

ᐱᒋᐊᕈᑎᓂᒃ ᕿᐅᔪᒻᒪᕆᐊᓗᖕᒥᒃ ᐆᓕᓕᖅᑐᒥᒃ ᓯᓚᒥ ᐃᒡᓗᕕᒐᕐᒦᑦᑐᖅ. 
ᐊᔾᔨᓕᐅᖅᑕᐅᓯᒪᔪᑦ ᐋᖅᑭᒃᑕᐅᔭᕇᕋᒥᒃ, ᓯᓚ ᐅᖅᑰᓯᕗᖅ ᐃᒡᓗᕕᒐᖓ 
ᐱᔭᕇᕋᒥᒃ. ᑲᔪᓯᓂᐊᖅᑐᒍᑦ ᑖᒃᑯᐊ ᐊᑐᕐᓗᒋᑦ ᐃᑲᔫᑏᑦᓯᕗᓂᒃᓴᒥ 
ᓄᓇᓕᖕᓄᑦ ᓂᐅᕐᕈᖃᑦᑕᑎᓪᓗᑕ.

ᐃᑭᐊᖅᑭᕕᒃ
ᓄᑕᖅᑲᓄᑦ ᒪᒃᑯᒃᑐᓄᓪᓗ ᑭᒡᒐᖅᑐᐃᔨᑉ ᐊᓪᓚᕝᕕᐊ ᐊᑐᓲᖅ 
ᐃᑭᐊᖅᑭᕕᖓᓂᑦ ᑲᑐᔾᔨᓗᑎᑦ ᑐᑭᓯᒋᐊᕈᑎᖏᖕᓂᒃ ᑖᒃᑯᓄᖓ 
ᐊᒥᓱᓄᑦ ᐊᑦᑐᕐᓂᖃᕐᕕᒋᓲᑦᑎᓐᓄᑦ. ᐃᑭᐊᖅᑭᕕᒃ (www.rcynu.ca) 
ᑐᑭᓯᒋᐊᖅᑎᑦᑎᓲᖑᒐᓗᐊᖅᑎᓪᓗᒍ ᐊᔾᔨᒌᙱᑦᑐᓂᒃ ᐱᓕᕆᐊᕆᓲᑦᑎᓐᓂᒃ, 
ᐆᑦᑑᑎᖃᐅᕐᒥᔪᖅ ᖃᓄᖅ ᓄᑕᖅᑲᓄᑦ ᒪᒃᑯᒃᑐᓄᓪᓗ ᑭᒡᒐᖅᑐᐃᔨᑉ 
ᐊᓪᓚᕝᕕᐊᑕ ᐃᖅᑲᓇᐃᔭᖅᑎᖏᑦ ᐃᑲᔪᕈᓐᓇᕐᒪᖔᑕ ᒪᒃᑯᒃᑐᓂᒃ ᐊᒻᒪᓗ 
ᐃᓚᖏᖕᓂᒃ. ᐃᑭᐊᖅᑭᕕᑦᑎᓐᓂ ᓇᓂᓯᓂᐊᖅᑐᑎᑦ ᑐᑭᓯᒋᐊᕈᑎᓂᑦ 
ᓄᓇᓕᖕᓄᑦ ᓂᐅᕐᕈᕕᒋᓯᒪᕋᑖᖅᑕᑎᓐᓄᑦ ᐊᒻᒪᓗ ᑕᒪᐃᓐᓂ ᐊᓪᓚᕕᑦᑕ 
ᓴᖅᑭᑎᒃᓯᒪᔭᖏᑦ, ᑐᓴᒐᒃᓴᑦ ᐱᕙᓪᓕᐊᔪᑦ, ᐊᒻᒪᓗ ᐅᓂᒃᑳᑦ.

ᐃᑭᐊᖅᑭᕕᒻᒥ ᑐᑭᓯᒋᐊᕈᑏᑦ ᓄᐊᑕᒥᓃᑦ ᐄᐳᕈᓪ 1, 2018, ᑎᑭᑦᑐᒍ 
ᒫᑦᓯ 31, 2019, ᑕᑯᒃᓴᐅᑎᑦᑎᓯᒪᕗᑦ ᐃᑭᐊᖅᑭᕕᑎᒍᑦ ᐊᑐᖅᑕᒥᓂᐅᒻᒪᑕ 
ᓄᓇᕗᒻᒥᐅᑕᓄᑦ ᐅᕙᙵᑦ 48% 2017-2018−ᖑᑎᓪᓗᒍ ᑎᑭᑦᑐᒍ 53% 
ᑕᒫᓂ ᑮᓇᐅᔭᓕᕆᓐᓇᑉ ᐊᕐᕌᒍᐊᓂ.

ᐅᖄᓚᐅᑎᕋᓛᖅᑎᒍᑦ ᑎᑎᕋᕐᓂᖅ
ᐃᓕᓴᖅᓯᓯᒪᓪᓗᑕ ᐊᒥᓱᑦ ᒪᒃᑯᒃᑐᑦ ᐅᖃᖃᑎᒌᒍᒪᓲᖑᖕᒪᑕ 
ᐅᖄᓚᐅᑎᕋᓛᖅᑎᒍᑦ ᑎᑎᕋᕐᓗᑎᑦ, ᐊᒻᒪᓗ ᐱᓕᕆᐊᖃᕈᒪᓕᖅᑎᑕᐅᓪᓗᑎᑦ 
ᑲᔪᓯᓂᖃᑦᑎᐊᖅᓯᒪᔪᒥᒃ ᓴᖅᑭᖅᑎᑕᐅᓂᖏᑦ ᓱᕈᓰᑦ ᐃᑲᔪᖅᑕᐅᕝᕕᖓ 
ᐅᖄᓚᐅᑎᕋᓛᒃᑯᑦ ᓇᕿᑦᑕᕐᓗᓂ ᐱᔨᑦᑎᕋᕈᑎ ᓄᓇᕗᒻᒥ, ᓄᑕᖅᑲᓄᑦ 
ᒪᒃᑯᒃᑐᓄᓪᓗ ᑭᒡᒐᖅᑐᐃᔨᑉ ᐊᓪᓚᕝᕕᐊ ᐱᓕᕆᐊᖃᓕᓚᐅᖅᑐᑦ 
ᐊᔭᐅᕆᓂᕐᒧᑦ ᐱᔨᑦᑎᕋᕈᑎᕗᑦ ᐊᑐᐃᓐᓇᐅᒪᓗᑎᑦ ᐅᖄᓚᐅᑎᕋᓛᖅᑎᒍᑦ 
ᑎᑎᕋᕐᕕᐅᔪᓐᓇᕐᓗᑕ. ᐊᓪᓚᕝᕕᕗᑦ ᖃᐅᔨᒪᓇᖅᑐᑦ ᐊᓯᖏᖕᓂᒃ ᒐᕙᒪᐅᔪᑦ 
ᖃᐅᔨᓴᖅᑕᐅᓪᓗᑎᑦ ᑲᓇᑕᒥ ᓱᕈᓰᑦ ᐱᔪᓐᓇᐅᑎᖏᖕᓂᒃ ᑭᒡᒐᖅᑐᐃᔩᑦ  

ᑕᒪᐃᓐᓂ ᒪᒃᑯᒃᑐᑦ ᐱᔪᓐᓇᐅᑎᓖᑦ ᐸᖅᑭᔭᐅᑦᑎᐊᕆᐊᖃᖅᑐᑎᑦ ᐊᒻᒪᓗ ᓴᐳᔾᔭᐅᓗᑎᑦ ᑎᒍᐊᖅᑕᒥᓂᐅᒍᑎᑦ ᐅᕝᕙᓘᓐᓃᑦ 
ᐃᓄᓕᕆᔨᒃᑯᑎᒍᑦ ᐱᓯᒪᔭᐅᑎᑕᐅᒍᑎᑦ. 

ᐅᑦᑲᓕᒫᕐᕕᒃ 21: ᓄᓇᕐᔪᐊᕐᒥ ᓄᓇᓕᕐᔪᐊᑦ ᑲᑎᒪᓂᖏᑦ ᓱᕈᓰᑦ ᐱᔪᓐᓇᐅᑎᖏᓐᓄᑦ

T ᓵᓐᑎ ᑲᓛᓯ ᐊᓃᖅᑐᑎᑦ ᐊᖅᑯᑎᒃᑰᖅᑐᑦ

ᑕᒫᓂ ᐊᕐᕌᒍᒥ ᓄᑕᖅᑲᓄᑦ ᒪᒃᑯᒃᑐᓄᓪᓗ ᑭᒡᒐᖅᑐᐃᔨᑉ 
ᐊᓪᓚᕝᕕᐊᑕ ᐃᖅᑲᓇᐃᔭᖅᑎᖏᑦ ᐃᓚᐅᖃᑕᐅᓚᐅᖅᑐᑦ ᐃᖃᓗᐃᑦ 
ᓄᓇᓕᐸᐅᔭᒃᑯᖏᑦ ᓵᓐᑎ ᑲᓛᓯ ᐊᓃᖅᑐᑎᑦ ᐊᖅᑯᑎᒃᑰᖅᑐᖃᖅᑎᓪᓗᒍ, 
ᑐᓂᐅᖅᑲᐃᓪᓗᑎᑦ ᐊᔾᔨᖏᖕᓂᒃ ᒨᓯᓯ ᐅᕐᑲᐅᓯᕐᑲᕐᒃᐳᕐᒃ ᐱᔾᔪᑎᒥᓂᒃ 
ᐊᒻᒪᓗ ᖁᕕᐊᓱᕝᕕᓯᐅᑎᓂᒃ ᐅᖁᒻᒥᐊᒐᕐᓂᒃ ᑐᓂᐅᖅᑲᐃᓪᓗᑎᑦ.

ᐊᔾᔨᓕᐅᖅᓯᔪᒥᓂᖅ: ᓵᓐᑐᕋ ᐅᒥᒃ



ᐊᓪᓚᕝᕕᖏᖕᓂᒃ ᐊᒻᒪᓗ ᐊᕐᓇᐅᖃᑕᒥᓂᒃ ᐊᖑᑕᐅᖃᑎᒥᓂᓪᓘᓐᓃᑦ 
ᐊᐃᑉᐸᖃᕈᒪᓲᑦ ᒪᒃᑯᒃᑐᑦ ᐅᖄᓚᐅᑎᖓ ᐃᓕᓐᓂᐊᕈᒪᓪᓗᑕ 
ᐅᖄᓚᐅᑎᕋᓛᖅᑎᒍᑦ ᓇᕿᑦᑕᕐᓗᓂ ᐅᖃᖃᑎᒋᖕᓂᕐᒥᒃ. ᐃᓱᓕᑦᑎᓐᓇᒥ 
2018-19 ᓄᑕᖅᑲᓄᑦ ᒪᒃᑯᒃᑐᓄᓪᓗ ᑭᒡᒐᖅᑐᐃᔨᑉ ᐊᓪᓚᕝᕕᐊ ᓂᕈᐊᓚᐅᖅᑐᑦ 
ᑲᒻᐸᓂᒥᒃ ᐃᑲᔪᖅᑐᐃᓂᖃᕋᔭᖅᑐᒥᒃ ᑕᔅᓱᒥᖓ ᐅᖄᓚᐅᑎᕋᓛᖅᑎᒍᑦ 
ᑎᑎᕋᕐᕕᒃᓴᒥᒃ ᐱᔨᑦᑎᕋᕈᑎᑖᕐᓗᑕ ᐊᒻᒪᓗ ᐅᖄᓚᐅᑎᕋᓛᒃᑯᑦ 
ᑎᑎᕋᕐᕕᐅᔪᓐᓇᕐᓗᓂ ᐊᑭᖃᙱᑦᑐᖅ ᐅᖄᓚᐅᑎᕗᑦ. ᐊᓪᓚᕝᕕᐅᔪᖅ ᓂᕆᐅᑉᐳᑦ 
ᓄᓇᕗᒻᒥᐅᑕᑦ ᓄᑖᖅᑎᒍᑦ ᑲᓱᕐᕕᒋᔪᓐᓇᕐᓂᐊᓕᕐᒪᑎᒍᑦ 2019-2020−ᒥ.

ᐃᓅᖃᑎᖃᑦᑎᐊᓕᕐᓂᖅ 
ᐅᐱᕐᖔᒥ 2018−ᖑᑎᓪᓗᒍ, ᓄᑕᖅᑲᓄᑦ ᒪᒃᑯᒃᑐᓄᓪᓗ ᑭᒡᒐᖅᑐᐃᔨᑉ 
ᐊᓪᓚᕝᕕᐊ ᐊᑎᓕᐅᓚᐅᖅᓯᒪᔪᑦ ᐃᓕᖅᑯᓯᖃᖃᑎᒌᖕᓂᕆᓂᐊᖅᑕᖏᖕᓂᒃ 
ᐃᓕᓐᓂᐊᕐᓂᓕᕆᔨᒃᑯᓪᓗ, ᐃᓅᓯᓕᕆᔨᒃᑯᑦ, ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ, 
ᐊᒻᒪᓗ ᒪᓕᒐᓕᕆᔨᒃᑯᑦ. ᑕᒪᒃᑯᐊ ᐃᓕᖅᑯᓯᕆᔭᐅᖃᑦᑕᓂᐊᖅᑐᑦ 
ᑐᑭᒧᐊᑦᑎᑦᑎᓂᐊᖅᑐᑎᑦ ᐃᖅᑲᓇᐃᔭᖃᑎᒌᖕᓂᑦᑎᓐᓂᒃ ᓄᑕᖅᑲᓄᑦ 
ᒪᒃᑯᒃᑐᓄᓪᓗ ᑭᒡᒐᖅᑐᐃᔨᑉ ᐊᓪᓚᕝᕕᐊ ᐊᒻᒪᓗ ᐊᑐᓂ ᐱᓕᕆᕝᕕᐅᔪᑦ. 
ᐱᖃᓯᐅᔾᔨᔪᑦ ᑐᑭᓯᒋᐊᕈᑎᓂᒃ ᐅᑯᓄᖓ:

	 T	 ᓄᑕᖅᑲᓄᑦ ᒪᒃᑯᒃᑐᓄᓪᓗ ᑭᒡᒐᖅᑐᐃᔨᑉ ᐱᖁᔭᖓ;

	 T	 ᓄᑕᖅᑲᓄᑦ ᒪᒃᑯᒃᑐᓄᓪᓗ ᑭᒡᒐᖅᑐᐃᔨᑉ ᐊᓪᓚᕝᕕᐊᑕ ᐱᔪᓐᓇᐅᑎᖓ 	
		  ᑐᑭᓯᒋᐊᕈᓐᓇᕐᓗᓂ ᐊᒻᒪᓗ ᖃᓄᖅ ᑐᒃᓯᕋᕈᓐᓇᕐᒪᖔᑦ ᐊᒻᒪᓗ 		
		  ᑐᓂᔭᐅᔪᓐᓇᕐᒪᖔᑦ;

	 T	 ᖃᓄᖅ ᓄᑕᖅᑲᓄᑦ ᒪᒃᑯᒃᑐᓄᓪᓗ ᑭᒡᒐᖅᑐᐃᔨᑉ ᐊᓪᓚᕝᕕᐊ 		
		  ᑭᒡᒐᖅᑐᐃᓗᑎᑦ ᐱᓕᕆᐊᖃᕋᔭᕐᒪᖔᕐᒥᒃ, ᐱᖃᓯᐅᑎᓪᓗᒍ  
		  ᐊᑐᓂ ᐃᓚᐅᖃᑕᐅᔪᑦ ᑲᒪᒋᒋᖓᓕᖏᑦ, ᐊᒻᒪᓗ 

	 T	 ᐱᔾᔪᑎᖓ ᐊᒻᒪᓗ ᖃᑦᑎᐊᖅᑎᖅ ᓯᕗᓂᐊᒍᑦ 			 
		  ᑲᑎᒪᖃᑎᒌᖃᑦᑕᓂᐊᕐᒪᖔᑕ ᓄᑕᖅᑲᓄᑦ ᒪᒃᑯᒃᑐᓄᓪᓗ 		
		  ᑭᒡᒐᖅᑐᐃᔨᑉ ᐊᓪᓚᕝᕕᐊ ᐊᒻᒪᓗ ᐱᓕᕆᕝᕕᐅᔪᖅ 			 
		  ᑲᑎᒪᖃᑎᒋᔭᐅᖃᑦᑕᕆᐊᓕᒃ.

ᐃᓕᖅᑯᓯᕆᔭᐅᖃᑦᑕᓂᐊᖅᑐᑦ ᑕᒪᒃᑯᐊ ᐋᖅᑭᓱᖅᓯᒪᓂᖏᑦ 
ᖃᐅᔨᒪᑦᑎᐊᑎᑦᑎᒍᑕᐅᓂᐊᖅᑐᑦ ᑐᑭᓯᐅᒪᑦᑎᐊᕋᔭᕋᑦᑕ ᖃᓄᖅ 
ᐃᖅᑲᓇᐃᔭᖃᑎᒌᖃᑦᑕᓂᐊᕐᒪᖔᑦᑕ ᐱᐅᓛᕐᓂᒃ ᓴᖅᑭᑎᑦᑎᒍᓐᓇᖁᓪᓗᑕ 
ᓄᓇᕗᒻᒥᐅᑦ ᒪᒃᑯᒃᑐᖏᖕᓄᑦ.

ᓄᑕᖅᑲᓄᑦ ᒪᒃᑯᒃᑐᓄᓪᓗ ᑭᒡᒐᖅᑐᐃᔨᑉ ᐊᓪᓚᕝᕕᐊ ᓯᕗᓂᐊᒍᑦ 
ᑲᑎᒪᖃᑎᖃᓚᐅᖅᑐᑦ ᐊᑐᓂ ᑎᓴᒪᐅᔪᑦ ᓱᕈᓯᕐᓂᒃ ᒪᒃᑯᒃᑐᓂᓪᓗ 
ᐱᔨᑦᑎᕋᖅᑎᐅᔪᑦ ᐱᓕᕆᕝᕕᖏᖕᓂᒃ (ᐃᓕᓐᓂᐊᕐᓂᓕᕆᓂᖅ, ᐃᓅᓯᓕᕆᔨᒃᑯᑦ, 
ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ, ᐊᒻᒪᓗ ᒪᓕᒐᓕᕆᔨᒃᑯᑦ) ᐅᐱᕐᖔᖑᑎᓪᓗᒍ 
ᐊᒻᒪᓗ ᐅᑭᐊᒃᓵᖓᓂ 2018-19, ᑕᒪᐃᓐᓂ ᑎᓴᒪᐅᔪᖅᑐᑦ ᐊᒥᓲᑎᒋᔪᓂᒃ 
ᑲᑎᒪᖃᑎᒌᒃᑐᑎᑦ. ᐊᒻᒪᓗᒃᑲᓐᓂᖅ ᑲᑐᔾᔭᐅᕝᕕᐅᖃᑦᑕᓂᐊᖅᑐᑦ ᐱᓕᕆᕝᕕᐅᔪᑦ 
ᑲᒪᒋᔭᑦ ᑭᒡᓕᓯᓂᐊᖅᑕᐅᓯᒪᓂᖏᑦ, ᓄᑕᖅᑲᓄᑦ ᒪᒃᑯᒃᑐᓄᓪᓗ ᑭᒡᒐᖅᑐᐃᔨᑉ 
ᐊᓪᓚᕝᕕᐊ ᑲᑎᒪᓂᖃᖅᑎᓪᓗᒋᑦ ᐅᖃᐅᓯᖃᓚᐅᖅᑐᑦ ᑎᑎᕋᕆᐊᙵᖅᓯᒪᔪᓂᒃ 
ᐊᑐᓕᖁᔭᐅᓯᒪᔪᑦ ᐊᐅᓚᔾᔪᓰᑦ ᐊᑦᑐᐃᓂᖃᑲᒻᒪᓲᖑᓂᖏᑕ 
ᕿᒥᕐᕈᔭᐅᓂᖏᖕᓂᒃ ᐃᓱᒪᒃᑯᑦ ᐋᓐᓂᐊᖅᑕᐃᓕᒪᓂᕐᒧᑦ ᐱᔨᑦᑎᕋᓲᑦ 
ᓱᕈᓯᕐᓄᑦ ᒪᒃᑯᒃᑐᓄᓪᓗ ᓄᓇᕗᒻᒥ, ᐊᒻᒪᓗ ᐊᔾᔨᒌᑦᑐᓂᒃ 
ᐅᖃᖃᑎᖃᑐᐃᓐᓇᖅᑐᑎᑦ ᐊᑲᐅᙱᓕᐅᕈᑎᖃᓲᑦ ᐊᑦᑐᐃᓂᖃᑲᒻᒪᓕᖅᑐᑎᑦ 
ᐱᔾᔪᑎᓂᒃ. (ᑕᑯᓂᐊᕐᓗᒋᑦ ᒪᑉᐱᒐᑦ 23-27 ᑕᕝᕙᓂ ᐅᓂᒃᑳᕐᒥ 
ᓇᓗᓇᐃᔭᖅᓯᒪᓂᖏᑦ ᐅᖃᓕᒫᒃᑲᓐᓂᖁᓪᓗᒋᑦ). ᑕᒪᐃᓐᓂᓕᒫᖅ ᓯᕗᓂᐊᒍᑦ 
ᑲᑎᒪᖃᑎᒌᖕᓂᑎᓐᓂᒃ, ᓄᑕᖅᑲᓄᑦ ᒪᒃᑯᒃᑐᓄᓪᓗ ᑭᒡᒐᖅᑐᐃᔨᑉ ᐊᓪᓚᕝᕕᐊ 
ᑐᒃᓯᕋᖃᑦᑕᓲᑦ ᑐᓴᕆᐊᕈᒪᓪᓗᑎᑦ ᐊᑐᓂ ᐱᓕᕆᕝᕕᑉ ᐱᓕᕆᐊᖏᖕᓂᒃ 
ᐱᐅᓯᑎᑕᐅᖁᓪᓗᒋᑦ ᐱᔨᑦᑎᕋᕈᑏᑦ ᐋᖅᑭᓱᑦᑎᐊᖅᓯᒪᓂᐊᕐᒪᑕ. ᐊᒻᒪᓗᒃᑲᓐᓂᖅ, 
ᑲᑎᒪᖃᑎᒋᓚᐅᖅᑐᒋᑦ ᐊᑐᓂ ᐱᓕᕆᕝᕖᑦ ᖃᐅᔨᓚᐅᕐᒥᔪᒍᑦ ᓄᓇᕗᑦ 
ᒐᕙᒪᖏᑦ ᖃᐅᔨᔭᒃᓴᐅᔪᓂᒃ ᐱᕙᓪᓕᐊᓂᖃᙱᑦᑐᑦ ᑲᒪᒋᔭᖃᕐᓗᑎᑦ 
ᓈᒻᒪᙱᑦᑐᓂᒃ ᐱᔨᑦᑎᕋᕈᑏᑦ ᐋᖅᑭᓱᖅᓯᒪᓂᖏᖕᓂᒃ.

ᒪᒃᑯᒃᑐᑦ ᐊᓯᔾᔩᓲᑦ
      

ᐃᒥᒐᐅᑎᒥᓃᑦ ᓄᓇᓕᖕᓂ 
ᐱᓕᕆᐊᕈᖅᑎᑕᐅᓯᒪᓂᖏᑦ

ᐊᑐᓕᖅᑭᒃᑕᐅᓛᕐᓂᖏᓐᓄᑦ ᐱᓕᕆᐊᓕᐅᓚᐅᖅᓯᒪᕗᒍᑦ 
ᐊᓯᔾᔨᐸᓪᓕᐊᓪᓗᓂᓗ ᐱᓕᕆᐊᕆᔪᒥᓇᖅᑑᓕᖅᑐᓂ 

ᒪᒃᑯᒃᑐᑦ−ᐃᑲᔪᖅᑐᑦ−ᒪᒃᑯᒃᑐᓂᒃ ᐱᓕᕆᐊᖑᓕᖅᑐᓂ.

2017−ᖑᑎᓪᓗᒍ, ᑎᓃᔅ ᓇᐅᔪᖅ 
ᐊᑐᓕᖅᑭᒃᑕᐅᓛᕐᓂᖏᓐᓄᑦ ᐱᓕᕆᐊᓕᐅᓚᐅᖅᓯᒪᕗᖅ 

ᐸᖕᓂᖅᑑᒥ. ᐱᓪᓗᓂ $1,500−ᓂᒃ ᐊᑐᓂ 
ᐅᒥᐊᕐᔪᐊᒃᑯᑦ ᐅᓯᔭᐅᓲᑦ ᓯᕐᓗᐊᓂᒃ ᑕᑕᑎᕆᔭᕋᐃᒻᒪᑦ 

ᐃᒥᒐᐅᑎᒥᓂᕐᓂᒃ ᑲᓇᑕᑉ ᓂᒋᐊᓂ, ᐊᐅᓚᓂᖃᑦᑎᐊᖅᑐᒥᒃ 
ᖃᐅᔨᓇᓱᐊᓕᕐᒥᔪᖅ ᑮᓇᐅᔾᔭᒃᓴᔭᒥᓂᖏᑦ ᑖᔅᓱᒪᙵᑦ 

ᐱᓕᕆᐊᕐᒦᒃ ᐅᑎᖅᑎᓪᓗᓂᒋᑦ ᓄᓇᓕᖓᓄᑦ.

ᐊᕐᕌᒎᓚᐅᖅᑐᒥ, ᑎᓃᔅ, ᐊᑐᖅᓯᒪᓕᖅᑐᖅ 
ᑖᒃᑯᓂᖓ ᑮᓇᐅᔭᓂᒃ ᐃᑲᔪᖅᑐᐃᓪᓗᓂ ᓄᓇᓕᖕᓂ 

ᓂᕆᕕᔾᔪᐊᖅᑐᓄᑦ, ᒪᒃᑯᒃᑐᓄᑦ ᒧᒥᖅᑎᑕᐅᓂᖏᑦ, ᐊᒻᒪᓗ 
ᐊᓐᓂᑭᑦᑐᐊᕐᔪᑦᑎᑕᐅᓪᓗᑎᑦ ᒪᒃᑯᒃᑐᑦ. ᐊᐅᔭᒃᑯᑦ, ᑎᓃᔅ 
ᐸᕐᓇᓯᒪᕗᖅ ᓯᓚᒥ ᖃᓄᐃᓕᐅᕈᓘᔭᖅᑎᑦᑎᓛᕐᓂᖓᓂᒃ, 

ᓲᕐᓗᒃ ᐊᓇᐅᔪᑦ, ᐊᕿᔪᑦ, ᕚᓕᕚ, ᐊᒻᒪᓗ ᕚᓯᑭᕝᕚ, 
ᓲᖃᐃᒻᒪᑦ, “ᓱᔭᒃᓴᖅᑕᖃᓗᐊᕌᓗᙱᒻᒪᑦ ᐊᐅᔭᐅᑎᓪᓗᒍ 

ᓱᕈᓯᕐᓄᑦ ᒪᒃᑯᒃᑐᓄᓪᓗ.”

ᑕᑯᓚᐅᖅᑎᓪᓗᒋᑦ ᐊᒥᓱᑦ ᑎᓃᔅ ᐱᒋᐊᖅᑎᑕᒥᓂᖓᓂᒃ, 
ᐊᒥᓱᑦ ᒪᒃᑯᒃᑐᑦ ᐱᓕᕆᐊᖃᖃᑕᐅᔪᒪᓕᓚᐅᖅᑐᑦ. 
ᐅᓪᓗᒥᐅᔪᖅ ᐊᒪᕈᖅ ᑲᑐᔾᔨᖃᑎᒌᖏᑦ 20−ᐅᕗᑦ 
ᒪᒃᑯᒃᑑᓪᓗᑎᑦ ᓴᙱᔪᑦ, ᐃᖅᑲᓇᐃᔮᓖᑦ ᑎᓴᒪᓂᑦ 
ᐅᒥᐊᕐᔪᐊᒃᑯᑦ ᐅᓯᔭᐅᓲᑦ ᓯᕐᓗᐊᓂᒃ ᑕᑕᑎᕆᔪᑦ 

ᐃᒥᒐᐅᑎᒥᓂᕐᓂᒃ, ᐊᒻᒪᓗ ᖃᓄᖅᑑᐸᓪᓕᐊᓪᓗᑎᑦ ᓱᓕ 
ᑮᓇᐅᔭᓕᐊᖏᑦ ᖃᓄᖅ ᐊᑐᖅᑕᐅᖔᕈᓐᓇᕋᔭᕐᒪᖔᕐᒥᒃ 

ᓄᓇᓕᖓᓄᑦ. 

ᐱᓕᕆᑦᑎᐊᑐᐃᓐᓇᕆᑦ ᑎᓃᔅ ᐊᒻᒪᓗ ᐊᒪᕈᐃᑦ 
ᑲᑐᔾᔨᖃᑎᒌᖏᑦ. ᐅᑕᖅᑭᒍᓐᓇᙱᓚᒍᑦ 

ᖃᓄᐃᓕᐅᕐᓂᐊᓕᕐᒥᒻᒪᖔᔅᓯ!

ᐊᒪᕈᐃᑦ ᑲᑐᔾᔨᖃᑎᒌᖏᑦ.



ᐅᓂᒃᑳᓯ, ᓂᐱᓯ ᓵᓚᒃᓴᕋᓲᑕᐅᔪᑦ
ᑕᒫᓂ ᐊᕐᕌᒍᒥ, ᓄᑕᖅᑲᓄᑦ ᒪᒃᑯᒃᑐᓄᓪᓗ 
ᑭᒡᒐᖅᑐᐃᔨᑉ ᐊᓪᓚᕝᕕᐊ ᑎᓴᒪᖓᖕᓂ ᐊᕐᕌᒍᒥ 
ᐅᓂᒃᑳᑦ, ᓂᐲᑦ ᐊᑭᑦᑐᕋᐅᑎᑎᑦᑎᓚᐅᖅᑐᑦ 
ᑐᙵᕕᖃᖅᑐᑎᑦ ᓱᕈᓯᑉ ᐱᔪᓐᓇᐅᑎᖏᑦ 
ᐃᓕᓐᓂᐊᖅᑎᑕᐅᓗᑎᑦ − ᐅᑦᑲᓕᒫᕐᕕᒃ 28-29 
ᓄᓇᕐᔪᐊᕐᒥ ᓄᓇᓕᕐᔪᐊᑦ ᑲᑎᒪᓂᖏᑦ ᓱᕈᓰᑦ 
ᐱᔪᓐᓇᐅᑎᖏᖕᓄᑦ.

ᐅᖓᑖᓃᑦᑐᑦ 150 ᒪᒃᑯᒃᑐᑦ ᓄᓇᕗᒻᒥᐅᑦ 11-ᓂᒃ 
ᐃᓕᓐᓂᐊᕐᕕᓃᙶᖅᑐᑎᑦ ᐱᖃᑕᐅᓚᐅᖅᑐᑦ 
2018−2019−ᒥ ᐊᑭᑦᑐᕋᐅᑎᓂᕐᒥ. ᕿᒥᕐᕈᔩᑦ 
ᑲᑎᒪᔨᖏᑦ ᓄᑕᖅᑲᓄᑦ ᒪᒃᑯᒃᑐᓄᓪᓗ ᑭᒡᒐᖅᑐᐃᔨᑉ 
ᐊᓪᓚᕝᕕᐊᓃᙶᖅᑐᑦ ᕿᒥᕐᕈᓚᐅᖅᑐᑦ 
ᐊᑐᓂ ᑐᓂᔭᐅᓯᒪᔪᑦ ᖃᓄᖅᑑᖅᓯᒪᓂᖏᖕᓄᑦ, 
ᐱᓪᓚᑦᑖᖑᓂᖏᖕᓄᑦ, ᐊᒻᒪᓗ ᐱᑦᑎᐊᖅᓯᒪᓂᖏᖕᓄᑦ. 
ᖁᔭᓐᓇᒦᖅᑕᐃᓐᓇᕆᕙᕗᑦ ᑕᒪᐃᓐᓂ ᐃᓕᓐᓂᐊᕐᕕᒻᒥ 
ᐃᓕᓐᓂᐊᖅᑏᑦ ᐱᓇᓱᐊᓚᐅᕐᓂᖏᖕᓄᑦ ᐊᒻᒪᓗ 
ᐅᐃᒋᕙᑦᑎᒋᑦ ᑕᒫᓂ ᐊᕐᕌᒍᒥ ᓵᓚᒃᓴᓚᐅᖅᑐᑦ!

ᐸᐃᕆᕖᑦ ᐊᖅᑯᑎᒃᑯᑦ ᐃᖏᕐᕋᓂᖏᑦ 
ᑕᒫᓂ ᐊᕐᕌᒍᒥ, ᐃᖃᓗᖕᓂ ᐸᐃᕆᕖᑦ ᐋᖅᑭᒃᓱᐃᓚᐅᖅᑐᑦ 
ᐃᓕᓐᓂᐊᕐᕕᑉ ᕙᓯᖏᑦ ᐊᖅᑯᑎᒃᑰᖅᑎᑕᐅᓪᓗᑎᑦ ᓱᕈᓰᑦ, ᐸᐃᕆᕕᖕᒥ 
ᐃᖅᑲᓇᐃᔭᖅᑏᑦ, ᐊᒻᒪᓗ ᓄᑕᖅᑲᓄᑦ ᒪᒃᑯᒃᑐᓄᓪᓗ ᑭᒡᒐᖅᑐᐃᔨᑉ 
ᐊᓪᓚᕝᕕᐊᑕ ᐃᖅᑲᓇᐃᔭᖅᑎᖏᑦ ᐃᑭᒪᔪᒥᓂᐅᓪᓗᑎᑦ ᐱᖓᓱᓂᑦ 
ᐃᓕᓐᓂᐊᕐᕖᑦ ᕙᓯᖏᖕᓂᑦ, ᐱᐅᓯᑎᑕᐅᒋᐊᖅᓯᒪᓪᓗᑎᑦ ᐊᒥᐊᓕᖕᓂᒃ 
ᐊᒻᒪᓗ ᓄᑕᖅᑲᓄᑦ ᒪᒃᑯᒃᑐᓄᓪᓗ ᑭᒡᒐᖅᑐᐃᔨᑉ ᐊᓪᓚᕝᕕᐊ ᑲᓇᑕᒥ 
ᐸᐃᕆᕕᖓᑕ ᓇᓗᓇᐃᒃᑯᑕᖓ ᓂᕕᙵᖅᑕᐅᓪᓗᓂ, ᑕᑯᒃᓴᐅᑎᑦᑎᓪᓗᑎᑦ 
ᐃᑲᔪᖅᑐᐃᓂᖏᖕᓂᒃ ᓱᕈᓯᕐᓄᑦ ᒪᒃᑯᒃᑐᓄᓪᓗ ᐱᔪᓐᓇᐅᑎᖏᖕᓂᒃ.

ᐅᓪᓗᕈᕐᒥᑕᕐᓇᑐᖅᑐᑦ ᐃᓄᒃᓱᒃ ᐃᓕᓐᓂᐊᕐᕕᐊᓗᒻᒥ
ᓄᑕᖅᑲᓄᑦ ᒪᒃᑯᒃᑐᓄᓪᓗ ᑭᒡᒐᖅᑐᐃᔨᑉ ᐊᓪᓚᕝᕕᐊᑕ ᐃᖅᑲᓇᐃᔭᖅᑎᖏᑦ 
ᐊᑭᓖᓚᐅᖅᓯᒪᔪᑦ ᐅᐸᓗᖓᐃᔭᐃᓪᓗᑎᓪᓗ ᐊᔾᔨᐅᙱᑦᑐᒥᒃ ᑲᓇᑕᒥ 
ᓱᕈᓰᑦ ᐅᓪᓗᖓ ᐃᓕᓴᕆᔭᐅᓂᖓᓂᒃ ᐅᓪᓗᖁᕐᒥᑕᖅᑎᑎᓪᓗᑎᑦ ᐃᓄᒃᓱᒃ 
ᐃᓕᓐᓂᐊᕐᕕᐊᓗᒻᒥ. ᐃᑲᔪᖅᑕᐅᓪᓗᑎᑦ ᓚᐃᔪᓪ ᑯᕉᓂᒃᒧᑦ, ᓂᕿᓕᕆᓂᕐᒧᑦ 
ᐃᓕᓴᐃᔨ, ᐊᒻᒪᓗ ᐃᓕᓐᓂᐊᖅᑎᐅᔪᑦ, ᓂᕆᑎᑦᑎᓚᐅᖅᑐᒍᑦ ᐅᖓᑖᓃᑦᑐᓂᑦ 
100 ᐃᓕᓐᓂᐊᖅᑎᓂᑦ ᐊᒻᒪᓗ ᐃᖅᑲᓇᐃᔭᖅᑎᓂᑦ. ᑐᑭᓯᒋᐊᕈᑎᓕᖕᓂᑦ 
ᓵᖃᓚᐅᕐᒥᔪᒍᑦ ᐃᓕᓐᓂᐊᕐᕕᑉ ᓂᕆᕕᖓᓂ ᑲᔪᖏᖅᓴᖅᑐᒋᑦ 
ᐃᓕᓐᓂᐊᖅᑏᑦ ᐃᓕᑉᐹᓪᓕᕐᓗᑎᑦ ᐱᔪᓐᓇᐅᑎᖏᑕ ᒥᒃᓵᓅᖓᔪᓂᑦ ᐊᒻᒪᓗ 
ᐃᖅᑲᓇᐃᔮᕆᓲᑦᑎᓐᓂ ᐊᓪᓚᕕᑦᑎᓐᓂ.

1a ᐃᓕᓐᓂᐊᖅᑏᑦ ᕋᐃᑦᓱᓪ ᐊᕐᓇᒪᒃᑎᖅ 
ᐃᓕᓐᓂᐊᕐᕕᒃ ᖃᒪᓂ’ᑐᐊᕐᒥ

ᖁᑦᑎᓐᓂᓖᑦ 11 ᐃᓕᓐᓂᐊᖅᑏᑦ ᐹᑦᓵᓕ 
ᖁᑦᑎᓂᖅᐹᖅ ᐃᓕᓐᓂᐊᕐᕕᖓᓂ 
ᓴᓂᑭᓗᐊᕐᒥ

ᖁᑦᑎᓐᓂᓖᑦ 7-9 ᐃᓕᓐᓂᐊᖅᑏᑦ ᕿᑭᖅᑕᖅ 
ᐃᓕᕼᐊᕕᒃ ᖁᑦᑎᓂᖅᐹᒥ ᐃᓕᓐᓂᐊᕐᕕᒃ 
ᐅᖅᓱᖅᑑᒥ

ᑲᓇᑕᒥ ᓱᕈᓯᑉ ᐅᓪᓗᖓ
ᑲᓇᑕᒥ ᓱᕈᓯᑉ ᐅᓪᓗᖓ ᐃᓕᓴᕆᔭᐅᓯᒪᔪᖅ 
ᓄᕖᕝᕙ 20, ᓇᓪᓕᐅᓂᖅᓯᐅᕈᑕᐅᓲᖅ ᐊᕐᕌᒍᑕᒫᑦ 
ᐃᓕᓴᕆᔭᐅᖁᓪᓗᒋᑦ ᑲᓇᑕ ᐊᖏᖅᓯᒪᓂᖓ 
ᓄᓇᕐᔪᐊᕐᒥ ᓄᓇᓕᕐᔪᐊᑦ ᑲᑎᒪᓂᖏᑦ ᓱᕈᓰᑦ 
ᐱᔪᓐᓇᐅᑎᖏᖕᓄᑦ. ᑕᒫᓂ ᐊᕐᕌᖑᒥ, ᓄᑕᖅᑲᓄᑦ 
ᒪᒃᑯᒃᑐᓄᓪᓗ ᑭᒡᒐᖅᑐᐃᔨᑉ ᐊᓪᓚᕝᕕᐊ 
ᓇᓪᓕᐅᓂᖅᓯᐅᓚᐅᖅᑐᖅ ᑲᓇᑕᒥ ᓱᕈᓯᑉ ᐅᓪᓗᖓ 
ᐃᒪᓐᓇᐃᓕᐅᖅᑐᑎᑦ:

ᑕᒪᐃᓐᓂ ᒪᒃᑯᒃᑐᑦ ᐱᔪᓐᓇᐅᑎᓖᑦ ᐊᑐᕐᓗᑎᑦ ᐃᓕᖅᑯᓯᕐᒥᖕᓂᒃ, ᐅᖃᐅᓯᕐᒥᖕᓂᒃ, ᐊᒻᒪᓗ ᐅᑉᐱᕆᔭᒥᓂᒃ.

ᐅᑦᑲᓕᒫᕐᕕᒃ 30: ᓄᓇᕐᔪᐊᕐᒥ ᓄᓇᓕᕐᔪᐊᑦ ᑲᑎᒪᓂᖏᑦ ᓱᕈᓰᑦ ᐱᔪᓐᓇᐅᑎᖏᓐᓄᑦ



ᐅᓂᒃᑳᑦ, ᑲᑎᒪᖃᑎᖃᓪᓗᐊᕐᓂᕗᑦ ᐊᒻᒪᓗ 
ᓄᓇᓕᖕᓄᑦ ᓂᐅᕐᕈᓂᕗᑦ
ᐃᒃᐱᐊᕐᔪᒃ: ᐃᓕᓐᓂᐊᕐᕖᑦ, ᓄᓇᕗᑦ ᒐᕙᒪᖏᑕ ᐱᔨᑦᑎᕋᖅᑎᖏᑦ, 
ᐊᒻᒪᓗ ᓄᓇᓕᒻᒥᐅᑦ

ᐊᕐᕕᐊᑦ: ᐃᓕᓐᓂᐊᕐᕖᑦ, ᓄᓇᕗᑦ ᒐᕙᒪᖏᑕ ᐱᔨᑦᑎᕋᖅᑎᖏᑦ, 
ᐊᒻᒪᓗ ᓄᓇᓕᒻᒥᐅᑦ

ᕿᑭᖅᑖᓗᒻᒥ ᐃᖅᑲᓇᐃᔭᕐᕖᑦ ᑕᑯᒃᓴᐅᑎᑦᑎᓂᖏᑦ

ᐃᖃᓗᒃᑑᑦᓯᐊᖅ: ᐃᓕᓐᓂᐊᕐᕖᑦ, ᓄᓇᕗᑦ ᒐᕙᒪᖏᑕ 
ᐱᔨᑦᑎᕋᖅᑎᖏᑦ, ᐊᒻᒪᓗ ᓄᓇᓕᒻᒥᐅᑦ

ᑲᓇᑕᒥ ᑖᒃᓯᔅᓕᕆᔨᒃᑯᑦ ᑎᒥᖓ ᐅᑭᐅᖅᑕᖅᑐᒥ ᐱᔨᑦᑎᕋᕐᕕᒃ  
ᓄᑕᖅᑲᓄᑦ ᒪᒃᑯᒃᑐᓄᓪᓗ ᑭᒡᒐᖅᑐᐃᔨᑉ ᐊᓪᓚᕝᕕᐊᑕ ᐃᖅᑲᓇᐃᔭᖅᑎᖏᑦ 
ᐃᓚᐅᖃᑕᐅᓚᐅᖅᑐᑦ ᒪᑐᐃᖅᑕᐅᓂᖓᓂᒃ ᐊᒻᒪᓗ ᓇᓪᓕᑭᑕᖅᑐᑎᑦ 
ᑐᓴᕆᐊᖃᑦᑕᐅᑎᑎᓪᓗᒋᑦ ᑲᑎᒪᔪᑦ ᐱᓕᕆᖃᑎᖃᕆᐊᕐᓂᕐᒧᑦ ᐊᑐᓂ ᐃᓄᖕᓄᑦ. 

ᑲᓇᑕᒥ ᐱᓂᕐᓗᐊᕿᔪᖃᖅᑎᓪᓗᒍ ᐃᑲᔪᖅᑏᑦ

ᑲᓇᑕᒥ ᑲᑎᒪᔨᖏᑦ ᓱᕈᓯᕐᓄᑦ ᒪᒃᑯᒃᑐᓄᓪᓗ ᑭᒡᒐᖅᑐᐃᔩᑦ

	 T	 ᐅᑭᐊᒃᓵᖅ ᑲᑎᒪᓂᖏᑦ: ᒪᓐᒃᑕᓐ  
	 T	 ᐅᐱᕐᖔᖅ ᑲᑎᒪᓂᖏᑦ: ᐃᖃᓗᐃᑦ

ᑲᓇᑕᒥ ᑲᑎᒪᔨᖏᑦ ᓱᕈᓯᕐᓄᑦ ᒪᒃᑯᒃᑐᓄᓪᓗ ᑭᒡᒐᖅᑐᐃᔩᑦ  ᑲᑎᒪᓲᑦ 
ᐊᒥᓱᐊᖅᑎᖅᑐᑎᑦ ᐊᕐᕌᒍᒥ. ᔫᓂᐅᑎᓪᓗᒍ, ᓄᑕᖅᑲᓄᑦ ᒪᒃᑯᒃᑐᓄᓪᓗ 
ᑭᒡᒐᖅᑐᐃᔨᑉ ᐊᓪᓚᕝᕕᐊ ᑲᑎᒪᑎᑦᑎᓚᖅᓯᒪᔪᑦ ᑲᓇᑕᒥ ᑲᑎᒪᔨᖏᑦ ᓱᕈᓯᕐᓄᑦ 
ᒪᒃᑯᒃᑐᓄᓪᓗ ᑭᒡᒐᖅᑐᐃᔩᑦ ᐃᖃᓗᓐᓂ, ᓄᓇᕗᑦ ᐅᐱᕐᖔᕐᒥ ᑲᑎᒪᓂᖏᖕᓂᒃ. 
ᒪᕐᕉᒃ ᐅᓪᓘᓐᓂᒃ ᑲᑎᒪᓂᖃᖅᑎᓪᓗᒋᑦ, ᑲᑎᒪᖃᑕᐅᔪᑦ ᓄᓇᓕᐸᐅᔭᕐᒥ 
ᕿᒥᕐᕈᑎᑕᐅᓚᐅᖅᓯᒪᔪᑦ, ᖁᓪᓕᕐᒥ ᐃᑯᒻᒪᒃᓴᐃᖃᑕᐅᓪᓗᑎᑦ, ᓂᕆᓪᓗᑎᑦ ᐃᓄᐃᑦ 
ᓂᕿᖏᖕᓂᒃ, ᐊᒻᒪᓗ ᐃᓄᒃᓱᒃ ᕿᓚᐅᔾᔭᖅᑎᓄᑦ ᑕᐅᑐᕋᓐᓈᖅᑎᑕᐅᓪᓗᑎᑦ. 
ᐅᖃᓕᒫᒃᑲᓐᓂᕐᓗᒋᑦ ᐱᖓᔪᐊᓐᓂ ᐅᓪᓗᖓᓂ ᐃᓚᔭᐅᓚᐅᖅᑐᖅ 
ᑲᑎᒪᔾᔪᑎᒃᓴᖓᓄᑦ ᐱᓕᕆᐊᖃᓗᐊᖅᑐᑎᑦ ᐃᓄᐃᑦ ᐃᓕᖅᑯᓯᖓᓂᒃ ᒪᑉᐱᒐᖅ 
13-ᒦᑦᑐᓂ.

	 T	 ᐅᑭᐅᒃᑯᑦ ᑲᑎᒪᔨᖏᑦ: ᑐᕌᓐᑐ 
	 T	 ᖃᕋᓴᐅᔭᒃᑯᑦ ᑲᑎᒪᓂᖏᑦ ᓂᐱᖅᑯᖅᑐᓯᒋᐊᕐᓗᑎᑦ:      
		  ᓇᒻᒥᓂᖅ ᑭᒡᒐᖅᑐᐃᓗᓂ ᐊᔭᐅᕆᒋᐊᕐᓂᕐᒧᑦ ᐃᓕᓐᓂᐊᕐᓂᖅ

ᐃᒡᓗᓕᒑᕐᔪᒃ: ᐃᓕᓐᓂᐊᕐᕖᑦ, ᓄᓇᕗᑦ ᒐᕙᒪᖏᑕ ᐱᔨᑦᑎᕋᖅᑎᖏᑦ, 
ᐊᒻᒪᓗ ᓄᓇᓕᒻᒥᐅᑦ

ᓱᕈᓰᑦ ᓯᕗᓪᓕᐅᔾᔭᐅᓂᖏᑦ ᐱᓕᕆᐊᖅ

	 T	 ᐅᑭᐅᖅᑕᖅᑐᒧᑦ 
	 T	 ᓄᓇᕗᑦ ᑐᙵᕕᒃ ᑎᒥᖓ 

ᓄᑕᖅᑲᓄᑦ ᒪᒃᑯᒃᑐᓄᓪᓗ ᑭᒡᒐᖅᑐᐃᔨᑉ ᐊᓪᓚᕝᕕᐊᑕ ᐃᖅᑲᓇᐃᔭᖅᑎᖏᑦ 
ᑲᑎᒪᖃᑕᐅᓚᐅᕐᒥᔪᑦ ᒐᕙᒪᑐᖃᒃᑯᓐᓂ, ᐃᓄᐃᑦ ᑕᐱᕇᑦ ᑲᓇᑕᒥ, ᐊᒻᒪᓗ 
ᐊᓯᖏᖕᓂᒃ ᐊᑦᑐᖅᑕᐅᓂᖃᓲᑦ ᐃᓄᖕᓅᖓᔪᑦ ᐸᐃᕆᕕᓕᕆᓂᕐᒥᒃ ᐱᓕᕆᐊᕐᒥᒃ.

ᐃᖃᓗᐃᑦ ᓄᓇᓕᐸᐅᔭᖓ

	 T	 ᐋᖅᑭᓱᖅᑕᐅᓂᖏᑦ ᐊᔪᐃᓐᓈᕆᐊᕐᕕᒃ ᐅᒥᖕᒪᖕᒥ 
	 T	 ᐊᒥᓱᑦ ᐊᓕᑎᐅᕐᓂᖏᑦ ᐱᙳᐊᕈᓘᔭᖃᑦᑕᓛᖅᑐᑦ 
	 T	 ᓵᓐᑕ ᑲᓛᔅ ᐊᖅᑯᑎᒃᑯᑦ ᐃᑭᒪᓗᓂ  
	 T	 ᐊᐅᔭᒃᑯᑦ ᐃᓕᓐᓂᐊᖅᑐᑦ

ᐃᓕᓐᓂᐊᕐᓂᓕᕆᔨᒃᑯᑦ

	 T	 ᐃᓕᓐᓂᐊᓕᓵᖅᑐᓕᕆᓂᕐᒧᑦ ᐊᒻᒪᓗ ᐸᐃᕆᕕᓕᕆᓂᕐᒧᑦ 	
		  ᐱᓕᒻᒪᓴᖅᑐᑦ 
	 T	 ᐃᓕᓐᓂᐊᕐᓂᓕᕆᓂᕐᒧᑦ ᐱᖁᔭᖅ ᑐᓴᕆᐊᕐᕕᐅᔾᔪᑕᐅᓂᖓ 
	 T	 ᓄᓇᕗᒻᒥ ᐃᓕᓴᕖᑦ ᐊᖓᔪᖅᑳᖏᑦ ᑲᑎᒪᕕᔾᔪᐊᖅᑐᑦ 
	 T	 ᓄᓇᕗᒻᒥ ᐃᓕᓴᐃᔩᑦ ᑲᑎᒪᕕᔾᔪᐊᕐᓂᖏᑦ

	 T	 ᐊᖓᔪᖅᑳᑦ ᐊᐅᓚᑦᑎᔩᑦ ᐱᓕᕆᔪᑦ (2 ᓯᕗᓂᐊᒍᑦ 		
		  ᑲᑎᒪᔾᔪᑎᓖᑦ)

ᐃᓴᒃᓯᒪᒋᑦ ᐃᓅᓯᕐᒥ ᐅᓪᓗᖓᓂ ᐱᓱᒃᑐᑦ

ᐃᓅᓯᓕᕆᔨᒃᑯᑦ

	 T	 ᓄᓇᓕᖕᓂ ᐃᓄᓕᕆᔨᒃᑯᑦ ᐱᓕᒻᒪᒃᓴᖅᑎᑕᐅᓂᖏᑦ	 
	 T	 ᐃᓚᒌᑦᑐᒍᑦ ᒪᒃᑯᒃᑐᒃᑯᕕᒃ 
	 T	 ᐃᓚᒌᑦᑐᒍᑦ ᒪᒃᑯᒃᑐᒃᑯᕕᒃ ᖃᐅᔨᓴᖅᑕᐅᓂᖓ 
	 T	 ᐃᖃᓗᐃᑦ ᐋᙵᔮᖅᑑᒐᓗᐊᓄᑦ ᐅᖂᑕᖓ 
	 T	 ᐋᑐᕚᒥ ᐃᓄᖕᓂᒃ ᐱᓕᕆᖃᑎᒌᑦᑐᓕᕆᔨ 
	 T	 ᐊᖓᔪᖅᑳᑦ ᐊᐅᓚᑦᑎᔩᑦ ᐱᓕᕆᔨᖏᑦ (2 ᓯᕗᓂᐊᒍᑦ  
		  ᑲᑎᒪᖃᑎᒋᔭᐅᓪᓗᑎᑦ)

ᓄᑕᖃᓄᑦ ᒪᒃᑯᒃᑐᓐᓄᓗ ᑭᒡᒐᖅᑐᐃᔨ ᐅᓂᑳᖅᑐ  
ᓄᓇᕗᒻᒥ ᐃᓕᓴᐃᔩᑦ ᑲᑎᒪᕕᔾᔪᐊᕐᓂᖏᑦ  

ᐃᖃᓗᖕᓂ ᕖᕝᕗᐊᕆ 2019 .

ᑲᓇᑕᒥ ᑲᑎᒪᔨᖏᑦ ᓱᕈᓯᕐᓄᑦ ᒪᒃᑯᒃᑐᓄᓪᓗ ᑭᒡᒐᖅᑐᐃᔩᑦ ᐃᓄᒃᓱᒃ 
ᕿᓚᐅᔾᔭᖅᑎᓄᑦ ᑐᓴᖕᓇᑐᒦᑦ ᓈᓚᒃᑐᐃᑦ.

ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ

	 T	 ᒪᑭᒪᐅᑎᒃᓴᑦ ᖃᓄᐃᑦᑕᐃᓕᒪᓂᕐᒧᑦ ᐊᒻᒪᓗ 			 
		  ᐱᓕᕆᔪᒪᓂᖃᓕᖅᑎᑦᑎᓂᕐᒧᑦ ᐃᓕᓐᓂᐊᕐᓂᖅ ᓄᓇᕗᑦ 		
		  ᒪᒃᑯᒃᑐᖏᖕᓄᑦ 
	 T	 ᐋᓐᓂᐊᕐᕕᓕᐊᖅᑐᑦ ᐊᐅᓪᓚᖅᑐᑎᑦ ᐊᑐᐊᒐᖓ ᕿᒥᕐᕈᔭᐅᔪᖅ 
	 T	 ᐃᓱᒪᒃᑯᑦ ᐋᓐᓂᐊᖅᑕᐃᓕᒪᔪᓕᕆᔩᑦ ᐃᖅᑲᓇᐃᔭᖅᑎᖏᑦ 		
		  ᑐᑭᓯᒋᐊᖅᑎᑕᐅᓪᓗᑎᑦ ᐱᓕᒻᒪᓴᖅᑎᑕᑦ 
	 T	 ᐃᓅᓯᖃᑦᑎᐊᓂᕐᒧᑦ ᑐᖅᑲᑦᑕᕐᕕᒃ 
	 T	 ᐊᖓᔪᖅᑳᑦ ᐊᐅᓚᑦᑎᔩᑦ ᐱᓕᕆᔨᖏᑦ (2 ᓯᕗᓂᐊᒍᑦ  
		  ᑲᑎᒪᖃᑎᒋᔭᐅᓪᓗᑎᑦ)

ᒪᒃᑯᑦᑐᑦ ᖃᓄᐃᑦᑕᐃᓕᒪᑎᑦᑎᔩᑦ

	 T	 ᑐᑭᓯᑎᑦᑎᒋᐊᖃᑎᒌᑦᑐᑦ  
	 T	 ᐱᙳᐊᕐᓂᑭᓴᐅᑎᔪᑦ

ᐃᖃᓗᐃᑦ: ᐃᓕᓐᓂᐊᕐᕖᑦ, ᓄᓇᕗᑦ ᒐᕙᒪᖏᑕ ᐱᔨᑦᑎᕋᖅᑎᖏᑦ, 
ᐊᒻᒪᓗ ᓄᓇᓕᒻᒥᐅᑦ

ᐃᓄᐃᑦ ᑕᐱᕇᑦ ᑲᓇᑕᒥ ᓱᕈᓰᑦ 
ᖁᓄᔪᕐᓂᐊᖅᑕᐃᓕᒪᑎᑕᐅᓂᖏᖕᓄᑦ ᐃᓄᐃᑦ ᓄᓇᖓᖕᓂ 
ᑲᑎᒪᓂᖏᑦ

ᒪᓕᒐᓕᕆᔨᒃᑯᑦ

	 T	 ᑐᖁᖓᔪᓕᕆᔨ ᖃᐅᔨᓴᕐᓂᖓ 
	 T	 ᐃᓱᒪᖅᓱᙱᑦᑐᒃᑯᕕᒃ ᒪᒃᑯᒃᑐᓄᑦ 
	 T	 ᐊᖓᔪᖅᑳᑦ ᐊᐅᓚᑦᑎᔩᑦ ᐱᓕᕆᔨᖏᑦ (2 ᓯᕗᓂᐊᒍᑦ  
		  ᑲᑎᒪᖃᑎᒋᔭᐅᓪᓗᑎᑦ)

ᓱᕈᓯᕐᓄᑦ ᐃᑲᔪᖅᑕᐅᕝᕕᒃ ᐅᖄᓚᕕᒃᓴᖅ

ᑭᒻᒥᕈᑦ: ᐃᓕᓐᓂᐊᕐᕖᑦ, ᓄᓇᕗᑦ ᒐᕙᒪᖏᑕ ᐱᔨᑦᑎᕋᖅᑎᖏᑦ, 
ᐊᒻᒪᓗ ᓄᓇᓕᒻᒥᐅᑦ

ᐊᕐᓇᐅᖃᑎᒥᓂᒃ ᐊᖑᑕᐅᖃᑎᒥᓂᓪᓘᓐᓃᑦ ᐊᕐᓇᐅᖃᑎᒥᓂᒃ 
ᐊᖑᑎᓂᓪᓘᓐᓃᑦ ᐊᖑᑕᐅᖃᑎᒥᓂᒃ ᐊᕐᓇᓂᓪᓘᓐᓃᑦ ᐊᐃᑉᐸᖃᓲᑦ 
ᐊᕐᓇᐅᓂᕋᖅᑐᑦ ᐊᖑᑕᐅᓂᕋᖅᑐᓪᓗ ᒪᒃᑯᒃᑐᓄᑦ ᐅᖄᓚᕕᒃᓴᖅ

ᑲᓇᑕᒥ ᓱᕈᓯᖅ ᐅᓪᓗᖓ

	 T	 ᐸᐃᕆᕕᒻᒥ ᓄᓇᓕᐸᐅᔭᖅ ᕙᓯᒃᑯᑦ ᐳᓛᕆᐊᖃᑦᑕᖅᑐᑦ  
	 T	 ᐅᓪᓗᕈᕐᒥᑕᕐᓇᑐᖅᑎᑦᑎᔪᑦ ᐊᒻᒪᓗ ᑐᑭᓯᒋᐊᕐᕕᖃᖅᑐᑎᑦ  
		  ᓵᖃᖅᑐᑎᑦ ᐃᓄᒃᓱᒃ ᐃᓕᓐᓂᐊᕐᕕᐊᓗᒻᒥ

ᑭᒡᒐᖅᑐᐃᔨᑉ 

ᖁᕕᐊᓲᑎᖃᕐᓂᖓ

      

ᐊᖑᑎᓄᑦ ᓄᑲᑉᐱᐊᓄᓪᓗ ᐱᓕᕆᐊᑦ
2018-2019−ᖑᑎᓪᓗᒍ, ᐃᓚᒌᓄᑦ ᐱᔨᑦᑎᕋᖅᑎᖏᑦ 

ᑮᓇᐅᔭᖃᖅᑎᑦᑎᓚᐅᖅᑐᑦ ᓄᓇᓕᖕᓂ−
ᑕᙵᕕᓖᑦ ᐱᓕᕆᐊᕆᔭᐅᔪᓂᑦ ᐃᓕᓴᖅᓯᓂᖃᖅᑐᑦ 
ᐱᒻᒪᕆᐅᓂᖏᓐᓂᒃ ᐃᑲᔪᖅᑐᐃᓗᓂ ᐊᖑᑎᓂᒃ 
ᐊᒻᒪᓗ ᓄᑲᑉᐱᐊᓂᒃ ᐅᖃᖃᑎᖃᖅᑐᑎᑦ ᖃᓄᖅ 

ᐋᓐᓂᖅᑎᕆᔪᖃᖅᑕᐃᓕᒍᓐᓇᕐᒪᖔᕐᒥᒃ ᐊᐃᑉᐸᕇᑦᑐᑦ, 
ᐃᓚᒥᓄᑦ, ᐊᒻᒪᓗ ᓄᓇᓕᒻᒥᐅᓄᑦ.

ᐱᓕᕆᐊᑦ ᖁᕐᓗᖅᑑᕐᒥᑦᑐᑦ, ᒥᑦᑎᒪᑕᓕᒃ, ᐊᒻᒪᓗ ᓴᓂᑭᓗᐊᕐᒥ 
ᐃᓚᐅᖃᑕᐅᔪᓂᒃ ᖃᓄᐃᓕᐅᖁᓐᓇᑎᑦᑎᓚᐅᖅᑐᑦ 
ᓲᕐᓗᒃ ᐃᓄᐃᑦ ᐃᒋᕐᕈᑎᖏᓐᓂᒃ ᐃᒋᕐᕈᑎᓕᐅᕐᓂᖅ; 

ᐱᓕᕆᖃᑎᖃᕆᐊᓯᓗᑎᑦ ᐃᑲᔪᖅᑐᐃᖃᑎᒌᖕᓂᒃᓴᖏᓐᓂᒃ 
ᓄᓇᓕᖏᓐᓂ; ᐊᒻᒪᓗ ᐅᓂᒃᑳᕐᒥᓂᒃ ᐅᖃᐅᓯᖃᕐᓗᑎᑦ 
ᐊᒻᒪᓗ ᐅᖃᐅᓯᖃᕐᒥᓗᑎᑦ ᖃᐅᑕᒫᑦ ᐊᒃᓱᕈᕈᑕᐅᓲᓂᒃ 
ᐊᒻᒪᓗ ᐱᔭᕆᐊᑐᓗᐊᖅᑐᓂᒃ, ᑕᒪᐃᓐᓂᓕᒫᖅ ᑕᒪᒃᑯᐊ 
ᐊᑦᑕᓇᙱᑦᑐᒦᑦᑐᑎᑦ ᐱᓕᕆᐊᖃᖅᑎᑕᐅᕙᓚᐅᖅᑐᑦ. 

ᐊᑐᓂ ᐱᓕᕆᐊᑦ ᐊᔾᔨᒌᙱᑦᑐᒡᒍᑕᐅᒐᓚᒃᑲᓗᐊᖅᑎᓪᓗᒋᑦ, 
ᑕᒪᐃᓐᓂ ᐱᓕᕆᐊᖃᕋᓱᐊᓗᐊᓚᐅᖅᑐᑦ ᐊᖑᑏᑦ 

ᐋᓐᓂᐊᖅᑕᐃᓕᒪᓂᖏᓐᓂᒃ, 
ᒪᒥᓴᕐᓂᖏᓐᓂᒃ, ᐊᒻᒪᓗ 

ᐋᓐᓂᑎᖅᑕᒥᓂᐅᓯᒪᑎᓪᓗᒋᑦ 
ᐋᓐᓂᓗᐊᖅᑐᒥᓂᐅᑎᓪᓗᒋᓪᓗ 

ᐊᓂᒎᑎᖃᕋᓱᐊᕐᓂᕐᒥᒃ 
ᐱᓕᕆᐊᖃᕋᓱᐊᓗᐊᖅᑐᑎᑦ.

ᐊᑕᐅᓯᖅ 
ᐱᓕᕆᐊᖃᖃᑕᐅᔪᖅ 

ᐅᖃᓚᐅᖅᑐᖅ “ᐅᕙᓐᓄᑦ 
ᐃᑉᐱᓐᓂᐊᓂᒃᑲ 
ᐱᐅᓯᓂᖅᓴᐅᕗᑦ 

ᑕᕝᕙᓂᑦᑐᖓ ᐊᖑᑏᑦ 
ᑲᑐᔨᖃᑎᒌᖏᖕᓂᒃ”, 

ᐊᓯᐊᑦᑕᐅᖅ 
ᐅᖃᖅᑐᒥᓂᐅᓪᓗᓂ 

“ᓈᒻᒪᑐᕐᔫᔮᕈᑎᒋᔪᓐᓇᕋᒃᑯ 
ᐃᓅᓯᒻᓂᒃ  

[ᐋᖅᑭᒋᐊᖅᑕᐅᓯᒪᔪᖅ]”.

ᐃᓕᓴᕆᔪᒪᕙᒃᑲ ᐊᒃᓱᕈᖅᑐᑎᑦ 
ᓄᓇᓕᖕᒥᐅᑦ ᐱᓕᕆᐊᖃᖃᑦᑕᓚᐅᕐᒪᑕ ᐊᑭᓕᖅᓱᖅᑕᐅᒐᑎᑦ 

ᑕᒪᒃᑯᐊ ᐱᓕᕆᐊᑦ ᑲᔪᓯᔪᓐᓇᖅᑎᑕᐅᓚᐅᖅᑐᑎᑦ, 
ᐊᒻᒪᓗ ᑲᔪᖏᖅᓴᖅᑐᒋᑦ ᐃᓚᒌᓄᑦ ᐱᔨᑦᑎᕋᖅᑏᑦ 

ᑮᓇᐅᔭᖃᖅᑎᑦᑏᓐᓇᖁᓪᓗᒋᑦ.

ᑕᒪᐃᓐᓂ ᒪᒃᑯᒃᑐᑦ ᐱᔪᓐᓇᐅᑎᓖᑦ ᑐᑭᓯᒋᐊᕈᑎᖃᕐᓗᑎᑦ ᐃᑲᔪᕋᔭᖅᑐᓂᒃ ᖃᓄᐃᑦᑕᐃᓕᖃᑦᑕᕐᓂᖏᓐᓄᑦ.

ᐅᑦᑲᓕᒫᕐᕕᒃ 17: ᓄᓇᕐᔪᐊᕐᒥ ᓄᓇᓕᕐᔪᐊᑦ ᑲᑎᒪᓂᖏᑦ ᓱᕈᓰᑦ ᐱᔪᓐᓇᐅᑎᖏᓐᓄᑦ

ᐊᔾᔨᓕᐅᖅᓯᔪᒥᓂᖅ: ᑖᓂ ᒪᒃᑖᖅ  
ᐃᖃᓗᒐᓱᐊᖅᑐᖅ 

ᐃᖃᓗᒃᐱᖕᒥ ᒥᑦᑎᒪᑕᓕᒻᒥ 
ᓄᓗᔾᔨᓚᐅᙱᓐᓂᖓᓂᒃ.

ᓕᓐ ᒫᑦ ᐊᒻᒪᓗ ᐹᓂ ᐴᓪ ᓄᑕᖅᑲᓄᑦ ᒪᒃᑯᒃᑐᓄᓪᓗ ᑭᒡᒐᖅᑐᖅᑎᐅᔪᒻᒪᕆᒃ ᓂᐅᐸᐅᓛᓐ 
ᐊᒻᒪᓗ ᓚᕝᕙᑐᐊ, ᐃᓄᐃᑦ ᑕᐱᕇᑦ ᑲᓇᑕᒥ ᑲᑎᒪᓂᖏᒦᑎᓪᓗᑎ.



ᑲᓇᑕᒥ ᑭᒡᓕᓯᓂᐊᖅᑎᖏᑦ ᐊᓯᐅᓯᒪᔪᓄᑦ ᐊᒻᒪᓗ 
ᐃᓄᐊᖅᑕᐅᓯᒪᔪᓄᑦ ᓄᓇᖃᖅᑳᖅᓯᒪᔪᑦ ᐊᕐᓇᐃᑦ ᐊᒻᒪᓗ 
ᓂᕕᐊᖅᓯᐊᑦ

	 T	 ᐃᓄᐃᑦ ᑕᐅᑦᑐᖏᑦ ᐊᒻᒪᓗ ᐱᐅᓛᒃᑯᑦ ᑲᒪᒋᔭᖃᓲᖑᓂᖏᑦ  
	 T	 ᐃᖃᓗᖕᓂ ᐃᓚᐅᖃᑕᐅᔪᑦ ᓯᕗᓂᐊᒍᑦ ᑲᑎᒪᓂᖃᖅᑎᓪᓗᑕ

ᓄᓇᕗᑦ ᑐᙵᕕᒃ ᑎᒥᖓ ᒪᒃᑯᒃᑐᓄᑦ ᐱᓕᕆᐊᖅ

ᓄᓇᕗᑦ ᓯᓚᑦᑐᓴᕐᕕᒃ

	 T	 ᐊᐅᓚᑦᑎᓂᕐᒧᑦ ᐃᓕᓐᓂᐊᖅᑏᑦ  
	 T	 ᓄᓇᓕᖕᓂ ᑐᑭᓯᒋᐊᖅᑎᑦᑎᔪᖃᕐᓂᖅ

ᐸᖕᓂᖅᑑᖅ: ᐃᓕᓐᓂᐊᕐᕖᑦ, ᓄᓇᕗᑦ ᒐᕙᒪᖏᑕ ᐱᔨᑦᑎᕋᖅᑎᖏᑦ, 
ᐊᒻᒪᓗ ᓄᓇᓕᒻᒥᐅᑦ

ᐸᐅᒃᑑᑏᑦ ᓱᕈᓰᑦ ᐸᖅᑭᔭᐅᓂᖏᑦ ᖃᓄᐃᖁᓇᒋᑦ 
ᐃᓚᐅᖃᑕᐅᑎᑦᑎᓪᓗᑎᑦ ᑲᑎᒪᑎᑦᑎᔪᑦ

ᐸᐅᒃᑑᑏᑦ ᐃᓄᐃᑦ ᐊᕐᓇᐃᑦ ᑲᓇᑕᒥ ᑲᑎᒪᑯᑦᑎᓚᐅᖅᓯᒪᔪᑦ 
ᐃᓚᐅᖃᑕᐅᖁᔨᓪᓗᑎᑦ ᓯᑏᕝᕙ 2018−ᖑᑎᓪᓗᒍᑕᐃᔭᐅᔪᖅ 
‘ᖃᐅᔨᓴᕐᓂᖅ ᒐᕙᒪᑐᖃᒃᑯᑦ ᐱᖁᔭᖓᓂᒃ ᐃᓄᐃᑦ ᓱᕈᓰᑦ ᐊᒻᒪᓗ ᐃᓚᒌᑦ 
ᐱᔨᑦᑎᖅᑕᐅᓂᖏᖕᓄᑦ’. ᑎᑭᑕᐅᓇᓱᐊᓚᐅᖅᑐᖅ ᖃᐅᔨᒪᑦᑎᐊᖅᑎᑕᐅᓪᓗᑎᑦ 
ᐃᓄᐃᑦ ᐊᕐᓇᐃᑦ ᐊᒻᒪᓗ ᓱᕈᓰᑦ ᐱᔪᓐᓇᐅᑎᖏᑦ, ᐱᔭᕆᐊᓕᖏᑦ, ᐊᒻᒪᓗ 
ᓯᕗᓪᓕᐅᔾᔭᐅᖁᔭᖏᑦ ᐊᑐᓕᖅᑎᑕᐅᒐᓗᐊᕐᒪᖔᕐᒥᒃ ᐱᖁᔭᒃᓴᐅᔪᒧᑦ 
ᑲᒪᒋᔭᐅᖁᓪᓗᒍ ᐊᒥᓲᓗᐊᖃᑦᑕᕐᓂᖏᑦ ᓄᓇᖃᖅᑳᖅᓯᒪᔪᑦ ᓱᕈᓰᑦ 
ᐊᒻᒪᓗ ᒪᒃᑯᒃᑐᑦ ᐃᓄᓕᕆᔨᒃᑯᑎᒍᑦ ᐊᖅᓵᖅᑕᐅᓯᒪᔪᑦ. ᐊᓪᓚᕝᕕᕗᑦ, 
ᐊᒻᒪᓗᑦᑕᐅᖅ ᑭᒡᒐᖅᑐᐃᔨᖏᑦ ᐃᓄᐃᑦ ᓄᓇᖓᓐᓂ ᐊᒻᒪᓗ ᓄᓇᓕᐸᐅᔭᕐᓂ 
ᐱᖃᑕᐅᓚᐅᖅᑐᑦ, ᐸᐅᒃᑑᑏᑦ ᓴᒃᑯᐃᓪᓗᑎᑦ 12-ᓂᒃ ᐊᑐᓕᖁᔭᓪᓗᐊᖏᖕᓂᒃ 
ᒐᕙᒪᑐᖃᒃᑯᑦ ᐃᓱᒪᒃᓴᖅᓯᐅᕈᑎᒋᒐᔭᖅᑕᖏᑦ, ᐱᖃᓯᐅᔾᔭᐅᓪᓗᑎᑦ ᓄᓇᕐᔪᐊᕐᒥ 
ᓄᓇᓕᕐᔪᐊᑦ ᑲᑎᒪᔨᖏᑦ ᓱᕈᓰᑦ ᐱᔪᓐᓇᐅᑎᖏᖕᓄᑦ ᐱᖃᓯᐅᔾᔭᐅᓚᐅᕐᒥᔪᖅ 
ᑐᑭᒧᐊᕈᑎᒋᔭᐅᓂᐊᖅᑐᓂ ᑐᙵᕕᐅᓗᓂ ᐱᖁᔭᒃᓴᐅᖁᔭᐅᔪᒥ.

ᕖᕝᕗᐊᕆ 2019−ᖑᑎᓪᓗᒍ, ᐱᖁᔭᒃᓴᖅ C-92, ᐱᖁᔭᖅ ᐊᓪᓚᐃᑦ, 
ᐃᓄᐃᑦ ᐊᒻᒪᓗ ᐊᓪᓚᖓᔪᐃᑦ ᓱᕈᓯᖏᑦ, ᒪᒃᑯᒃᑐᖏᑦ ᐊᒻᒪᓗ ᐃᓚᒌᑦ 
ᐱᓪᓗᒋᑦ ᓴᖅᑭᖅᑎᑕᐅᓚᐅᖅᓯᒪᔪᖅ ᒪᓕᒐᓕᐅᕐᕕᕐᔪᐊᒥ. ᐱᖁᔭᒃᓴᖅ 
ᐱᖁᔭᕈᓚᐅᖅᓯᒪᙱᒃᑲᓗᐊᖅᑎᓪᓗᒍ, ᐊᑦᑐᐃᓂᖃᓪᓚᕆᓛᕐᒪᑦ ᓱᕈᓯᕐᓄᑦ ᐊᒻᒪᓗ 
ᐃᓚᒌᓄᑦ ᐱᔨᑦᑎᕋᖅᐸᑦᑐᓄᑦ ᓄᓇᕗᒻᒥ, ᐊᒻᒪᓗ ᑕᐃᒪᐃᑦᑎᓪᓗᒍ, ᒪᒃᑯᒃᑐᑦ 
ᓄᓇᕗᒻᒥᐅᑦ ᐊᑦᑐᖅᑕᐅᓪᓚᕆᒃᑲᔭᕆᓪᓗᑎᑦ.

ᐱᕈᖃᑎᒌᑦ ᐃᑲᔫᑎᒃᓴᖃᕐᕕᒃ

ᐸᕐᓇᑕᐅᓂᖓ ᓄᓇᕐᔪᐊᕐᒥ ᓄᓇᓕᕐᔪᐊᑦ ᑲᓇᑕ, ᒪᒃᑯᒃᑐᑦ ᐊᕐᓇᐃᑦ 
ᐊᖑᑏᓪᓗ ᓇᓕᒧᒌᑦᑎᑕᐅᓂᖏᖕᓄᑦ ᐅᖃᖃᑎᒌᑦᑐᑦ

ᓄᑕᖅᑲᓄᑦ ᒪᒃᑯᒃᑐᓄᓪᓗ ᑭᒡᒐᖅᑐᐃᔨᑉ ᐊᓪᓚᕝᕕᐊ ᐱᓕᕆᖃᑎᖃᕆᐊᓯᓚᐅᖅᑐᑦ 
ᐸᕐᓇᒃᑎᓂᒃ ᓄᓇᕐᔪᐊᕐᒥ ᑲᓇᑕ ᐊᒻᒪᓗ ᐃᓄᒃᓱᒃ ᐃᓕᓐᓂᐊᕐᕕᐊᓗᒻᒥ 
ᐊᐅᓚᑦᑎᓗᑎᑦ ᒪᑯᒃᑐᓄᑦ ᐊᕐᓇᐃᑦ ᐊᖑᑏᓪᓗ ᓇᓕᒧᒌᑦᑎᑕᐅᓂᖏᖕᓄᑦ 
ᑲᑎᒪᓂᖏᑦ ᐃᖃᓗᓐᓂ. ᐅᖃᐅᓯᐅᓚᐅᖅᑐᖅ ᓄᓇᕐᔪᐊᕐᒥ 
ᓄᓇᓕᕐᔪᐊᑦ ᒪᑭᒪᑎᑦᑎᓂᖏᑦ ᑎᑭᑦᑎᓇᓱᐊᕐᓗᑎᑦ ᐊᕐᓇᐃᑦ ᐊᖑᑏᓪᓗ 
ᓇᓕᒧᒌᓕᖅᑎᑕᐅᓂᖏᖕᓄᑦ. 13 ᒪᒃᑯᒃᑐᑦ, ᐱᖃᓯᐅᑎᓪᓗᒍ ᒪᒃᑯᒃᑐᖅ 
ᑲᑎᒪᑎᑦᑎᔨ ᐊᒻᒪᓗ ᑎᑎᕋᖅᑎ, ᐅᖃᖃᑎᒌᓚᐅᖅᑐᑦ. ᐊᑕᐅᓯᖅ 
ᐃᓚᐅᖃᑕᐅᔪᖅ ᓂᕈᐊᖅᑕᐅᓚᐅᖅᑐᖅ ᐃᓚᐅᖃᑕᐅᓛᕐᓗᓂ ᑎᑎᕋᖅᑏᑦ 
ᑲᑎᒪᓂᖏᖕᓂ ᐋᑐᕚᒥ, ᑐᑭᓯᒋᐊᕈᑏᑦ ᐊᑐᓂ ᐅᖃᖃᑎᒌᖕᓂᐅᓚᐅᖅᑐᓂ 
ᑲᓇᑕᒥ ᕿᒥᕐᕈᔭᐅᓚᐅᖅᓯᒪᓪᓗᓂ ᑕᒪᐃᓐᓄᑦ ᐋᖅᑮᖁᓪᓗᒋᑦ ᒪᒃᑯᒃᑐᓄᑦ 
ᓯᕗᒃᑲᑕᕈᑕᐅᔪᑦ ᖃᓄᐃᓕᐅᕈᑎᖃᕐᓂᐊᓂᕐᒧᑦ ᐸᕐᓇᐅᑎᖓ ᐅᓂᒃᑳᕆᔭᐅᓛᖅᑐᖅ 
ᒐᕙᒪᑐᖃᒃᑯᓐᓄᑦ.

ᒥᑦᑎᒪᑕᓕᒃ: ᐃᓕᓐᓂᐊᕐᕖᑦ, ᓄᓇᕗᑦ ᒐᕙᒪᖏᑕ ᐱᔨᑦᑎᕋᖅᑎᖏᑦ, 
ᐊᒻᒪᓗ ᓄᓇᓕᒻᒥᐅᑦ

ᐃᓅᓯᖃᑦᑎᐊᓂᕐᒧᑦ ᑐᖅᑲᑦᑕᕐᕕᖓ ᒥᓂᔅᑕᐃᑦ ᑐᖏᓕᖏᑦ

ᖃᐅᔨᒋᐊᖅᑏᑦ ᐋᓐᓂᐊᖅᑕᐃᓕᒪᓂᕐᒧᑦ ᖃᐅᔨᓴᕐᕕᒃ

ᕿᑭᖅᑕᕐᔪᐊᖅ: ᐃᓕᓐᓂᐊᕐᕖᑦ, ᓄᓇᕗᑦ ᒐᕙᒪᖏᑕ 
ᐱᔨᑦᑎᕋᖅᑎᖏᑦ, ᐊᒻᒪᓗ ᓄᓇᓕᒻᒥᐅᑦ 

ᑲᖏᖅᖠᓂᖅ: ᐃᓕᓐᓂᐊᕐᕖᑦ, ᓄᓇᕗᑦ ᒐᕙᒪᖏᑕ ᐱᔨᑦᑎᕋᖅᑎᖏᑦ, 
ᐊᒻᒪᓗ ᓄᓇᓕᒻᒥᐅᑦ 

ᐳᑭᖅᑕᓕᒃᑯᑦ

	 T	 ᐊᖓᔪᖅᑳᖓ 
	 T	 ᐃᖃᓗᖕᓂ ᐅᐊᑦᑎᔩᑦ

ᖃᐅᓱᐃᑦᑐᖅ: ᐃᓕᓐᓂᐊᕐᕖᑦ, ᓄᓇᕗᑦ ᒐᕙᒪᖏᑕ ᐱᔨᑦᑎᕋᖅᑎᖏᑦ, 
ᐊᒻᒪᓗ ᓄᓇᓕᒻᒥᐅᑦ

ᓴᓂᑭᓗᐊᖅ: ᐃᓕᓐᓂᐊᕐᕖᑦ, ᓄᓇᕗᑦ ᒐᕙᒪᖏᑕ ᐱᔨᑦᑎᕋᖅᑎᖏᑦ, 
ᐊᒻᒪᓗ ᓄᓇᓕᒻᒥᐅᑦ

ᐃᓕᓐᓂᐊᖅᑏᑦ ᑭᒡᓕᓯᓂᐊᖅᑎᖏᑦ ᑲᓇᑕᒥ, ᒪᒃᑯᒃᑐᑦ 
ᐊᑐᐊᒐᓕᐅᕐᓂᕐᒧᑦ ᐃᓕᓐᓂᐊᖅᑎᑕᑦ

ᑕᓗᕐᔪᐊᖅ: ᐃᓕᓐᓂᐊᕐᕖᑦ, ᓄᓇᕗᑦ ᒐᕙᒪᖏᑕ ᐱᔨᑦᑎᕋᖅᑎᖏᑦ, 
ᐊᒻᒪᓗ ᓄᓇᓕᒻᒥᐅᑦ

ᑕᒻᒫᑎᕐᕕᒃ

ᑐᙵᓱᕝᕕᖓᑦ ᐃᓄᐃᑦ

ᐅᒥᖕᒪᒻᒥ ᐃᖅᑲᓇᐃᔭᖅᑎᖏᑦ

ᒪᒃᑯᒃᑐᑦ ᒪᓕᒐᓕᐅᖅᑎᙳᐊᖑᔪᑦ 2018

YWCA ᐊᒡᕕᒃ ᓄᓇᕗᑦ

ᐃᓄᕕᒃ, ᓄᓇᑦᓯᐊᖅ



ᐊᓪᓚᕝᕕᕗᑦ ᖃᓄᖅᑑᑑᖏᓐᓇᖅᑐᑦ ᐱᓕᕆᖃᑎᒋᒋᐊᓯᒍᒪᓪᓗᒋᑦ 
ᓄᓇᕗᒻᒥᐅᑦ ᒪᒃᑯᒃᑐᖏᑦ ᓄᓇᕗᒻᒥ. ᐊᕐᕌᒎᓛᖅᑐᒥ, ᒪᒃᑯᒃᑐᓂᒃ 
ᐱᓕᕆᖃᑎᖃᕋᓱᐊᖏᓐᓇᕐᓂᐊᕆᓪᓗᑕ ᓂᐅᕐᕈᓗᒋᑦ ᓄᓇᓕᖏᓐᓄᑦ. 
ᑕᐃᒪᐃᓛᖅᐳᒍᑦ, 2019-2020-ᒥ, ᐱᖓᔪᐊᓐᓂ ᓄᓇᓕᓐᓄᑦ 
ᓂᐅᕐᕈᑲᑕᕈᓘᔭᖃᑦᑕᓛᕐᒥᔪᒍᑦ. ᑖᒃᑯᓂᖓ ᓂᐅᕐᕈᔭᕋᐃᒐᑦᑕ, 
ᐃᓕᑉᐹᓪᓕᖅᓯᒪᕗᒍᑦ ᒪᒃᑯᒃᑐᑦ ᑲᑎᖃᑎᒋᓪᓗᒋᑦ ᐊᔾᔨᖃᙱᒻᒪᑦ 
ᖃᐅᔨᒪᔭᒥᓃᑎᓪᓗᒋᑦ. ᐃᓕᓐᓂᐊᓛᖑᓲᖑᔪᒍᑦ ᒪᒃᑯᒃᑐᓂᑦ ᐊᒻᒪᓗ 
ᐱᔾᔪᑎᓂᒃ ᐊᑐᖅᐸᑦᑕᖏᓐᓂᒃ. 

ᐸᕐᓇᓯᒪᒋᕗᒍᑦ ᐃᓚᖏᓐᓂᒃ ᓄᑖᕐᓂᒃ ᐱᓕᕆᐊᓂᒃ ᒪᒃᑯᑦᑐᑦ 
ᐱᓕᕆᖃᑎᒋᒋᐊᓯᒍᒪᓪᓗᒋᑦ ᐊᕐᕌᒎᓛᖅᑐᒥ. ᐃᒪᐃᓕᐅᖃᑎᒋᔪᒪᕙᕗᑦ 
ᓲᕐᓗᒃ ᐋᖅᑮᖃᑎᒋᓗᒋᑦ ᐃᓅᖃᑎᒌᒍᑕᐆᓲᓂᒃ ᖃᕋᓴᐅᔭᒃᑯᑦ 
ᐱᓕᕆᖃᑎᒋᔪᓐᓇᕋᔭᕋᑦᑎᖑᑦ ᐊᒻᒪᓗ ᓴᖅᑮᓗᑕ ᐊᓪᓚᕕᑦᑕ 
ᐅᖄᓚᐅᑎᕋᓛᒃᑯᑦ ᓇᕿᑦᑕᖅᑐᑦ ᐱᔨᑦᑎᖅᑕᐅᓗᑎᑦ. ᓂᕆᐅᑉᐳᒍᑦ 
ᑕᒪᒃᑯᐊ ᐱᓕᕆᐊᑦ ᐃᑲᔪᕐᓂᐊᕐᒪᑎᒍᑦ ᐱᓕᕆᖃᑎᖃᕆᐊᒻᒪᕆᓪᓗᑕ 
ᒪᒃᑯᒃᑐᓂᑦ ᐊᒻᒪᓗ ᒪᒃᑯᑦᑐᑦ ᑐᑭᓯᐅᒪᓂᖅᓴᐅᓕᕐᓗᑎᑦ ᐊᓪᓚᕕᑦᑎᓐᓂᒃ 
ᐊᒻᒪᓗ ᐃᑲᔪᖅᑐᐃᔾᔪᑎᓂᒃ ᐊᑐᐃᓐᓇᐅᒪᔾᔪᑎᒋᓲᑦᑎᓐᓂᒃ. ᑕᒪᒃᑯᓂᖓ 
ᓴᖅᑮᓪᓗᑕ ᐱᓕᕆᐊᓂᒃ, ᐃᓕᓴᖅᓯᓯᒪᒐᑦᑕ ᖃᕋᓴᐅᔭᖅᑎᒍᑦ 
ᑐᙵᕕᖃᐅᕐᒪᑕᐊᒻᒪᓗ ᑕᐃᒪᐃᒻᒪᑦ ᑕᒪᐃᓐᓄᓕᒫᖅ ᒪᒃᑯᒃᑐᓄᑦ 
ᓄᓇᕗᒻᒥ ᐊᑐᖅᑕᐃᓐᓇᐅᔪᓐᓇᕋᑎᑦ. ᑕᒪᓐᓇ ᑕᐃᒪᐃᓐᓂᖓᓄᑦ, 
ᖃᐅᔨᓴᐃᓐᓇᕐᓂᐊᖅᑐᒍᑦ ᐊᓯᐊᑎᒍᑦ ᒪᒃᑯᒃᑐᓕᒫᓂᒃ 
ᐅᖃᖃᑎᖃᕆᐊᓯᓇᓱᐊᖃᑦᑕᕐᓗᑕ ᓄᓇᕗᒻᒥ.

ᐊᕐᕌᒎᓛᖅᑐᒥ, ᖃᐅᔨᓴᓛᕐᒥᔪᒍᑦ ᖃᓄᖅ ᐃᓚᒌᑦ 
ᐃᖅᑲᓇᐃᔭᖃᑎᒋᒃᑲᓐᓂᕈᓐᓇᓛᕐᒪᖔᑦᑎᒍᑦ. ᐃᓚᒌᑦ 
ᐊᕙᑎᖃᖅᑎᑦᑎᓲᑦ ᒪᒃᑯᒃᑐᓂᑦ ᐱᕈᖅᓴᒍᓐᓇᓂᕐᒥᓂᒃ ᐊᒻᒪᓗ 
ᐱᔭᓪᓕᐊᓗᑎᑦ ᐊᒻᒪᓗ ᖃᑕᙳᑎᒋᔭᐅᔪᑦ ᐱᒻᒪᕆᐅᔪᒥᒃ ᐱᓕᕆᐊᓖᑦ 
ᑭᒡᒐᖅᑐᐃᔪᓐᓇᓲᖑᓪᓗᑎᑦ ᓱᕈᓰᑦ ᐃᓅᓯᖏᓐᓂᒃ. ᐱᒻᒪᕆᐅᕗᖅ 
ᐃᓚᒌᑦ ᑐᑭᓯᐅᒪᓗᑎᑦ ᓱᕈᓰᑦ ᐱᔪᓐᓇᐅᑎᒋᔭᒥᓂᒃ ᐊᒻᒪᓗ ᑐᑭᓯᓗᑎᑦ 
ᖃᓄᖅ ᑕᒪᒃᑯᐊ ᐱᔪᓐᓇᐅᑏᑦ ᐃᑲᔪᖅᑐᐃᔪᓐᓇᕐᒪᖔᕐᒥᒃ ᑕᒪᐃᓐᓂ 
ᐃᓚᒌᖑᔪᓂᑦ. ᑕᒪᓐᓇ ᐃᓱᒪᒋᒋᐊᖅᑐᒍ, ᐊᓪᓚᕝᕕᒃ ᓯᕗᓂᐊᓂ 
ᐱᕙᓪᓕᐊᓂᖃᓕᖅᑐᖅ ᐱᔪᓐᓇᐅᑎᓂᒃ−ᑐᙵᕕᖃᕐᓗᓂ ᑭᒡᒐᖅᑐᐃᓂᑉ 
ᐃᓕᓐᓂᐊᑎᑦᑎᒍᑎᒃᓴᓂᒃ ᐊᖓᔪᖅᑳᕆᔭᐅᔪᓄᑦ ᕿᑐᕐᖓᓕᓐᓄᑦ ᐊᒻᒪᓗ 
ᐸᖅᑭᔨᓄᑦ, ᓄᓇᓕᓐᓂ ᐃᓕᓐᓂᐊᑎᑦᑎᔪᖃᓛᖅᑐᓂ ᓄᑕᖅᑲᓄᑦ 
ᒪᒃᑯᒃᑐᓄᓪᓗ ᑭᒡᒐᖅᑐᐃᔨᑉ ᐊᓪᓚᕝᕕᐊᑕ ᐃᖅᑲᓇᐃᔭᖅᑎᖏᓐᓄᑦ.

ᐃᓚᖏᑦ ᐊᓯᖏᑕ ᓯᕗᓪᓕᐅᑎᓛᖅᑕᕗᑦ ᐊᕐᕌᒎᓛᖅᑐᒥ ᐱᖃᓯᐅᔾᔨᕗᑦ 
ᐅᑯᓂᖓ: ᖃᐅᔨᓴᕐᓗᒋᑦ ᐃᓄᑐᐃᓐᓇᐃᑦ ᐅᔾᔨᕈᓱᓐᓂᖏᑦ 
ᐊᓪᓚᕕᑦᑎᓐᓂ ᐊᒻᒪᓗ ᖃᐅᔨᓴᕐᓗᑕ ᐊᐅᓚᓂᖃᑦᑎᐊᕋᓗᐊᕐᒪᖔᕐᒥᒃ 
ᓴᖅᑭᔮᕐᔫᒥᑎᑦᑎᓇᓱᐊᕈᑎᕗᑦ ᓱᓇᒃᑯᑖᑦ, ᐱᐅᔫᓂᑦᑎᓐᓂ 
ᖃᐅᔨᒪᑦᑎᐊᕈᒪᔪᑦ ᑕᒪᖅᓯᒪᔪᕐᓂᐊᖅᑕᐅᓗᑎᑦ ᐃᓄᐃᑦ ᐊᑐᓂ 
ᑭᒡᒐᑐᖅᑕᐅᓂᖏᓐᓄᑦ ᐱᓕᕆᐊᖓ, ᑭᖑᓪᓕᕐᒥ ᐋᖅᑭᒃᓱᐃᓗᑕ ᓱᕈᓰᑦ 
ᐱᔪᓐᓇᐅᑎᖏᑕ ᒥᒃᓵᓅᖓᔪᓂᑦ ᐅᖃᓕᒫᒐᕐᓂᒃ ᐃᓕᓐᓂᐊᕐᓂᓕᕆᔨᒃᑯᑦ 
ᓇᓕᒧᒌᑦᑐᒃᑯᑦ ᐅᖃᓕᒫᕆᐅᖅᓴᑎᑦᑎᓂᕐᒧᑦ ᐱᓕᕆᐊᖓᒎᖓᓗᓂ 
ᐊᒻᒪᓗ ᐱᕙᓪᓕᐊᑎᑦᑎᒋᐊᕐᓗᑕ ᓄᓇᕗᒻᒨᖓᔪᒥᒃ ᓱᕈᓰᑦ 
ᐱᔪᓐᓇᐅᑎᖏᑦ ᐊᑦᑐᐃᓂᖃᕐᓂᖏᓐᓄᑦ ᖃᐅᔨᓴᕈᑏᑦ ᐃᑲᔫᑎᖏᓐᓂᒃ.

ᑲᑐᔾᔨᖃᑎᒌᖑᓪᓗᑕ ᑲᒪᒋᔭᖃᕐᓂᐊᕐᓂᕋᐃᓐᓇᖅᓯᒪᓪᓗᑕ 
ᐱᐅᓂᖅᓴᕈᕋᓱᐊᖏᓐᓇᖅᑐᑕ, ᓄᑖᕐᓂᒃ ᐊᑐᕈᓐᓇᕋᔭᖅᑐᒍᑦ ᖃᐅᔨᓴᕐᓗᑕ 
ᐊᓯᔾᔨᐸᓪᓕᐊᖏᓐᓇᕐᓂᖃᓕᕐᓗᑕ ᐊᒻᒪᓗ ᐊᖑᒻᒪᑎᓐᓇᓱᐊᕐᓗᑕ 
ᐊᓯᔾᔨᕐᓂᐅᕙᓪᓕᐊᕙᑦᑐᓂᒃ ᐊᕙᑎᑦᑎᓐᓂ. ᐊᓪᓚᕝᕕᐅᔪᖅ 
ᑐᙵᓱᐊᑎᑦᑎᓂᐊᓕᖅᑎᓪᓗᒍ ᓄᑖᕐᒥᒃ ᑭᒡᒐᖅᑐᐃᔨᒥᒃ ᓄᑕᖅᑲᓄᑦ 
ᒪᒃᑯᒃᑐᓄᓪᓗ 2019-2020-ᒧᑦ, ᑐᙵᕕᖓ ᐋᖅᑭᒃᑕᐅᓯᒪᔪᖅ ᑕᓪᓕᒪᑦ 
ᐊᕐᕌᒎᓕᖅᑐᓂᑦ ᐊᓪᓚᕕᐅᓗᓂ ᐱᔨᑦᑎᕋᕈᑎᒋᔭᐅᑦᑎᐊᕈᓐᓇᓂᐊᖅᑐᖅ 
ᓄᑖᕐᒥᒃ ᑭᒡᒐᖅᑐᐃᔨᑖᖅᐸᓪᓕᐊᑎᓪᓗᑕ. ᓄᑖᕐᒥᒃ ᓯᕗᓕᖅᑎᖃᖅᑎᓪᓗᑕ 
ᐱᕕᖃᕈᑎᖃᖅᑎᑕᐅᓛᖅᐳᒍᑦ ᓄᑖᕐᓂᒃ ᐃᓱᒪᒋᔭᐅᔪᓂᒃ ᐊᒻᒪᓗ 
ᐱᒻᒪᕆᐅᔪᒥᒃ ᑭᖑᓪᓕᕐᒥ ᖃᓄᐃᓕᐅᕈᑎᖃᖅᐸᓪᓕᐊᓛᓕᕐᓂᖏᓐᓂᒃ 
ᐊᓪᓚᕕᑦᑎᓐᓂ ᐊᑐᖅᑕᐅᓚᐅᖅᓯᒪᙱᑦᑐᓂᒃ.

ᖃᓄᐃᑦᑕᐃᓕᒪᓂᖏᑦ ᓱᕈᓰᑦ ᒪᒃᑯᑐᓪᓗ ᐱᒻᒪᕆᐊᓘᕗᖅ 
ᑲᒪᒋᔭᐅᔭᕆᐊᖃᖅᑐᓂ ᐊᑕᐅᓯᑐᐃᓐᓇᑯᓗᖕᓄᑦ ᐃᓄᖕᓄᑦ 
ᑲᒪᒋᔭᐅᔪᒃᓴᐅᒐᓂ; ᑭᓯᐊᓂᓕ, ᑲᒪᒋᔭᐅᔭᕆᐊᓕᒃ ᑕᒪᓐᓇ ᑭᒃᑯᓕᒫᓄᑦ 
ᑲᑐᔾᔭᐅᓗᓂ − ᐊᖓᔪᖅᑳᕆᔭᐅᔪᑦ ᕿᑐᕐᖓᓖᑦ, ᓄᓇᓴᓕᒃ, ᐊᒻᒪᓗ 
ᒐᕙᒪᒃᑯᑦ. ᓂᐅᓪᓴᓐ ᒪᓐᑕᓚ ᐅᖃᓚᐅᖅᓯᒪᖕᒪᑦ, “ᓂᕆᐅᓇᙱᑦᑐᒥᒃ 
ᖃᐅᔨᒪᔭᐅᓚᐅᖅᓯᒪᙱᑦᑐᒥᒃ ᐱᑕᖃᕐᓂᖅᓴᐅᔪᓐᓇᙱᓚᖅ ᐃᓅᖃᑎᒌᑦ 
ᑕᕐᓂᖓ ᑲᒪᒋᔭᖃᕐᓂᕐᒥᓂᒃ ᓱᕈᓯᖁᑎᖏᓐᓂᒃ ᓇᓗᓇᐃᕈᑎᒋᔭᐅᓗᓂ”. 
ᓯᕗᒧᐊᓪᓗᑕ, ᐅᔾᔨᕈᓱᑦᑎᐊᕐᓗᑕ ᐃᓱᒪᒃᓴᖅᓯᐅᕆᐊᖃᖅᑐᒍᑦ 
ᖃᓄᖅ ᑕᒪᐃᑕ ᐃᑲᔪᑦᑎᐊᓂᖅᓴᐅᒍᓐᓇᕐᒪᖔᑦᑕ ᐃᓅᖃᑎᒌᓄᑦ 
ᐱᒻᒪᕆᐅᓛᖑᑎᒍᓐᓇᕐᒪᖔᑦᑎᒍᑦ ᒪᒃᑯᒃᑐᖁᑎᕗᑦ ᐊᒻᒪᓗ 
ᖃᓄᐃᑦᑕᐃᓕᓂᖏᑦ. ᑕᐃᒪᐃᒋᐊᖃᓪᓚᕆᑉᐳᒍᑦ ᐅᓇᒻᒥᓂᖅᓴᐅᓕᕐᓗᑕ 
ᑕᒪᔅᓱᒥᖓ ᑲᒪᒋᓗᒍ ᐊᒃᓱᕈᕐᓇᖅᑐᒥᒃ ᓯᕗᓂᒃᓴᖏᑦ ᓄᓇᕗᒻᒥᐅᑦ 
ᒪᒃᑯᒃᑐᖏᑕ ᑕᑎᖃᕐᒪᑕ ᐅᕙᑦᑎᓐᓂᒃ ᐊᒻᒪᓗ ᖃᐅᔨᓚᖅᑎᓐᓇᑕ, 
ᓯᓄᓂᒃᓴᕗᑦ, ᐊᒻᒪᓗ ᑖᔅᓱᒪᑉ ᓯᓄᓂᒃᓴᖓ ᓄᓇᑦᑕ, ᑕᑎᖃᓛᕐᒥᒻᒪᑕ 
ᑖᒃᑯᓂᖓ ᒪᒃᑯᒃᑐᓂᑦ.

ᓯᕗᒧᑦ ᑕᐅᑐᓐᓂᖅ 2019-2020

ᑕᒪᐃᓐᓂ ᒪᒃᑯᒃᑐᑦ ᐱᔪᓐᓇᐅᑎᓖᑦ ᐊᑎᖃᕐᓗᑎᑦ, ᐃᓕᓴᕆᔭᐅᓯᒪᓗᓂ ᒐᕙᒪᒃᑯᓐᓄᑦ.

ᐅᑦᑲᓕᒫᕐᕕᒃ 7: ᓄᓇᕐᔪᐊᕐᒥ ᓄᓇᓕᕐᔪᐊᑦ ᑲᑎᒪᓂᖏᑦ ᓱᕈᓰᑦ ᐱᔪᓐᓇᐅᑎᖏᓐᓄᑦ



ᓇᐃᓈᖅᓯᒪᓂᖏᑦ ᐅᓪᓗᖏᑦ # ᐃᖅᑲᓇᐃᔭᖅᑏᑦ

ᐃᒃᐱᐊᕐᔪᒃ & ᖃᐅᓱᐃᑦᑐᖅ ᓄᓇᓕᓐᓄᑦ ᓂᐅᕐᕈᔪᑦ ᐊᒃᑑᕝᕙ 14-19, 2018 1

ᐊᕐᕕᐊᓄᑦ ᓂᐅᕐᕈᔪᑦ ᕖᕝᕗᐊᕆ 24-ᒫᑦᓯ 1, 2019 2

CCCYA ᐅᑭᐊᒃᓵᒃᑯᑦ ᑲᑎᒪᓂᖏᑦ: ᒪᒃᑕᓐ, ᓂᐅ ᕗᕋᓐᔅᕕᒃ ᓯᑏᕝᕙ 21-22, 2017 1

CCCYA ᐅᑭᐅᒃᑯᑦ ᑲᑎᒪᔨᖏᑦ: ᑐᕌᓐᑐ, ᐋᓐᑎᐅᕆᔪ ᔮᓐᓄᐊᕆ 21-25, 2019 1

ᐃᖃᓗᒃᑑᑦᓯᐊᕐᒧᑦ ᓂᐅᕐᕈᔪᑦ ᒪᐃ 13-18, 2018 2

ᐃᒡᓗᓕᒑᕐᔪᖕᒧᑦ ᓂᐅᕐᕈᔪᑦ ᐄᐳᕈᓪ 22-27, 2018 1

ᓄᓇᕐᔪᐊᕐᒥ ᐊᐅᔭᒃᑯᑦ ᐃᓕᓐᓂᐊᖅᑐᑦ ᓱᕈᓰᑦ 
ᐱᔪᓐᓇᐅᑎᖏᓐᓂᒃ: ᒪᒃᑕᓐ, ᓂᐅ ᕗᕋᓐᔅᕕᒃ

ᔫᓂ 24-29, 2018 3

ᐃᓄᐃᑦ ᑕᐱᕇᑦ ᑲᓇᑕᒥ ᓱᕈᓰᑦ ᖁᓄᔪᕐᓂᐊᖅᑕᐅᑦᑕᐃᓕᒪᓂᖏᓐᓄᑦ 
ᐃᓄᐃᑦ ᓄᓇᖏᓐᓂ ᑲᑎᒪᓂᖏᑦ: ᐋᑐᕚ, ᐋᓐᑎᐅᕆᔪ

ᓄᕖᕝᕙ 19-22, 2018 1

ᑭᒻᒥᕈᕐᒧᑦ ᓂᐅᕐᕈᔪᑦ ᐊᒃᑑᕝᕙ 9-12, 2018 2

ᑲᓇᑕᒥ ᑭᒡᓕᓯᓂᐊᖅᑏᑦ ᐊᓯᐊᓯᒪᔪᑦ ᐃᓄᐊᖅᑕᐅᓯᒪᔪᓪᓗ ᓄᓇᖃᖅᑳᖅᓯᒪᔪᑦ 
ᐊᕐᓇᐃᑦ ᓂᕕᐊᖅᓯᐊᓪᓗ: ᑐᑭᒧᐊᑦᑎᑕᐅᓪᓗᑎᑦ ᐅᖃᐅᓯᖃᖃᑎᒌᑦᑐᑦ ᐃᓄᐃᑦ 
ᑕᐅᑦᑐᖏᓐᓂᒃ ᐊᒻᒪᓗ ᐱᐅᓛᒃᑯᑦ ᑲᒪᒋᔭᖃᖃᑦᑕᕐᓂᖅ: ᐃᓅᕕᒃ, ᓄᓴᑦᓯᐊᖅ

ᐊᒃᑑᕝᕙ 29-
ᓄᕖᕝᕙ 4, 2018

1

ᐸᖕᓂᖅᑑᒧᑦ ᓂᐅᕐᕈᓂᖅ ᕖᕝᕗᐊᕆ 4-8, 2019 1

ᐸᐅᒃᑑᑏᑦ ᓱᕈᓰᑦ ᖃᓄᐃᑦᑕᐃᓕᒪᑎᑕᐅᓂᖏᓐᓄᑦ 
ᐱᓕᕆᖃᑎᒌᒍᑎᒋᔭᐅᓗᑎᑦ ᑲᑎᒪᓂᖏᑦ: ᐋᑐᕚ, ᐋᓐᑎᐅᕆᔪ

ᓯᑏᕝᕙ 17-20, 2018 2

ᒥᑦᑎᒪᑕᓕᖕᒧᑦ ᓂᐅᕐᕈᓂᖅ ᐋᒡᒌᓯ 27-31, 2018 1

ᕿᑭᖅᑕᕐᔪᐊᓄᑦ ᓂᐅᕐᕈᓂᖅ ᒫᑦᓯ 11-14, 2019 1

ᑲᖏᖅᖠᓂᕐᒧᑦ ᓂᐅᕐᕈᓂᖅ ᓯᑏᕝᕙ 23-28, 2018 1

ᓴᓂᑭᓗᐊᕐᒧᑦ ᓂᐅᕐᕈᓂᖅ ᓄᕖᕝᕙ 4-8, 2018 1

ᑕᓗᕐᔪᐊᒧᑦ ᓂᐅᕐᕈᓂᖅ ᐋᒡᒌᓯ 19-24, 2018 1

ᐃᖅᑲᓇᐃᔭᖅᑏᑦ ᐊᐅᓪᓚᖅᑐᒥᓂᐅᓂᖏᑕ ᓇᐃᓈᖅᓯᒪᓂᖏᑦ 

ᓄᑕᖅᑲᓄᑦ ᒪᒃᑯᑦᑐᓄᓪᓗ ᑭᒡᒐᖅᑐᐃᔨ 2018-2019 ᐊᕐᕌᒍᑕᒫᑦ ᐅᓂᒃᑳᓕᐊᖅ 41

ᑎᑎᖅᑐᒐᐅᔭᖅᓯᒪᓂᖓ 2: ᐃᖅᑲᓇᐃᔭᖅᑏᑦ ᐊᐅᓪᓚᖅᑐᒥᓂᐅᓂᖏᑕ ᓇᐃᓈᖅᓯᒪᓂᖏᑦ 



ᑮᓇᐅᔭᖅᑐᕈᑎᒃᓴᑦ ᐅᓂᒃᑳᖏᑦ

ᑮᓇᐅᔭᖅᑐᕈᑎᒃᓴᑦ ᐊᑭᓕᖅᑕᐅᔭᕆᐊᓖᑦ

% 
ᑮᓇᐅᔭᖅᑐᕈᑎᒃᓴᑦ 

ᐊᑐᖅᑕᒥᓃᑦ

ᑮᓇᐅᔾᔭᒃᓵᕆᔭᐅᔪᑦ ᐃᖅᑲᓇᐃᔭᖅᑎᒋᔭᐅᖏᓐᓇᖅᑐᓄᑦ 1,426,000 1,329,134

ᐃᖅᑲᓇᐃᔭᖅᑎᒋᔭᐅᑲᐅᓐᓇᖅᑐᓄᑦ ᑮᓇᐅᔾᔭᒃᓵᑦ 107,061

ᑕᒪᐃᓐᓂ ᑮᓇᐅᔾᔭᒃᓵᑦ & ᐃᑲᔫᑏᓪᓗ 1,426,000 1,436,195

ᐊᐅᓪᓚᕈᑏᑦ ᐃᖏᕐᕋᔾᔪᑎᓄᓪᓗ 195,000 66,245

ᓱᓇᒃᑯᑖᑦ ᐊᓪᓚᕕᒻᒦᑐᖅᓯᐅᑏᓪᓗ 145,000 125,269

ᓂᐅᕕᐊᕆᔭᐅᓯᒪᔪᑦ ᐱᔨᑦᑎᕋᕈᑏᑦ 65,000 76,910

ᑳᑐᓐᕌᒃᑦ−ᑕᐅᓯᒪᔪᑦ ᐱᔨᑦᑎᕋᕈᑏᑦ 250,000 180,818

ᐊᑭᓕᕆᐊᓖᑦ ᐊᒻᒪᓗ ᐊᑭᓕᐅᑎᕗᑦ 20,000 10,506

ᐊᓯᖏᑦ ᐊᑭᓕᕆᐊᓖᑦ - 9,881

ᐊᑦᑐᕋᒃᓴᑦ ᐱᖁᑏᑦ 19,000 8,467

ᖃᕋᓴᐅᔭᐃᑦ ᖃᕋᓴᐅᔭᕐᓅᖓᔪᓪᓗ 10,000 12,709

ᐊᓯᖏᑦ ᑕᒪᐃᓐᓂ ᐊᑭᓕᕆᐊᓖᑦ 704,000 490,805

ᑕᒪᐃᓐᓂ 2,130,000 1,927,000 89.5%

ᐊᒥᐊᒃᑯᔪᑦ 203,000 9.5%

ᑕᒪᐃᓐᓂ ᒪᒃᑯᒃᑐᑦ ᐱᔪᓐᓇᐅᑎᓖᑦ ᑲᙳᓇᖅᑐᒦᑎᑕᐅᔪᓐᓇᕐᓗᑎᑦ. 

ᐅᑦᑲᓕᒫᕐᕕᒃ 16: ᓄᓇᕐᔪᐊᕐᒥ ᓄᓇᓕᕐᔪᐊᑦ ᑲᑎᒪᓂᖏᑦ ᓱᕈᓰᑦ ᐱᔪᓐᓇᐅᑎᖏᓐᓄᑦ

ᑎᑎᖅᑐᒐᐅᔭᖅᓯᒪᓂᖓ 3: ᓇᐃᓈᖅᓯᒪᓂᖏᑦ ᑮᓇᐅᔭᖅᑐᕈᑎᒃᓴᑦ ᐅᓂᒃᑳᖏᑦ ᐊᒻᒪᓗ ᐊᑭᓕᕆᐊᓖᑦ ᑮᓇᐅᔭᓕᕆᓐᓇᑉ ᐊᕐᕌᒍᖓ 
ᐃᓱᓕᑦᑎᑦᑐᒍ ᒫᑦᓯ 31, 2019


